
Улсын Их Хурлын 2014 оны намрын ээлжит чуулганы 2015 оны 02-р сарын 

05-ны өдөр /Пүрэв гараг/-ийн нэгдсэн хуралдааны гар тэмдэглэл

Улсын Их Хурлын дарга З.Энхболд ирц, хэлэлцэх асуудлыг танилцуулж, хуралдааныг даргалав.


Хуралдаан ирвэл зохих 76 гишүүнээс 39 гишүүн ирж, 51,3 хувийн ирцтэйгээр чуулганы нэгдсэн хуралдааны танхимд 09 цаг 41 минутад эхлэв.


Чөлөөтэй: Л.Гантөмөр, С.Оюун.

Өвчтэй: Сүхбаатарын Батболд, Н.Батцэрэг, Ц.Дашдорж, Д.Хаянхярваа, Ө.Энхтүвшин.

Тасалсан: Н.Батбаяр, Х.Баттулга.

Хоцорсон: Н.Алтанхуяг- 1 цаг 17 минут, Д.Арвин-34 минута, З.Баянсэлэнгэ-30 минут, Б.Болор, Д.Ганбат нар-15 минут, Ц.Даваасүрэн-18 минут, С.Дэмбэрэл-25 минут, Д.Лүндээжанцан-26 минут, Н.Номтойбаяр-1 цаг 10 минут, Ц.Оюунбаатар-33 минут, Д.Оюунхорол, Д.Сарангэрэл нар-10 минут, Д.Сумъяабазар-5 минут, Я.Содбаатар-19 минут, М.Сономпил-1 цаг 30 минут, Г.Уянга-44 минут, Л.Энх-Амгалан-1 цаг 7 минут, Ж.Энхбаяр-37 минут, Н.Энхболд-30 минут, Ж.Эрдэнэбат-2 цаг 57 минут.
Улсын Их Хурлын дарга З.Энхболд 9 цаг 41 минутад Засгийн газраас Улсын Их Хуралд 2013 оны 9 дүгээр сарын 20-ны өдөр өргөн мэдүүлсэн Шүүхийн захиргааны тухай хуульд нэмэлт, өөрчлөлт оруулах тухай хуулийн төслийг, 2014 оны 4 дүгээр сарын 30-ны өдөр өргөн мэдүүлсэн Өрийн удирдлагын тухай хуулийн төслийг, 2015 оны 1 дүгээр сарын 20-ны өдөр өргөн мэдүүлсэн Согтууруулах ундааны хяналтын тухай хуулийн төслийн, Улсын Их Хурлын гишүүн Л.Эрдэнэчимэгийн 2014 оны 6 дугаар сарын 23-ны өдөр Улсын Их Хуралд өргөн мэдүүлсэн Согтууруулах ундааны хяналтын тухай хуулийн төслийг тус тус татан авсан тухай албан бичиг ирүүлснийг танилцуулав.


З.Энхболд: -Тамхины хяналтын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав.


Хуулийн эцсийн найруулгатай холбогдуулан Улсын Их Хурлын гишүүдээс асуулт болон санал гараагүй.


Улсын Их Хурлын гишүүд дээрх хуулийн эцсийн найруулгыг 9 цаг 44 минутад сонсов.


Улсын Их Хурлын гишүүн Сундуйн Батболдын  “намрын чуулганы хуралдааныг ямар үндэслэлээр сунгаж хуралдуулах болсон талаар” тавьсан асуултад Улсын Их Хурлын дарга З.Энхболд хариулт өгөв.


Нэг. “Дэд хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төсөл.


Хэлэлцэж буй асуудалтай холбогдуулан Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам нар байлцав.

Тогтоолын төслийн талаар Улсын Их Хурлын Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн М.Батчимэг танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүдээс асуулт болон санал гараагүй.


З.Энхболд:  -Байнгын хорооны саналаар Дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолыг баталъя.


Зөвшөөрсөн

35

Татгалзсан

6

Бүгд


41

85,4 хувийн саналаар тогтоол батлагдлаа.


Уг асуудлыг 9 цаг 50 минутад хэлэлцэж дуусав.

Хоёр. Шүүхийн шийдвэр гүйцэтгэх тухай хуулийн зарим заалт Монгол Улсын Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2015 оны 01 дүгээр дүгнэлт.


Хуралдаанд Үндсэн хуулийн цэцийн гишүүн Ш.Цогтоо, Шүүхийн шийдвэр гүйцэтгэх Ерөнхий газрын дэд дарга Г.Туулхүү нар оролцов.

Хэлэлцэж буй асуудалтай холбогдуулан Улсын Их Хурлын Хууль зүйн байнгын хорооны ажлын албаны ахлах зөвлөх Б.Баасандорж, референт Б.Хонгорзул нар байлцав.

Үндсэн хуулийн цэцийн гишүүн Ш.Цогтоо Үндсэн хуулийн цэцийн 2015 оны 01 дүгээр дүгнэлтийг танилцуулав.

Үндсэн хуулийн цэцийн 01 дүгээр дүгнэлттэй холбогдуулан Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ж.Батзандан танилцуулав.


Цэцийн дүгнэлт болон Байнгын хорооны санал, дүгнэлттэй холбогдуулан Улсын Их Хурлын гишүүн Ц.Нямдорж, С.Эрдэнэ, Р.Гончигдорж, О.Баасанхүү нарын тавьсан асуултад Улсын Их Хурлын гишүүн Ж.Батзандан, Хууль зүйн байнгын хорооны дарга, Улсын Их Хурлын гишүүн Д.Ганбат, ажлын хэсгээс Г.Туулхүү нар хариулж, тайлбар хийв.

Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалтын “төлбөр төлөгч болон түүний гэр бүлийн гишүүний улирал тутмын нэг ээлжийн хувцас” гэж заасны “... түүний гэр бүлийн гишүүний” гэсэн нь Монгол Улсын Үндсэн хуулийн 16 дугаар зүйлийн 14 дэх заалтын “гэм буруутны ял зэмлэлийг түүний гэр бүлийн гишүүд, төрөл саданд нь халдаан хэрэглэхийг хориглоно” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураалт явуулъя.
Зөвшөөрсөн

41

Татгалзсан

15

Бүгд


56

73,2 хувийн саналаар санал дэмжигдлээ.
Үндсэн хуулийн цэцийн 2015 оны 1 дүгээр дүгнэлтийн тухай Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн

42

Татгалзсан

14
Бүгд


56

75,0 хувийн саналаар тогтоол батлагдлаа.

Цэцийн дүгнэлтийг хүлээн зөвшөөрсөн тул Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг батлах санал хураав.
З.Энхболд: Шүүхийн шийдвэр гүйцэтгэх тухай хуульд өөрчлөлт оруулах тухай хууль

1.Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалтын “төлбөр төлөгч болон түүний гэр бүлийн гишүүний” гэснийг хассугай.

2.Энэ хуулийг баталсан өдрөөс эхлэн дагаж мөрдөнө гэсэн хуулийг баталъя гэдгээр санал хураалт явуулъя.

Зөвшөөрсөн

40

Татгалзсан

15

Бүгд


55

72,7 хувийн саналаар хууль батлагдлаа.

Уг саналыг 10 цаг 22 минутад хэлэлцэж дуусав.

Гурав. “Улсын Их Хурлын 2015 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төсөл.

Хэлэлцэж буй асуудалтай холбогдуулан Улсын Их Хурлын Тамгын газрын Хууль зүйн үйлчилгээний хэлтсийн дарга Ж.Дашдорж, Улсын Их Хурлын Төрийн байгуулалтын байнгын хорооны ажлын албаны ахлах зөвлөх Ч.Ариунхур, зөвлөх Ж.Бямбадулам нар байлцав.


Улсын Их Хурлын тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг Төрийн байгуулалтын байнгын хорооны дарга, Улсын Их Хурлын гишүүн А.Бакей танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Ц.Оюунбаатар, Ц.Нямдорж, Ж.Батзандан, С.Бямбацогт, Р.Амаржаргал, Ц.Оюунгэрэл, Л.Болд, Д.Лүндээжанцан, О.Баасанхүү, Н.Энхболд, Ё.Отгонбаяр нарын тавьсан асуултад Төрийн байгуулалтын байнгын хорооны дарга, Улсын Их Хурлын гишүүн А.Бакей хариулж, тайлбар хийж, Улсын Их Хурлын гишүүн Л.Болдын хэлсэн саналыг чуулганы хуралдааны тэмдэглэлд тэмдэглүүлэх нь зүйтэй гэв.

“Улсын Их Хурлын 2015 оны хаврын ээлжит чуулганаар хэлэлцэх асуудлын тухай” Улсын Их Хурлын тогтоолын төслийг хэлэлцэх асуудалтай холбогдуулан  Улсын Их Хурал дахь “МАХН-МҮАН-ын Шударга ёс” эвслийн бүлгийн дэд дарга, Улсын Их Хурлын гишүүн З.Баянсэлэнгэ ажлын 5 хоногийн завсарлага авах тухай мэдэгдэж, уг  асуудлаар завсарлага авав.



Уг асуудлыг 11 цаг 37 минутад хэлэлцэж дуусав.


Дөрөв. Чөлөөт бүсийн тухай /шинэчилсэн найруулга/ болон холбогдох бусад хууль, тогтоолын төслүүд /Засгийн газар 2014.06.12-ны өдөр өргөн мэдүүлсэн, анхны хэлэлцүүлэг/.

Хуралдаанд Аж үйлдвэрийн яамны Хөнгөн үйлдвэрийн газрын Чөлөөт бүс, аж үйлдвэрийн паркын хэлтсийн дарга Т.Чимэгсанаа, “Замын-Үүд” чөлөөт бүсийн захирагч Д.Батсайхан, “Алтанбулаг” чөлөөт бүсийн захирагч Ч.Чимэдсүрэн, “Цагааннуур” худалдааны чөлөөт бүсийн захирагч С.Асылхан, Замын-Үүдийн Захирагчийн ажлын албаны дарга Х.Баярхүү, Аж үйлдвэрийн яамны Хөнгөн үйлдвэрийн газрын Чөлөөт бүс, аж үйлдвэрийн паркын хэлтсийн мэргэжилтэн Ч.Мөнхшүр нар оролцов.


Хэлэлцэж буй асуудалтай холбогдуулан Улсын Их Хурлын Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Ш.Ариунжаргал, референт Д.Цэцэгмаа нар байлцав.


Хуулийн төслийг анхны хэлэлцүүлэгт бэлтгэсэн талаар Эдийн засгийн байнгын хорооноос гаргасан санал, дүгнэлтийг ажлын хэсгийн ахлагч, Улсын Их Хурлын гишүүн Г.Батхүү танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Ц.Даваасүрэн, Д.Лүндээжанцан, Д.Арвин, Г.Баярсайхан нарын тавьсан асуултад ажлын хэсгийн ахлагч, Улсын Их Хурлын гишүүн Г.Батхүү, ажлын хэсгээс Д.Батсайхан, С.Асылхан, Т.Чимэгсанаа нар хариулж, тайлбар хийв.


Улсын Их Хурлын дарга З.Энхболд Чөлөөт бүсийн тухай хуулийн шинэчилсэн найруулгын төслийн талаар Эдийн засгийн байнгын хорооноос гаргасан зарчмын зөрүүтэй саналын томьёоллоор 12 цаг 10 минутад санал хураалт явуулав.


З.Энхболд: 
Нэг.Эдийн засгийн байнгын хороо дэмжсэн санал.

1.Төслийн 1.1 дэх хэсгийн “дэглэмийн” гэсний өмнө “тусгай” гэж нэмэх гэсэн саналыг дэмжье. 


Зөвшөөрсөн

44


Татгалзсан

15


Бүгд


59

74,6 хувийн саналаар санал дэмжигдлээ.

2.Төслийн 3.1.1 дэх заалтыг доор дурдсанаар өөрчлөн найруулах:

“3.1.1."чөлөөт бүс" гэж гаалийн татварын болон бусад татварын хувьд гаалийн нутаг дэвсгэрийн гадна оршиж байгаад тооцогдох, аж ахуйн үйл ажиллагааны тусгай дэглэм бүхий Монгол Улсын нутаг дэвсгэрийн хэсгийг;” гэсэн саналыг дэмжье.
Зөвшөөрсөн

46


Татгалзсан

12


Бүгд


58

79,3 хувийн саналаар санал дэмжигдлээ.


3.Төслийн 3.1.8 дахь заалтын “хувийн хэргээр” гэсний дараа “90 хүртэл хоногийн хугацаагаар” гэж, 3.1.9 дэх заалтын “хувийн хэргээр” гэсний дараа” 90 хоногоос дээш хугацаагаар” гэж тус тус нэмэх гэсэн саналыг дахин боловсруулж оруулж ирэхээр тогтож санал хураалт явагдаагүй болно.
Үдээс өмнөх хуралдаанд 58 гишүүн ирж, 76,3 хувийн ирцтэйгээр 12 цаг 22 минутад завсарлав.


Үдээс хойших хуралдаан ирвэл зохих 76 гишүүнээс  55 гишүүн ирж, 72,3 хувийн ирцтэйгээр чуулганы нэгдсэн хуралдааны танхимд 14 цаг 45 минутад эхлэв.


Чөлөөтэй: Л.Гантөмөр, С.Оюун, Ч.Сайханбилэг.

Өвчтэй: Сүхбаатарын Батболд, Н.Батцэрэг, Ц.Дашдорж, Д.Хаянхярваа, Ө.Энхтүвшин.

Тасалсан: Р.Амаржаргал, Х.Баттулга, Г.Баярсайхан, Д.Ганбат, М.Зоригт, Б.Наранхүү, Д.Оюунхорол, О.Содбилэг, Х.Тэмүүжин, Ч.Хүрэлбаатар.

Чөлөөт бүсийн тухай /шинэчилсэн найруулга/ болон холбогдох бусад хууль, тогтоолын төслүүдийн анхны хэлэлцүүлгийн үргэлжлүүлэл.

З.Энхболд:  -4.Төслийн 3.1.11 дэх заалтыг доор дурдсанаар өөрчлөн найруулах: 

“3.1.11.“чөлөөт бүсэд үйлдвэрлэсэн бараа” гэж бүтээгдэхүүн үйлдвэрлэхэд зарцуулсан нэмэгдсэн өртгийн 40-өөс дээш хувь нь чөлөөт бүсийн нутаг дэвсгэрт бий болсон барааг;” гэсэн саналыг дэмжье.
Зөвшөөрсөн

45


Татгалзсан

11

Бүгд


56
81,8 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцангийн тавьсан асуултад Улсын Их Хурлын гишүүн, ажлын хэсгийн ахлагч Г.Батхүү, Улсын Их Хурлын гишүүн Д.Эрдэнэбат, ажлын хэсгээс Т.Чимэгсанаа, хариулж, тайлбар хийв.

Улсын Их Хурлын гишүүн Д.Дэмбэрэлийн тавьсан асуултад ажлын хэсгийн ахлагч, Улсын Их Хурлын гишүүн Г.Батхүү хариулж, тайлбар хийв.

5.Төслийн 4.1 дэх хэсгийн “үндэсний болон гадаадын бренд бүтээгдэхүүнийг дэмжих,” гэснийг хасах саналыг дэмжье.
Зөвшөөрсөн

38


Татгалзсан

16


Бүгд


54

70,4 хувийн саналаар санал дэмжигдлээ.

6.Төслийн 5 дугаар зүйлийн гарчгийн “баримтлах угтвар нөхцөлүүд” гэснийг “баримтлах зарчим, угтвар нөхцөл” гэж, мөн зүйлийн 5.1 дэх хэсгийн “нөхцөлүүдийг” гэснийг “зарчим, нөхцөл” гэж тус тус өөрчлөх саналыг дэмжье.
Зөвшөөрсөн

47


Татгалзсан

9


Бүгд


56

83,9 хувийн саналаар санал дэмжигдлээ.


7.Төсөлд доор дурдсан агуулгатай 5.1.1 дэх заалт нэмэх:



“5.1.1.бизнесийг дэмжих зорилгоор нээлттэй, ил тод, шударга өрсөлдөөнд суурилсан байх;” гэсэн саналыг дэмжье.
Зөвшөөрсөн

43


Татгалзсан

7


Бүгд


51

84,3 хувийн саналаар санал дэмжигдлээ.

8.Төслийн 6.1 дэх хэсгийн “асуудлыг” гэсний өмнө “үйл ажиллагааны чиглэл, төрлийг тогтоох” гэж нэмэх гэсэн саналыг дэмжье.
Зөвшөөрсөн

44


Татгалзсан

13

Бүгд


57
77,2 хувийн саналаар санал дэмжигдлээ.

9.Төслийн 6.3 дахь хэсгийн “хил дамнасан чөлөөт бүс байгуулж болно” гэснийг “хил дамнасан чөлөөт бүс байгуулж болох бөгөөд хил дамнасан чөлөөт бүсэд баримтлах бодлого, чиглэлийг холбогдох улс хоорондын гэрээгээр зохицуулна” гэж өөрчлөх гэсэн саналыг дэмжье. 

Зөвшөөрсөн

44


Татгалзсан

14


Бүгд


58

75,9 хувийн саналаар санал дэмжигдлээ.
10.Төслийн 6.4, 6.5, 16.4 дэх хэсгийг тус тус хасах гэсэн саналыг дэмжье.
Зөвшөөрсөн

43


Татгалзсан

15


Бүгд


58

74,1 хувийн саналаар санал дэмжигдлээ.

11.Төсөлд доор дурдсан агуулгатай 7.1.2 дахь заалт нэмэх:

“7.1.2.чөлөөт бүсийг байгуулах, өөрчлөх, татан буулгах талаар санал боловсруулж, Засгийн газарт өргөн мэдүүлэх;” гэсэн саналыг дэмжье.
Зөвшөөрсөн

49


Татгалзсан

9

Бүгд


58
84,5 хувийн саналаар санал дэмжигдлээ.

Улсын Их Хурлын гишүүн Сундуйн Батболдын тавьсан асуултад ажлын хэсгийн ахлагч, Улсын Их Хурлын гишүүн Г.Батхүү хариулж, тайлбар хийв.

12.Төсөлд доор дурдсан агуулгатай 7.1.9 дэх заалт нэмэх:

“7.1.9.энэ хуулийн 21.1-д заасан Хөрөнгө оруулагчдын зөвлөлөөс санал болгосон төсөл, хөтөлбөрийг сонгон шалгаруулахад тавих шалгуур үзүүлэлтийг тогтоох.” гэсэн саналыг дэмжье.
Зөвшөөрсөн

47

Татгалзсан

9


Бүгд


56

83,9 хувийн саналаар санал дэмжигдлээ.



13.Төслийн 8.4 дэх хэсгийн “ажлын албаны орон тоог” гэснийг “албаны бүтэц, орон тоо, зардлын хязгаарыг” гэж өөрчлөх гэсэн саналыг дэмжье.
Зөвшөөрсөн

47


Татгалзсан

9


Бүгд


56

83,9 хувийн саналаар санал дэмжигдлээ.



14.Төсөлд доор дурдсан агуулгатай 8.6 дахь хэсэг нэмэх:

“8.6.Чөлөөт бүсийн захирагч эрхлэх асуудлынхаа хүрээнд хууль тогтоомжид нийцүүлэн захирамж гаргах бөгөөд чөлөөт бүсийн захирагчийн захирамж хууль тогтоомжид нийцээгүй бол чөлөөт бүсийн захирагч өөрөө, эсхүл чөлөөт бүсийн асуудал эрхэлсэн Засгийн газрын гишүүн өөрчлөх буюу хүчингүй болгоно.” гэсэн саналтай холбогдуулан Улсын Их Хурлын гишүүн Ё.Отгонбаярын тавьсан асуултад ажлын хэсгийн ахлагч, Улсын Их Хурлын гишүүн Г.Батхүү хариулж, тайлбар хийж, уг саналыг ажлын хэсэг татаж авсан болно. 


15.Төслийн 8.6.6 дахь заалтын “аж ахуйн нэгжийг болон үл хөдлөх хөрөнгийг“ гэснийг “хуулийн этгээдийг” гэж өөрчлөх гэсэн саналыг дэмжье. 

Зөвшөөрсөн

41


Татгалзсан

10


Бүгд


51

80,4 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцангийн тавьсан асуултад ажлын хэсгийн ахлагч, Улсын Их Хурлын гишүүн Г.Батхүү, Улсын Их Хурлын Эдийн засгийн байнгын хорооны дарга, Улсын Их Хурлын гишүүн Ж.Батсуурь нар хариулж, тайлбар хийв.



16.Төслийн 8.6.7, 8.6.11 дэх заалтыг тус тус хасах.


Зөвшөөрсөн

38


Татгалзсан

12


Бүгд


50

76,0 хувийн саналаар санал дэмжигдлээ.


17.Төслийн 8.6.14 дэх заалтын “тусгай зөвшөөрөл олгох” гэсний дараа “асуудлыг чөлөөт бүсийн асуудал эрхэлсэн төрийн захиргааны төв байгууллагаас баталсан журмын дагуу олгох” гэж нэмэх гэсэн саналыг дэмжье.
Зөвшөөрсөн

40


Татгалзсан

9


Бүгд


49

81,6 хувийн саналаар санал дэмжигдлээ.



18.Төслийн 9.1 дэх хэсгийн “мэргэжлийн хяналтын” гэснийг, 14 дүгээр зүйлийг тус тус хасах гэсэн саналыг дэмжье. 

Зөвшөөрсөн

22


Татгалзсан

29


Бүгд


51

43,1 хувийн саналаар санал дэмжигдсэнгүй.

Дээрх саналтай холбогдуулан Улсын Их Хурлын гишүүн Д.Лүндээжанцан, Р.Гончигдорж нарын тавьсан асуултад ажлын хэсгийн ахлагч, Улсын Их Хурлын гишүүн Г.Батхүү хариулж, тайлбар хийв.


19.Төсөлд доор дурдсан агуулгатай 9.2 дахь хэсэг нэмэх:



“9.2.Чөлөөт бүс дэх төрийн үйлчилгээ нь худалдаа, татварын харилцаа, бизнес, хөрөнгө оруулалтыг хөнгөвчлөх цахим нэг цонхны үйлчилгээнд суурилна.” гэсэн саналыг дэмжье.
Зөвшөөрсөн

39


Татгалзсан

12


Бүгд


51

76,5 хувийн саналаар санал дэмжигдлээ.
20.Төслийн 10.2 дахь хэсгийн “38.1-д” гэснийг “38.1.4-т” гэж өөрчлөх гэсэн саналыг дэмжье.
Зөвшөөрсөн

38


Татгалзсан

13


Бүгд


51

74,5 хувийн саналаар санал дэмжигдлээ.

21.Төслийн 10.3 дахь хэсгийг хасах гэсэн саналыг дэмжье.

Зөвшөөрсөн

35


Татгалзсан

14


Бүгд


49

71,4 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцангийн тавьсан асуултад ажлын хэсгийн ахлагч, Улсын Их Хурлын гишүүн Г.Батхүү хариулж, тайлбар хийв.

22.Төслийн 10.6 дахь хэсгийг доор дурдсанаар өөрчлөн найруулах:

“10.6.Чөлөөт бүсэд нэвтрүүлж байгаа бараанд эрсдэлд суурилсан гаалийн хяналт тавина.” гэсэн саналыг дэмжье.
Зөвшөөрсөн

33


Татгалзсан

16


Бүгд


49

67,3 хувийн саналаар санал дэмжигдлээ.

23.Төслийн 11.1 дэх хэсгийг доор дурдсанаар өөрчлөн найруулах:

“11.1.Хилийн боомтод байрлалтай чөлөөт бүсэд хил залгаа улсын иргэн 30 хоногийн хугацаатай визгүй, гуравдагч улсын иргэн харилцан зорчих нөхцөлийн асуудлаар байгуулсан Монгол Улсын олон улсын гэрээний дагуу зорчино.” гэсэн саналыг дэмжье.
Зөвшөөрсөн

37


Татгалзсан

12


Бүгд


49

75,5 хувийн саналаар санал дэмжигдлээ.
24.Төслийн 12 дугаар зүйлийн “аж ахуйн нэгжийн” гэснийг “хуулийн этгээдийн” гэж өөрчлөх гэсэн саналыг дэмжье.
Зөвшөөрсөн

36


Татгалзсан

15


Бүгд


51

70,6 хувийн саналаар санал дэмжигдлээ.


25.Төслийн 12.1 дэх хэсгийг доор дурдсанаар өөрчлөн найруулах: 



“12.1.Чөлөөт бүсэд аж ахуйн үйл ажиллагаа эрхлэх хуулийн этгээд нь чөлөөт бүсийн захирагчийн ажлын албанд дараах баримт бичгийг бүрдүүлэн бүртгүүлнэ:
12.1.1.Монгол Улсын хуулийн этгээд бол өргөдөл, хуулийн этгээдийн улсын бүртгэлийн гэрчилгээний хуулбар, бүртгэлийн хураамж төлсөн баримт;

12.1.2.гадаад улсын хуулийн этгээд бол өргөдөл, гадаад улсын хуулийн этгээдийг гэрчилсэн баримт бичгийн хуулбар, итгэмжлэл, бүртгэлийн хураамж төлсөн баримт.” гэсэн саналыг дэмжье.
Зөвшөөрсөн

43


Татгалзсан

8


Бүгд


51

84,3 хувийн саналаар санал дэмжигдлээ.

26.Төслийн 12.3 дахь хэсгийг хасах гэсэн саналыг дэмжье.
Зөвшөөрсөн

38


Татгалзсан

10


Бүгд


48

79,2 хувийн саналаар санал дэмжигдлээ.

27.Төслийн 12.4 дэх заалтын “төрийн захиргааны төв байгууллагад” гэснийг “төрийн захиргааны байгууллагад” гэж өөрчлөх гэсэн саналыг дэмжье.
Зөвшөөрсөн

20


Татгалзсан

29


Бүгд


49

59,2 хувийн саналаар санал дэмжигдсэнгүй.

28.Төслийн 13.2 дахь хэсгийг доор дурдсанаар өөрчлөн найруулах:

“13.2.Чөлөөт бүсэд банк, банк бус санхүүгийн байгууллага, түүний салбар нэгж байгуулахтай холбогдсон харилцааг холбогдох хуулиар зохицуулна.” гэсэн саналыг дэмжье.
Зөвшөөрсөн

33

Татгалзсан

15

Бүгд


48

68,8 хувийн саналаар санал дэмжигдлээ.

29.Төслийн 15.1 дэх хэсгийг доор дурдсанаар өөрчлөн найруулах:  

“15.1.Чөлөөт бүсэд гадаадаас ажиллах хүч, мэргэжилтэн авч ажиллуулахад Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн 4.1.4 дэх заалт хамаарахгүй.” гэсэн саналтай холбогдуулан Улсын Их Хурлын гишүүн Ц.Даваасүрэн, Ц.Баярсайхан нар санал хэлж, ажлын хэсэг уг саналыг татаж авсан болно.
30.Төслийн 16.1.4 дэх заалтыг доор дурдсанаар өөрчлөн найруулах:

“16.1.4.Гаалийн тариф, гаалийн татварын тухай хуулийн 38.1.4-т зааснаас гадна зорчигчийн худалдаж авсан 3.0 сая төгрөг хүртэл үнийн дүнтэй барааг чөлөөт бүсээс гаалийн нутаг дэвсгэрт оруулахад гаалийн болон нэмэгдсэн өртгийн албан татвараас чөлөөлөх;” гэсэн саналтай холбогдуулан Улсын Их Хурлын гишүүн Д.Батцогт, Д.Лүндээжанцан нар санал хэлэв.

 Улсын Их Хурлын гишүүн Д.Лүндээжанцан уг саналыг нээлттэй үлдээж, дараагийн хэлэлцүүлэгт боломжийн хувилбараар оруулж ирэх гэсэн санал хэлэв. 
Ажлын хэсгийн ахлагч, Улсын Их Хурлын гишүүн Г.Батхүү гишүүдийн гаргасан саналын дагуу гаалийн байгууллагаас албан ёсоор санал авч, асуудлыг дахин гүйцээн боловсруулж оруулж ирэхээр тогтсон тул санал хураалт явагдаагүй болно.
31.Төслийн 16.1.5 дахь заалт, 16.1.6 дахь заалтын “16.1.15”  гэснийг тус тус хасах гэсэн саналыг дэмжье.
Зөвшөөрсөн

32


Татгалзсан

13


Бүгд


45

71,1 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Д.Лүндээжанцангийн тавьсан асуултад ажлын хэсгээс Т.Чимэгсанаа хариулж, тайлбар хийв.

32.Төсөлд доор дурдсан агуулгатай 16.1.8 дахь заалт нэмэх:

“16.1.8.чөлөөт бүсэд бүртгэлтэй иргэн аж ахуйн нэгжийн чөлөөт бүсийн нутаг дэвсгэрт үйлдвэрлэсэн, борлуулсан бараа, гүйцэтгэсэн ажил, үзүүлсэн үйлчилгээнд нэмэгдсэн өртгийн албан татвар ногдуулахгүй.” гэсэн саналыг дэмжье.
Зөвшөөрсөн

28


Татгалзсан

19


Бүгд


47

59,6 хувийн саналаар санал дэмжигдлээ.


33.Төсөлд доор дурдсан агуулгатай 16.2 дахь хэсэг нэмэх:

“16.2.Энэ хуулийн 10.2, 16.1.4-т заасан 3.0 сая төгрөг хүртэлх үнийн дүнтэй бараанд онцгой албан татвар ногдох бараа, эм, эмнэлгийн хэрэгсэл, биологийн идэвхт бүтээгдэхүүн хамаарахгүй.” гэсэн саналтай холбогдуулан Улсын Их Хурлын гишүүн Н.Энхболд санал хэлж, ажлын хэсэг уг саналыг дахин найруулж оруулж ирэхээр тогтсон тул санал хураалт явагдаагүй болно.


34.Төслийн 16.3.2 дахь заалтыг хасах гэсэн саналыг дэмжье.
Зөвшөөрсөн

29


Татгалзсан

15


Бүгд


44

65,9 хувийн саналаар санал дэмжигдлээ.



35.Төсөлд доор дурдсан агуулгатай 16.5 дахь хэсэг нэмэх:



“16.5.Чөлөөт бүсэд үйл ажиллагаа явуулж байгаа аж ахуйн нэгж нь татварын болон санхүүгийн бие даасан тайланг чөлөөт бүсийн Захирагчийн ажлын албанд хүргүүлнэ.” гэсэн саналыг ажлын хэсэг гааль болон татварын байгууллагаас санал авч, асуудлыг дахин гүйцээн боловсруулж оруулж ирэхээр тогтсон тул санал хураалт явагдаагүй болно.


36.Төслийн 17.1 дэх хэсгийг доор дурдсанаар өөрчлөн найруулах: 



“17.1.Чөлөөт бүсийн захирагчийн ажлын алба нь улсын бүртгэл, татвар, гааль, шалган нэвтрүүлэх, хорио цээрийн дэглэмийг хэрэгжүүлэх ажлыг тухайн нутаг дэвсгэрийн төрийн байгууллагатай байгуулсан гэрээний үндсэн дээр тэдгээрийн төлөөллөөр дамжуулан хэрэгжүүлнэ.” гэсэн саналыг дэмжье.



Уг саналаас “тухайн нутаг дэвсгэрийн” гэдгийг  хасах саналыг ажлын хэсэг гаргав.

Зөвшөөрсөн

39


Татгалзсан

8


Бүгд


47

83,0 хувийн саналаар санал дэмжигдлээ.



37.Төслийн 19.1 дэх хэсгийн “орлогын 80 хувийг” гэснийг хасах гэсэн саналыг дэмжье.
Зөвшөөрсөн

6

Татгалзсан

43

Бүгд


49

87,7 хувийн саналаар санал дэмжигдсэнгүй.


38.Төсөлд доор дурдсан агуулгатай 19.2, 19.3 дахь заалт нэмэх:

“19.2.Энэ хуулийн 19.1-д заасан орлогын тодорхой хувийг чөлөөт бүсийг хөгжүүлэх, дэд бүтцийн бүтээн байгуулалтын ажлыг түргэтгэх, эдийн засгийн үр ашгийг дээшлүүлэх зорилгоор зарцуулна.



19.3.Энэ хуулийн 19.2-т заасан орлогын тодорхой хувийг зарцуулах журам, хувь хэмжээг Засгийн газар тухай бүр тогтооно.” гэсэн саналыг Улсын Их Хурлын гишүүн Ё.Отгонбаярын гаргасан саналаар дэмжье.
Зөвшөөрсөн

37


Татгалзсан

13


Бүгд


50

74,0 хувийн саналаар Улсын Их Хурлын гишүүн Ё.Отгонбаяр гаргасан саналтайгаар дэмжигдлээ.



39.Төслийн 21.1 дэх хэсгийн “Чөлөөт бүс нь” гэсний дараа “хөрөнгө оруулалтыг татах,” гэж нэмэх, “хөрөнгө оруулагчийн зөвлөлтэй байж болно” гэснийг “хөрөнгө оруулагчдын зөвлөлтэй байна” гэж өөрчлөх гэсэн саналыг дэмжье.
Зөвшөөрсөн

34


Татгалзсан

15


Бүгд


49

69,4 хувийн саналаар санал дэмжигдлээ.


40.Төсөлд доор дурдсан агуулгатай 21.3 дахь хэсэг нэмэх:

“21.3.Хөрөнгө оруулагч хувийн хэвшлийн байгууллага нь чөлөөт бүсийн асуудал эрхэлсэн төрийн захиргааны төв байгууллагатай байгуулсан гэрээний үндсэн дээр чөлөөт бүсийн удирдлага, менежментийг хэрэгжүүлж болно.” гэсэн саналаас “хувийн хэвшлийн байгууллага”, “удирдлага” гэснийг хасч найруулснаар санал хураалт явуулав.
Зөвшөөрсөн

33


Татгалзсан

15


Бүгд


48

68,8 хувийн саналаар санал дэмжигдлээ.

Дээрх саналтай холбогдуулан Улсын Их Хурлын гишүүн Ё.Отгонбаярын тавьсан асуултад ажлын хэсгийн ахлагч, Улсын Их Хурын гишүүн Г.Батхүү хариулж, тайлбар хийв.


41.Төслийн 22.1 дэх хэсгийг хасах гэсэн саналыг дэмжье.
Зөвшөөрсөн

30


Татгалзсан

16


Бүгд


46

65,2 хувийн саналаар санал дэмжигдлээ.



42.Төслийн 22.5 дахь хэсгийг доор дурдсанаар өөрчлөн найруулах:

 “22.5.Чөлөөт бүсэд газар эзэмшүүлэх, ашиглуулах асуудлыг Газрын тухай хуулиар зохицуулна.” гэсэн саналыг дэмжье.
Зөвшөөрсөн

30


Татгалзсан

16


Бүгд


46

65,2 хувийн саналаар санал дэмжигдлээ.



43.Төслийн 22.6 дахь хэсгийг доор дурдсанаар өөрчлөн найруулах:

“22.6.Чөлөөт бүсэд газар эзэмших эрхийг төсөл сонгон шалгаруулалтаар авсан хуулийн этгээдэд дуудлага худалдааны анхны үнийг бүрэн төлж барагдуулсны дараа газар эзэмших, ашиглах эрхийн гэрчилгээ олгоно.” гэсэн саналыг дэмжье.
Зөвшөөрсөн

24


Татгалзсан

24


Бүгд


48

50,0 хувийн саналаар санал дэмжигдсэнгүй.
44.Төслийн 22.7 дахь хэсгийн “гэрээ хэлэлцээр,” гэснийг хасах гэсэн саналыг дэмжье.
Зөвшөөрсөн

31


Татгалзсан

16


Бүгд


47

66,0 хувийн саналаар санал дэмжигдлээ.

45.Төслийн 22.9 дэх хэсгийг хасах гэсэн саналыг дэмжье.
Зөвшөөрсөн

35


Татгалзсан

14


Бүгд


49

71,4 хувийн саналаар санал дэмжигдлээ.

46.Төслийн 23.2 дахь хэсгийн”экспортын” гэснийг, төслийн 23.3 дахь хэсгийг тус тус хасах гэсэн саналыг дэмжье.
Зөвшөөрсөн

35


Татгалзсан

14


Бүгд


49

71,4 хувийн саналаар санал дэмжигдлээ.

47.Төслийн 24.4 дэх хэсгийн  “төсөв” гэсний өмнө “болон орон нутгийн” гэж, “гадаадын” гэсний өмнө “хувийн хэвшлийн хөрөнгө оруулалт,” гэж тус тус нэмэх гэсэн саналыг дэмжье.

Зөвшөөрсөн

34


Татгалзсан

15


Бүгд


49

69,4 хувийн саналаар санал дэмжигдлээ.
48.Төслийн 25.2 дахь хэсгийг доор дурдсанаар өөрчлөн найруулах:

“25.2.Хилийн боомт дахь чөлөөт бүсийн харуул хамгаалалтын үүргийг хил хамгаалах байгууллага, бусад чөлөөт бүсийн харуул хамгаалалтын үүргийг холбогдох байгууллагатай байгуулсан гэрээний үндсэн дээр тус тус гүйцэтгэнэ.” гэсэн саналыг дэмжье.
Зөвшөөрсөн

43


Татгалзсан

8


Бүгд


51

84,3 хувийн саналаар санал дэмжигдлээ.

49.Төслийн 26.3.1 дэх заалтын “10 дахин” гэснийг “5-10 дахин” гэж өөрчлөх гэсэн саналыг дэмжье.

Зөвшөөрсөн

43


Татгалзсан

9


Бүгд


52

82,7 хувийн саналаар санал дэмжигдлээ.


50.Төслийн 10.2 дахь хэсгийн “гаалийн бүрдүүлэлт шаардахгүй” гэснийг “гаалийн хялбарчилсан бүрдүүлэлт хийнэ” гэж өөрчлөх гэсэн саналыг дэмжье.
Зөвшөөрсөн

38


Татгалзсан

14


Бүгд


52

73,1 хувийн саналаар санал дэмжигдлээ.


51.Төслийн 11.3 дахь хэсгийг доор дурдсанаар өөрчлөн найруулах:


“11.3.Энэ хуулийн 11.1-д заасан гадаадын иргэн, харьяалалгүй хүний визийн байх хугацаа болон визгүй зорчих хугацааг нэг удаад 30 хүртэл хоногоор сунгаж болно.” гэсэн саналыг дэмжье.
Зөвшөөрсөн

33


Татгалзсан

17

Бүгд


50
66,0 хувийн саналаар санал дэмжигдлээ.

З.Энхболд:
Хоёр.Найруулгын шинжтэй саналын томьёоллыг бүгдийг уншиж, нэг санал хураалт явуулав:

1.Төслийн 5.1.2 дахь заалтын “цахилгаан” гэснийг “эрчим хүчний” гэж өөрчлөх.

2.Төслийн 7.1.6 дахь заалтын “хэрэгжилтэд” гэснийг “хэрэгжилтийг хангуулах” гэж өөрчлөх.



3.Төслийн 8.6.5, 8.6.9 дэх заалтуудыг нэгтгэн доор дурдсанаар найруулах:




“8.6.5.чөлөөт бүсийн дэд бүтэц, бүтээн байгуулалтын үйл ажиллагааг зохион байгуулах, төрийн өмчийн барилга байгууламжийн ашиглалтыг хариуцах, хяналт тавих;”



4.Төслийн 10.7 дахь хэсгийн “чөлөөт бүсэд орсон, гарсан барааны бүртгэлийг” гэснийг “чөлөөт бүсэд нэвтрүүлсэн барааны бүртгэлийг” гэж өөрчлөх.

5.Төслийн “чөлөөт бүсэд үйлчлэх” гэснийг “чөлөөт бүс дэх” гэж тохиолдол бүрд өөрчлөх.

6.Төслийн 11.2 дахь хэсгийн “визийн зөвшөөрлийн  хугацаанд” гэснийг “визийн байх хугацаанд гэж өөрчлөх.


7.Төслийн 11.4.3 дахь заалтын “16 насанд хүрээгүй” гэсний өмнө “Монгол Улсын” гэж нэмэх.
8.Төслийн 12.2 дахь хэсгийг доор дурдсанаар найруулах:

“12.2.Чөлөөт бүсийн захирагчийн ажлын алба нь энэ хуулийн 12.1-д заасан баримт бичгийг  хүлээн авснаас хойш ажлын таван өдрийн дотор  хянаж, журамд заасан шаардлага хангасан гэж үзвэл чөлөөт бүс дэх хуулийн этгээдийн бүртгэлд бүртгэж, гэрчилгээ олгох ба уг гэрчилгээ нь зөвхөн  тухайн чөлөөт бүсэд хүчин төгөлдөр үйлчилнэ.”  

9.Төслийн 12.5 дахь хэсэг, 12.6.1 дэх заалтын “бүртгэлийн гэрчилгээ” гэсний өмнө, 12.6 дахь хэсгийн “бүртгэлээс хасна” гэсний өмнө “чөлөөт бүс дэх хуулийн этгээдийн” гэж тус тус нэмэх.

10.Төслийн “16.1.Чөлөөт бүсэд экспорт, импортын татвар ногдуулах, татвараас чөлөөлөх:”гэснийг “Чөлөөт бүсэд татварын дараах хөнгөлөлт, чөлөөлөлт үйлчилнэ:” гэж өөрчлөх.

11.Төслийн 16.1.3 дахь заалтын “экспортын гаалийн албан татвартай бол түүнийг ногдуулж, нэмэгдсэн өртгийн албан татварыг буцаан олгоно” гэснийг “нэмэгдсэн өртгийн албан татварыг “0” хувь хэмжээгээр ногдуулах;” гэж өөрчлөх.

12.Төслийн 16.2.1, 16.2.2 дахь заалтын “аж ахуйн нэгжид” гэснийг аж ахуйн нэгжийн чөлөөт бүсээс олсон орлогод” гэж, 16.2.2 дахь заалтын “экспортын үйлдвэрлэл” гэснийг “экспортын бүтээгдэхүүний үйлдвэр” гэж тус тус өөрчлөх.

13.Төслийн 16.3 дахь хэсгийн “Чөлөөт бүсэд” гэсний дараах “хөнгөлөлт чөлөөлөлттэй холбоотой бусад зохицуулалт” гэснийг “энэ хуулийн 16.1, 16.3-т зааснаас гадна дараах татварын хөнгөлөлт, чөлөөлөлт үйлчилнэ” гэж өөрчлөх. 



14.Төслийн 17.2 дахь хэсгийн “Хуулийн этгээдийн болон үл хөдлөх эд хөрөнгийн бүртгэл, татвар хураалт,” гэснийг хасах.



15.Төслийн 18.1 дэх заалтыг доор дурдсанаар найруулах:



“18.1.Чөлөөт бүсэд Монгол Улсад хүчин төгөлдөр мөрдөж байгаа хуулийн шаардлагад нийцсэн үйлдвэрлэл, үйлчилгээ, аялал жуулчлал, худалдаа, олон улсын банк, санхүү, төлбөрт таавар, бооцоот тоглоом зэрэг бүх төрлийн үйл ажиллагаа явуулж болно.”


16.Төслийн 23.5 дахь хэсгийн “газрын төлбөрөөс” гэсний өмнө “Энэ хуулийн 23.4-т заасан” гэж нэмэх.

17.Төслийн 26.1 дэх хэсгийн “зөвшөөрлийг шууд цуцална” гэснийг “бүртгэлийн гэрчилгээг цуцална” гэж өөрчлөх.

18.Төслийн 26.2 дахь хэсгийн “дэлхийн эдийн засгийн хямрал, зах зээлийн хүндрэлтэй нөхцөл байдлаас үл хамаарах шалтгаанаар” гэснийг хасах гэсэн саналыг дэмжье.
Зөвшөөрсөн

42


Татгалзсан

8


Бүгд


50

84,0 хувийн саналаар санал дэмжигдлээ.

Чөлөөт бүсийн тухай хуулийн шинэчилсэн найруулгын төсөлтэй хамт өргөн мэдүүлсэн хууль, тогтоолын төслүүдийн талаарх саналын томьёоллоор санал хураалт явуулав.

 
З.Энхболд:
Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн талаар:


1.Төслийн 1 дүгээр зүйлийн 1 дэх заалт буюу 12 дугаар зүйлийн 12.1.8 дахь заалтын “болон Чөлөөт бүсэд үйлдвэрлэсэн бараа” гэснийг хасах гэсэн саналыг дэмжье.
Зөвшөөрсөн

41


Татгалзсан

10


Бүгд


51

80,4 хувийн саналаар санал дэмжигдлээ.


З.Энхболд: Газрын төлбөрийн тухай хуульд нэмэлт оруулах тухай хуулийн төслийн талаар:
1.Төслийн 1 дүгээр зүйл буюу нэмэлтээр орж байгаа хуулийн 8 дугаар зүйлийн 1 дэх хэсгийн 12 дахь заалтын ”экспортын” гэснийг, 13 дахь заалтыг  тус тус хасах гэсэн саналыг дэмжье.
Зөвшөөрсөн

39

Татгалзсан

10


Бүгд


48

79,2 хувийн саналаар санал дэмжигдлээ.

Дээрх саналын талаар Улсын Их Хурлын Эдийн засгийн байнгын хорооны ажлын албаны зөвлөх Ш.Ариунжаргал тайлбарлав.



З.Энхболд: Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төслийн талаар:


1.Төслийн 1 дүгээр зүйл буюу 7 дугаар зүйлийн 7.1.5 дахь заалтыг доор дурдсанаар өөрчлөн найруулах:




“7.1.5.чөлөөт бүсэд баригдаж бүртгэгдсэн барилга байгууламж.” гэсэн саналыг дэмжье.
Зөвшөөрсөн

37


Татгалзсан

11


Бүгд


48

77,1 хувийн саналаар санал дэмжигдлээ.


З.Энхболд: Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн талаар:


1.Төслийн 1 дүгээр зүйл буюу “19 дүгээр зүйлийн 19.12, 19.13 дахь хэсэг” гэснийг “18 дугаар зүйлийн 18.1.13, 18.1.14 дэх заалт” гэж өөрчлөх гэсэн саналыг дэмжье.
Зөвшөөрсөн

37


Татгалзсан

11


Бүгд


48



77,1 хувийн саналаар санал дэмжигдлээ.


З.Энхболд: Хот байгуулалтын тухай хуульд нэмэлт, өөрчлөлт оруулах тухай хуулийн төслийн талаар:


1.Төслийн 1 дүгээр зүйл буюу 6 дугаар зүйлийн 6.1.7 дахь заалтын “төслийг” гэснийг “ерөнхий төлөвлөгөөг” гэж өөрчлөх гэсэн саналыг дэмжье.
Зөвшөөрсөн

39

Татгалзсан

9

Бүгд


48



81,2 хувийн саналаар санал дэмжигдлээ.


З.Энхболд: Хилийн боомтын тухай хуульд өөрчлөлт оруулах тухай хуулийн төслийн талаар:



1.Төслийн 2 дугаар зүйл буюу 7 дугаар зүйлийн 7.3 дахь хэсгийн “боомтын” гэсний дараах “болон Засгийн газраас санал болгосон” гэснийг хасах гэсэн саналыг дэмжье.
Зөвшөөрсөн

38


Татгалзсан

10


Бүгд


48



79,2 хувийн саналаар санал дэмжигдлээ.


З.Энхболд: Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төслийн талаар:


1.Төслийн 1 дүгээр зүйл буюу 16 дугаар зүйлийн 16.4 дэх хэсгийн “16.2.4-16.2.6” гэснийг “16.2.5, 16.2.6” гэж өөрчлөх гэсэн саналыг дэмжье.
Зөвшөөрсөн

36


Татгалзсан

11


Бүгд


47



76,6 хувийн саналаар санал дэмжигдлээ.


З.Энхболд:  “Тогтоол хүчингүй болсонд тооцох тухай” Улсын Их Хурлын тогтоолын төслийн талаар:


1.Төслийн 1 дэх заалтын 2 дахь дэд заалтыг хасах гэсэн саналыг дэмжье.
Зөвшөөрсөн

37


Татгалзсан

10


Бүгд


47



78,7 хувийн саналаар санал дэмжигдлээ.



Дээрх санал дэмжигдсэн тул дараах саналыг хураалгав:



2.”Цагааннуур худалдааны чөлөөт бүс байгуулах тухай” Монгол Улсын Их Хурлын 2005 оны 12 дугаар сарын 01-ний өдрийн 74 дүгээр тогтоолын “худалдааны” гэснийг хасах гэсэн саналыг дэмжье.
Зөвшөөрсөн

34


Татгалзсан

13


Бүгд


47



72,3 хувийн саналаар санал дэмжигдлээ.


З.Энхболд: Чөлөөт бүсийн тухай хуулийг дагаж мөрдөх журмын тухай хуулийн төслийн талаар:


1.Төслийн 2 дугаар зүйлийг хасах гэсэн саналыг дэмжье.
Зөвшөөрсөн

35


Татгалзсан

13


Бүгд


48



72,9 хувийн саналаар санал дэмжигдлээ.



Дээрх санал дэмжигдсэн тул дараах саналыг хураалгав.


2.“Замын-Үүд” эдийн засгийн чөлөөт бүс байгуулах тухай” Монгол Улсын Их Хурлын 2004 оны 04 дүгээр сарын 22-ны өдрийн 17 дугаар тогтоолын “эдийн засгийн” гэснийг, мөн тогтоолын 1 дэх заалтын “худалдаа, үйлдвэрлэл, аялал, жуулчлалын үйл ажиллагаа явуулах” гэснийг тус тус хасах. 

3.“Алтанбулаг худалдааны чөлөөт бүс байгуулах тухай” Монгол Улсын Их Хурлын 2002 оны 06 дугаар сарын 28-ны өдрийн 38 дугаар тогтоолын “худалдааны” гэснийг хасах. 


4.“Алтанбулаг худалдааны чөлөөт бүс байгуулах тухай” Монгол Улсын Их Хурлын 2002 оны 06 дугаар сарын 28-ны өдрийн 38 дугаар тогтоолын 2-4 дэх заалтыг тус тус хүчингүй болсонд тооцох гэсэн саналуудыг дэмжье.
Зөвшөөрсөн

39


Татгалзсан

9


Бүгд


48



81,2 хувийн саналаар санал дэмжигдлээ.


З.Энхболд: Гаалийн тухай хуульд нэмэлт оруулах тухай хуулийн төслийн талаар:



1.Төслийн 2 дугаар зүйлийг хасах гэсэн саналыг дэмжье.
Зөвшөөрсөн

38


Татгалзсан

12


Бүгд


50



76,0 хувийн саналаар санал дэмжигдлээ



2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл.Гаалийн тухай хуулийн 4 дүгээр зүйлийн 4.2 дахь хэсгийн “гаалийн баталгаат бүсийн” гэсний дараа “болон чөлөөт бүсийн” гэж нэмсүгэй.” гэсэн саналыг дэмжье.
Зөвшөөрсөн

40


Татгалзсан

10


Бүгд


50

80,0 хувийн саналаар санал дэмжигдлээ.


З.Энхболд: Төрийн хяналт шалгалтын тухай хуульд өөрчлөлт оруулах тухай хуулийн төслийн талаар: 



1.Төрийн хяналт шалгалтын тухай хуульд өөрчлөлт оруулах тухай хуулийн төслийг буцаах гэсэн саналыг дэмжье.
Зөвшөөрсөн

42


Татгалзсан

10


Бүгд


52



80,8 хувийн саналаар санал дэмжигдлээ.


З.Энхболд: Улсын бүртгэлийн ерөнхий хуульд өөрчлөлт оруулах тухай хуулийн төслийн талаар:


1.Улсын бүртгэлийн ерөнхий хуульд өөрчлөлт оруулах тухай хуулийн төслийг буцаах гэсэн саналыг дэмжье.
Зөвшөөрсөн

43


Татгалзсан

9


Бүгд


52



82,7 хувийн саналаар санал дэмжигдлээ.


З.Энхболд: Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийн талаар:


1.Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг буцаах гэсэн саналыг дэмжье.
Зөвшөөрсөн

43


Татгалзсан

10


Бүгд


53



81,1 хувийн саналаар санал дэмжигдлээ.


Дээрх хуулиудын төслийг буцаах санал дэмжигдсэн тул төслийг хууль санаачлагчид буцаах тухай тогтоол батлагдсанд тооцлоо.



Төрийн хяналт шалгалтын тухай хуульд өөрчлөлт оруулах тухай хуулийн төсөл буцаах тухай, Улсын бүртгэлийн ерөнхий хуульд өөрчлөлт оруулах тухай хуулийн төсөл буцаах тухай, Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг буцаах тухай Улсын Их Хурлын тогтоолыг Улсын Их Хурлын дарга уншиж танилцуулав.


Улсын Их Хурлын тогтоолын эцсийн найруулгатай холбогдуулан Улсын Их Хурлын гишүүдээс санал гараагүй болно.

Улсын Их Хурлын гишүүд эцсийн найруулгыг 18 цаг 02 минутад сонсов.

Бусад: Улсын Их Хурлын гишүүн Б.Болор, О.Баасанхүү нарын төрсөн өдрийг тохиолдуулан Улсын Их Хурлын дарга баяр хүргэв.

Улсын Их Хурлын гишүүдийн эцэг, эхчүүдийн төлөөлөл 70 иргэн, Улсын Их Хурлын гишүүн Д.Сумъяабазарын урилгаар Сонгинохайрхан дүүргийн 7 иргэн, Одонтой эхчүүдийн төлөөлөл 99 иргэн Улсын Их Хурлын чуулганы үйл ажиллагаатай танилцав.
Хуралдаан зохион байгуулах хэлтсийн дарга Н.Цогтсайхан, ахлах референт З.Нямцогт, шинжээч А.Болортуяа нар энэ өдрийн чуулганы нэгдсэн хуралдааны зохион байгуулалтыг хариуцан ажиллав.

Хуралдаан 18 цаг 05 минутад өндөрлөв.
Тэмдэглэлтэй танилцсан:

ТАМГЫН ГАЗРЫН ЕРӨНХИЙ НАРИЙН БИЧГИЙН ДАРГА




Б.БОЛДБААТАР

Тэмдэглэл хөтөлсөн:

ПРОТОКОЛЫН АЛБАНЫ ШИНЖЭЭЧ







Б.БАТГЭРЭЛ
УЛСЫН ИХ ХУРЛЫН 2014 ОНЫ НАМРЫН ЭЭЛЖИТ ЧУУЛГАНЫ
2015 ОНЫ 02 ДУГААР САРЫН 05-НЫ ӨДРИЙН НЭГДСЭН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ
З.Энхболд: -2015 оны намрын ээлжит чуулганы 2 дугаар сарын нэгдсэн хуралдаанд 39 гишүүн хүрэлцэн ирж, 51,3 хувийн ирцтэй тул нээгдэж байна.

Чуулганы нэгдсэн хуралдаанаар хэлэлцэх асуудлыг танилцуулъя. 14 асуудал байна.
1.Дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төсөл;
2.Шүүхийн шийдвэр гүйцэтгэх тухай хуулийн зарим заалт Монгол Улсын Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2015 оны 1 дүгээр дүгнэлт;
3.Улсын Их Хурлын 2015 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төсөл;
4.Чөлөөт бүсийн тухай хуулийн шинэчилсэн найруулга болон холбогдох бусад хуульд нэмэлт, өөрчлөлт оруулах тухай хуулиудын төсөл /анхны хэлэлцүүлэг/;
5.Монгол хэлний тухай хуулийн төслийн анхны хэлэлцүүлэг;
6.Цөмийн энергийн тухай болон холбогдох бусад хуульд нэмэлт, өөрчлөлт оруулах тухай хуулиудын төслийн анхны хэлэлцүүлэг;
7.Согтуурч, мансуурах донтой эмгэгтэй хүнийг албадан эмчлэх тухай болон холбогдох бусад хуульд нэмэлт, өөрчлөлт оруулах тухай хуулиудын төсөл /хэлэлцэх эсэх/;
8.Соёлын тухай хуульд нэмэлт оруулах тухай хуулийн төслийн анхны хэлэлцүүлэг;
9.Монгол Улсын Эрдэнэсийн сангийн үндсэн сангийн орлого, үндсэн болон гүйлгээ сангийн зарлагын 2015 оны төсвийн тухай Улсын Их Хурлын тогтоолын төсөл /хаалттай/;
10.Төрийн болон орон нутгийн өмчийн тухай хуульд өөрчлөлт оруулах тухай хуулийн төсөл /хэлэлцэх эсэх/;
11.Эрдэс баялгийн салбарын ил тод байдлын тухай хуулийн төсөл /хэлэлцэх эсэх/;
12.Хөгжлийн бодлого, төлөвлөлтийн тухай болон холбогдох бусад хуульд нэмэлт оруулах тухай хуулийн төслийн хэлэлцэх эсэх;
13.Хүний эрхийн Үндэсний Комиссын тухай хуульд нэмэлт, өөрчлөлт оруулах тухай хуулийн төсөл /Дэмбэрэл гишүүний өргөн мэдүүлсэн, хэлэлцэх эсэх/;
14.Барьцаалан зээлдэх журмаар зээл олгох үйл ажиллагааны тухай болон холбогдох бусад хуульд нэмэлт, өөрчлөлт оруулах тухай хуулийн төсөл /Уянга гишүүний өргөн мэдүүлсэн, хэлэлцэх эсэх/.

Асуудлууд дээр саналтай гишүүд байна уу?

Хоёр хуулийн төслийг Засгийн газраас татан авсныг уншъя.

Засгийн газраас санаачлан боловсруулж Улсын Их Хуралд 2013 оны 9 дүгээр сарын 20-ны өдөр өргөн мэдүүлсэн Шүүхийн захиргааны тухай хуульд нэмэлт, өөрчлөлт оруулах тухай хуулийн төслийг татан авч байгааг Ерөнхий сайд мэдэгдсэн байна.


Дараагийн хууль, Засгийн газраас санаачлан боловсруулж Улсын Их Хуралд 2014 оны 4 дүгээр сарын 30-ны өдөр өргөн мэдүүлсэн Өрийн удирдлагын тухай хуулийн төслийг мөн татан авч байгаагаа Ерөнхий сайд мэдэгдсэн байна. Эдгээр хоёр хуулийн төслийг татан авлаа.

Хэлэлцэх асуудлаа батлаад, цаашаа явъя.


-Сундуйн Батболд гишүүн.


С.Батболд: -Чуулганы хуралдаан уг нь Дэгийн тухай хуулиар 2 дугаар сарын 5-нд завсарлах ёстой. Би өнөө өглөө чуулганы хуралдааныг сунгаж хуралдуулах захирамж гаргаж байгаа гэж сонслоо л доо. Тэгээд Улсын Их Хурлын гишүүний бас нэг үүрэг нь орон нутагт ажиллах, иргэд, сонгогчидтойгоо уулзах, тэдний саналыг авч байж хуулийн төсөл боловсруулах гол ажил байдаг л даа. Би, ямар үндэслэлээр чуулганы хуралдааныг сунгаж хуралдуулах гэж байгаа юм бэ?

Засгийн газраас оруулж ирээгүй хуулийнх нь төлөө, эсвэл оруулж ирээд буцааж татсан хуулийг буцаж өргөн барих гэж байгаа гэсэн шалтгааны үүднээс Улсын Их Хурлын хуралдааныг тэгж сунгах гэж байгаа юмуу? 2 дугаар сарын 18 биш, 13-ыг би хангалттай хугацаа гэж бодоод байгаа юм. Тэгэхгүй, ингээд байх тусам л улам маргаан нь ихсээд, хойшлуулаад, үүнийг ч хэлэлцэнэ, түүнийг ч хэлэлцэнэ гээд. Бид нар угаасаа мэднэ шүү дээ. Тэгээд байдаг учраас би энэ хугацаан дээрээ гишүүдтэйгээ зөвшилцөж, намын бүлгүүдтэйгээ ярилцсан юмуу гэж асуумаар байна.


З.Энхболд:  -Хуулиар 2 дугаар сарын 5 биш, 10-нд завсарлах ёстой байдаг. Тав хоногийн дараа хуулийн дагуу завсарлах ёстой. 14 хоног хүртэл сунгах эрх Улсын Их Хурлын даргад байгаа. Өнөөдрийн хэлэлцэж байгаа асуудал болон эдийн засгийн хүндрэлийг даван туулах арга хэмжээний тухай Улсын Их Хурлын тогтоол зэрэг, маргааш 13 цаг 30 минутаас өмнө өргөн баригдах асуудлуудын багцааг харж байгаад 18 буюу битүүний орой хүртэл сунгасан байгаа. Найм хоногоор. Ер нь Засгийн газрын ярьж байгаа таван хуулийн төсөл байгаа. Бүлгийн дарга нартай ярьсан байгаа.


-Баталсан хуулийн эцсийн найруулгыг сонсъё.

1.Тамхины хяналтын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу?

-Эрдэнэчимэг гишүүн микрофондоо.


Л.Эрдэнэчимэг: -Тамхины хяналтын тухай хуульд өөрчлөлт оруулж, дотоод орчинд тамхины цэг байгуулахаар баталсан байгаа. Энэ хууль батлагдсанаас хойш хэвлэл, мэдээллийн хэрэгслээр юу явж байна вэ гэхээр, дотоод орчинд тамхины цэг байгуулах эрх нээгдлээ гэж бичээд байгаа. Гэхдээ бид хуульдаа нэг заалт оруулсан байгаа. Энэ бол 300 м2-аас доош хэмжээтэй барилга, байшинд тамхины цэг байгуулахыг хориглосон байгаа юм. Үүнийг тодруулж хэлж өгөхгүй бол бүх газрууд 50, 60, 100 м2-тай үйлчилгээний газрууд тамхины цэг байгуулна гээд явж байх шиг байна. Тийм учраас хуулиа дагаж 300 м2-ээс дээш талбайтай барилга, байшинд байгуулж болно. Доошоо байгуулж болохгүй шүү гэдгийг бас энэ дашрамд сануулж хэлэх гэсэн юм.

З.Энхболд:  -300 метр гэдэг үгийг өөрчлөх гээд байгаа юмуу? Энэ байдгаараа л байна шүү дээ. Редакцийн санал байхгүй юм байна шүү дээ.


-Саналгүй учраас эцсийн найруулгыг сонслоо.


Хэлэлцэх асуудалдаа оръё.

Нэг. Дэд хорооны бүрэлдэхүүнд өөрчлөлт оруулах тухай Улсын Их Хурлын тогтоолын төслийг хэлэлцье.


Төрийн байгуулалтын байнгын хорооны санал, дүгнэлтийг Улсын Их Хурлын гишүүн Батчимэг танилцуулна. Индэрт урьж байна.


М.Батчимэг: -Улсын Их Хурлын дарга, эрхэм гишүүд ээ, Монгол Улсын Их Хурлын тухай хуулийн 7 дугаар зүйлийн 7.1-ийн 7 дахь заалт, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.4 дэх хэсгийг баримтлан Нутгийн удирдлагын дэд хорооны бүрэлдэхүүнд өөрчлөлт оруулах тухай асуудлыг Төрийн байгуулалтын байнгын хороо 2015 оны 2 дугаар сарын 3-ны өдрийн хуралдаанаараа хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.


Улсын Их Хурлын Ардчилсан намын бүлгээс ирүүлсэн саналын дагуу Нутгийн удирдлагын дэд хорооны бүрэлдэхүүнд Улсын Их Хурлын гишүүн Баярцогт, Батбаяр нарыг нэмж оруулахыг хуралдаанд оролцсон гишүүд санал нэгтэй дэмжлээ.


Байнгын хорооны хуралдаанаар хэлэлцэж буй асуудалтай холбогдуулан асуулт, санал гараагүй болно.


Улсын Их Хурлын эрхэм гишүүд ээ, Нутгийн удирдлагын дэд хорооны бүрэлдэхүүнд өөрчлөлт оруулах тухай Төрийн байгуулалтын байнгын хорооны санал, дүгнэлтийг хэлэлцэн тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Хоёр гишүүнийг нэмж оруулж байгаа юм байна.

-Асуулт байдаггүй юмуу, Цогтсайхан? 
Урьд нь орон тоо гарчихсан, хүмүүсийг нь чөлөөлчихсөн байсан юмуу?


Бакей гишүүн тайлбарла даа.


А.Бакей: -Нутгийн удирдлагын дэд хороонд урьд нь Батзандан гишүүн, Д.Бат-Эрдэнэ гишүүд байсан. Байнгын хорооны бүрэлдэхүүнээс гарсан учраас эдгээр гишүүний оронд нөхөж орж байгаа юм.


З.Энхболд:  -Байнгын хороондоо байгаа хоёр гишүүнийг нэмж оруулж байгаа юмуу?


А.Бакей: -Тийм.


З.Энхболд:  -Ийм тогтоолын төсөл ирүүлсэн байна.

Дэд хорооны бүрэлдэхүүнд өөрчлөлт оруулах тухай

Монгол Улсын Их Хурлын тухай хуулийн 7 дугаар зүйлийн 7.1.7 дахь заалт, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.4 дэх хэсгийг үндэслэн Монгол Улсын Их Хурлаас ТОГТООХ нь:

1.Улсын Их Хурлын гишүүн Нямжавын Батбаяр, Сангажавын Баярцогт нарыг Нутгийн удирдлагын дэд хорооны гишүүнээр баталсугай.

2.Энэ тогтоолыг баталсан өдрөөс нь эхлэн дагаж мөрдсүгэй гэж байна.

Үүгээр санал хураая. Төрийн байгуулалтын байнгын хорооны саналыг дэмжье гэдгээр санал хураая.

Санал хураалт.

41 гишүүн оролцож, 35 гишүүн зөвшөөрч, 85,4 хувийн саналаар дэмжигдлээ.
Эцсийн найруулга дээр нь саналтай гишүүд байна уу?

-Алга байна. Сонссоноор тооцлоо.

Дараагийн асуудал.

Хоёр. Шүүхийн шийдвэр гүйцэтгэх тухай хуулийн зарим заалт Монгол Улсын Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2015 оны 01 дүгээр дүгнэлтийг танилцуулна.

Үндсэн хуулийн цэцийн дүгнэлтийг Үндсэн хуулийн цэцийн гишүүн Цогтоо танилцуулна. Индэрт урьж байна.

Ш.Цогтоо: -Монгол Улсын Үндсэн хуулийн цэцийн дүгнэлт. 2015 оны 1 дүгээр сарын 28-ны өдөр, дугаар номер 1.
Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалт Монгол Улсын Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай.

Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн орлогч дарга Н.Жанцан даргалж, гишүүдэд П.Очирбат, Т.Лхагваа, Ш.Цогтоо, Д.Ганзориг нарын бүрэлдэхүүнтэй, хуралдааны нарийн бичгийн даргаар Ц.Долгормааг оролцуулан Үндсэн хуулийн цэцийн хуралдааны танхимд нээлттэй хийв.

Үндсэн хуулийн цэцийн дунд суудлын хуралдаанд мэдээлэл гаргагч Монгол Улсын иргэн Ц.Чулуунтогтох, Монгол Улсын Их Хурлын итгэмжлэгдсэн төлөөлөгч Улсын Их Хурлын гишүүн Ж.Батзандан нар оролцлоо.

Үндсэн хуулийн цэцийн дунд суудлын хуралдаанаар Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалт Монгол Улсын Үндсэн хуулийн 16 дугаар зүйлийн 14 дэх заалтыг зөрчсөн эсэх тухай маргааныг хянан хэлэлцэв.

Үндэслэл: Шүүхийн шийдвэр гүйцэтгэх тухай хуулийн 55 дугаар зүйлийн 55.1 дэх заалтад “зөвхөн төлбөр төлөгч иргэний зайлшгүй хэрэгцээт дараах эд хөрөнгийг төлбөрт хураан авч болохгүй” гэж хуульчилсан атал уг заалтын 55.1.2 дахь хэсэгт “төлбөр төлөгч болон түүний гэр бүлийн гишүүний улирал бүрийн нэг ээлжийн хувцас” гэж зааж төлбөр төлөгч иргэнээс гадна түүний гэр бүлийн гишүүдийн хувцаснаас төлбөр гаргуулахаар тусгасан байна.
Энэ нь Монгол Улсын Үндсэн хуулийн 16 дугаар зүйлийн 14 дэх заалтад заасан “гэм буруутны ял зэмлэлийг түүний гэр бүлийн гишүүд, төрөл саданд нь халдаан хэрэглэхийг хориглоно” гэсэнд харшилж байна.

Монгол Улсын Үндсэн хуулийн 64 дүгээр зүйлийн 1 дэх хэсэг, 66 дугаар зүйлийн 2 дахь хэсгийн 1 дэх заалт Үндсэн хуулийн цэцэд маргаан хянан шийдвэрлэх ажиллагааны тухай хуулийн 31, 32 дугаар зүйлийг удирдлага болгон Монгол Улсын Үндсэн хуулийн нэрийн өмнөөс дүгнэлт гаргах нь:

1.Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалтын “төлбөр төлөгч болон түүний гэр бүлийн гишүүний улирал бүрийн нэг ээлжийн хувцас” гэж заасны болон “түүний гэр бүлийн гишүүний” гэсэн нь Монгол Улсын Үндсэн хуулийн 16 дугаар зүйлийн 14 дэх заалтын “гэм буруутны ял зэмлэлийг түүний гэр бүлийн гишүүд, төрөл саданд нь халдаан хэрэглэхийг хориглоно” гэснийг зөрчсөн байна.

2.Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалтын болон “түүний гэр бүлийн гишүүний” гэсэн хэсгийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 32 дугаар зүйлийн 4 дэх хэсэгт заасны дагуу 2015 оны 1 дүгээр сарын 28-ны өдрөөс эхлэн түдгэлзүүлсүгэй.

3.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэж хариу ирүүлэхийг Улсын Их Хуралд уламжилсугай.

Даргалагч: Н.Жанцан, гишүүд: П.Очирбат, Т.Лхагваа, Ш.Цогтоо, Д.Ганзориг.

З.Энхболд: -Цэцийн дүгнэлтийн талаарх Хууль зүйн байнгын хорооны санал, дүгнэлтийг Улсын Их Хурлын гишүүн Батзандан танилцуулна. Индэрт урьж байна.
Ж.Батзандан: -Улсын Их Хурлын дарга, эрхэм гишүүд ээ, Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн Үндсэн хуулийн цэцийн 2015 оны 1 дүгээр дүгнэлтийг Хууль зүйн байнгын хороо 2015 оны 2 дугаар сарын 3-ны өдрийн хуралдаанаараа хэлэлцлээ.
Байнгын хорооны хуралдаанаар дээрх асуудлыг хэлэлцэх явцад Улсын Их Хурлын гишүүн Р.Гончигдорж Үндсэн хуулийн цэц төлбөр төлөгч иргэний гэр бүлийн гишүүдийн эрхийг дордуулахаар буюу хамгаалагдсан эрхийг хамгаалалтгүй болгохоор шийдвэрлэсэн байх тул дүгнэлтийг хүлээн авах боломжгүй, Улсын Их Хурлын гишүүн Д.Лүндээжанцан, Ц.Оюунбаатар, Х.Тэмүүжин нар Үндсэн хуулиар хамгаалагдсан гэр бүлийн гишүүдийн эрхэд халдсан гэх үндэслэлтэй байх тул Үндсэн хуулийн цэцийн 2015 оны 01 дүгээр дүгнэлтийг хүлээн зөвшөөрч, Шүүхийн шийдвэр гүйцэтгэх тухай хуульд холбогдох өөрчлөлтийг оруулах нь зүйтэй гэсэн саналыг тус тус гаргаж байна.

Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалтын “төлбөр төлөгч болон түүний гэр бүлийн гишүүний улирал бүрийн нэг ээлжийн хувцас” гэж заасны “болон түүний гэр бүлийн гишүүний” гэсэн нь Монгол Улсын Үндсэн хуулийн 16 дугаар зүйлийн 14 дэх заалтын “гэм буруутны ял зэмлэлийг түүний гэр бүлүийн гишүүд, төрөл саданд нь халдаан хэрэглэхийг хориглоно.” гэснийг зөрчсөн байна гэсэн Үндсэн хуулийн цэцийн 2015 оны 1 дүгээр дүгнэлтийг Байнгын хорооны хуралдаанд оролцсон гишүүдийн олонх хүлээн зөвшөөрөх нь зүйтэй гэж үзсэн болно. Түүнчлэн Байнгын хорооны хуралдаанд оролцсон гишүүд Цэцийн дүгнэлтийг хүлээн зөвшөөрөх нь зүйтэй гэж үзсэн тул Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.1.6-д заасны дагуу Шүүхийн шийдвэр гүйцэтгэх тухай хуульд өөрчлөлт оруулах тухай хуулийн төслийг боловсруулж та бүхэнд тараасан болно.

Улсын Их Хурлын эрхэм гишүүд ээ, Үндсэн хуулийн цэцийн 2015 оны 1 дүгээр сарын 28-ны өдрийн 1 дүгээр дүгнэлтийг хүлээн зөвшөөрөх эсэх асуудлаар Хууль зүйн байнгын хорооноос гарсан санал, дүгнэлтийг хэлэлцэн шийдвэрлэж өгөхийг та бүхнээс хүсье.

З.Энхболд: -Байнгын хорооны санал, дүгнэлттэй холбогдуулан асуулттай гишүүд байна уу?

Ажлын хэсэг: Шүүхийн шийдвэр гүйцэтгэх Ерөнхий газрын дэд дарга Туулхүү ирсэн байна.
-Баасанхүү гишүүнээр асуулт тасаллаа.

Нямдорж гишүүн.

Ц.Нямдорж: -Үндсэн хуулийн үг бол ял зэмлэлийг ар гэрийнхэнд нь хүлээлгэж болохгүй, тохож болохгүй гэсэн ийм л санаа байдаг юм л даа. Тэгээд энэ Үндсэн хуулийн цэцээр орсон маргааны асуудал чинь бол ял зэмлэлийн асуудал биш шүү дээ. Төлбөрийн л асуудал байгаа юм. Тэгээд маргаан гаргасан хүн нь ч гэсэн, Цэц дээр ч гэсэн энэ төлбөрийн асуудлыг ял зэмтэй холбож тайлбарлаад байсан ийм л юм харагдаад байна билээ.

Одоо мөрдөж байгаа Эрүүгийн хуулиар Эрүүгийн хуулийн ялын төрлийг заагаад өгчихсөн тав, зургаан юм л байдаг юм шүү дээ. Тэр тав, зургаан төрлийн юмыг чинь л ар гэрийнхэнд нь тохож болохгүй гэсэн үг шүү дээ. Төлбөр чинь шал өөр асуудал шүү дээ. Иргэний төлбөрийн асуудал ч байдаг. Эрүүгийн хуулиар хохирлыг нөхөн төлүүлэх шийдвэр эрүүгийн журмаар гардаг, захиргааны журмаар ч гардаг төлбөр байдаг. 

Зарчмын хувьд дүгнэлтийг нь хүлээж авах нь зүйн хэрэг боловч ял, зэм, төлбөр гурвыг хооронд нь нэг утгаар холбож бичсэн, тайлбарласанд л асуудал байгаад байгаа юм. Үндсэн хуулийн цэцийнхэн үүнийг цаашаа анхаармаар байгаа юм даа. Ийм л зүйлийг Байнгын хороон дээр ярьсан уу, үгүй юу? Цэцийнхээ хурал дээр ярьсан уу, үгүй юу гэдгийг би Батзандангаас л асууя даа.
З.Энхболд:  -Цэцийн хуралд орсон гишүүн Батзандан гишүүн мөн үү?

-Батзандан гишүүн хариулъя.

Ж.Батзандан: -Ял, зэмлэлийн тухай ойлголтыг Үндсэн хуулийн цэцийн гишүүд доорх хэлбэрээр тайлбарлаж, ойлгож байна билээ.

Нэгдүгээрт, Эрүүгийн болон Иргэний хуульд гэм буруутай хэмээх ойлголт, түүнтэй хариуцлага тооцох талаар тодорхой заачихсан байгаа. Ял хэмээх ойлголтыг Эрүүгийн хуульд гэм буруутай этгээдэд оногдуулахаар тодорхой заасан. Зэмлэлийн тухай ойлголт бол манай Эрүү, Иргэн, захиргааны хариуцлагын тухай хууль, Шүүхийн шийдвэр гүйцэтгэх тухай хуулиудад байхгүй. Гэхдээ манай Цэцийн гишүүд бол Цэвэлийн Монгол хэлний товч тайлбар толийг “зэмлэл гэдэгт шийтгэвэр, буруушаалт, донгодлого, арга хэмжээ” гэдэг ойлголт орно гэж тайлбарлаж байсан.

Миний бие Улсын Их Хурлын итгэмжлэгдсэн төлөөлөгчийн хувьд Хууль зүйн байнгын хорооноос гаргаж өгсөн чиглэлийн дагуу Улсын Их Хурлаас баталсан хуулийнхаа зүйл, заалтыг хамгаалахын тулд шаардлагатай бүх үндэслэлийг гаргаж тавьсан болно.

55.1.2 дээр Цэцийн гишүүн Очирбат гуайн хэлсэн нэг үндэслэлийг хэлье. Төлбөр төлөгч болон түүний гэр бүлийн гишүүний улирал бүрийн нэг ээлжийн хувцсыг төлбөр гаргуулж болохгүй эд хөрөнгийн жагсаалтад уг нь хуулиар оруулсан байгаа. Гэтэл Цэцийн гишүүд нөгөө талаасаа энэ чинь, тэгвэл нэг ээлжийн хувцаснаас бусад хувцсыг хурааж болно гэсэн ойлголтыг төрүүлж байгаа, Үндсэн хуулийг ноцтой зөрчиж байна гэсэн. Өөрөөр хэлбэл, Хүний эрхийн тунхаглал, Монгол Улсын Үндсэн хуульд амьжиргаагаа залгуулах наад захын хэрэгцээг хангахуйц бололцоо боломжоор Монгол Улсын иргэн хүн хангагдсан байна гэдэг тэр зүйл, заалтыг зөрчиж байна гэдэг үндэслэлээр манай 2002 онд гарсан хуулийн энэ заалтыг Үндсэн хууль зөрчсөн гэж үзэж байгаагаа тайлбарласан.
З.Энхболд:  -Эрдэнэ гишүүн.

С.Эрдэнэ: -Баярлалаа. Энэ ял шийтгэл, зэмлэлийн асуудлаас гадна ер нь гэмт хэрэгтэй холбогдуулах асуудал нь өөрөө хуулийн маш маргаантай олон үр дагаврыг дагуулаад байгаа юм. Өнөөдөр жишээлбэл, Шүүхийн шийдвэр гүйцэтгэлийн хууль дээр гэхэд л үнэхээр яаж ч бодоод, ардчилсан тогтолцоонд шилжээд 25 жил болчихоод өнөөдөр тухайн гэм буруутай этгээдийн ял шийтгэлийн нэг төрөл болсон эд хөрөнгийг хураах явцад гэр бүлийн гишүүдийн нэг удаагийн ээлжийн хувцсыг хураана гэж. Би үнэхээр сонсчихоод сая чихэндээ итгэхгүй сууж байна л даа. Ийм юм оруулаад явж байгаа гэдэг нь хууль тогтоогч бидний хувьд энэ ичмээр зүйл л дээ. Одоо ийм юм яриад, хэлэлцээд сууж байдаг бол үнэхээр. Тэгээд хаашаа юм бэ, нэг удаагийн хувцсыг хураана гэдэг ийм юмыг хэн, хэзээ, хаана оруулчихсан юм бэ? Ийм юм оруулаад сууж байгаа хууль тогтоогчдын хувьд бол ичмээр л байгаа байхгүй юу. 

Ер нь нийгэмд ял шийтгэлтэй, ял шийтгэлд сэжиглэгдээд явж байгаа шатанд нь хүмүүсийг маш олноор  хэлмэгдүүлдэг л дээ. Энэ бол зүгээр л нэг сонгодог жишээ л байхгүй юу. Баахан байцаагаад, баахан шүүгээд л, тэгж, тэгж гэр бүлийнхнийг нь баахан чирэгдүүлээд, бас агаар нэг шүү дээ. Аваачаад айлгаад, сүрдүүлээд, ичээгээд, уйлуулаад ингээд. Ер нь үүнийгээ нэг мөсөн журамламаар байгаа юм. Гэм буруутай этгээд өөрөө л ял шийтгэлээ хариуцдаг юмуу, эсвэл мөрдөн шалгах явцад түүнийгээ зөвхөн өөрөө л хариуцаад явдаг юм байгаа биз. Гэр бүлийн гишүүдэд, үр хүүхдэд нь халдааж аливаа асуудлыг байцаадаг,  шалгадаг, эцэст нь ингээд ял шийтгэл оноодог, өр төлбөрт нэг ээлжийнх нь хувцсыг хураадаг зэрэг ийм ардчиллын зарчимд нийцэхгүй ийм юмнуудаа бид нэг мөсөн цэгцлэх цаг болсон.
Тийм учраас насанд хүрсэн Монгол Улсын иргэн өөрөө хуулийн өмнө өөрөө эрх, үүргээ хариуцах үүрэгтэй шүү дээ. Угаасаа хуульчлаад өгчихсөн. Энэ асуудал дээр цаашдаа нэг мөр цэгцлэх тал дээр Хууль зүйн байнгын хороон дээр ярьсан уу, Батзандан гишүүн ээ? Энэ асуудлын талаар юу гэж үзэж байгаа вэ? Үндсэн хуулийн цэцийн хуралдаан дээр энэ талаар юм яригдсан уу? Ганцхан тэр хувцас яригдаад өнгөрчихсөн үү? Ер нь гэр бүлийн гишүүдэд халдаадаг бусад хууль бус, зүй бус асуудлуудын талаар ер нь цаашдаа анхаарах зүйл байгаа юу? Гэр бүлийн гишүүн гэдэг бол хуулиар эрх нь хамгаалагдсан л хүмүүс шүү дээ. Нас биенд хүрчихсэн, хуулийн өмнө хариуцлага хүлээх чадвар эрх зүйн хувьд бий болчихсон иргэний аливаа асуудлыг гэр бүлийнх нь гишүүдэд халдаадаг бол өөрөө энэ бол хэлмэгдүүлэлтийн л нэг хэлбэр шүү дээ. Үүнийгээ юу гэж үзэж байгаа вэ гэж асуух гэсэн юм.

З.Энхболд:  -Туулхүү хариулаадах даа. Хүний хувцас хураадаг юм та нар хийдэг юмуу? Хамаатных нь хувцсыг хураасан юм хэдэн удаа хийсэн бэ?
-Шүүхийн шийдвэр гүйцэтгэх газрын дэд дарга.

Г.Туулхүү: -Эрдэнэ гишүүний асуултад хариулъя. Туулхүү байна. Энэ хууль 2002 оны 1 дүгээр сарын 10-нд батлагдсан. Хууль батлагдсанаас хойш гэр бүлийн гишүүдийн, төлбөр төлөгчийн хувцсыг төлбөрт хурааж байгаа тийм үйлдэл байхгүй.

З.Энхболд:  -Нэг ч удаа хэрэглэгдээгүй хууль, тийм үү?

Г.Туулхүү: -Тийм. Хуулийн заалт нь ерөөсөө хэрэглэгдэж байгаагүй.

З.Энхболд:  -Байнгын хорооны дарга Ганбат хариулъя.

Д.Ганбат: -Шүүхийн шийдвэр гүйцэтгэх энэ хууль бол 1997 оноос хойш манайд хэрэгжиж байгаа. Тэр үед энэ хуулийн заалт байгаагүй. 2002 онд, сая Туулхүү хариуллаа. Нэг нам хэтэрхий олонх байх үедээ оруулчихсан юм билээ. Хууль зүйн байнгын хороо өчигдөр хуралдаад ер нь Үндсэн хуулийн цэцийн энэ юуг хүлээж авах нь зүйтэй гэж үзсэн. Ер нь Хүний эрхийн түгээмэл тунхаглалд бусдад гэм бурууг нялзааж ингэж хамтрал коммуны маягаар ингэж шийддэг нь буруу. Энэ практик хуучин манай социализмын үед байсан байна. Энэ буруу гэж үзэж байгаа.
Ер нь түгээмэл тунхаглалд хүн идэх хоол, унд, өмсөх хувцас зэрэгтэй байх ёстой. Манай Байнгын хороон дээр хэлэлцэж байх явцад бас хэрвээ гурван булган дээл хулгайлаад авчихсан байсан бол тэр хулгайны юмыг эдэлж байсан бол буцааж авч болохгүй юу гэж байгаа юм. Бас тиймэрхүү зүйл, заалт байвал, хэрвээ хулгайны юм байвал буцааж авах ёстой. Тэр шаардлага хангахаар байвал. Нөгөө хохирогчийн юмыг барагдуулах ёстой. Хулгайн юмыг авчихаад өмсөж эдлээд, тэгээд цаашаа авна гэсэн юм байхгүй гэж байгаа юм. Тэр хүний өөрийнх нь эдэлж, хэрэглэж байгаа юманд хүртэх ёсгүй. Ийм ойлголт байгаа юм.
З.Энхболд:  -Гончигдорж гишүүн.

Р.Гончигдорж: -Баярлалаа. Өчигдөр ч Байнгын хороон дээр ярьсан л даа. Бас Байнгын хорооны дүгнэлт дээр дурдагдаж байх шиг байна. Эртээд ДОХ-ыг нэр зааж байгаад, харин хаалттай байсныг нээлттэй болгож байгаа ч юм шиг тийм логикийн сонин байдлууд үүсээд, тэгээд сүүлдээ ерөөсөө хүний эрүүл мэндийн энэ нууц бүрэн хадгалагдаж байх ёстой. Заавал нийгэмд гоц халдвартай гэдгийг нээж болдог гэсэн ойлголт байж болохгүй гэснээр ойлгож хуульд өөрчлөлт оруулъя гээд тэгээд ороогүй л дээ. Зөвхөн түүнийг нь хасаад л өнгөрсөн. Энэ яг түүнтэй адилхан байдал үүсээд байгаа байхгүй юу.

Энэ бол Цэцийн дүгнэлт гэдгээс нь бид. Нямдорж гишүүнтэй санал нэгтэй байгаа. Энэ чинь Цэцийн дүгнэлт. Нэг утгаараа Үндсэн хуулийг тайлбарлаад байгаа агуулга. Хэдийгээр Үндсэн хуулийг тайлбарлахгүй ч гэсэн. Тэгэхэд энд юу яриад байна вэ гэхээр сая зарим гишүүд нь тайлбарласан. Үүнийг нь “болохгүй” гэдэг чинь бусдыг нь “болно” гэж хэлээд байна шүү  дээ гэж. Бидний энэ бол төрийн албан тушаалтанд, өөрөөр хэлбэл, шүүхийн шийдвэр гүйцэтгэх албан тушаалтанд ингэж болохгүй гэж заасан заалт. Өөрөөр хэлбэл, төрийн алба бол зөвхөн хуульд заасан юмаар л явна. Хуульд үүнийг нь хурааж болохгүй гэхээр бусдыг нь хурааж болно гэж хэлжээ гэж ойлгож хэрэглэдэггүй л байхгүй юу. Тийм юм шиг Цэцийн зарим гишүүн хэлээд, тэгээд тэндээсээ үндэслээд энд Үндсэн хууль зөрчжээ гэсэн ийм байдлаар оруулсан гэж байгаа юм.

Харин иргэн хүн бол энд надад хуулиар хориглосонгүй, тийм учраас би үүнийг хийж болно гэсэн иргэний эрх, эрх чөлөө нь тэр. Төрийн албанд бол хуулиар заасныг л гүйцэтгэнэ. Хуульд заагаагүй бол түүнийг хэзээ ч гүйцэтгэхгүй. Тийм ч учраас энд үүнийг нь болохгүй гэсэн байна, бусдыг нь болно гэдгээр ажилладаггүй. Түүнийг ч гэсэн сая манай энэ байгууллагыг удирдаж байгаа удирдлагын нэг нь хэллээ шүү дээ. Тэгэхээр энэ чинь үнэн хэрэг дээрээ илүү баталгаажуулж, үүнийг болохгүй шүү гэж баталгаажуулсан, Хүний эрхийн тунхагаас нь ишлэл авч байгаад хийгдсэн хамгаалалтын заалтыг Үндсэн хууль зөрчлөө гэдгийг тэр хуулийг чөлөөтэй хэрэглэдэг юм шиг болохгүй гээгүй бол болно гэж төрийн албан хаагч нь ажилладаг юм шиг зарчмыг бодоод ингээд дордуулчихсан байгаа байхгүй юу.

Тийм учраас үүний агуулга нь энэ Үндсэн хуулийг зөрчөөгүй. Үндсэн хууль зөрчинө гэж байгаа бол юуг шүүх ёстой вэ? Яг Нямдорж гишүүний хэлснээр гэм бурууг нь халдаан хэрэглэсэн тэр бүх зүйлүүд энэ дотор юу байна вэ гэдгээр нь ярих ёстой байхгүй юу. Ингээд дэс дараалал байгаа юм л даа. Хамгийн сүүлд нь дундаа болон хэсгээр хамтран өмчлөх эд хөрөнгө, түүнд ноогдох хэсгээр төлбөрийг гаргуулна гээд ингээд төлбөрийг гаргуулах дэс дараанууд байгаа юм. Тэр хүрэхгүй бол, энэ хүрэхгүй бол гэж. Үнэн хэрэг дээрээ энэ заалт бол энэ болохгүй шүү гэж төр иргэний эрхийг төрийн албан хаагчаас хамгаалсан энэ эрхийг бид Үндсэн хууль зөрчжээ гэсэн тайлбараар авч ярина гэдэг бол их солгой зүйл дээ. Тэр тусмаа төрийн албан хаагчийг хуульд хориглоогүй зүйлийг хийж болдог гэсэн ойлголтоор үндсэн түшиглэл болж байгаад хийж байгаа нь, үүнийг Батзандан гишүүн ээ, та ч бас ярьсан байх. Үүнийг хэрхэн хүлээж авсан бэ? Та Очирбат гишүүний хэлсэн тэр зүйлийг ишлээд байна шүү дээ. Энэ чинь бидний барьдаггүй зарчим мөн биз дээ? Төрийн үйл ажиллагааны барьдаггүй зарчим мөн биз дээ? Энэ дээр би нэг тайлбар авъя гэж бодож байна.

З.Энхболд:  -Цэцийн гишүүнээс асууж болохоо байчихсан, тэгээд гишүүд нэг нэгнээсээ асуугаад.

-Батзандан гишүүн хариулъя.

Ж.Батзандан: -Ер нь Цэцийн гишүүдэд хандаж мэдээж, Улсын Их Хурлын гишүүн учраас Улсын Их Хурлынхаа гаргасан хуулийн зүйл, заалтыг хамгаалах үүрэг хүлээж байгаа. Ер нь захиргааны эрх зүйд нэг үндсэн зарчим байдаг. Зөвшөөрснөөс бусад нь хориглосон гэж ойлгож байгаа. Иргэний эрх зүйд бол эсрэгээрээ ойлгогдоно гэдэг ерөнхий ийм зарчим байдаг. Тэгэхээр ерөнхийдөө манай 2002 онд баталсан энэ хуульд хориглосон заалтыг, “төлбөр гаргуулж болохгүй эд хөрөнгө” гэж 55 дугаар зүйлд тодорхой заачихсан байгаа юм. Гэтэл манай Цэцийн зарим гишүүд энэ, энэ нь болохгүй гэж байгаа бол нөгөө талдаа бас болно гэдэг ойлголт байна шүү дээ гэдэг тайлбарыг хийж байсан. Мэдээж би үндэслэлээ гаргаж тавьсан.
Гэхдээ 55.1.2 дээр бид бас бодох зүйл нэг байгаа юм. Үндсэн хуулийн 16 дугаар зүйлийн 16.14-т “гэм буруутны ял зэмлэлийг түүний гэр бүлийн гишүүд, төрөл саданд нь халдаан хэрэглэхийг хориглоно” гэдэг хатуу заалттай. 55.1.2-т, хэрвээ дундын өмчлөл, хамтын өмчлөлийн эд зүйл гэдэг тодорхой заалт оруулж өгсөн бол 55.1.2-ыг бид бүрэн хамгаалах боломж байсан. Би тэгж харж байгаа юм. 

Гэтэл бид зохицуулалтыг 2002 онд хийхдээ жаахан тодорхойгүй хэлбэрээр, ерөнхий хэлбэрээр төлбөр төлөгч болон түүний гэр бүлийн гишүүний гэдэг нь бас нөгөө талаасаа энгийн хүний ойлголтоор, хууль бол энгийн хүнд ойлгомжтой байх хэрэгтэй. Энгийн хүний, жирийн иргэний нүдээр бол ял зэмлэлийг халдаан хэрэглэж байгаа юм шиг, хэрэглэж болох юм шиг ойлгогдохоор тал бас байгаа юм. Тэгэхээр Үндсэн хуулийн цэцийн дүгнэлтийг хүлээж авах уу, үгүй юу гэдгийг ярьж байгаад манай Байнгын хорооны гишүүдийн олонх нь ер нь хүлээн авах нь зүйтэй юм байна гэж.
Би нэг зүйлийг нэмж хэлье. 1990 онд одоо Монгол Улсад хүчин төгөлдөр мөрдөгдөж байгаа хуулиуд дотор БНМАУ-ын хууль ч явж байгаа. Арваад жилийн өмнө, хориод жилийн өмнө батлагдсан олон хуулиуд байгаа. Үндсэн хууль зөрчсөн цөөнгүй заалтууд, хуулиуд бас байгаа. Тэгэхээр Улсын Их Хурал тусгай ажлын хэсэг гаргаад энэ хуулиудаа эргэн хармаар байгаа юм. Заавал Үндсэн хууль дээр очиж ялагддаг биш.
Хоёрдугаарт, бидний Үндсэн хуулийн цэц дээр Улсын Их Хурал дуудагдаж очихдоо тухайн үед хууль баталсан гишүүдээ явуулдаг байвал илүү зохимжтой болов уу гэж би бодож байгаа юм. Ингэвэл илүү зөв тайлбар, үндэслэл нь гарах болов уу. Тухайн үеийн нөхцөл байдал, тухайн үеийн хууль баталж байсан хүмүүсийн үзэл санааг илүүтэй илэрхийлэх боломжтой гэж би бас харж байгаа.

З.Энхболд:  -Баасанхүү гишүүн.

О.Баасанхүү: -Би бас энэ асуудлыг хараад гайхаж байна л даа. Нэг удаагийн хувцас гэдэг маань бид нарын өөрсдөө өмсөж байгаа хувцас. Хоёр ээлжийн гэдэг чинь энэ хувцсаа тайлаад дахиад өмсөх хувцас биз дээ? Тэгэхээр яаж ч бодлоо гэсэн үүнийг хэлэлцээд явах гэх биш, бушуухан дэмжээд явах талаар л яримаар юм шиг байна л даа.

Ер нь би Шүүхийн шийдвэр гүйцэтгэх газрынхнаас асуумаар байгаа юм. Уг нь ийм зарчим яваад байдаг шүү дээ. Өвлийн хүйтэнд хүнийг байшингаас гэдэг юмуу, үл хөдлөх хөрөнгөөс нь салгахгүй байя, эсвэл хоол ундыг нь булааж авахгүй байя, хувцас хунарыг нь дээрэмдэхгүй байя. Дээрэм ч биш юм даа, хуулийн хүч хэрэгслээр авахгүй байя гэсэн тийм зарчим ер нь явдаг биз дээ? Тэгэхээр энэ чинь хуулиараа бол тэрийг хамаагүй гээд, жишээлбэл, өвлийн хүйтэнд авах бололцоо нь хуульд байдаг юмуу? Яагаад гэвэл бид чинь бас энэрэнгүй ёсны зарчим, өвлийн хүйтэнд хүнийг орон байрнаас нь хөөгөөд яахав. Хэдийгээр шүүх нь хүнийг байшинг нь ав гээд шийдвэр гаргасан ч гэсэн шийдвэрийг тодорхой хугацаагаар хойшлуулаад, магадгүй хавар ч юмуу, зун ч юмуу ингээд шийддэг тал бас байдаг. Иймэрхүү энэрэнгүй ёсны зарчим бол ер нь Шүүхийн шийдвэр биелүүлэхийн хуульд байна уу, эсвэл одоо яг үүн шиг ичмээр заалтууд байна уу гэдгийг нэгдүгээрт асуумаар байна.

Хоёрдугаарт, шүүхийн гарсан шийдвэрийг л биелүүлдэг баймаар байгаа юм. Жишээлбэл, торгуулийн ялтай хүнийг гадаад руу түр хугацаагаар гарахыг нь хориглоно гээд өөрсдөө нэмж ял оногдуулаад байгаа тийм гомдол над дээр бас ирээд байна л даа. Тэр хүн Эрээн явж наймаа арилжаа хийе, тэгээд ялынхаа торгуулийг төлье гэсэн чинь торгуулиа төл гэж хэлээд хил, гаалиар гарахыг чинь хориглоно, чи ялтай учраас гээд. Тэгэхээр та нар өмнө нь бас хууль оруулж ирэхдээ иймэрхүү хил, гааль дээр хориг тавьж байя, хүсэлт тавья гээд эрх авангуутаа шууд буруугаар мушгиад ашиглаад явчихсан юм биш биз дээ?
Дээр нь би бас нэг юм асуумаар байна. Энэ юу вэ гэвэл иргэний хэрэг дээр ихэвчлэн хувь хүмүүс өөрийнхөө хамаг хөрөнгийг бусдад шилжүүлчихдэг. Тэгээд надад өмссөн хувцаснаас өөр юм байхгүй гээд суугаад байдаг. Энэ тохиолдолд бусдын төлбөрийг давхар төлүүлэхгүй гэсэн утгаараа төлбөрийн хөрөнгө авдаггүй болох тал бас гараад байдаг. Энэ байдлыг ер нь нэгэнт үүнийг хүлээгээд авлаа гэхэд түүнийг яаж зохицуулах юм бэ? Гэр бүлийн дундын болон хамтран өмчлөх гэдэг ойлголт байлаа ч гэсэн ихэвчлэн хүн өмчлөгчөөсөө татгалзаад, өмчийнхөө хамаг өмчийг нөгөө тал руугаа шилжүүлээд явчихаар төлбөр төлөгч нь ямар ч хөрөнгөгүй гэсэн тийм нэг тал руугаа ороод байдлыг бүр хүндрүүлээд байдаг тал байдаг. Үүнийг хэрхэн зохицуулах бодолтой байгаа вэ гэсэн асуулт байна. Баярлалаа.
З.Энхболд:  -Туулхүү дэд дарга хариулъя.

Г.Туулхүү: -Гишүүний асуултад хариулъя. Шүүхийн шийдвэр гүйцэтгэх тухай хуульд ийм зохицуулалт байгаа. Хуулийн 56 дугаар зүйл дээр төлбөр гаргуулж болохгүй, орлого, хөрөнгө гэдэг дээр заагаад өгчихсөн байгаа. Тийм учраас төлбөр төлөгч иргэний хоол, хүнс зэрэг зүйлийг ерөөсөө хураадаггүй.
Ер нь төлбөр төлөгчийн оршин суугаа орон байрнаас төлбөр гаргуулж байгаа нөхцөлд өвлийн улиралд орон байрыг нь чөлөөлөхгүйгээр дулааны улирал хүртэл хойшлуулж, дулааны улиралд байрыг чөлөөлж өгөх тийм заалт мөн Шүүхийн шийдвэр гүйцэтгэх тухай хуулиар зохицуулагдсан. Тийм учраас өвлийн улиралд орон байрнаас нь нүүлгэж гаргах тухай асуудал бараг байдаггүй юм.

Дараагийн асуулт бол ер нь бидэнд Шүүхийн шийдвэрийг биелүүлэхэд бас хүндрэлтэй байдаг зүйлийн нэг л дээ. Төлбөр төлөгч иргэн шүүх, цагдаагийн байгууллагаар хэрэг маргаанаа шийдвэрлэх гээд явж байх хугацаандаа өөрийн нэр дээр байгаа хөрөнгөө бусдын нэр дээр шилжүүлчихдэг. Энэ хуулиар бид ерөөсөө төлбөр төлөгч иргэний өөрт байгаа хөрөнгөнөөс л төлбөр барагдуулах эрхтэй болохоос биш, бусдад байгаа, бусдын нэр дээр шилжүүлчихсэн хөрөнгийг бид тэндээс төлбөр гаргуулах боломж байдаггүй. Хариулж дууслаа.

З.Энхболд:  -Гишүүд асуулт асууж дууслаа.

Санал хураая.

Д.Лүндээжанцан: -Асуулт асууя.

З.Энхболд: -Та өглөө цагтаа ирсэн бол үг хэлж, асууж болох байлаа. Таны асуусан гурван булган шубаны тухай яригдсан.
Саналын томьёолол уншъя.

Байнгын хорооны саналаар санал хураана. Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалтын “төлбөр төлөгч болон түүний гэр бүлийн гишүүний улирал тутмын нэг ээлжийн хувцас” гэж заасны “... түүний гэр бүлийн гишүүний” гэсэн нь Монгол Улсын Үндсэн хуулийн 16 дугаар зүйлийн 14 дэх заалтын “гэм буруутны ял зэмлэлийг түүний гэр бүлийн гишүүд, төрөл саданд нь халдаан хэрэглэхийг хориглоно” гэснийг зөрчсөн байна гэсэн Үндсэн хуулийн цэцийн дүгнэлтийг хүлээн зөвшөөрөх нь зүйтэй гэсэн Байнгын хорооны саналыг дэмжье гэсэн санал хураая.
Санал хураалт.

56 гишүүн оролцож, 41 гишүүн зөвшөөрч, 73,2 хувийн саналаар дэмжигдлээ.
Үндсэн хуулийн цэцийн 2015 оны 1 дүгээр дүгнэлтийн тухай Улсын Их Хурлын тогтоолын төслийг баталъя гэсэн санал хураая.

Санал хураалт.

56 гишүүн оролцож, 42 гишүүн зөвшөөрч, 75,0 хувийн саналаар дэмжигдлээ.

Цэцийн дүгнэлтийг хүлээн зөвшөөрсөн тул Шүүхийн шийдвэр гүйцэтгэх тухай хуульд өөрчлөлт оруулах тухай хуульд ийм өөрчлөлт орох гэж байна. 

1.Шүүхийн шийдвэр гүйцэтгэх тухай хуулийн 55 дугаар зүйлийн 55.1.2 дахь заалтын “төлбөр төлөгч болон түүний гэр бүлийн гишүүний” гэснийг хассугай.

2.Энэ хуулийг баталсан өдрөөс эхлэн дагаж мөрдөнө.

Энэ хуулийг баталъя гэдгээр санал хураая.

Санал хураалт.

55 гишүүн оролцож, 40 гишүүн зөвшөөрч, 72,7 хувийн саналаар дэмжигдлээ.
Үүгээр энэ асуудал дууслаа.

Архитай тэмцэх тухай хуулийн хоёр хуулийн төсөл хэлэлцүүлэгт явж байгааг гишүүд мэдэж байгаа. Засгийн газраас санаачлан боловсруулж Улсын Их Хуралд 2015 оны 1 дүгээр сарын 20-ны өдөр өргөн мэдүүлсэн Согтууруулах ундааны хяналтын тухай хуулийн төслөө татаж авч байгааг Ерөнхий сайд 2 дугаар сарын 5-ны өдрийн албан бичгээрээ мэдэгдсэн байна.

Мөн Улсын Их Хурлын гишүүн Эрдэнэчимэг 2014 оны 6 дугаар сарын 23-ны өдөр Улсын Их Хуралд өргөн мэдүүлсэн согтууруулах ундааны хяналтын тухай хуулийн төслийг татаж авч байгаа юм байна. Энэ хоёр хуулийн төслийг татаж авсныг танилцууллаа.

Дараагийн асуудал.
Гурав. Улсын Их Хурлын 2015 оны хаврын ээлжит чуулганаар хэлэлцэх асуудлын тухай Улсын Их Хурлын тогтоолын төслийг хэлэлцэнэ.

Тогтоолын төслийн талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Бакей танилцуулна. Индэрт урьж байна.

А.Бакей: -Улсын Их Хурлын дарга, эрхэм гишүүд ээ, Монгол Улсын Их Хурлын 2015 оны хаврын ээлжит чуулганаар хэлэлцэх асуудлын тухай Монгол Улсын Их Хурлын тогтоолын төслийг Монгол Улсын Их Хурлын тухай хуулийн 15 дугаар зүйлийн 15.2 дахь хэсэгт заасны дагуу Төрийн байгуулалтын байнгын хорооноос боловсруулж 2015 оны 2 дугаар сарын 3-ны өдрийн хуралдаанаар хэлэлцлээ.
Байнгын хороо хуулийн төсөл санаачлагчдаас урьдчилан саналыг авахад Монгол Улсын Ерөнхийлөгчөөс 11, Байнгын хороодоос 45,  Улсын Их Хурал дахь нам, эвслийн бүлгүүдээс 76, Улсын Их Хурлын гишүүн Болорчулуун, Ганбат, Оюун нараас 8,  Монгол Улсын Засгийн газраас 60, нийтдээ 200 төсөл хэлэлцүүлэхээр санал ирүүлсэн байна.

Монгол Улсын Их Хурлын 2015 оны хаврын ээлжит чуулганаар хэлэлцэх асуудлын тухай тогтоолын төслийг боловсруулахдаа нэгдүгээрт, хаврын чуулганаар хэлэлцэн батлахаар хуульд тусгайлан заасан хууль тогтоомжийн төслүүд. Хоёрдугаарт, Улсын Их Хуралд өргөн мэдүүлсэн болон хэлэлцүүлгийн шатанд байгаа төслүүдээс холбогдох Байнгын хороод нь эхний ээлжинд хэлэлцүүлэхээр санал болгосон төслүүдийг. Гуравдугаарт, Улсын Их Хуралд өргөн мэдүүлээгүй боловч Улсын Их Хурлын даргын захирамжаар төслийг боловсруулж өргөн мэдүүлэхээр хугацаа заасан болон зайлшгүй шаардлагатай гэж үзсэн зарим төслүүдийг багтаах гэсэн зарчмыг баримталж тогтоолын төсөлд нийтдээ 33 төслийг нэр зааж тусгалаа.

Тогтоолд зааснаас бусад хэлэлцүүлгийн шатанд байгаа болон Улсын Их Хуралд өргөн мэдүүлсэн Хууль, бусад шийдвэрийн төслийг ээлжит чуулганаар хэлэлцэх асуудлын дараалалд оруулахдаа Байнгын хороодын саналыг харгалзах нь зүйтэй гэж үзлээ. Түүнчлэн одоогоор боловсруулах шатандаа байгаа Улсын Их Хуралд өргөн мэдүүлэгдээгүй хэлэлцэх асуудлын жагсаалтад тусгаснаас бусад төслүүдийг чуулганаар хэлэлцүүлэх асуудлыг тухай бүр шийдвэрлэж байх нь зүйтэй гэж үзлээ.

Байнгын хорооны хуралдаан дээр Улсын Их Хурлын гишүүн Бямбацогт Хөгжлийн бодлого, төлөвлөлтийн тухай хуулийн төсөл, Худалдааны тухай хуулийн төсөл, Улсын Их Хурлын гишүүн Баярцогт Төрийн албаны тухай хуулийн төсөл, Казиногийн тухай хуулийн төсөл, Нягтлан бодох бүртгэлийн тухай болон Аудитын хуулиудын шинэчилсэн найруулгын төсөл, Эрүүгийн хуулийн шинэчилсэн найруулгын төсөл, Зөрчлийн тухай хуулийн төсөл, Үйлдвэрлэлийг дэмжих тухай хуулийн төсөл, Төрөөс аж үйлдвэрийн талаар баримтлах бодлого батлах тухай Монгол Улсын Их Хурлын тогтоолын төслийг тус тус нэмэх. Эдийн засгийн ил тод байдлыг дэмжих тухай болон Эдийн засгийн өршөөл үзүүлэх тухай хуулийн төслүүдийг Улсын Их Хурлын 2014 оны намрын ээлжит чуулганы хугацаанд багтаан хэлэлцэж батлах боломжтой тул хасах санал гаргасныг Байнгын хорооны хуралдаанд оролцсон гишүүд дэмжсэн болно.
Эдийн засгийн ил тод байдлыг дэмжих тухай, Эдийн засгийн өршөөл үзүүлэх тухай, Өрийн удирдлагын тухай, Зөвшөөрлийн тухай, Гол, мөрний урсац бүрэлдэх эх, усны сан бүхий газрын хамгаалалтын бүс, ойн сан бүхий газарт ашигт малтмал хайх, ашиглахыг хориглох тухай хуулийг дагаж мөрдөх журмын тухай хуульд нэмэлт, өөрчлөлт оруулах тухай хуулийн төслүүдийг Улсын Их Хурлын 2014 оны намрын ээлжит чуулганаар баталж амжаагүй тохиолдолд эдгээр хуулийн төслүүдийг Улсын Их Хурлын 2015 оны хаврын ээлжит чуулганаар эхний ээлжинд хэлэлцүүлэх нь зүйтэй гэж гишүүдийн олонх нь үзсэн болно.
Мөн Улсын Их Хурлын гишүүн Бямбацогт Монгол Улсын Үндсэн хуульд нэмэлт, өөрчлөлт оруулах тухай, Бүс нутгийн хөнгөлөлтийн тухай хуулийн төслүүдийг нэмэх. Улсын Их Хурлын гишүүн С.Дэмбэрэл Гэр бүлийн тухай хуулийн болон Галийн аюулгүй байдлын тухай хуулийн шинэчилсэн найруулгын төслүүдийг хасах санал гаргасныг Байнгын хорооны хуралдаанд оролцсон гишүүд дэмжээгүй болно. 
Улсын Их Хурлын эрхэм гишүүд ээ, Монгол Улсын Их Хурлын 2015 оны хаврын ээлжит чуулганаар хэлэлцэх асуудлын тухай Монгол Улсын Их Хурлын тогтоолын төслийн талаар Төрийн байгуулалтын байнгын хорооноос гаргасан санал, дүгнэлтийг хэлэлцэн тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Байнгын хорооны санал, дүгнэлттэй холбогдуулан асуулттай гишүүд байна уу?
-Гарамгайбаатар гишүүнээр асуулт тасаллаа.
Оюунбаатар гишүүн асууя.
Ц.Оюунбаатар: -Баярлалаа. Намын бүлэг дээрээ яриад саналаа өгсөн хуулиудын тухай асуудал энэ хаврын чуулганы хэлэлцэх асуудлуудад ерөөсөө туссангүй юмуу, яригдсангүй. Монгол Улсад эдийн засгийн томоохон хямрал нүүрлэчихсэн байгаа. Энэ нь эрх зүйн үр дагавартай, Үндсэн хуулийн тогтолцоо, зохицуулалт, ер нь өнөөгийн Монгол төрийн хэт данхайсан ийм буруу бүтэц маань Үндсэн хуультай холбоотой байгаа. Үндсэн хуулийн өөрчлөлтөө ярья гэж бид олонтоо ярьсан. Энэ хаврын чуулганаар хэлэлцэхгүй бол энэ оройтож байгаа. Сонгуулийн хууль байгаа. Үнэн хэрэгтээ мөнгөн дээр тогтсон олон нийтийн саналыг худалдан авах. Энэ шууд ба шууд бишээр шүү дээ. Радио, телевиз олигархынхаа мэдэлд байгаа тэр массын хэрэгслийг ашиглаж сонгуулийг зохион байгуулдаг, тэгээд энэ тогтолцоогоо өөрчилье гэж бид ярьж байгаа. Ингэж байж л бид шударга тогтолцоо руу явахгүй бол парламент өөрөө бүрдэхдээ, төр бүрдэхдээ ийм бохир тогтолцоотой байж бусад салбарт хууль сахиулна гэдэг бол үнэхээр, бараг бүтэмжгүй байхгүй юу.


Улс төрийн намын хуулиуд байгаа. Үнэхээр Улс төрийн намын хууль ард түмнээ хагаралдуулсан, зөрчилдүүлсэн, талцуулсан. Ямар ч үзэл бодлын, зарчмын том ялгаа байхгүй. Энд капиталист, зах зээлийн, социалист гэдэг үзэл бодлын том ялгаа энэ намуудад байхгүй. Өнөөдөр ганц нам МАНАН байгуулагдаж байгаа, гурван намуудын бүрдэл болж байгаа юмны ганц нэгдэл бол ерөөсөө улс төрийн ялгаа байхгүй. Гишүүдийн хооронд ч байхгүй шүү дээ. Энэ юмаа шийдэх ёстой биз дээ? Энэ асуудлыг яагаад хөндөхгүй байгаа юм бэ? Өршөөлийн хууль байна, хоёр жил дарлаа. Олон түмэн, иргэд, ял эдэлж байгаа хүн хохирлоо буцааж авах гэсэн хохирогчид тэр олон хүмүүсийн хүлээлт, бухимдлыг бий болгоод эрх баригчид маань заавал ингэх ямар хэрэг байсан юм бэ? Тэгээд өөрсдийгөө хамгаалсан, эдийн засгийн өршөөл гэсэн ийм авлигал хууль бусаар хөрөнгө хуримтлуулсан, гадаадад хуримтлуулсан юма азалруулах гэсэн ийм хууль өргөн барилаа гэж нийгэм чинь бүхэлдээ шүүмжилж байгаа шүү дээ.
Үүнийг манай Байнгын хороо маань мэдрэхгүй байна уу, Их Хурлын гишүүд маань мэдрэхгүй байна уу? Энэ бол зайлшгүй зарчмын ярих асуудал болохоос биш аль нэгэн нам, фракц, хувь хүмүүсийн хоорондын асуудал биш. Нийгэмд шударга ба шударга бус гэсэн хоёр хуваарилалт л байгаа. Энэ тал дээр би Бакей даргаас асууя. Тэгээд үүнийг бусад эрх бүхий хүмүүс, намын бүлгийн дарга нар нь тайлбар өгөх байх гэж бодож байна. Баярлалаа.
З.Энхболд:  -Бакей гишүүн хариулъя.

А.Бакей: -Баярлалаа. Үндсэн хуулийн өөрчлөлтийн асуудлаар Байнгын хороо, Улсын Их Хурал анхаарал хандуулж байгаа. Өнгөрсөн хугацаанд Улсын Их Хурлын даргын захирамжаар Үндсэн хуульд өөрчлөлт оруулах шаардлагатай байна уу, үгүй юу гэдгийг судлах үүрэг бүхий ажлын хэсэг Улсын Их Хурлын дэд дарга Цогоор ахлуулж, тодорхой судалгаа хийгээд дүгнэлтээ гаргасан байгаа.

Мөн саяхан Улсын Их Хурлын даргын захирамжаар Үндсэн хуульд өөрчлөлт оруулах асуудлаар Улсын Их Хурлын гишүүн Нямжавын Батбаяраар ахлуулсан ажлын хэсэг байгуулагдаж ажлаа эхэлж байгаа. Тэгэхээр таны ярьж байгаа энэ асуудлыг чадвал хаврын чуулганд багтааж Үндсэн хуульд өөрчлөлт оруулах асуудлыг ярих боломжтой гэж үзсэн. Гэхдээ энэ жагсаалтад заавал оруулж байж ярих нь өөрөө бас хүлээлт бий болгоно. Тийм учраас Байнгын хороон дээр ярихдаа жагсаалтад оруулахгүйгээр ажлын хэсгийн саналыг хаврын чуулганы хугацаанд аль болохоор авч хэлэлцэх тал дээр ярих нь зүйтэй гэж үзсэн байгаа.

Улс төрийн намын тухай хуулийн хувьд ч гэсэн Баярцогт гишүүний ахалсан ажлын хэсэг анхны хувилбар, төслөө боловсруулж бэлэн болгосон. Баярцогт гишүүн бас сайдын ажлыг давхар хийж байгаа учраас ачааллыг хөнгөлж Түвдэндорж гишүүнээр ахлуулахаар болсон. Энэ ажлын хэсэг бас ажиллаж байгаа. Хаврын чуулганд багтааж Улс төрийн намын тухай хуулийг хэлэлцэх нь зүйтэй гэж энэ жагсаалтад оруулсан байгаа.
Өршөөлийн тухай хуулийн хувьд бас тодорхой нэр бүхий гишүүдийн өргөн мэдүүлсэн хуулийн төсөл байгаа. Үүнийг урьд нь 2013 оны хаврын чуулганы хэлэлцэх асуудлын жагсаалтад оруулж үзсэн. Бас хэлэлцэж амжаагүй үлдсэн. Ерөнхийдөө гишүүдийн байр суурь бол Эрүүгийн хуульд өөрчлөлт оруулж байж Өршөөлийн хуулийг авч хэлэлцэх нь зүйтэй гэсэн ийм байр суурьтай байдаг юм байна. Тэгээд хаврын чуулганд Эрүүгийн хуульд өөрчлөлт оруулах асуудал орсон байгаа. Тийм учраас үүнтэй уялдаатайгаар авч үзэж болно гэж Байнгын хорооны гишүүд саналаа хэлсэн.

З.Энхболд:  -Мэндчилгээ дэвшүүлье. Улсын Их Хурлын эмэгтэй гишүүдийн урилгаар Улсын Их Хурлын гишүүдийн эцэг, эхчүүд нийт 70 иргэн Сар, шинийн баярыг тохиолдуулан Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд эрүүл энх, ажлын амжилт, сайн сайхныг хүсэн ерөөе.
-Оюунбаатар гишүүн нэмж тодруулъя.

Ц.Оюунбаатар: -Баярлалаа. Бакей дарга аа, хэлэлцэх асуудал дээр гишүүдийн байр суурь гэдгийг нэгдүгээрт бас эрх барьж байгаа намын байр суурь ч гэдэг юмуу, ийм байр суурийг ялгаж салгахгүй бол манай жирийн гишүүд гэдэг юмуу, одоо жишээлбэл, 24 хүн Өршөөлийн хууль өргөн барьчихсан байгаа. Энэ байр суурь өөрчлөгдөөгүй байгаа. Манайх одоо хууль өргөн барьчихаад түүнийгээ буцаан татдаг тийм моод гарчихлаа. Хууль өргөн барьсан бол нийгмийн харилцааг зохицуулах зайлшгүй шаардлага байгаа бол хуулиа хэлэлцүүлэх ёстой шүү дээ. Тийм харилцааг зохицуулах шаардлага байхгүй бол бид өргөн барих шаардлага байхгүй. Эсвэл харилцаанд өөрчлөлт гарчихсан, нийгэмд тэр харилцаа, тэр проблем нь байхгүй болчихсон бол хуулиа буцаан татах ёстой. Гэтэл одоо хууль бариад л, дарга нь ч юмуу, удирдлага нь ч юмуу дээрээс нь шахалт үзүүлдэг бололтой. Ингээд л буцаан татдаг ийм нэг буруу юм болчихжээ. Тухайлбал.

З.Энхболд: -Микрофон чинь хаагдсан байна. 

-Бакей дарга нэмж хариулах уу?

Нэмж хариулъя, 1 минут.

А.Бакей: -Ер нь Эрүүгийн хуульд өөрчлөлт орсон тохиолдолд гэмт хэргийн бүрэлдэхүүнд орж байсан зарим гэмт хэрэг бол гэмт хэрэг биш, зөрчлийн хэлбэрт шилжсэн тохиолдолд тэдгээр хэрэгтэй холбоотой хүмүүс тэртэй тэргүй цагаатгах ийм боломжтой гэж үздэг юм байна. Тийм учраас Эрүүгийн хуультай холбоотойгоор авч хэлэлцэх нь зүйтэй гэж үзэж байгаа юм. Түүнээс, гишүүдийн санаачилсан хуулийг эсэргүүцэж байгаа асуудал байхгүй.

З.Энхболд: -Нямдорж гишүүн асууя.

Ц.Нямдорж: -Энэ төсөл дотор чинь өргөн баригдаагүй баахан төслүүд байх шиг байна. Хөгжлийн урт, богино хугацааны бодлогын баримт бичиг л гэнэ, аж үйлдвэрийн талаар баримтлах бодлого л гэнэ, Худалдааны хууль л гэнэ, Ирээдүйн өв сангийн тухай хууль л гэнэ, Хэвлэл, мэдээллийн эрх чөлөөний хууль л гэнэ, Казиногийн хууль л гэх мэтээр. Энэ өргөн баригдаагүй хуулиудыг энэ жагсаалтаас хасчихаад, 2 дугаар зүйлд нь байна шүү дээ. Чуулганы явцад өргөн баригдвал хэлэлцэнэ гэсэн заалт дотор оруулаад явчихвал яасан юм бэ? Яг нарийндаа Эрүүгийн хууль, Зөрчлийн хууль зэрэг чинь бас өргөн баригдаагүй байгаа шүү дээ. Хуучин тэгж л явдаг байсан юм л даа. Тэгээд ороод ирэхээр нь ач холбогдлыг нь харж байгаад даргын дэргэдэх зөвлөл дээр ярьж байгаад Байнгын хорооны хэлэлцүүлэг рүү оруулаад явуулчихдаг байсан. Нэгдүгээр асуудал ийм байна.
Хоёрдугаарт, Ардын нам, Ардчилсан нам хоёр засаг хамтран байгуулна гэж нэг баримт бичигт гарын үсэг зурсан шүү дээ. Үндсэн хуульд өөрчлөлт оруулна л гэнэ, ямар, ямар юм ч гэлээ. Сонгуулийн хууль гээд. Тэдгээр чинь байхгүй байх юм. Тэгээд энэ өргөн баригдаагүй бусад юмнуудыг оруулчихаад, яг тэр Засгийн газрыг байгуулах үндэс суурь болсон баримт бичигтээ заасан юмнуудаа мэдсээр байгаад хасаад оруулаад ирж байгааг чинь юу гэж ойлгох юм бэ? Энэ дээр нэг хариулт авмаар байна.


З.Энхболд:  -Бакей гишүүн хариулъя.


А.Бакей: -Нямдорж гишүүний асуултад хариулъя. Худалдааны тухай хууль өргөн мэдүүлэгдсэн, Хэвлэл, мэдээллийн тухай хууль өргөн мэдүүлэгдсэн, таны хэлдэг зарим, Аж үйлдвэрийн талаар төрөөс баримтлах бодлого, аж үйлдвэрийг дэмжих хууль гээд энэ өргөн мэдүүлэх шатандаа байгаа Засгийн газраар хэлэлцээд өнөө, маргаашгүй өргөн мэдүүлнэ гэсэн ийм тайлбарыг хэлсэн. Эдгээрийг анхнаасаа бид нар жагсаалтад оруулаагүй байсан юм. Тэгээд Байнгын хорооны хуралдаан дээр Баярцогт гишүүн зарчмын зөрүүтэй санал гаргаад, тэгээд Байнгын хорооны гишүүдийн олонхын дэмжлэг авсан учраас бодлогын хувьд энэ хаврын чуулганд үйлдвэржүүлэх бодлого дээр бас анхааръя. Нэгэнт Засгийн газар дээр хэлэлцэгдчихсэн байна гэдэг утгаар энэ орчихсон байгаа. Өнөө, маргаашгүй өргөн мэдүүлэх боломжтой гэж үзсэн.
Сонгуулийн тухай хууль бол жагсаалтын 29-д орсон байгаа. 


З.Энхболд: -Батзандан гишүүн асууя.


Ж.Батзандан: -Улсын Их Хурлын гишүүдийн аав, ээжүүд бас энэ танхимд хүрэлцэн ирсэнд талархал илэрхийлье. Мэндчилгээ дэвшүүлье гэж бодож байна. Энд байгаа гишүүдийн аав, ээжүүд биднээс нэг л зүйлийг хүсэж байгаа. Монголын улс төрчид шударга байгаасай гэж хүсэж байгаа, хариуцлагатай улс төр бий болоосой гэж хүсэж байгаа, хүүхдүүд нь төрийн өмчөөс бага хулгай хийгээсэй билээ гэж хүсэж байгаа, үнэнч байгаасай билээ гэж эд нар хүсэж байгаа.


2015 оны хаврын чуулганаар хэлэлцэх асуудлын тухай жагсаалтад Үндсэн хуулийн өөрчлөлтийн асуудлыг тусгах ёстой гэдэг байр суурьтай байна. 2015 оны хаврыг эдийн засгийн хямралын энэ хүнд цаг үеийг улс төрийн хямралын энэ хүнд нөхцөл байдлыг даван туулахын тулд Монгол Улс Үндсэн хуулиа өөрчлөхөөс өөр аргагүй ээ. Нэгдлийн дарга нарын баталсан Үндсэн хуулиар 23 жил явлаа. Монгол Улсад үүсээд байгаа хямрал бол зөвхөн эдийн засгийн хямрал биш, улс төрийн хямрал, улс төрийн ёс суртахууны хямрал гэж би харж байгаа юм. Тийм учраас Үндсэн хуулийн нэмэлт, өөрчлөлт оруулах тухай хуулийн төслийг хаврын чуулганаар хэлэлцэнэ гэдэг заалтыг оруулах нь зүйтэй гэж би бодож байгаа юм.


Хоёрдугаарт, Үндсэн хуулийн цэцийн тухай хуульд нэмэлт, өөрчлөлт оруулах тухай хуулийн төслийг бас энэ хаврын чуулганаар авч хэлэлцэх нь зүйтэй. Хууль зөрчдөг, худал амладаг, хулгай хийдэг улс төрийн намуудыг татан буулгах эрхийг Монгол Улсын шүүхэд өгөх ёстой гэдэг байр суурьтай байгаа. Энэ чиглэлд тодорхой өөрчлөлтүүд, нэмэлтүүдийг оруулж өгөөч ээ гэж хүсэж байна.


З.Энхболд: -Асуулт биш, үг байлаа.


-Бямбацогт гишүүн.


С.Бямбацогт: -Байнгын хорооноос асуумаар байна. Зарим Байнгын хороон дээр зарчмын зөрүүтэй санал гаргаж хураалгасан зарим саналууд маань орсон, зарим нь ороогүй байна. Сая гишүүд ярилаа. Нямдорж гишүүн, Батзандан гишүүн ярилаа. Үндсэн хуульд нэмэлт, өөрчлөлт оруулах тухай асуудлыг яагаад хасав гэж. Үүгээр зарчмын зөрүүтэй санал гаргаж Байнгын хороон дээр би уг нь санал хураалгасан юм. Үүгээр дэмжээгүй санал гэдэг байдлаар чуулганы хуралдаанд орж санал хураагдах ёстой баймаар юм. Гэтэл зарчмын зөрүүтэй санал хураагдах санал орж ирээгүй байна. Энэ яагаад орж ирээгүй вэ? Ямар дэгээр явдаг юм бол. Үүнийг хариулж өгөөч ээ.


Хоёрдугаарт, Бүс нутгийн хөнгөлөлтийн тухай хуулийн төсөл нэмэх гээд олон жил ярьж байгаа. 2009 оноос хойш л бид нар ярьж байгаа. Хуулийн төсөл Их Хурал дээр өргөн бариад, татаж аваад, дахиж өргөн бариад, 2011 онд өргөн барьсан. Үндсэндээ дөрвөн жил хэлэлцэгдэхгүй байгаад байгаа. Энэ хуулийн төслийг бас хэлэлцүүлье гэж санал гаргасан. Байнгын хороо дэмжээгүй байна. Энэ маань яагаад дэмжигдсэнгүй вэ? Бүсийн нэмэгдэл, бүсийн хөнгөлөлт гээд бид ярьдаг. Өнөөдөр яах аргагүй Улаанбаатар хотод амьдарч байгаа иргэд, хөдөө орон нутагт амьдарч байгаа иргэдийн амьдралын ялгаа, орлого, зарлага, амьдралын чанар өөр байгаад байгаа. Үүнийгээ хэлэлцээд эдийн засгийн хүндрэл, хямралтай үед энэ асуудлаа бас цэгцлээд ард иргэддээ жаахан ч гэсэн дэм болчих юмсан гэдэг үүднээс 2011 онд өргөн баригдсан дөрвөн жил хүлээгдэж байгаа хуулийг хэлэлцүүлээд цааш нь явуулчихъя гэж жагсаалтад оруулах гэж оролдсон нь ингээд хасагдахаар орж ирж дэмжигдээгүй байна. Үүнийг явуулах бололцоо, боломж байхгүй юу гэсэн нэг асуулт.


Дээр нь татвартай холбоотой нэлээн олон хуулиуд бас байгаа. МАН-ын бүлгээс өгсөн хуулиудын хаврын чуулганд хэлэлцэх асуудлын жагсаалтад орсон 1,5 тэрбум төгрөгөөс доош орлоготой аж ахуйн нэгжүүдийн аж ахуйн нэгжийн орлогын албан татварыг 1 хувь болгоё гэсэн хууль. Дээр нь нэмэгдсэн өртгийн албан татварыг бас тодорхой хэмжээгээр бууруулах, авдаг босгыг нь өөрчлөх гээд асуудал Их Хуралд хоёр, гурван хууль өргөн баригдсан байгаа. Энэ хуулиудыг бас хэлэлцээд эдийн засгийн хүндрэл, хямралтай үед аж ахуйн нэгжүүддээ татварын дарамтыг нь хөнгөлөх, чөлөөлөх асуудал орж болохгүй юу. Татварын иж бүрэн багц хуулиудаас өөрчлөлт оруулъя гэж яриад байгаа. Эдгээр хуулиуд маань бас яагаад орсонгүй вэ? Энэ саналуудыг гаргаад жагсаалтад оруулаад Төрийн байгуулалтын байнгын хороонд хүргүүлсэн. Харамсалтай нь ороогүй байна. Үүнийг хариулж өгөөч гэсэн гурван асуулт тавья.


З.Энхболд: -Бакей гишүүн.


А.Бакей: -Эхний асуудлын хувьд Бямбацогт гишүүн Үндсэн хуульд өөрчлөлт оруулах асуудлыг хаврын чуулганы хэлэлцэх асуудлын жагсаалтад оруулъя гэж зарчмын зөрүүтэй санал томьёолж өгсөн. Байнгын хорооны хуралдаанд оролцсон гишүүд угаасаа Улсын Их Хурал дахь Ардчилсан нам, МАН-ын бүлэг хамтран ажиллах санамж бичиг байгуулахдаа Үндсэн хуульд зохих хэмжээний өөрчлөлт оруулах, хөгжилд саад болж байгаа зарим хүчин зүйлийг арилгах энэ чиглэлээр бас зөвшилцсөн байгаа.


Нэгэнт зөвшсөн асуудлыг энэ жагсаалтад оруулахгүйгээр наадмаас өмнө хаврын чуулганы хугацаанд нэгэнт ажлын хэсэг байгуулагдаад ажиллаж байгаа учраас жагсаалтад оруулахгүйгээр тухай бүрд нь бэлэн болсон тохиолдолд хэлэлцээд шийдээд явж болно гэж ингэж яриад санал хураалгаагүй юм. Энэ бол угаасаа зөвшилцөөд, үнэхээр Үндсэн хуульд өөрчлөлт оруулах хуулийн төслийг тодорхой болгоод ирсэн тохиолдолд энэ шийдэгдэх боломжтой асуудал гэж үзэж байгаа. 


Бүс нутгийн хөнгөлөлтийн тухай хууль бол нэр бүхий гишүүд 2011 онд өргөн мэдүүлсэн байна. Үүгээр санал хураалгасан, гишүүдийн олонхын дэмжлэг авч чадаагүй.


МАН-ын бүлгээс нийтдээ 12 санал ирүүлсэн.  9 нь өргөн мэдүүлэгдсэн байгаа, эндээс 5 нь энэ жагсаалтад орсон байна. Ер нь энэ жагсаалтыг бид ирүүлсэн санал болгоныг оруулаад байвал урт жагсаалт гарна. Тэгээд хаврын чуулган гэдэг чинь өөрөө бас тодорхой хугацаагаар хязгаарлагдах учраас жагсаалтад ороогүй ч гэсэн тухай бүр даргын дэргэдэх зөвлөлийн хурлаар хэлэлцээд оруулах боломжтой. “Бусад” гэсэн хэсэгтээ оруулаад хэлэлцээд явах боломжтой гэдгийг Бямбацогт дарга сайн мэдэж байгаа. 

З.Энхболд: -Бямбацогт гишүүн тодруулъя.


С.Бямбацогт: -Үндсэн хуульд өөрчлөлт оруулах асуудлыг зөвшилцлийн хамтран ажиллах гэрээнд байгаа, тийм болохоор оруулаагүй гэж байна. Тэгвэл Сонгуулийн хууль маань бас тэр гэрээн дотор байж байгаа. Тэгэхээр энд зарчим жаахан алдагдаад байна л даа. Тэр гэрээнд Сонгуулийн хууль ч байгаа, Үндсэн хууль ч байж байгаа. Гэтэл Сонгуулийн хуулийг жагсаалтад оруулчихсан, Үндсэн хууль маань ороогүй байж байна.


Хоёрдугаарт нь, хоёр санал оруулсан. Зарчмын зөрүүтэй санал оруулсны нэгийг нь хэлэлцэх шаардлагагүй гээд хураалгаагүй юм байна, нөгөө нь хураалгаад дэмжигдээгүй юм байна. Хоёр саналыг яагаад хоёуланг нь хураалгаж болохгүй байдаг, эсвэл хураадаггүй. Энэ дээр, хоёр санал дээр бас яагаад ялгавартай хандчихав аа? Нэгийг нь хураалгаад, нэгийг нь хураалгах шаардлагагүй гээд.


Гурав дахь юм нь хураалгасан санал маань дэмжигдээгүй бол дэмжигдээгүй гэдгээрээ бас чуулганд орж ирээд бүсийн нэмэгдлийн тухай хууль маань орж гишүүд дэмжих, дэмжихгүй нь чуулганы хуралдаанаар санал хураагдах ёстой. Гэтэл  яагаад зарчмын зөрүүтэй санал болж орж ирсэнгүй вэ?

З.Энхболд: -Бакей гишүүн хариулъя.


А.Бакей: -Ер нь Үндсэн хуульд өөрчлөлт оруулах асуудлыг санал хураачихсан юм байна. Санал хураагдаад дэмжигдээгүй юм байна. Тэгэхдээ, би түрүүн хэлсэн. Нэгэнт засгийг хамтран барина, холбогдох томоохон асуудлыг шийднэ гэж тохирсон учраас тэр итгэл үнэмшилтэйгээр тохирсон зүйлдээ баттай зогсох юм бол энэ жагсаалтад оруулсан, оруулаагүйгээр хэлэлцээд батлаад явах боломжтой. Гэхдээ Үндсэн хуульд өөрчлөлт оруулах асуудлыг энэ жагсаалтад оруулчихаад, тэгээд хэрвээ энэ чинь олон нийтээс санал авах асуудал бас байгаа, хэлэлцүүлэг явуулах ёстой. Хэрэв баталж чадахгүй бол энэ том асуудал дээр хүлээлт үүснэ. Үүнийг гишүүд Байнгын хорооны хуралдаан дээр ярьсан юм. Сонгуулийн хуулийн хувьд бол мэдээж дараагийн сонгууль эхлэхээс өмнө тодорхой хугацаа.


З.Энхболд: -Амаржаргал гишүүн.


Р.Амаржаргал: -Би эрхэм гишүүнээс нэг юм асуух гэсэн юм. Энэ тогтоолын төсөл дээр хэд хэдэн юм байгаа юм л даа. Тухайлбал, Монгол Улсын төрөөс хүн амын хөгжлийн талаар баримтлах цогц бодлого гээд. Тодорхойлолтоор үүнийг нь хар даа, “баримтлах цогц бодлого” гэж. Хаана ч тийм юм байсан юм, яаж ч гарч ирдэг, яаж ч тодорхойлдог юм бүү мэд. Төрөөс шинжлэх ухаан, технологийн талаар баримтлах бодлогыг шинэчлэн батлах гээд. Бодлогыг шинэчилнэ гэсэн. Аж үйлдвэрийн талаар баримтлах бодлого гэсэн иймэрхүү авахад хэцүү, хаяхад хэцүү хэд хэдэн юмнууд байна. Үүнийг Байнгын хороон дээр заавал хэлэлцэнэ гэж үзсэн юмуу? Үүнийг орхичихож болдоггүй юмуу? Салбарын яамд нь үүнийг бодлогынхоо баримт бичгийн хүрээн дотор цагаан ном, цэнхэр номынхоо хүрээнд зохицуулаад явах бүрэн бололцоотой байдаг шүү дээ. Тэгээд Их Хурал руу оруулж ирчихээд дараа нь юу вэ гэхээр “бүтээлч” гэсэн нэг үг оруулж ирчихээд би бүтээлчийг ингэж оруулж ирж байна, чи ингэж ойлгож байна гэсэн маргаан үүсгээд яваад байдаг. Иймэрхүү асуудлуудыг Улсын Их Хурлын чуулганы нэгдсэн хуралдаанд заавал оруулж ирэх шаардлагатай юмуу гэсэн ийм л асуулт байна.


З.Энхболд: -Бакей гишүүн.


А.Бакей: -Монгол Улсын төрөөс хүн амын хөгжлийн талаар баримтлах цогц бодлого, Төрөөс шинжлэх ухаан, технологийн талаар баримтлах бодлого бол аль, аль нь хэлэлцүүлгийн шатандаа байгаа. Нийгмийн бодлого, боловсрол, соёл, шинжлэх ухааны байнгын хороо үндсэн Байнгын хороо нь үүнийг хэлэлцүүлэх жагсаалтад оруулж өгөөч гэж санал ирүүлсэн байна. Тийм учраас энэ жагсаалтад оруулсан байгаа. Аж үйлдвэрийн талаар баримтлах бодлогын хувьд бол бас Засгийн газраас, энэ бол шинээр байгуулагдсан Засгийн газар аж үйлдвэрийн хувьд тодорхой бодлого хэрэгтэй, бодлого байхгүй байна, тийм учраас үүнийг зайлшгүй оруулж өгөөч гэж зарчмын зөрүүтэй санал хураагдаад дэмжигдсэн байгаа.


З.Энхболд: -Амаржаргал гишүүн тодруулъя.


Р.Амаржаргал: -Би юу сонирхоод байгаа вэ гэвэл ёстой нөгөө бодлогын хувьд иймэрхүү юмнуудыг Улсын Их Хурлын чуулган руу оруулахгүй байж болдоггүй юмуу гэж л асуугаад байгаа юм. Түүнээс, тодорхой нэр заасандаа биш. Энэ чинь угаасаа утгагүй шүү дээ. Тодорхойлолт байхгүй, шинжлэх ухааны ямар ч үндэслэл байхгүй, үзэмжийн чанартай, субъективный шинж чанартай, ямар ч судалгаа, шинжилгээн дээр тулгуурласан юм байхгүй иймэрхүү юмыг оруулж ирчихээд бодлогын баримт бичиг гээд. Энэ чинь нарийн яривал зарим нэгэн хүмүүсийн лобби болж хувираад байдаг шүү дээ. Ер нь цаашдаа иймэрхүү юмнуудыг хийгээд байх юмуу, үгүй юмуу гэсэн л асуудал байсан юм л даа.


З.Энхболд: -Бакей гишүүн нэмж хариулъя.


А.Бакей: -Амаржаргал гишүүний хэлж байгаа саналтай би санал нэг байна л даа. Цаашдаа иймэрхүү, тодорхой салбарын бодлогыг заавал жагсаалтад оруулаад хэлэлцэх үү, үгүй юу гэдгээ бид анхааръя.

З.Энхболд: -Оюунгэрэл гишүүн.


Ц.Оюунгэрэл: -Байнгын хорооноос асууя. Өргөн баригдаад жил хагас болоод байгаа төсөл өргөн барьсан Засгийн газрын тогтоол байгаа. Тэр нь Зайсан, Богд уулын араар оршиж байгаа олон жил амьдарсан иргэдийн газрын асуудлыг нэг тийш нь болгоё гэсэн шийдэл хүссэн 600 гаруй айлын газартай холбоотой тогтоолын төсөл өргөн барьсан. Тэр яагаад ороогүй юм бол оо? Энэ асуудлыг одоо даруйхан шийдэхгүй бол тогтоолын төсөл ч гардаггүй, хууль ч гардаггүй, орон нутаг шийдвэр гаргаж ч болдоггүй. Ингээд “эдийн засаг, эдийн засаг, эдийн засаг” гээд байгаа энэ үед чинь эдийн засгийнхаа асуудлыг огт шийдэж чадахгүй, шийдэх хууль, эрх зүйн ямар ч үндэс байхгүй 600 гаруй айл байгаад байгаа байхгүй юу. Энэ айлуудад маань газрын нь асуудлыг нэг тийш нь болгох зорилгоор тогтоолын төсөл өргөн барьсан. Үүнийгээ эдийн засаг гэж ярьж байгаа үедээ шийдчихмээр байх юм. Тэгэхгүй бол өмчлөл ч байхгүй, эзэмшил ч байхгүй, нэр ч байхгүй, бичиг цаас ч байхгүй, ингээд удам дамжаад эмээ, өвөөтэйгөө амьдарчихсан, гэр орноороо байж байгаа айлууд Зайсан, Арцатын тэнд байгаад байдаг. Энэ айлуудын асуудал чинь өөрөө, эргэн тойронд нь баригдаж байгаа барилга байшингийн асуудал нь болохоор сүндэрлээд болоод байдаг, уугуул оршин сууж байсан хүмүүсийнх нь асуудал шийдэгдэхгүй ийм хүндрэлтэй нийгмийн асуудал үүсгээд байна. Энэ асуудал одоо улам л хурцдах шинжтэй байна. Цаашаа эдийн засаг улам хөгжих хэрээр л энэ хүмүүсийн асуудал цаашаа улам засрахгүй хүндрээд байна. Тэгээд энэ асуудлыг Улсын Их Хурал нэг тийш нь болгож өгмөөр байна.

Нөгөө талдаа бас өргөн бариад 2 жил 6 сар өнгөрч байгаа. Газар өмчлөх тухай хуулийн шинэчилсэн найруулгын төслийг өргөн барьсан. Тэгээд газар өмчлөлийн асуудал удаан явагдаад байна. Үүнийг хурдасгах зорилгоор уг нь хуулийн төсөл өргөн барьсан юм. Тэгэхээр өргөн барьсан төсөл дээр асуудал байгаа бол ажлын хэсгийн гаргаад түүнийг нь янзлаад, цэгцлээд гаргуулмаар байх юм. Ер нь бас л “эдийн засаг, эдийн засаг, эдийн засаг” гэж байгаа үед эдийн засгийнхаа харилцааг л сайжруулъя гэж бодож байгаа бол газрын харилцаагаа сайжруулахгүй бол үнэхээр болохгүй байгаа юм. Ийм учраас газар өмчлөлийн асуудлыг бас шийдмээр байна. Иргэдийн маань 90 гаруй хувь нь газаргүй хэвээрээ байгаад байдаг. Газраа яаж түргэн хугацаанд өмчилж авах нь бас тодорхойгүй байгаад байдаг. Энэ тодорхойгүй байдал хэр зэрэг удаан үргэлжлэх нь бас мэдэгдэхгүй, ингээд яг Монгол Улсын иргэд дотроо эдийн засгийн маш сайн бааз, сууриа өргөжүүлэх боломж байсаар байтал өргөн барьсан хуулиудыг яагаад эдийн засаг гэж ярьж байгаа үед энэ жагсаалтад оруулахгүй байгаа юм бэ? Үүнийг жагсаалтад оруулах боломж байдаггүй юмуу гэж асуумаар байна.

З.Энхболд: -Мэндчилгээ дэвшүүлье. Улсын Их Хурлын гишүүн Сумъяабазарын урилгаар нийслэлийн Сонгинохайрхан дүүргийн 8 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.


Бас нэг төрсөн өдрийн мэнд хүргэе. Энэ 7 хоногт төрсөн өдөр нь тохиож байгаа Улсын Их Хурлын хоёр гишүүн байна. 2 дугаар сарын 4-нд Улсын Их Хурлын гишүүн Баярбаатарын Болор 37 нас, 2 дугаар сарын 7-нд Улсын Их Хурлын гишүүн Октябрийн Баасанхүү 40 нас хүрч байна. Улсын Их Хурлын гишүүдийнхээ нэрийн өмнөөс Болор, Баасанхүү гишүүдэд төрсөн өдрийн мэнд хүргээд эрүүл энх, аз жаргал, сайн сайхныг хүсэн ерөөе.


-Бакей гишүүн хариулъя.

А.Бакей: -Оюунгэрэл гишүүний асуултад хариулъя. Үнэхээр Богд уулын араар дээр үеэс тэндээ оршин сууж байсан тийм иргэдийн газар эзэмших асуудал байгаа. Дээр нь энэ дээр бас тодорхой хэмжээний бараг хороолол үүсчихсэн байгаа шүү дээ. Гэтэл энэ талаар тогтоолын төсөл өргөн мэдүүлсэн байна. Энэ асуудлаар үнэхээр иргэдийн газар болоод үл хөдлөх хөрөнгө өмчлөх эрх бас хэрэгжихгүй байгаа тал байгаа. Гэхдээ Байгаль орчин, хүнс, хөдөө аж ахуйн байнгын хорооноос энэ асуудлыг хаврын чуулганы жагсаалтад оруулж өгөөч гэсэн албан ёсны санал ирээгүй байгаа учраас энэ жагсаалтад ороогүй байгаа. Гэхдээ зайлшгүй шаардлагатай бол ”бусад” гэдэг ангилалд оруулаад тухай бүрд нь хэлэлцэх боломжтой.

Газар өмчлөлийн талаар нэр бүхий гишүүдийн санаачилсан хууль өргөн баригдсан. Гэхдээ энэ нь өөрөө үндсэн суурь үнэ болох Газрын тухай хуулийн шинэчилсэн найруулгатай хамт хэлэлцэгдэх ёстой гэж бодож байгаа. Өмнөх Засгийн газрын үед Газрын тухай хуулийн шинэчилсэн найруулгыг өргөн мэдүүлээд хэлэлцүүлгийн шатандаа буцаагаад татсан байгаа. Тийм учраас Засгийн газар хэрвээ Газрын тухай хуулийн шинэчилсэн найруулгыг дахин өргөн мэдүүлбэл үүнтэй хамтраад хамт хэлэлцэх нь зүйтэй гэж бодож байгаа.

З.Энхболд: -Болд гишүүн асууя.


Л.Болд: -Зарим хууль нэлээн сунжраад олон жил дамжаад байгаа юм. Сая Оюунгэрэл гишүүн хэлсэн хуулиудыг л ярих гээд байна. Одоо Зайсангийн иргэдийн асуудал хойш тавигдаад байдаг, тэнд нь хаус хорооллууд болохоор сүндэрлээд байдаг. Угаасаа тэнд бизнес нь явагдаад байгаа шүү дээ. Иргэдийн асуудал нь, 600 гаруй өрх гэдэг чинь манай нийслэлийн олон мянган иргэдийн асуудал болчихоод байгаа шүү дээ. Үүнийг хойш нь тавимааргүй, энэ жагсаалтад оруулах саналтай байна. Хэлэлцэхэд бэлэн байна. Байнгын хороо үүнийг яагаад хойш тавиад байгаа юм бэ? Энэ Байнгын хороонд бид байхгүй учраас асуудлыг нь хэлэлцэхгүй байж болохгүй л дээ. Тийм учраас энэ тал дээр Байнгын хорооны дарга Батболд саналаа өгөөд энэ жагсаалтад оруулж өгөөч ээ гэж хүсэж байна.

Хоёрт нь, Засгийн газар дээр газар өмчлөлийн асуудал. Энэ бас мөрийн хөтөлбөртэй холбоотой, Засгийн газрын мөрийн хөтөлбөрт туссан асуудал байгаа. Ингээд Газрын тухай хууль, бүх хуулиудтай нь хамтруулна гээд бас хойшлоод байдаг. Түүнийг нь Засгийн газар эргэж татчихаад, эргээд өргөн барьдаггүй. Энэ дээр миний санал юу вэ гэхээр энэ тогтоолын төсөл дээр 4 дүгээр заалт нэмээд, Засгийн газарт энэ чуулганаар газрын харилцаатай холбоотой асуудлыг нэг мөр шийдье. Тийм учраас газартай холбоотой тэр хуулиудаа өргөн барь. Энэ өргөн бариад хэлэлцэх шатанд бидний өргөн барьсан Газар өмчлөлийн тухай хуулийн хэлэлцэх эсэхийг шийдээд нэгдсэн ажлын хэсэгтээ багтаагаад. Энэ бол өөрөө үнэхээр Монголын хөгжлийг цааш нь түргэтгэх түүхэн шийдвэрүүд байх болно гэж бодож байгаа. Энэ Их Хурлын хийх хамгийн гол шийдвэрүүдийн нэг байна гэдэгт огт эргэлзэхгүй байна. Энэ дээр ийм заалт нэмж болох уу гэдэг асуудал байгаа юм.

Гуравт нь би юу ярих гэж байна вэ гэхээр одоо 5 дугаар сарын 4, 5-нд Монгол Улс онлайн эрх чөлөө, олон улсын эвслийг даргалж байгаа. Энэ сайд нарын бага хурал болно. Үүний өмнө бид гол сэдэв нь, интернет эрх чөлөө, үүнийг зохицуулж байгаа төрийн механзм энэ тал дээр байгаа юм. Тэгээд Зоригт гишүүний бланк дээр голлоод Их Хурлын 30, 40-өөд гишүүд гарын үсэг зураад Интернет эрх чөлөөний тухай хууль өргөн барих гээд байгаа. Энэ хуулийг яагаад одоо болтол өргөн бариагүй юм бол. Үүнийг түргэтгэмээр байгаа юм. Тэгэхээр энэ чиглэлээр багц хуулиудыг, ер нь энэ хэд хэдэн хууль болох байх. Бид Шүүмжлэгчийн эрхийн тухай хууль бэлэн болчихсон, өргөн барих гээд бэлэн болж байгаа. Энэ бүх багц хуулиудыг Монгол Улс дэлхий нийтийн анхаарлын төвд орно. Ерөөсөө энэ өөрөө олон улсын хамгийн том анхаарал татсан асуудал байгаа. Энд Монгол Улс үнэхээр үлгэр жишээ болж, жинхэнэ манлайлагч, тэргүүлэгч болох ийм бололцоо байгаа юм. 

Энэ чуулганаар, тэр тусмаа чуулганы эхний хэсэгт 4 дүгээр сарын эхээр шахам энэ бүх асуудлуудыг хэлэлцээд хууль тогтоомжоо гаргачихвал 5 дугаар сарын эхээр болох энэ хурлын үеэр бас Монгол Улс дэлхий нийтэд өөрийнхөө энэ амжилт, ололт, тэргүүн туршлагаа таниулах ийм сайхан боломж бүрдэх гээд байгаа юм. Үүнийгээ анхаараад, үүнийг бас нэг заалт болгоод, үүнтэй холбоотой багц хуулиудыг хэлэлцэж түргэн гаргах тал дээр Засгийн газарт үүрэг чиглэл болгоод, Засгийн газар талаасаа өргөн барих нь юу байх, бас гишүүд өргөн барьж байгаа хууль бий. Өөр бусад энэ чиглэлээр гарах хуулиудыг багцлаад хэлэлцүүлье гэсэн ийм тогтоолын заалт нэмэх бололцоо байна уу гэдгийг л асуух гээд байгаа юм.

З.Энхболд: -Бакей гишүүн.


А.Бакей: -Зайсанд амьдардаг иргэдийн газрын асуудлаар нэр бүхий гишүүдийн санаачилсан Их Хурлын тогтоолын төслийн талаар би түрүүн хариулт өгсөн. Ер нь “бусад” гэдэг асуудал дээр үнэхээр ач холбогдол, шаардлага, эрэлт хэрэгцээг нь харгалзаад хаврын чуулганы хугацаанд хэлэлцэх боломжтой.


Газар өмчлөх хуулийн, ер нь газрын харилцааг иж бүрэн шинэчлэхтэй холбоотой асуудал мэдээж чухал. Гэхдээ үүнийг нэгэнт Байнгын хороонд тухайн үедээ энэ асуудал яригдаагүй учраас нэмж заалт оруулахад төвөгтэй. Гэхдээ өнөөдрийн чуулганы хуралдааны тэмдэглэлд таны саналыг тэмдэглүүлээд, энэ талаар бас ажлын хэсэг байгуулаад, Газрын тухай хуулийн шинэчилсэн найруулгыг өргөн мэдүүлэх, иж бүрэн шинэчлэл хийх асуудлаар тодорхой ахиц дэвшил гарах боломжтой. Тийм учраас чуулганы хуралдааны тэмдэглэлд таны энэ саналыг тэмдэглүүлэх нь зүйтэй гэж үзэж байна. 


Интернет эрх чөлөөний тухай хууль одоохондоо өргөн мэдүүлэгдээгүй байна. Гэхдээ ер нь өргөн мэдүүлэгдээгүй хууль ч гэсэн тухайн өргөн мэдүүлэгдсэний дараа хэлэлцэх боломжтой. Жишээлбэл, намрын чуулганы жагсаалтад бид 20 гаруй хууль, тогтоомжийн жагсаалтыг оруулсан. Гэхдээ яг өнөөдрийн байдлаар жагсаалтад ороогүй олон хууль тогтоомж хэлэлцэгдээд явж байгаа шүү дээ. Жишээ нь намрын чуулганаар бие даасан 6 хууль хэлэлцэгдсэн байна. Нэмэлт, өөрчлөлт оруулах тухай 34 хууль, олон улсын гэрээ соёрхон батлах тухай болон нэгдэн орох тухай 7, Улсын Их Хурлын тогтоол 55 батлагдаад байгаа шүү дээ. Тэгэхээр заавал жагсаалтад оруулж хэлэлцэх асуудал байна гэж бас ойлгож болохгүй, “бусад” гэдэг асуудлын хүрээнд тухайн үед нь хэлэлцэх боломж гарна гэж ойлгох хэрэгтэй.


З.Энхболд: -Лүндээжанцан гишүүн асууя.


Д.Лүндээжанцан: -Өнөөдрийн амгаланг айлтгая. Би сүүлийн үед нэг юманд их санаа зовоод байна. Манай хууль тогтоох өөрсдийн маань үйл ажиллагаатай холбоотой асуудал. Хэлэлцэх асуудлын жагсаалт батлах тухай тогтоолын төслийг шууд оруулж ирээд батлуулчихдаг болсон. 20 гаруй жил, Бага Хурлын үед л хэлэлцэх асуудлаа гаргаад яваад ирсэн. Энэ манай байнгын ажиллагаатай парламентын брэнд мөн үү, биш үү гэж эргэлзэхэд хүрээд байгаа. Хэрвээ батлахгүй бол Их Хурлын даргын үзэмж, эрх мэдлийн асуудал болоод явчих гээд байдаг гээд ингээд хэлэлцэх асуудлын төлөвлөгөө, жагсаалт ямар ч гэсэн баталдаг болъё гээд анхнаасаа оруулчихсан. Гэтэл өнөөдөр байнгын ажиллагаатай парламент гэж юуг хэлэх вэ, хууль тогтоох үйл ажиллагаа гэж юуг хэлэх вэ, нийгмийн харилцааг хуулиар зохицуулах шаардлагатай нийцүүлж үр ашиг, чанар нь ямар байх вэ гээд ийм олон асуултын тэмдэг тавихаар хариулт биднээс одоо нэхэгдээд байна. Энэ дээр манай тархи толгой болсон Төрийн байгуулалтын байнын хороо нэг тийш нь хариулт өгөх шаардлага байна гэж би Бакей даргад хандаж асуулт тавих гээд байгаа юм.

Ер нь байнгын ажиллагаатай парламент гэдгийг жилд хоёр удаа хуралдаад ингээд сунжраад яваад байх биш, улирал тутам 40 юмуу, 45 хоног улирал тутам хуралддаг, гэхдээ заавал дотоод дэгээрээ хэлэлцэх асуудлынхаа төлөвлөгөөг приоритет тогтоогоод гаргадаг байвал яасан юм бэ? 200, 300 хуулийн нэр гаргачихаад, дотор нь жаахан сонголт хиймэр болоод тэгээд хүчээр баталчихдаг. Түүнийгээ барьсан ч юм байдаггүй, шинээр ч юм орж л байдаг, орсон юм нь тасарч л байдаг иймэрхүү урсгал байдалтай явж ирсэн. Үүнийг гадаадын туршлага байвал хэд хэдэн орны олон жил болсон жишгийг хараад энэ жагсаалт баталдаг юмаа эргэж харах боломж байна уу, үгүй юу гэж хэлэх гээд байгаа юм. Өөрөөр хэлбэл, бид одоо нэг ёсондоо хуулийн субботник маягтай л яваад байгаа байхгүй юу. Төлөвлөлтөөсөө илүү хуульгүй байснаас ямар ч гэсэн муу ч гэсэн хуультай байсан нь дээр гээд. 


Сая Соёлын хуульд нэмэлт, өөрчлөлт оруулах гэдэг асуудал ороод ирлээ. Одоо ингэнэ, ярьж, ярьж л арайхийж нэг хууль баталдаг, түүний дараа хэдхэн хоногийн дараа хуульд нэмэлт, өөрчлөлт оруулах тухай хууль гээд л оруулаад ирдэг. Бүр санаа зовоод байна. Үүнийг хүмүүс юу гэж ойлгох вэ гэхээр, яасан урагшаа харж чаддаггүй, ядахдаа хэдэн жил хууль тогтвортой үйлчлүүлж чаддаггүй парламент байдаг юм бэ гээд ингээд манийг чинь шүүмжлээд байна шүү дээ. Тэгэхээр хуулийн чанарын асуудал онцгой тавигдаад байна.


Өчигдөр гэхэд шууд, шууд л юм ороод ирж байгаа юм. Казиногийн хууль гээд оруулаад ирлээ. Бид жагсаалтад нь байгаагүй. Эдийн засгийн хямралаас гаргах, цаашид Монголыг хямралгүй байлгах цорын ганц арга зам бол Казиногийн хууль гээд яриад байгаа юм л даа. Олон жил ярьж байгаа. Тэгээд ингээд оруулаад ирдэг. Гэтэл ач холбогдлоор нь үнэлбэл Казиногийн хуулиас өөр ач холбогдолтой хуулиуд нийгмийн, олон түмний ойлголтод ч гэсэн зөндөө баймаар санагдаад байгаа юм. Би үгүйсгээгүй байна л даа. Одоо Чөлөөт бүсийн хууль үүний дараа залгуулаад ярина. Мөн л нөгөөдөхөө л яриад эхэлнэ. Тэгээд нэг юмаа олон жил, бүтэн арав, хорин жилээр ярьж байгаа. Зарим парламент ярьж л байгаа байх, тэр буруу зүйл биш байх. Жишээ нь, Английн парламент, манай парламент хоёр бол ялгаатай байна. Их Британын парламент бол өчигдөр гурван хүний ДНК-аар хүүхэд бий болгох.


З.Энхболд: -Лүндээжанцан гишүүн 1 минут.


Д.Лүндээжанцан: -Би хоёр гэж яриагүй, гурван хүнийхээр. Энэ тухай хууль баталсан тухай бөөн маргаан болж болж л баталлаа. Энэ 200, 300 жил болсон парламенттай газрынх нэг өөр байна. Манайх нэг өөр байна. Тэгэхээр энэ төлөвлөлт гэдэг юм чинь нэг сонин болчихоод байна. Тэгээд энэ дээр бид бүхэн хасаж чадахгүй. Яагаад гэхээр зарчмын зөрүүтэй санал хураалт явагдахгүй учраас гаргаж чадахгүй. Ганцхан арга нь буцаах арга байдаг, буцаагаад нэмэр байхгүй. Нэг удаа буцааж үзсэн, дараа нь баталчихаж болдог. Тэгэхээр энэ хаврын чуулганыг Үндсэн хуулийн нэмэлт, өөрчлөлтийг ярьж байгаа энэ үед хаврын чуулганыг Улсын Их Хурал өөрийгөө боловсронгуй болгох асуудлаа эргэж авч үздэг, Байнгын хороо нь хуулийн усыг нь шахаж байж энэ механизм руу шилжүүлэхгүй бол гурван Байнгын хороонд байгаа хүмүүс ер нь яаж.

З.Энхболд: -Бакей гишүүн хариулъя.


А.Бакей: -Лүндээ гишүүнтэй санал нэг байна. Хууль тогтоох үйл ажиллагааны менежментийг сайжруулах шаардлага байгаа. Үүнтэй холбоотой Засгийн газраас өргөн мэдүүлсэн хуулийн төсөл хэлэлцүүлгийн шатанд байгаа. Хууль тогтоомжийн төсөл боловсруулах, өргөн мэдүүлэх, хууль тогтоомжийг хэрэгжүүлэх журмын тухай хуулийн төсөл болон холбогдох бусад хуулийн төсөл гэж. Энэ хуулийг хаврын чуулганы хэлэлцэх асуудлын жагсаалтад оруулсан байгаа. Энэ дотор таны яриад байгаа гол, гол санаанууд энэ хуулийн төсөлд явж байгаа.

Ер нь шинээр, сонгуулийн дараа Засгийн газар байгуулагдсаны дараа тухайн дөрвөн жилийн бүрэн эрхийн хугацаандаа Хууль тогтоомжийг боловсронгуй болгох үндсэн чиглэл гэж баталдаг. Харамсалтай нь яг Засгийн газраас, өмнөх Засгийн газрын үед өргөн мэдүүлээд тэр хууль тогтоомжийн жагсаалт дэмжлэг аваагүй буцсан байгаа. Гэхдээ чуулган болгоноор хэлэлцэх асуудлын жагсаалтыг Байнгын хороогоор хэлэлцээд чуулганаар баталж байгаа явдал бол бас тухайн чуулганд ер нь Улсын Их Хурал дээр ямар бодлогоор, ямар хууль тогтоомжийг шинээр батлах вэ гэдэг чинь өөрөө Улсын Их Хурлын ажлын төлөвлөгөө гэж бас ойлгох ёстой. Тийм учраас одоогийн дэгээр бол Байнгын хороон дээр хэлэлцээд зарчмын зөрүүтэй санал гарвал түүнийгээ тусгаад тэгээд чуулганаар эцэслэж батлах ийм журмаар явж байгаа.

Цаашдаа таны яриад байгаа жагсаалтыг яаж хэлэлцэх тухай дэгийг ч гэсэн боловсронгуй болгох шаардлага байгаа. Намрын чуулганаар хэлэлцүүлэхээр баталсан нийт хууль тогтоомжийн 60 орчим хувь нь өнөөдрийн байдлаар хэлэлцэгдэж батлагдсан байна. Тэгэхээр үүний хэрэгжилтийг ч дүгнээд, гарцаагүй зайлшгүй оруулах ёстой хууль тогтоомжийг тухайн чуулганаар хэлэлцээд явах асуудал бол манай ажлын үндсэн бодлого, төлөвлөгөө байх ёстой шүү. Үүнийг боловсронгуй болгох хэрэгтэй.


З.Энхболд: -Баасанхүү гишүүн асууя.

О.Баасанхүү: -Баярлалаа. Би ийм зүйл асуух гэсэн юм. Гишүүд тодорхой хуулийн тухай хэлэхээр наадах чинь “бусад” гэдэгтээ ор гэдэг. Тэгсэн хэрнээ өргөн баригдаагүй хуулиуд нь жагсаалтад ороод ирсэн байдаг. Жишээлбэл, Казиногийн хууль ч гэдэг юмуу, Эрүүгийн хууль, Төрийн албаны тухай хууль ч гэдэг юмуу өргөн баригдаагүй. Ийм зүйлүүдийг болохоор жагсаалтад оруулчихсан байна. Өргөн барьсан хуулиуд ерөөсөө жагсаалтад ордоггүй. Тэр битгий хэл би нэг зүйлийг хэлмээр байна. 2013 оны 12 дугаар сарын 11-ний өдөр миний бие Их Хурлын Тамгын газрын дарга Болдбаатар гуайд Шонхор шувууг худалдан борлуулахыг хориглох тухай хуулийн тов тогтоолгох хүсэлтээ өгсөн. Одоо хүртэл хариу байдаггүй, одоо хүртэл хуулийг минь хүлээж авдаггүй. Шонхор шувуугаа Байгаль орчны яам зарахгүй гэж хэлчихээд, хилээр гаргаад байдаг. Би үндэсний бахархлаа л хамгаалах гээд байна шүү дээ. Шонхор гэдэгтээ байгаа юм биш. Үндэсний бахархал гээд Ерөнхийлөгч тавьчихсан байдаг. Тэгэхээр Өргөдөл, гомдлын хуулиар нэг сар гэдэг. Нэг ёсондоо намайг хоёр жил дээрэлхэж байна л даа. 1 дүгээр сарын 09-нд би бас нэг хууль өргөн барьж байна. Төр, сүм хийдийн харилцааны хууль гээд Болдбаатар даргад өгсөн. Одоо яг сар болох гэж байна. Ингээд Өргөдөл, гомдлын тухай хуулиар хариугаа цагт нь өгөх ёстой гэж хүмүүст хэлдэг мөртлөө өөрөө хоёр жил хариу авч үзээгүй.  Би Өргөдлийн байнгын хороог удирдаад байдаг, ийм нэг зовлонд уначихаад байна.

Би юу хэлэх гээд байгаа вэ гэхээр хууль санаачлагчийг ерөнхийдөө зэрэглэлд хуваагаад байна уу, үгүй юу? Уг нь хуульд байхгүй л дээ. Засгийн газрын хууль санаачлагч нэгдүгээр зэргийн хүн, Ерөнхийлөгч бол хоёрдугаар зэргийн хүн, Улсын Их Хурлын гишүүд бол гуравдугаар зэрэг. Тэр дотроо Шударга ёс-эвслийнхэн бүр хамгийн адгийн зэрэгт нь ордог. Тэдний хуульд хариу ч өгдөггүй, товыг нь ч өгдөггүй гэсэн маягаар ингэж ялгаад энэ жагсаалтаа оруулж ирсэн юм биш биз дээ гэж би хараад байна. Өөрөөр хэлбэл, энд өргөн барьсан хуулиудын жагсаалтыг оруулаад бид хаврын чуулганаар батлаад, таны хэлдгээр Казино ч байдаг юмуу, Эрүүгийн хууль, Зөрчлийн хууль ч байдаг юмуу, үүнийгээ “бусад” дээр орно биз дээ гэж явбал энэ чинь шударга ёсонд нийцэх гээд байна. Тэгэхгүй, тэнд байгаа Болд гишүүн нэг газар ярихаар наадах чинь “бусад”-д орно гээд, энд нэг гишүүн бас нэг үг хэлэхээр наадах чинь “бусад”-д орж болно гээд байдаг.


“Бусад” гэдэгт бүх хуулиуд нь орох ёстой юм бол энэ жагсаалт батлах хэрэг байгаа юмуу? Тэртэй тэргүй минийх ч гэсэн “бусад”-д орох байх гэж би бодоод хэзээ нэгэн нартай өдөр миний хуулийг өргөн барьж, эрхэм гишүүд маань ямархуу юм ярьж байсныг хэлэлцэх аз тохиох байх гэж горьдож байна. Тэгэхээр тэр үед бас л “бусад” дотроо орчих байх гэж би найдаад одоо минийхийг орох уу, үгүй юу гэж ярих нь ч өөрөө утгагүй болчихоод байна л даа.


Бас, ажлын хэсэг албан ёсоор гацаадаг Офшорын хууль ч байж байна, миний Эрүүгийн байцаан шийтгэх хууль байна, Уянга гишүүний Аюулгүй байдлын тухай хууль ч билүү, Өршөөлийн хууль ч гэдэг юмуу эдгээрийг, янз бүрийн гацаасан хуулиудыг энэ жагсаалтад оруулчихвал арай амьд байсан юм биш үү. Яагаад гэвэл тэртэй тэргүй түүнийг чинь энэ хаврын чуулганаар хэлэлцье гэвэл бид ядаж ажлын хэсгийнхнийгээ шахах, та ажлаа хийгээч, энэ чинь хаврын чуулганаар хэлэлцэх дээр орчихсон байна гэж яримаар байх юм. Тэгэхгүй болохоор, одоо нэг хэлэлцсэн дүр үзүүлээд, тэгээд ингээд гацчихаад байна шүү дээ. Тэгвэл энэ жагсаалт маань зөв болох гээд байна.  Энэ жагсаалт батлахын ач холбогдол нь юундаа байгааг нэг тайлбарлаж өгөөч. 33 байна, 34-т нь бүгдээрээ орно. 33 нь ямар ч гэсэн ийм тоо байна гэсэн. Үүнийг анхааралдаа авч тодорхой хариулт өгөөч ээ. Баярлалаа.

З.Энхболд: -Бакей гишүүн хариулъя.


А.Бакей: -Жагсаалт батлахын ач холбогдлын тухайд бол би түрүүн зарим гишүүдийн асуултад хариулахдаа хариу хэлсэн. Өнөөдрийн энэ орж ирж байгаа 33 асуудал дотор бас жишээ нь, 5-8 дугаарт орсон жагсаалт үндсэндээ нийгмийн бодлогын шинжтэй томоохон асуудлууд орж байгаа. Жишээ нь, Монгол Улсын төрөөс хүн амын хөгжлийн талаар баримтлах бодлого, Гэр бүлийн тухай хуулийн шинэчилсэн найруулга гэх мэт, Нийгмийн даатгалын тухай хуульд нэмэлт, өөрчлөлт оруулах гээд.


9-19 хүртэлх жагсаалтад орсон асууудлууд эдийн засгийн хөгжилтэй холбоотой асуудлууд орж байгаа. Жишээ нь, Монгол Улсын хөгжлийн урт хугацааны бодлогын баримт бичгийг батлах тухай, Хөгжлийн бодлого, төлөвлөлтийн тухай хуулийн төсөл, Төрөөс аж үйлдвэрийн талаар баримтлах бодлого, Үйлдвэрлэлийг дэмжих, Худалдааны тухай хууль гэх мэтээр. Энэ бол бас л эдийн засгийн хүндрэлтэй үед яах аргагүй баримталж байгаа бодлого гэж үзэх ёстой. 

21-30 хүртэлх жагсаалтад болохоор хууль тогтоомж, төрийн институцийн ажлыг сайжруулахтай холбоотой ажлууд орчихсон байгаа. Тийм учраас энэ жагсаалт бол өөрөө Улсын Их Хурлын бодлого энд явж байгаа гэдгийг хэлэх нь зүйтэй.

Төрийн албаны тухай хууль бол нэр бүхий гишүүд өргөн мэдүүлсэн байгаа. Тийм учраас өргөн мэдүүлэгдсэн хууль байгаа шүү. Казиногийн хуулийн тухайд бол Засгийн газрын хуралдаанаар хэлэлцээд өнөө маргаашгүй өргөн мэдүүлнэ гэж энэ жагсаалтад зарчмын зөрүүтэй саналаар оруулсан байгаа.

Хууль санаачлагчдад ялгавартай хандаж байгаа асуудал байхгүй. 1 дүгээр сарын 20-ны өдөр бүх Байнгын хороо, бүх эвсэл, бүлэг хууль санаачлагчдад албан бичиг явуулаад ирүүлсэн саналыг өргөн мэдүүлэгдсэн байна уу, үгүй юу гэдгээр нь ангилж, судалж байгаад оруулсан байгаа. Жишээлбэл, Ардчилсан намын бүлгээс 35 санал ирүүлснээс өргөн мэдүүлэгдсэн нь 19 санал байсан. Эндээс жагсаалтад 6-г оруулсан байгаа. МАН-ын бүлгээс 12 санал ирүүлсэн, өргөн мэдүүлэгдсэн нь 9 байгаа. Эндээс 4-ийг оруулсан байна. Шударга ёс-эвслийн бүлгээс 29 санал ирүүлсэн, өргөн мэдүүлэгдсэн нь 4 байна. Эндээс 4-ийг оруулсан байгаа.


З.Энхболд: -Баасанхүү гишүүн тодруулъя.

О.Баасанхүү: -Би юу асуух гээд байгаа вэ гэхээр хэлэлцье гэж хэлээд тодорхой хэмжээгээр Байнгын хороон дээр ажлын хэсэг болоод гацчихсан, эсвэл хэлэлцүүлгийнхээ хэлэлцэх эсэхийг шийдэх гээд гацчихсан тэр асуудлуудыг энэ жагсаалтад оруулах боломж хэр байгаа вэ гэдгийг би асуумаар байна.


Хоёрдугаарт, өргөн баригдаагүй хуулиудыг энэ жагсаалтад оруулсан байна гэж би хэлээд байгаа шалтгаан нь юу вэ гэвэл Их Хурлын Тамгын газраас өргөн барих товоо зарлаад миний бие хоёр жил гацчихаад байгаа. Хамгийн сүүлийнх нь 1 сар гацчихаад байгаа гэх мэтчилэн. Өөр ямар юм байгаа гэдгийг би бусад архиваа бас үзье. Тэдгээрийг энэ жагсаалтад оруулах боломж хэр байдаг вэ? Бүлгээрээ дамжуулаад санал хэлэхээр 29-өөс 4 гэдэг арай ч юм биш үү? Ардчилсан намаас өргөн барьж байгаагаас том, Ардын намынхаас арай дунд зэрэг, манайхыг өчүүхэн жижигхан тавьсан байна.


З.Энхболд: -Бакей гишүүн хариулъя.


А.Бакей: -Таны яриад байгаа зарим хуулийн төслийн хувьд, жишээлбэл, Уянга гишүүний өргөн мэдүүлсэн хуулийн хувьд холбогдох Байнгын хорооноос энэ жагсаалтад оруулж өгөөч гэж санал ирээгүй байгаа. Их Хурлын Тамгын газарт таны өргөн мэдүүлэх гэж байгаа хуулийн төслийн хувьд гацаж байгаа бол үүнийг Их Хурлын Тамгын газар анхааралдаа авах нь зүйтэй гэж үзэж байгаа. Шударга ёс-эвслээс жагсаалтад оруулахаар 29 төслөөс ердөө 24 нь өргөн мэдүүлэгдсэн, 25 нь өргөн мэдүүлэгдээгүй учраас энэ жагсаалтад орсонгүй.

З.Энхболд: -Энхболд гишүүн асууя.


Н.Энхболд: -Улсын Их Хурал хийж байгаа ажлуудынхаа талаар бас дарааллаа бодож баймаар байна. Төрийн бодлого, Улсын Их Хурлын үйл ажиллагаа утга учиртай, логик дараалалтай, уламжлал, шинэлчлэл хосолсон ийм байх ёстой л доо. Урьд өмнө гаргасан шийдвэрүүдээ аль болохоор гүнзгийрүүлээд хэрэгжүүлээд явах асуудлыг байнга анхаарч байх ёстой. Би энэ дээр нэг зүйлийг, хоршооны асуудлыг жишээ болгож ярих гээд байгаа юм. Өнөөдөр дэлхийд 7 тэрбум орчим хүн амьдарч байгаа. Түүний 1 тэрбум орчим нь хоршоонд ямар нэгэн байдлаар харьяалагдаад хоршооны үйл ажиллагаанаас үр шимийг нь хүртэж ажлын байртай, орлоготой байдаг ийм судалгаа, тооцоо байдаг юм.

Ер нь хүний эдийн засгийн үйл ажиллагааны хэлбэр, зохион байгуулалт талаас нь аваад үзвэл хоршоо өнөөдөр хамгийн олон хүнийг ажлын байртай болгодог. Хүн ажлын байр, орлоготой байхаас гадна би нийгмийнхээ хөгжилд ямар нэгэн байдлаар гар бие оролцож байна гэж сэтгэл хангалуун амьдардаг ийм тохиромжтой хэлбэр гэж тооцогддог юм билээ. Тийм ч учраас Монгол Улс 2012 оныг Дэлхийн хоршооны жил болгох саналыг НҮБ-д гаргаад дэлхийн бүх улсуудаар дэмжүүлээд тогтоол гаргуулсан. Түүний дагуу нэлээн зүйлүүдийг зөвхөн өөрөө биш дэлхийн даяар хийлгэсэн гэж бараг болно. Дотооддоо ч нэлээн олон дэс дараатай арга хэмжээг авч байсан. 2012 оныг Засгийн газраас хоршоо хөгжүүлэх жил болгож зарлаад тухайн үедээ чадлынхаа хэрээр 100 гаруй хоршоог хөл дээр нь босгоход нь тус дэм үзүүлж байсан санхүүгийн бусад туслалцаа, дэмжлэг үзүүлж байсан.

Улсын Их Хурлаас гэхэд Хөдөө аж ахуйн биржийн тухай хууль, Төрөөс малчдын талаар баримтлах бодлого, Монгол мал хөтөлбөр, Хөдөө аж ахуйн гаралтай түүхий эдийн урамшууллын тогтолцоо зэргийг бий болгохдоо дандаа энэ арга хэмжээнүүдийг хэрэгжүүлэх зохион байгуулалтын бүтэц, арга хэлбэр нь ер нь хоршоо юм гээд, тэр хууль дотроо, тэр бодлогууд дотроо бүгдийг нь биччихсэн байж байгаа. Тэгэхээр одоо яг логик дарааллаар энэ Хоршооны хуулийг хоршоог өөрийг нь бэхжүүлэх тухай асуудал байгаа юм. Хуулийг нь шинэчилж өгөөд, хоршоо гэдэг нь өөрөө яг ямар байгууллага юм бэ, бизнесийн байгууллага юмуу, зөвхөн тэрхэн хүрээндээ тогоон дотроо байж байдаг шиг байгууллага юмуу, татвар нь ямар байх юм бэ, төртэй харьцах харьцаа нь ямар байх юм бэ гээд олон юмнуудыг шийдэх яг дараалал нь болчихоод байгаа юм. Бид нар дэс дараалсан арга хэмжээнийхээ үргэлжлэл болгоод. Энэ бүхнийг бид нар бүлэг ярьж үзээд хаврын чуулганаар Хоршооны хуулийн шинэчилсэн найруулгыг оруулж батлуулъя гэж шийдсэн юм.

Манайхаас хэдэн гишүүд, бусад намын гишүүдээс хэдэн гишүүд ороод Хоршооны хуулийн төслийг үндсэнд нь бэлэн болгочихсон байгаа. Олон жил яригдаж байгаа. Тэгээд энэ арга хэмжээнүүдийнхээ дараа оруулна гээд ярьчихсан байсан.

Ер нь эдийн засгийг бид нар хэцүү байна, хүнд байна, хөгжил удаан байна л гээд байгаа. Үүнийг урагшлуулах гол алхам бол хүн болгоны оролцоог хангаж байх тухай асуудал шүү дээ. Засгаас нэг хууль гаргаад юмуу, Засгийн газраас нэг шийдвэр гаргаад энэ тийм амар явахгүй. Хүн болгон идэвхтэй оролцож байж бэрхшээлээс гарах, улсаа хөгжүүлэх энэ арга замын нэг нь үнэхээр хоршоо байгаа юм. Уул уурхайн салбар бол мөнгө их олдог, гэхдээ ажлын байр тийм олон бий болгож чаддаггүй. Хоршоо бол хамгийн олон ажлын байр бий болгодог ийм зүйл. Эдгээрийг бид ярьж байгаад оруулсан. Тэгээд ороод ирсэн чинь жагсаалт дотор байхгүй байна. Яригдсан уу, ямар учир шалтгаанаар хойш нь тавьчихав аа? Бакей дарга аа, та энэ дээр нэг хариулт хэлээч.

З.Энхболд: -Бакей гишүүн хариулъя.


А.Бакей: -Нямаагийн Энхболд гишүүний Төрийн бодлогын залгамж чанарыг хангах ёстой гэдэгтэй санал нэг байна. Мэдээж энэ асуудлыг Засгийн газар хэрэгжүүлж явах ёстой. Нэгэнт Улсын Их Хурлаас бодлогыг нь тодорхойлоод хуулийг нь батлаад өгсөн бол түүний хэрэгжилтийг хангах асуудал Засгийн газрын асуудал байгаа. Хоршооны тухай хуульд өөрчлөлт оруулах асуудлаар МАН-ын бүлгээс жагсаалтад оруулахаар албан ёсны санал өгөөгүй, өргөн баригдаагүй хуулийн төсөл байна. Өргөн барих хууль, тогтоолын төсөл гэж ирүүлсэн дотор байна. Нэгэнт өргөн баригдаагүй учраас энэ жагсаалтад ороогүй байгаа.


З.Энхболд: -Энхболд гишүүн тодруулъя.


Н.Энхболд: -Төрийн бодлогыг уламжлалтай, залгамжтай шинэчлэлтэй нь хослуулаад явах зөв тогтсон дараалалтай байх нь Засгийн газрын асуудал биш л дээ. Харин бүр эсрэгээрээ Улсын Их Хурлаас энэ шийдвэрүүдийг гаргаж ийм, ийм ажлыг дараалалтай хэрэгжүүл гэж Засгийн газарт чиглэл өгөөд түүнийх нь дагуу ажиллаж байх ёстой байхгүй юу. Би сая зөндөө олон асуудлуудыг урьд нь Их Хурлаас шийдээд энэ, энийг хоршоогоор гүйцэтгүүлэх юм гээд, одоо хоршооны хуулийг нь шинэчлээд өөрийг нь шинэ шатанд гаргах ийм үе шатан дээрээ ирчихээд байж байгаа. Би ганцхан асуулт байна. Тэгвэл өнөөдөр казино чухал уу, хоршоо чухал уу?


З.Энхболд: -Бакей гишүүн хариулъя.

А.Бакей: -Өмнөх Улсын Их Хурлын бүрэн эрхийн хугацаанд батлагдсан зарим хууль, бодлогын асуудлыг та ярьж байна л даа. Жишээлбэл, Монгол мал хөтөлбөр ч гэдэг юмуу. Энэ бол нэгэнт батлагдсан л бол түүний хэрэгжилтийг Засгийн газар хэрэгжүүлээд явах ёстой шүү дээ. Би тэр утгаар л хэлж байгаа. Гэхдээ энэ бол Монгол Улсын төсвийн байдалтай уялдаатайгаар яг хүссэн хэмжээнд мөнгө төгрөг, төсвөө баталж өгч чадахгүй байгаа юм шиг байгаа юм. Түүнээс биш, энэ бол залгамж чанартай хэрэгжээд явах ёстой. 

Хоршоо чухал уу, казино чухал уу гэж асууж байна. Аль, аль нь чухал. Ер нь чухал биш зүйл гэж байхгүй шүү дээ. Хоршоогоо ч хөгжүүлэх ёстой, дэлхийн улс орнуудад байгаа зүйлийг бас хөгжүүлэх асуудал байж болно шүү дээ. Аль, аль нь чухал байгаа.


З.Энхболд: -Отгонбаяр гишүүн.

Ё.Отгонбаяр: -Баярлалаа. Чуулган болгоны төгсгөлд ийм марзан ажил бүгдээрээ хийдэг боллоо. Бүгдээрээ хуулиа нэхээд, түүнийг нь Бакей хааш нь хийчихсэн юм бүү мэд, нэг аргалсхийгээд, тэгээд нэг батлуулж аваад хоёр тийшээгээ яс хагацдаг ийм хачин процедур л явдаг боллоо. Бакей дарга аа, би ойлгохгүй юм аа. Энэ ямар учиртай жагсаалт юм бэ? Хүсвэл бусад гэдэгт нь оруулж болно ч гэх шиг, оруулахгүй байж болох ч юм шиг. Тэгвэл энэ жагсаалт ер нь хэрэг байдаг юмуу? Нэгд нь нэг хууль тавиад, хоёрт нь бусад гээд бүгдийг нь хийчихье л дээ. “Бусад” гэдэг дотор бүгдийг нь оруулна гэж та бултаад байна л даа. Түрүүнээс хойш гишүүдийн асууж байгаа, таны хариулж байгаа хоёрыг тоолоод яваад байсан чинь одоо “бусад” гэдэг шуудай чинь дүүрээд та байтугай 76-уулаа нийлээд ч өргөж дийлэхээргүй юм боллоо. Шал худлаа л юм болж байна шүү дээ. Тэгээд ярилцсан хуулиудаа яагаад болдоггүй юм бэ? Бид нар чинь тойргоос сонгогдсон гишүүд. Тойрогтоо очоод сонгогчидтой уулзахдаа та нарын тавьсан энэ асуудлын талаар ингээд хууль санаачилсан гээд яваад байдаг, нөгөө хууль нь хэлэлцэгдэх эсэх нь ч бүү мэд, хэлэлцэгдэхгүй нь ч бүү мэд. Тэгээд Бакейгийн “бусад” гэдэг шуудай дотор насыг барах нь л дээ /дөрвөн жил/. Ийм байдалтайгаар бид асуудлыг хэлэлцэж үнэхээр болмооргүй байна.

Бүлгүүд дээр ярилцсан энэ хуулиудыг яагаад оруулж ирээгүй юм бэ гэж танаас асуух ч хэцүү юм даа. Та дахиад л нөгөө шуудайгаа заачих байх. Бас хэд хэдэн зүйл тодруулмаар байна. Жишээлбэл, Эрүүгийн хуулийн талаар, Зөрчлийн хуулийн талаар гээд хэлэлцэхээр ороод ирчихжээ. Малын хулгайтай тэмцэх тухай хуулийн төсөл би санаачлаад, хууль санаачлагчтай, Засгийн газартай ярьж байгаад энэ хуулиудыг хэлэлцэх үеэр энэ төслийг нэгтгээд дотор нь оруулаад шийдчихье гээд ярьсан юм. Байнгын хороон дээр уг нь хэлэлцэгдээд, хэлэлцэх эсэх нь дэмжигчдихсэн юм. Тэр маань өчнөөн сар бас дахиад алга болчихлоо. Таны аль карманд орчихов оо? Түүнийг нэг тодруулж өгөөч ээ.

Хоёрдугаарт, цэцэрлэг, сургууль, эмнэлгийн талаар Байнгын хорооны тогтоол гаргана гээд, та хүртэл өөрөө гарын үсэг зураад өгсөн шүү дээ. Тэр тогтоолоо яагаад оруулж ирээгүй юм бэ? Энэ чинь цаг хугацаагаа алдаад байна шүү дээ. Тэр тогтоолоо түргэн хэлэлцээд концессоор үнэхээр барих юм байвал бариад явж баймаар байна. Энэ жил улсын хэмжээнд шинэ объект нэг ч байхгүй ийм нөхцөл байдалтай байгаа үед үүнийг анхаарч оруулж өгөөч ээ гэж ингэж хүсмээр байна. Бусад хуулиудыг асуухаа ч больё доо. Над дээр гэхэд л лав гарын үсэг зурчихсан 7 хууль амьд үхсэн нь мэдэгдэхгүй ингээд яваад байна. Үүнийгээ нэг тийш нь болгооч ээ. Тэгэхгүй бол түрүүчээсээ эхлээд Улсын Их Хурлын гишүүд нэгдүгээр авгай, хоёрдугаар авгай, гуравдугаар авгай гэж өөрсдийгөө ангилаад уналаа шүү дээ. Тийм болохоор нэг зарчим барьж энэ дээр ажиллах ёстой. Та зарчмаа барьж ажиллаж чадах уу гэж асуух гэсэн юм.


З.Энхболд: -Бакей гишүүн хариулъя.


А.Бакей: -Отгонбаяр гишүүний асуултад хариулъя. Бид Улсын Их Хурлын чуулганы дараагийн ээлжит чуулганаар хэлэлцэх хууль тогтоомжийн жагсаалтыг өмнөх чуулганы төгсгөлд урьдчилан хэлэлцэж тогтоол гаргах нь Улсын Их Хурлын тухай хуулийн 15.2-т заасан хуулийн дагуу явж байгаа. Түүнээс бид марзан юм авчраад түүнийгээ бултаад байгаа ч юм байхгүй. Хуулийн дагуу, дэгийн дагуу энэ асуудал хэлэлцэгдэж байгаа шүү.

Мэдээж, тодорхой чуулганы хугацаанд хэлэлцэх асуудал гэдэг чинь өөрөө цаг хугацаагаар хязгаарлагдана шүү дээ. Гишүүн болгоны өгсөн хуулийн төслийг тэнд оруулаад байвал угаасаа багтах ч үгүй, батлагдах цаг хугацааны хувьд хязгаарлагдана. Тийм учраас тухайн чуулганд Улсын Их Хурал өөрөө бодлогын хувьд ийм, ийм асуудалд анхаарал тавья, хууль санаачлагч, Монгол Улсын Ерөнхийлөгчөөс, Засгийн газраас, Улсын Их Хурлын гишүүдээс ирүүлсэн саналыг өргөн мэдүүлсэн саналыг л тусгаж баталж байгаа болохоос биш, замбараагүй эсвэл ямар ч бодлогогүйгээр энэ жагсаалтыг оруулж ирж байгаа юм байхгүй ээ.

Малын хулгайтай тэмцэх тухай хуулийн төслийг хэлэлцье гэж Хууль зүйн байнгын хорооноос албан ёсны санал ирээгүй байна. Тийм учраас энэ жагсаалтад орсонгүй.


З.Энхболд: -Мэндчилгээ дэвшүүлье.


Улсын Их Хурлын гишүүн Болорчулуун, Даваасүрэн, Ганбаатар нарын урилгаар Одонтой эхчүүдийн төлөөлөл 99 иргэн Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

-Тодруулъя.


Ё.Отгонбаяр: -Бакей дарга аа, би асуугаад байгаа нь ийм учиртай юм. Одоо ингээд ярихаар 33 асуудал энэ жагсаалтад орчихоод 34-т нь байгаа “бусад” гэдэг дотор чинь 200 юм байгаа юм шиг та яриад байгаа байхгүй юу. Тэгээд биднийгээ хөөрхөн молигодоод ингээд яваад байгаа юм. Би гол нь тэрийг л асуугаад байна. Тэр 200 дотроос хэд нь хэрэгцээ шаардлагаа хангаад хэлэлцэх ёстой болчихоод байгаа юм бэ? Хэд нь биш юм бэ гэдгийг хариулмаар байна. Малын хулгайтай тэмцэх асуудал дээр уг нь Хууль зүйн байнгын хороо хэлэлцье гэдгийг нь дэмжчихсэн юм. Би нэхэхгүй суугаад байгаа нь Гэмт хэргийн тухай хууль, Зөрчлийн тухай хууль, Гэмт хэргээс урьдчилан сэргийлэх тухай хуулийг хэлэлцэх үеэр цуг тусгаад явъя гэсэн учраас хүлээгээд суугаад байдаг. Нөгөө нь орж ирэхгүй байсаар байтал миний хууль илжирчих гээд байна л даа. Тийм учраас л асуугаад байгаа юм.

З.Энхболд: -Бакей гишүүн хариулъя.


А.Бакей: -“Бусад” гэдэг асуудлыг бүх юмыг чихээд түүгээр бүх юмыг аргалаад байх тухай асуудал ч мэдээж байхгүй байх. Угаасаа 7 хоног болгон Улсын Их Хурлын даргын дэргэдэх зөвлөлийн хурал хуралдана. Энэ хурлаар дараагийн 7 хоногт хэлэлцэх асуудлын талаар нам, эвслийн бүлгээс санал авдаг. Тэгээд тухайн үедээ одоо өргөн мэдүүлэгдээгүй ч гэсэн, эсвэл өргөн мэдүүлсэн ч гэсэн энэ жагсаалтад ороогүй тохиолдолд тухайн асуудлын ач холбогдол, эрэлт хэрэгцээг харж байгаад ирэх 7 хоногийн хэлэлцэх асуудалд оруулаад явдаг ийм практик байгаа шүү дээ. Тэр утгаар л хэлж байгаа юм. Түүнээс биш, “Бусад” гэдгийг Улсын Их Хурлын даргын дэргэдэх зөвлөлөөр шийддэг юм. Дээр нь одоогийн байдлаар өргөн мэдүүлэгдээд байгаа.


З.Энхболд: -Баясэлэнгэ гишүүн.


З.Баянсэлэнгэ: -Баярлалаа. Гишүүдийн үг хэлж байгаа ч тэр, Улсын Их Хурлын 2015 оны хаврын чуулганаар хэлэлцэх асуудлын тогтоолын төслийн 2 дугаар заалт нь ч тэр бэлэгдлийн чанартай ийм зүйлүүд байна гэж хараад байна. Гишүүд үнэхээр шүүмжлэлтэй хандах нь аргагүй шүү дээ. Өнөөдөр тэр, энэ нам гэлгүйгээр Улсын Их Хурлын бүх гишүүн Ерөнхийлөгч, Засгийн газарт хууль санаачлах эрх нь хадгалагдаж л байгаа бол тэр эрхээ эдлүүлэхийн төлөө л ажиллана. Мэдээж, нэгдсэн бодлоготой явахгүй байна, энэ зарчимгүй байна. Тийм учраас гишүүд өнөөдөр үгээ хэлээд эсэргүүцээд байна гэж үзэж байгаа юм.


Шударга ёс-эвслээс жил бүр л хэлдэг хэлэлцэх асуудлын дараалал батлуулах үеэр хэлдэг асуудлаа би дахиад ярих гэж байна. Өөрөөр хэлбэл, Шударга ёс-эвслээс 29 хуулийн төсөл авчээ. Оруулахгүй юм бол яах гэж санал авдаг юм бэ. Тэгвэл өөрсдөө үзэмжээрээ шийдээд энэ, энэ хуулиудыг Засгийн газраас оруулах гэж байгаа, энэ хуулиуд явж байгаа, Байнгын хороод дээр ийм хууль байгаа юм байна гээд өөрсдөө бичээд оруулчих л даа.


Өнөөдөр энэ санал авч байгаа чинь өөрөө энэ зөрчилдөөнтэй байдлыг бий болгоод байгаа юм. Эрүүгийн хууль гээд орж ирж байгаа. Хуучин Гэмт хэргийн хуулиар орж ирсэн, Эрүүгийн хууль гээд нэрээ өөрчлөөд ороод ирж байна. Тэгэхээр Эрүүгийн хууль үнэхээр орж ирж байгаа юм бол цогцоор нь оруулж ирэх хэрэгтэй шүү дээ. Бодлого гэдэг чинь энэ дээр гарна шүү дээ. Эрүүгийн хуулиа дагаад Эрүүгийн урьдчилан сэргийлэх тухай хууль орж ирнэ, Зөрчлийн тухай хууль орж ирнэ, Шүүхийн шийдвэр гүйцэтгэх тухай хууль орж ирнэ. Малын хулгайн асуудал орж ирнэ. Энэ асуудлуулд чинь цогцоороо орж ирж байж өнөөдөр нэгдсэн төлөв гэж явна уу гэхээс биш, мэр сэр ингэж оруулж ирчихээд. Одоо “бусад” гэдэг асуудалдаа бүх хуулийн төслийг ингээд оруулна гэж үзвэл тэгвэл бүгдийг оруулах хэрэгтэй. Цаг хугацаатай хуралддаг ч гэсэн, цаг хугацаа нь хүрэлцэхгүй бол дараагийн чуулганаасаа үргэлжлүүлээд явна л биз дээ.  Миний хувьд хоёр жил гаруй өргөн барих гээд товоо хүлээгээд сууж байна шүү дээ.  Нийгэмд хэрэгцээтэй хуулийн төсөл гэж л бид өнөөдөр санаачилж байгаа. Ганцхан Шударга ёс-эвслийн бүлэг Өршөөлийн хуулийг санаачлаагүй. Улсын Их Хурал дахь нийт 24 гишүүн өргөн барьсан хууль. Энэ хуулийг Эдийн засгийн өршөөлийн хуулийн, Ил тод байдлын тухай хууль орж ирж байгаа, Гэмт хэргийн хууль, Эрүүгийн хуулиар нэр солигдож орж ирж байгаа энэ үед оруулаад хэлэлцээд яв л даа. Болохгүй бол боль л доо. Бид хэлэлцүүлэхийг л шаардаж байгаа байхгүй юу. Үүнийг яагаад оруулахгүй байгаа юм бэ? Энэ хууль орж ирвэл Эдийн засгийн өршөөлийн тухай хууль нь явах уу, үгүй юу гэдэг асуудал нь тодорхой болж ирнэ. Нэгтгээд явах юмуу, салгаад явах юмуу, тодорхой болно. Энэ асуудлыг оруулж өгөөч гэж хүсэж байна.


Тэгээд Шударга ёс-эвслээс 29 хуулийн төслийн жагсаалт өгсөн байгаа. Энэ хуулиуд орж ирэхгүй байна. Өмнөх шигээ л бид явах нь ээ. Өнөөдөр Улсын Их Хурал дээр зөвшилцөл гэж юм үнэхээр харагдахгүй байна. Хамтарч л байгаа юм бол хамтарсан шиг хамтар. Хамтарч чадахгүй бол боль. Би тэгж хэлмээр байна. Тийм учраас Шударга ёс-эвслийн бүлгээс Улсын Их Хурлын дэгийн тухай хуулиараа завсарлага авч байна. Энэ асуудал дээрээ эргээд ярилцъя. Одоо нэгдсэн бодлого ийм журмаар явна гэдгээр яваад байж.


З.Энхболд: -Танай бүлгийн дарга байхгүй, өөрөө авч байна уу?


З.Баянсэлэнгэ: -Тийм, дэд даргын хувьд авч байгаа.


З.Энхболд: -Шударга ёс-эвслийн бүлэгт 5 хүртэл хоногийн завсарлага өглөө.


-5 уу?


З.Баянсэлэнгэ: -5 хүртэл хоногоор завсарлага авч байна.


З.Энхболд: -5 юмуу, 5 хүртэл юмуу? Тодорхой хэл.


З.Баянсэлэнгэ: -5 хоног.


З.Энхболд: -5 хоногийн завсарлага өглөө. Энэ асуудлын хэлэлцүүлэг завсарлалаа.

Чөлөөт бүсийн тухай тухай хуулийн шинэчилсэн найруулгыг эхэлье.

Төслийн талаарх Эдийн засгийн байнгын хорооны санал, дүгнэлтийг Улсын Их Хурлын гишүүн Батхүү танилцуулна. Индэрт урьж байна.


Г.Батхүү: -Улсын Их Хурлын дарга, эрхэм гишүүд ээ, Чөлөөт бүсийн тухай хуулийн төсөл болон холбогдох бусад хууль, тогтоолын төслүүдийн хэлэлцэх эсэх асуудлыг Улсын Их Хурлын 2014 оны 6 дугаар сарын 26-ны өдрийн нэгдсэн хуралдаанаар хэлэлцээд, төслүүдийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлсэн. Тус Байнгын хороо уг хууль, тогтоолын төслүүдийг анхны хэлэлцүүлэгт бэлтгэсэн тухай асуудлыг 2015 оны 2 дугаар сарын 4-ний өдрийн хуралдаанаар хэлэлцээд дараах санал, дүгнэлтийг Улсын Их Хурлын нэгдсэн хуралдаанд танилцуулахаар шийдвэрлэлээ.

Төслүүдийг Байнгын хороонд хэлэлцэх явцад дараах зарчмын өөрчлөлт, нэмэлтүүдийг төсөлд тусгах саналууд хуралдаанд оролцсон гишүүдийн олонхын дэмжлэг авлаа. Үүнд:


1.Бизнесийг дэмжих зорилгоор нээлттэй, ил тод, шударга өрсөлдөөнд суурилсан байх, чөлөөт бүс дэх төрийн үйлчилгээ нь худалдаа, татварын харилцаа, бизнес, хөрөнгө оруулалтыг хөнгөвчлөх цахим нэг цонхны үйлчилгээнд суурилах, чөлөөт бүсэд бүртгэлтэй иргэн аж ахуйн нэгжийн чөлөөт бүсийн нутаг дэвсгэрт үйлдвэрлэсэн, борлуулсан бараа, гүйцэтгэсэн ажил, үзүүлсэн үйлчилгээнд НӨАТ ногдуулахгүй байх, зорчигчийн худалдаж авсан 3,0 сая төгрөг хүртэлх үнийн дүнтэй бараанд онцгой албан татвар бараа, эм, эмнэлгийн хэрэгсэл, биологийн идэвхт бүтээгдэхүүн хамаарахгүй байх, хөрөнгө оруулагч хувийн хэвшлийн байгууллага нь чөлөөт бүсийн асуудал эрхэлсэн төрийн захиргааны төв байгууллагатай байгуулсан гэрээний үндсэн дээр чөлөөт бүсийн удирдлага, менежментийг хэрэгжүүлж болох зэрэг заалтуудыг төсөлд шинээр нэмж тусгахаар шийдвэрлэжээ.


2.Чөлөөт бүсэд нэвтрүүлж байгаа бараанд эрсдэлд суурилсан гаалийн хяналт тавих, чөлөөт бүсэд банк, банк бус санхүүгийн байгууллага, түүний салбар нэгж байгуулахтай холбогдсон харилцааг холбогдох хуулиар зохицуулах, чөлөөт бүсийн захирагчийн ажлын алба нь улсын бүртгэл, татвар, гааль, шалган нэвтрүүлэх, хорио цээрийн дэглэмийг хэрэгжүүлэх ажлыг тухайн нутаг дэвсгэрийн төрийн байгууллагатай байгуулсан гэрээний үндсэн дээр тэдгээрийн төлөөллөөр дамжуулан хэрэгжүүлэх зэрэг зарчмын нэмэлт, өөрчлөлтүүдийг төсөлд тусгах нь зүйтэй гэж үзлээ.

3.Чөлөөт бүсийн тухай хуулийн төслийн хамт өргөн мэдүүлсэн Гаалийн тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Үл хөдлөх эд хөрөнгийн албан татварын тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай хуулийн төслүүдийг Төсвийн байнгын хороо, Гадаадын иргэний эрх зүйн байдлын тухай хуульд өөрчлөлт оруулах тухай, Улсын бүртгэлийн ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Архидан согтуурахтай тэмцэх тухай хуульд өөрчлөлт оруулах тухай, Хилийн боомтын тухай хуульд өөрчлөлт оруулах тухай хуулийн төслүүдийг Хууль зүйн байнгын хороо хуралдаанаараа хэлэлцэн санал, дүгнэлт гаргаж, зарчмын зөрүүтэй саналын томьёоллоо ирүүлснийг Байнгын хорооны хуралдаанд танилцуулж, зарчмын зөрүүтэй саналын томьёолол тус бүрээр санал хураалгаж шийдвэрлэсэн болно.


Хууль, тогтоолын төслүүдийн талаарх зарчмын зөрүүтэй болон найруулгын шинжтэй саналын томьёоллын жагсаалтыг та бүхэнд тараасан.


Улсын Их Хурлын эрхэм гишүүд ээ, Чөлөөт бүсийн тухай хуулийн төсөл болон бусад хууль, тогтоолын төслийг анхны хэлэлцүүлэгт бэлтгэсэн тухай асуудлаар Эдийн засгийн байнгын хорооны гаргасан санал, дүгнэлт, зарчмын зөрүүтэй саналын томьёоллуудыг хэлэлцэн шийдвэрлэж өгөхийг та бүхнээс хүсье. Анхаарал тавьсанд баярлалаа.

З.Энхболд:  -Ажлын хэсгийг танилцуулъя.

Чимэгсанаа         -Аж үйлдвэрийн яамны Хөнгөн үйлдвэрийн газрын Чөлөөт бүс, аж үйлдвэрийн паркын хэлтсийн дарга

Батсайхан               -Замын-Үүд чөлөөт бүсийн захирагч

Чимэдсүрэн            -Алтанбулаг чөлөөт бүсийн захирагч
 

Асылхан                  -Цагааннуур худалдааны чөлөөт бүсийн захирагч

Баярхүү                   -Замын-Үүдийн захирагчийн ажлын албаны дарга

Мөнхшүр                 -Аж үйлдвэрийн яамны Хөнгөн үйлдвэрийн Чөлөөт бүс, аж 

Үйлдвэрийн паркын хэлтсийн мэргэжилтэн.

Байнгын хорооны санал, дүгнэлттэй холбогдуулан асуулттай гишүүд байна уу?


Баярсайхан гишүүнээр асуулт тасаллаа. 

-Даваасүрэн гишүүн асууя.

Ц.Даваасүрэн: -Би ганц хоёр зүйл тодруулъя. Чөлөөт бүсийн асуудлыг бид нар маш идэвхтэйгээр арав гаруй жил ярьж байгаа юм. Тэгээд тэнд байгаа чөлөөт бүсүүдийн байдлыг хараад байхад нэг их ахиц дэвшил гарсан юм байдаггүй. Тухайлбал, 2000-аад оны эхэн үед нэг хөрөнгө оруулалт хийлээ гээд, хэдэн тэрбум доллар хийлээ гээд нэг компанитай, тухайн үеийн Засгийн газрын үед гэрээ зураад ингээд л байсан. Дахиад л Замын-Үүд дээр олигтой юм байхгүй. Тэгээд хууль, эрх зүйн орчин сайжруулахтай биш, гарч байгаа хуулиа хэрэгжүүлэхэд асуудал байна уу гэж би ингэж хараад байгаа юм. Тэгэхээр одоо энэ хууль гарлаа гээд ямар ахиц дэвшил хүлээж байна вэ? Өнөөгийн төвшинд ямар ахиц дэвшил чөлөөт бүсүүд дээр гарчихаад байна вэ? Энэ талаар бидэнд товчхон, маш товчоор ийм ахиц дэвшил гарлаа, ийм сул тал байна. Өмнө нь гарсан хуулиудаа та нар хэрхэн биелүүлсэн гэж үзэж байгаа вэ? Бид өмнө нь хууль гаргаад бас тодорхой арга хэмжээнүүд аваад өгсөн.
Тэгээд би ингэж бодоод байна л даа. Энэ хуулийн хэлэлцэх эсэхийг шийдчихээд, Казиногийн хууль гээд янз бүрийн хууль бас орж ирж байгаа юм шиг байна. Тиймээс бусад бодлогуудтайгаа уялдуулж байгаад энэ хуулийг ярьсан нь дээр байх гэж би ингэж бодож байна. Та нар юу гэж үзэж байна вэ? Чөлөөт бүсэд нь казино нь байдаг болох, тэгж байж хүн татах тухай л ярихгүй бол яг бодит амьдрал дээр тэнд чөлөөт бүс үүсээд явах тийм дүр төрх байна уу?
З.Энхболд:  -Байнгын хорооны дарга хариулах ёстой. Анхны хэлэлцүүлэг. 

-Батсуурь гишүүн хаана байна вэ? Гишүүд чуулгандаа орж ирье.

Мэндчилгээ дэвшүүлье. Улсын Их Хурлын гишүүн Болорчулуун, Даваасүрэн, Ганбаатар нарын урилгаар Одонтой эхчүүдийн төлөөлөл Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

-Ардын намын бүлэг өөр ажил хийгээд байгаа юмуу? 26 гишүүнээс 3-хан хүн байна. Байнгын хорооны дарга хаана байна вэ? Асуултад хэн хариулах вэ?
Дүгнэлт уншсан Батхүү гишүүн.

Г.Батхүү: -Даваасүрэн гишүүний асуусан асуултад хариулъя. Ер нь Чөлөөт бүсийн тухай хуулийн гол концепц бол чөлөөт бүс гэж өнөөдөр Монголд хууль, эрх зүйн зохицуулалт байсан ч үүнийг нэг их хууль, эрх зүйн орчны хүрээнд ойлгомжтой, тодорхой, гадаадын хөрөнгө оруулагчид энэ Чөлөөт бүсийн тухай хууль шинэчлэн батлагдсанаар чөлөөт бүсэд хөрөнгө оруулалт хийх итгэл найдвар, тэнд явуулах үйл ажиллагааны чиглэл, үр өгөөж нь тодорхой байх ийм баталгаатай болгож өгөх чиглэлээр Чөлөөт бүсийн тухай хуулийг Засгийн газар санаачилж оруулж ирсэн.

Одоогийн байдлаар Алтанбулагийн худалдааны чөлөөт бүс, Замын-Үүдийн эдийн засгийн чөлөөт бүс, Цагааннуурын худалдааны чөлөөт бүс гэсэн ийм гурван чөлөөт бүс үндсэндээ үйл ажиллагаагаа явуулж байгаа. Энэ чөлөөт бүсүүдийг энэ хуулиар чөлөөт бүс гэдэг нэг ийм хуулиар зохицуулагдсан, нэг ижил статустай болгох асуудлыг нэгдүгээрт шийдэж байгаа. Чөлөөт бүсүүдийн хөрөнгө оруулалтын асуудал бол нэлээн удаан хугацаанд хийгдсэн. Улсын төсвийн хөрөнгө оруулалтаар нийтдээ Алтанбулагийн чөлөөт бүсэд 22 тэрбум төгрөг орсон. Замын-Үүдийн эдийн засгийн чөлөөт бүсэд 6,6 тэрбум төгрөг, Цагааннуурын чөлөөт бүсэд 1,4 тэрбум төгрөг буюу нийтдээ 31 тэрбум төгрөгийн хөрөнгө оруулалтууд 3 чөлөөт бүсэд хийгдээд байгаа. Чөлөөт бүсүүдийн хувьд хийгдсэн ажлууд бол Замын-Үүдийн чөлөөт бүсэд дулаан хангамж дээр 13 тэрбум төгрөг хийгдсэн, цахилгаан хангамж, усан хангамж, ариутгалын татуурга, авто зам, холбоо гээд нийт дүнгээрээ 58 тэрбум төгрөгийн ажил /Засгийн газрын хөнгөлөлттэй зээлээр/ БНХАУ-ын Засгийн газрын хөнгөлөлттэй зээлээр 2010 оноос хойш хийгдэж байгаа. Хийгдсэн ажлуудын хувьд ийм байна.
Казино болон бусад хуулиуд өргөн баригдаж байгаатай холбоотой энэ хуулийг холбож хэлэлцэх ёстой гэж гишүүн бас ярьж байна. Ер нь бид нар энэ чөлөөт бүсүүдийн асуудлыг ярихдаа энэ хуулийг оруулж ирэхдээ Засгийн газрын зүгээс ч тусгасан, ажлын хэсэг ч гэсэн тусгаж байгаа. Өнөөдөр энэ бүх зүйлүүд дэлхийн 22 орны Чөлөөт бүсийн хуулийг бид ажлын хэсгийн хүрээнд авч судалж үзсэн. Энэ дээр өнөөдөр Монгол Улсад Чөлөөт бүсийн тухай хуулийн тухай хуулийн шинэчилсэн найруулгыг батлахад Казино болон мурийтай тоглоом, бусад чөлөөт бүсэд явуулж болдог, дэлхий нийтийн жишиг үйл ажиллагаа явуулах эрх зүйн орчин нээлттэй байгаа юм. Тухайлбал, одоогийн хүчин төгөлдөр мөрдөгдөж байгаа хуулиар Замын-Үүд эдийн засгийн чөлөөт бүсийн эрх зүйн байдлын тухай хуулийн 3.3-т Замын-Үүдэд казино байгуулж болно гэсэн ийм хуулийн заалт байж байгаа. Аж ахуйн нэгжийн үйл ажиллагааны тусгай зөвшөөрлийн тухай хуулийн 8.1.3-т казиногийн үйл ажиллагаа эрхлэх гэдэг заалт дээр “энэ хуулийн 8.1.3 дахь заалт нь Чөлөөт бүсийн тухай хууль тогтоомжид хамаарахгүй” гээд казиног чөлөөт бүсэд зөвшөөрсөн ийм байгаа.
Бид нар чөлөөт бүс дээр казино гэдэг нэрээр нь оруулаагүй. Өнөөдрийн байгаа хууль, эрх зүйн орчинд нэрлэгдсэн нэрээр бооцоот тоглоом гэдгээр нь бид оруулсан. Энэ утгаараа Казиногийн хууль араас нь батлагдаад гарч ирэхэд Чөлөөт бүсийн тухай хуульд ямар нэгэн өөрчлөлт оруулахгүйгээр энэ асуудлыг шийдэх эрх зүйн боломж байгаа гэж ингэж үзэж байгаа юм.

З.Энхболд:  -Даваасүрэн гишүүн тодруулъя.

Ц.Даваасүрэн: -Гаднын хөрөнгө оруулалтын талаар тодруулж өгөөч. Одоогийн яриад байгаа 54, 34 тэрбум гэдэг чинь яг чөлөөт бүсийн хэмжээний том хөрөнгө оруулалт хийнэ гэхэд харьцангуй бага мөнгө юм байна. Жишээлбэл, одоогийн Засгийн газрын Америкийн гэр бүлтэй байгуулсан 17 тэрбумын хоёр дахин, гурав дахин л байна шүү дээ. Гаднын гэр бүлд 17 тэрбумыг өгснөөс л бага хэмжээний мөнгийг оруулсан учраас энэ явдаггүй юм байна гэж би ингэж ойлгож байна. Гаднынхны хөрөнгө оруулах сонирхол ер нь ямар байдаг юм бэ? Ер нь би саяын танилцуулгаас юу гэж дүгнэлт хийж байна вэ гэвэл өмнө нь гаргасан хуулиа бид төгс хэрэгжүүлээгүй л байгаа юм байна. Сэтгэл дутсан юмуу, эсвэл анхаарал хандуулах зүйл нь биш байсан юмуу. Анхаарал хандуулах зүйлдээ нугасгүй. Тэгээд энэ.

З.Энхболд:  -Батхүү гишүүн хариулъя.

Г.Батхүү: -Хөрөнгө оруулагчдын сонирхол, хүлээлт хангалттай байна гэж ингэж харагдаж байгаа. Өнөөдрийн байдлаар Замын-Үүдийн чөлөөт бүсэд хөрөнгө оруулахаар ирсэн төслүүд нийт 21 төсөл ирсэн байгаа. Гэхдээ энэ бол томоохон төслүүд. 35 тэрбум төгрөг, 17 сая доллар гэх мэтчилэнгийн ийм үнийн дүнтэй томоохон төслүүд байгаа. Алтанбулагийн худалдааны чөлөөт бүс дээр хоёр төсөл өнөөдрийн байдлаар ирчихсэн бэлэн байж байгаа. Энэ бол 10-аас дээш сая төгрөгийн хөрөнгө оруулалт хийх ийм төслүүд. Тэгэхээр өнөөдөр хөрөнгө оруулагчдын сонирхол байна. Хөрөнгө оруулалт хийх бололцоо, боломж байна. Бид нар чөлөөт бүсийнхээ удирдлага, зохион байгуулалт, үйл ажиллагааг нэгдүгээрт тодорхой болгох. Хуульчилж нэг ижил статустай болгох. Нөгөө талдаа.
З.Энхболд:  -Лүндээжанцан гишүүн асууя.

Д.Лүндээжанцан: -Би Чөлөөт бүсийн хуультай холбогдуулаад Байнгын хороон дээр хоёр ч удаа асуулт асууж тодорхой хуулиудтай нь холбогдуулж санал бодлоо хэлсэн. Чөлөөт бүсийн хуульд түрүүн Даваасүрэн гишүүний хэлдгээр би нэлээн сүжиг алдарсан л хүний нэг. 2000 оноос хойш бүтэн 15 жил чөлөөт бүс яриад үр ашиг нь харагддаггүй. Тэгээд их л сайхан юм төсөөлж байсан. Энэ танин мэдэхүйн шинжтэй асуултад чөлөөт бүс сүүлийн үед ер нь моодноос гарсан уу, үгүй юу гэж би асуух гээд байгаа юм. Монгол Улс чинь өөрөө сайхан чөлөөтэй, гадаадын хөрөнгө оруулалтыг татна гээд бид нар Хөрөнгө оруулалтын тухай хууль баталсан. Энэ ер нь хэрэг байна уу, үгүй юу гэсэн ерөнхий асуулт байгаа.

Хоёрт нь, чөлөөт бүс дотроо эдийн засгийн чөлөөт бүс, худалдааны чөлөөт бүс гээд ингээд бид бүхэн Алтанбулаг, Замын-Үүд, Цагааннуур гурвын дэглэмийг нь гурван янзаар тус бүрд нь хуулийг нь батлаад өгсөн байгаа. Энэ хуулиар энэ гурван хууль хүчингүй болоод, шинэ хуулиар нийтдээ зохицуулагдана гэж. Энэ дээр аль зэрэг түрүүний ярьдгаар дэвшил гараад хууль, эрх зүйн хувьд ямар ч гэсэн бүх гацаа нь бүрэн арилна гэж үзэж болох уу? Өөрөөр хэлбэл, бид хуульдаа маш их олон удаа өөрчлөлт оруулдаг. Монголын хуулийн тогтворгүйгээс болоод гадаад, дотоодын аль ч хөрөнгө оруулагчид ер нь нэг хууль гардаг, тэр нь байнга өөрчлөгддөг гээд. Жишээ нь энэ Чөлөөт бүсийн хуулийг дагаад бараг 20-иод хуульд өөрчлөлт орж байгаа. Заримыг нь ч яахав буцаах тухай нэлээн зүйлүүд сая саналын томьёолол болж орж ирсэн байгаа. Үүнтэй холбогдуулаад.

Би сүүлийн үед Чөлөөт бүсийн хуулийг их эрчимтэй оруулж ирж байгаа нь Казино байгуулахын тулд, Казиногийн хуулийг оруулахын тулд л Чөлөөт бүсийн хуулийг нэн даруй шинэчлээд оруулж ирж байгаа юм байна гэж би хардаж байгаа юм. Гэхдээ орж ирээгүй, төрөөгүй хүүхдэд төмөр өлгий гэж, орж ирээгүй зүйлийг эсэргүүцээд байгаа юм биш. Ер нь казино байгуулахын тулд л Чөлөөт бүсийн хуулийг оруулаад баталчихаар аяндаа энэ байгуулагдахгүй хаачих вэ гэдэг ийм байдлаар оруулж ирж байгаа юмуу гэдэг ийм асуултыг ажлын хэсэгт тавьж байна.
З.Энхболд:  -Батхүү гишүүн хариулъя.

Г.Батхүү: -Ажлын хэсэг Засгийн газрын өргөн мэдүүлсэн хуулийг Засгийн газар цаанаа ямар бодлогоор үүнийг оруулж ирж байгаа гэдэг дээр шууд хариулт өгөхөд төвөгтэй. Одоо ч гэсэн казино байгуулах эрх зүйн орчин нээлттэй байгаа гэдгийг би түрүүн хуулийнх нь заалтуудтай танилцуулсан. Одоо орж ирж байгаа хуулийн төслийг харахад чөлөөт бүсийг ойлгомжтой, нэг ижил статустай, эрх зүйн зохицуулалтыг ижил болгож гаднын хөрөнгө оруулагчдад ойлгомжтой байя. Цагааннуур дээр өөр нэртэй, Замын-Үүд Алтанбулаг нь өөр нэртэй, тус тусдаа хуультай, тус тусдаа зохицуулалттай байхгүй, нэг ижил зохицуулалттай. Бид нар одоо байгаа гурван чөлөөт бүсийн тухай биш, цаашдаа энэ Чөлөөт бүсийн тухай хууль гарснаараа Монголын олон бүс нутагт чөлөөт бүс эдийн засгийн зонууд бий болох энэ бололцоо, боломжийг бүрдүүлэх эрх зүйн орчныг л бүрдүүлье гэж байгаа юм. Тухайлбал, Хөшигийн хөндий дэх олон улсын нисэх онгоцны буудал ашиглалтад ороход тэнд эдийн засгийн чөлөөт бүс байх ёстой байх гэж би хувь хүний хувьд харж байгаа. Энэ өөрөө олон улсын транзит нислэгтэй, ирсэн зочид гийчид тэр чөлөөт бүсээс шаардлагатай бараа, таваараа худалдаж авдаг, олон брэндийн дэлгүүртэй, Монголд үйлдвэрлэсэн олон бараа, бүтээгдэхүүнийг чөлөөт бүсийн нөхцөлөөр тэнд үйлдвэрлэж борлуулдаг ийм бүс байх гэж.

Шинэчилсэн найруулгын төсөлд чөлөөт бүс гэж гаалийн болон бусад татварын хувьд гаалийн нутаг дэвсгэрийн гадна оршиж байгаад тооцогдох аж ахуйн үйл ажиллагаагаа эрхлэх тусгай дэглэм бүхий Монгол Улсын нутаг дэвсгэрийн хэсгийг хэлнэ гэж ингэж тодорхойлсон байгаа юм. Чөлөөт бүсийн эрх зүйн орчинтой ийм зүйлийг хэлье. Ер нь энэ Чөлөөт бүсийн хууль батлагдсанаараа Монголд олон асуудлыг шийднэ. Энэ бол гадаадын хөрөнгө оруулалтыг нэмэгдүүлнэ, дэвшилтэт техник технологи ноу-хау орж ирнэ. Боловсон хүчний мэдлэг, чадвар дээшлэх, тэдгээрээр дамжиж үндэсний үйлдвэрлэлээ хөгжүүлэх, гадаад худалдааны бараа, эргэлт нэмэгдэх. Мөн транзит тээвэр нэмэгдэх, бизнесийн шинэ салбарууд байгуулагдах, бүс нутгийн хүн амын болон аж үйлдвэр, ахуйн хэрэглээний хангамж сайжрах гэх мэтчилэнгийн олон асуудлууд. Мөн нөгөө талд нь ажилгүйдэл буурах гээд олон асуудлууд шийдэгдэх ийм бололцоо, боломж бүрдэх юм гэж ингэж харж байгаа юм.

З.Энхболд:  -Арвин гишүүн асууя.


Д.Арвин: -Би чөлөөт бүсийн асуудлаар Лүндээжанцан гишүүнтэй санал нэг байна. Арван хэдэн жил, 2000 оноос хойш л чөлөөт бүс ярьсан. Чуулган дээр чөлөөт бүсийн хууль орж ирж л байдаг. Тэгээд чөлөөт бүсээ ч бас мэдэхээ больж байна. Тэгэхээр чөлөөт бүс гэдэг миний бодлоор худалдааны төв гэж бодож байгаа. Тэнд хүмүүс бужигнаж байх ёстой гэсэн ийм л чөлөөт бүс байх гэж би төсөөлөөд байна. Энэ чиглэлээр казино байгуулж болно. Тэр бол ганц нэг удаа гадна, дотнын баячууд орж ирэх байх. Тэнд жинхэнэ худалдаа өрнүүлэх, чөлөөт бүс болгохыг чинь иргэд, тэр дундаа хоёр хөрш. Жишээлбэл, Алтанбулаг бол Оростой холбоотой, Замын-Үүд бол Хятадтай холбоотой. Баян-Өлгий бас Оростой холбоотой. Тэгэхээр би Чөлөөт бүсийн энэ хуульдаа чөлөөт бүсийг хөгжүүлэхэд Монгол Улс хоёр хөрштэй юм чинь тэр хоёр хөршийнхөө хил дээр аваачиж тавьж байгаа юм чинь энэ хоёртойгоо хэр зэрэг уялдаж байгаа вэ? Энэ хоёртой уялдахгүйгээр тэнд чөлөөт бүс хөгжихгүй юм шиг надад бодогдоод байдаг юм. Энэ хоёр хөрштэйгөө хэр зэрэг уялдаж, худалдааныхаа юмнуудыг хийж байгаа вэ? Энэ талд Алтанбулаг дээр чөлөөт бүс хийхэд оросууд өдөр тутам л ирнэ, хятадууд ирнэ. Энэ талдаа хэр зэрэг байгаа вэ?

Хоёрдугаарт, аль дээрээс л, түрүүчийн, түрүүчийн парламентаас л хойш чөлөөт бүс болно гээд хэсэг жаахан газар чөлөөт бүс гээд дөрвөлжин юм тогтчихсон байгаа. Түүнийг чинь боомтын дарга нар нь, тэнд байгаа бүх хүмүүс нь миний мэдэхээр, чөлөөт бүсийнхээ газрыг зарчихсан. Тэгээд казино авах гэж байгаа, тийм юм хийх гэж байгаа гээд. Түүнийг бол би яриа дамжуулах биш, ерөнхийдөө манай боомтын дарга тавьсан дарга болгон газраа зараад байгаа  шүү дээ. Дээрээ ийм юм байгуулаагүй мөртлөө. Тэгэхээр тэнд мэдээж үйлдвэрлэл хийх, ажлын байр хийх, юм хийх гээд хөрөнгө оруулагчид нь очих гэхээр иргэд нь газрыг нь авчихсан, буцаж тэднээс мөнгө  авах гэж, хамтарсан хөрөнгө оруулалт чинь тэднээс газар худалдаж авах ийм л байдалтай байгаа. Тэгээд энэ худалдчихсан газрыг тэд бодлогоор хийх гэж байгаа үйлдвэр, газрууд бас худалдаж авах юмуу? Чөлөөт бүсийн газар чинь өнөөдөр Монголын төрийн өмч байна уу, эсвэл иргэн бүрдээ худалдчихсан газар дээрээ хийж байгаа юмуу гэдэг ийм асуултуудыг тавимаар байна.

З.Энхболд:  -Батхүү гишүүн хариулъя.


Г.Батхүү: -Арвин гишүүний асуултад хариулъя. Чөлөөт бүсийн яг таны яриад байгаа чөлөөт бүстэй холбоотой газар олголт, үйл ажиллагааны чиглэл тогтоох, газрыг гадаадын иргэн, Монгол Улсын иргэнд ямар нөхцөлтэйгөөр, ямар хугацаатайгаар олгох вэ гэдэг энэ бүх эрх зүйн зохицуулалтуудыг энд жишээ нь хийж өгч байгаа юм. Тухайлбал, энэ дээр одоогоор чөлөөт бүсүүдийн газар яг саяын хэлсэнчлэн бүгдээрээ хуваагаад авчихсан, эзэндээ оччихсон ийм зүйл байхгүй ээ. Харин ийм зүйлээс бид нар урьдчилж энэ хуулиа баталснаараа тэр газрыг ямар нөхцөлтэй, ямар боломжтойгоор хүмүүст олгох тухай асуудлыг энэ хуулиар зохицуулж өгч байгаа юм. Энд тухайлбал газар аваад нэг жилийн хугацаанд үйл ажиллагаагаа эхлүүлээгүй бол газрыг шууд буцааж авдаг нөхцөлтэй. Чөлөөт бүсэд газар авсан хүн түрээслүүлэх, худалдаалах эрхийг бүрмөсөн хаасан. Монгол Улсын иргэн, гадаадын иргэн газрыг ямар хугацаагаар эзэмших вэ гэдгийг нь Газрын тухай хуулийн тухайн заалтуудыг үндэслээд хуульчилж өгсөн ийм зохицуулалтуудыг хийснээрээ харин чөлөөт бүс дээр хэн нэгэн хүн монополь болохгүй, ямар нэгэн байдлаар чөлөөт өрсөлдөөн, тэнд үйл ажиллагаа явуулах бололцоо, боломжийг хаахгүй байх энэ бололцоо бол энэ хуулиар батлагдаж өгөх юм. 

Өнөөдөр Алтанбулагийн чөлөөт бүс дээр гэхэд 2014 оны 6 дугаар сарын 22-оос хойш 12 дугаар сарын 30-ны хооронд гэхэд 16 мянган хүн орж үйлчлүүлсэн байдаг. Үүн дотроо дотоодын иргэд нь 15 мянга, гадаадынх 500 мянган хүн орж үйлчлүүлсэн, 5 мянга орчим тээврийн хэрэгсэл орж үйлчлүүлсэн байдаг гэх мэтчилэнгийн ийм тоо баримтуудыг хараад үзэхэд чөлөөт бүсүүдийн үйл ажиллагаа үндсэндээ сэргэх ийм бололцоотой. Энэ нь Монгол Улсын эдийн засагт нааштай, үр өгөөжтэй нөлөөг үзүүлэх эрх зүйн орчин бүрдэх юм гэж ингэж л ажлын хэсгийн зүгээс дүгнэж энэ хууль дээр ажиллалаа. 

Хоёр хөрштэй харьцах харилцаан дээр энэ чөлөөт бүсээр дамжиж хоёр хөрштэй харилцаа, тэр дундаа худалдаа, эдийн засгийн харилцаа сайжирна. Тухайлбал, Замын-Үүдийн чөлөөт бүс дээр орж ирсэн хүн Алтанбулагийн чөлөөт бүс болон Цагааннуур, бусад шинээр байгуулагдах чөлөөт бүс рүү ямар визийн зарчмаар яаж зорчих вэ, хэд хоногоор тэнд амьдрах вэ, хэд хоногоор визээ сунгах бололцоо, боломжуудыг хүртэл бид энэ Чөлөөт бүсийн хуулиар хөнгөлөлттэй, боломжтой нөхцөлөөр хуульчилж өгч байгаа нь тэнд гадаадын болон дотоодын иргэд орж ирж амьдрах, бизнесийн үйл ажиллагаа явуулах.
Чөлөөт бүсийг зөвхөн худалдаа наймаа хийх, бараа бүтээгдэхүүн худалдах зориулалттай бүс гэж ойлгож болохгүй. Чөлөөт бүс бол ихэнх нь үйлдвэрлэлийг хөгжүүлэх, чөлөөт бүсэд үйлдвэрлэсэн бүтээгдэхүүн тэр хөнгөлөлттэй нөхцөлөөрөө Монголын болон гадаадын зах зээл дээр өрсөлдөх чадвартай борлогдох бололцоог бүрдүүлэх ийм л бололцоо, боломжийг бүрдүүлэх гэж чөлөөт бүсийг байгуулж байгаа гэж ингэж ойлгох хэрэгтэй.

З.Энхболд:  -Арвин гишүүн нэмж асууя.

Д.Арвин: -Би Батхүү гишүүнийг шүүмжлээд байгаа юм биш шүү. Танд өгсөн тоонууд чинь Алтанбулаг бүсэд ийм, ийм худалдаа хийсэн гээд байгаа юм. Энэ чинь зүгээр хил дээр орж гарсан машинуудын тоог өгсөн байна. Хоёрдугаарт, сая чөлөөт бүсийн газрууд бүгд төрийн мэдэлд байгаа гэж байна. Энэ чинь одоо бүгд зарагдчихсан байгаа. Одоо үгүй гэвэл чөлөөт бүсийг шалгах комисст нь цуг очоод явъя. Тэгвэл тэнд эзэнгүй газар гэж байхгүй. Тийм учраас сая та хариулахдаа бүгд төрийн мэдэлд байгаа гэж байна. Түүн шиг худлаа юм байхгүй шүү. Тэнд нэг үйлдвэрлэл ороход нэг эзэн очоод газраа худалдаж авах ийм хэмжээнд байгаа шүү гэдгийг хэлмээр байна. Тэгээд ер нь ажлын хэсэг.
З.Энхболд: -Санал байна. Сайдаас асууж болохгүй, хариулж болохгүй.

-Баярсайхан гишүүн.

Г.Баярсайхан: -Их Хурлын дарга аа, та өөрийнхөө тогтоосон дүрмийг бас зөрчөөд байна. Нэг ширээний хоёр асуулт асууж болохгүй, хоорондоо ярь гэдэг шүү дээ. Энэ хоёр арваад минут ярилаа. Хоёрдугаарт, арав гаруй жил бид энэ хуулийг ярилаа. Өнөөдрийн хэмжээнд тэнд газрын арилжаа наймаа маш хүчтэй явсан байна. Энэ бол бодитой зүйл байна. Газраас л ажил эхлэх болж таарч байна. Ямар ч гэсэн газраа арилжаад наймаалаад хуваарилаад өгчихсөн юм байна шүү дээ. Тэгээд хууль нь дөнгөж батлагдаж байдаг, гадаадын шинэ хөрөнгө оруулагчид орж ирнэ гэвэл дахиад газар худалдаж авах уу? Уг нь зүгээр хуваарилах ёстой биз дээ? Одоо Арвин гишүүний ярьж байгаагаар бол газар байхгүй, дууссан гэж байна. Тэгэхээр үнэхээр тийм байгаа бол чөлөөт бүсийн газрын хэмжээг нэмэх шаардлага байгаа болов уу гэж би хувьдаа бодож байгаа юм.

Чөлөөт бүс гэдгийг би хувьдаа ойлгож байгаагаар бол бүх төрлийн татварын хөнгөлөлт эдлэх ёстой гэж ойлгож байгаа. Тиймдээ ч гадаадын хөрөнгө оруулалтыг татна. Гадаад, дотоодын хөрөнгө оруулалтыг татна. Тэгэхээр яг өнөөдрийн байдлаар чухал, чухал татваруудыг тэглэсэн байна. Юуг дутуу үлдээсэн байгаа вэ? Нэг хийвэл бүгдээрээ дахиад 10 жил газрын наймаа явуулахгүйн тулд, бүтээн байгуулалт хийхийн тулд бүгдээрээ энэ хуулийг төгс төгөлдөр болгох ёстой гэж би хувьдаа бодож байгаа юм. Ямар ч гэсэн экспорт, импортын татвар тэглэсэн байна, өөр дөрөв, таван татвар тэглэсэн байсан. Та ийм, ийм татваруудыг нэмээд оруулбал хөрөнгө оруулалтын орчин боломжийн болох гээд байна гэдэг ийм хариулт танаас сонсмоор байгаа юм. 
Чөлөөт бүсийг бид өнөөдрийн байдлаар сонгодог утгаар нь ажиллуулахын тулд цогц арга хэмжээ гэж би хувьдаа ойлгож байгаа юм. Яг өнөөдрийн байдлаар жишээлбэл, хойд хил дээр байгаа чөлөөт бүсийг гэвэл Буриадын тэрүүхэн хэсэгт бүс нутгийн хоёр аймаг хоорондын, Оросын муж хоорондын ач холбогдолтой болчихоод байгаа юм. Тэгэхээр ОХУ-аас Хятад руу, Хятадаас ОХУ руу, энэ хоёр том гүрнийг дамнасан ийм эдийн засгийн харилцаанд оруулахын тулд өнөө л бидний яриад байгаа авто зам маань, хурдны зам байхгүй байна шүү дээ. Төмөр зам нь ачааллаа дийлэхгүй. Тэгээд хил дээр хүмүүс нэвтрэх гэж хэд хонож байна гэж байна. Яг энэ янзаараа байвал энэ хууль хэрэгжихэд хүндрэлтэй гэж би хувьдаа бодож байгаа юм.
Бүх төрлийн үйлдвэрлэл, үйлчилгээ явуулна гэж би хувьдаа ойлгож байгаа. Энэ зөв байх, тийм ээ. Уул уурхайн бүтээгдэхүүний боловсруулах ийм үйлдвэрлэл явуулж болох уу? Казино, үйлдвэрлэл, үйлчилгээ, худалдаа гэж байна. Тэгээд мэдээж хар тамхи, биеэ үнэлэхээс бусдыг нь зөвшөөрч байна гэж би хувьдаа ойлгож байгаа шүү дээ. Тэгэхээр та яг энэ хуульд ийм зүйлийг нэмэх шаардлагатай байна гэдгийг л тодорхой хэлээд өгөхгүй юу. Баярлалаа.
З.Энхболд: -Мэндчилгээ дэвшүүлье. Улсын Их Хурлын гишүүн Болд, Оюунгэрэл нарын урилгаар нийслэлийн Хан-Уул дүүргийн 7 дугаар хорооны ахмад настан 46 иргэн, Улсын Их Хурлын гишүүн Оюунхоролын урилгаар Завхан аймгийн Асгат сумын 11 иргэн Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. 
З.Энхболд:  -Батхүү гишүүн товчхон хариулъя. Дараа нь газраа зараад дуусгасан уу гэдэг асуултад Батсайхан, Чимэдсүрэн, Асылхан нар хариулаарай.

-Батхүү гишүүн товчхон хариулъя.

Г.Батхүү: -Алтанбулагийн чөлөөт бүсэд одоо 500 га газар, Замын-Үүдийн чөлөөт бүс 900 га газар, Цагааннуурын худалдааны чөлөөт бүс 708 га газартай ийм газар нутагтай байгаа. Би Баярсайхан гишүүний асуултад хариулахад Засгийн газрын өргөн барьсан хууль дээр миний хувьд ажлын хэсэг ахалж байгаагийн хувьд, ажлын хэсгийг ахалж байгаагийн хувьд өөрийнхөө бодож байгаа хийх ёстой хөнгөлөлт, нээж өгөх ёстой эдийн засгийн боломжуудыг оруулсан гэж ингэж ойлгож байгаа.
Газар олголтын талаар манай ажлын хэсгээс Чимэгсанаа хариулах байх. Энэ дээр түрүүн хариулт өгсөн. Яг хилийн боомтоор гарч байгаа автомашины ачаалал, хилийн боомтын дамжин өнгөрүүлэх хүчин чадал бол чөлөөт бүстэй бас шууд хамааралгүй. Гишүүн та өөрөө үүнийг сайн мэдэж байгаа байх. Энэ хоёр бол хоёр тусдаа. Түрүүн хилийн боомтоор орж, гарсан хүний тоог яриад байна гэж Арвин гишүүн бас асууж байсан. Энэ үгүй ээ. Энэ бол чөлөөт бүсэд орж, гарч байгаа хүн автомашин, борлуулсан бараа, орсон орлогын хэмжээ тусдаа тооцогдож явж байгаа энэ тоо баримтаас ярьсан. 
-Ажлын хэсгээс Чимэгсанаа нэмж хариулна.

З.Энхболд: -82 дугаар микрофон, Батсайхан газраа зараад дууссан уу, дуусаагүй юу гэдэг дээр маш товчхон хариул.

Д.Батсайхан: -Та бүхний энэ өдрийн мэнд хүргэе. Замын-Үүдийн эдийн засгийн чөлөөт бүсийн захирагч байна. Өнөөдөр Замын-Үүдийн эдийн засгийн чөлөөт бүс дээр нэг ч газрыг олгоогүй байгаа.

З.Энхболд:  -Чимэдсүрэн, Алтанбулаг чөлөөт бүсийн захирагч.

-Чимэдсүрэн гэж хүн байна уу? Чимэдсүрэн гэж бүртгүүлсэн байна, байхгүй юу?

Асылхан Цагааннуур чөлөөт бүсийн захирагч.

С.Асылхан: -Та бүхний энэ өдрийн амгаланг айлтгая. Цагааннуур худалдааны чөлөөт бүсэд 708 га газар байгаа. Нэг ч газар одоогийн байдлаар хүнд өгөөгүй байгаа. Зөвхөн хөрөнгө оруулагчдын хүсэлтийг аваад байгаа. Энд газар зарсан явдал байхгүй, одоохондоо өгөхгүй байгаа.

З.Энхболд: -Түрүүчийнх нь Замын-Үүдийн чөлөөт бүс Батсайхан гэж байна, Алтанбулагийнх нь ирээгүй юм байна.

-Газар зараагүй гэж байна шүү.

Алтанбулагийнх зарсан юмуу? Чимэгсанаа.

Т.Чимэгсанаа: -Арвин гишүүний асуултад хариулъя. Алтанбулаг худалдааны чөлөөт бүсэд арай өөр нөхцөл үйлчилсэн. Тухайн үеийнх нь сайд нь чөлөөт бүсэд газрыг хэсэгчилсэн хэлбэрээр өгч болно гээд. Үүнийхээ дагуу худалдах биш, дотоодын иргэнд эзэмшүүлэх, гадаадын иргэнд ашиглуулах гэрээ байгуулаад явж байгаа. Одоогийн байдлаар Алтанбулаг худалдааны чөлөөт бүсэд 120 аж ахуйн нэгж 190 га газрыг эзэмшээд ашиглаад явж байгаа. Сая манай Аж үйлдвэрийн сайд үүрэг өгчихсөн. Газрын гэрээний үүргийг биелүүлээгүй олон аж ахуйн нэгж байгаа. Тэр гэрээгээ дүгнээд газраа чөлөөл гэсэн үүрэг өгчихсөн байгаа.

З.Энхболд: -Зарагдсан гэдэг нь Алтанбулагт хамаатай юм байна, нөгөө хоёрт нь хамаагүй юм байна. Гишүүдийн зарагдсан гэж яриад байгаа нь бол гэрээгээр өгчихсөн л юм байна шүү дээ.
Гишүүд асуулт асууж, хариулт авч дууслаа. Одоо санал хураах уу? 12 цаг 10 минут болж байна. 12 хуудас дүүрэн санал хураана, бэлэн үү? Ямар хууль орж ирээд ямар болчихсон юм мэдэхгүй, лав л 12 хуудас дүүрэн санал хураалт байна.
Санал хураая.

Чөлөөт бүсийн тухай хуулийн шинэчилсэн найруулгын талаар Эдийн засгийн байнгын хорооноос гаргасан зарчмын зөрүүтэй санал:


Нэг.Эдийн засгийн байнгын хороо дэмжсэн санал.

1.Төслийн 1.1 дэх хэсгийн “дэглэмийн” гэсний өмнө “тусгай” гэж нэмэх. Санал гаргасан: Улсын Их Хурлын гишүүн Г.Батхүү, Д.Ганбат, С.Дэмбэрэл, С.Одонтуяа, Л.Энх-Амгалан. Цаашид ажлын хэсэг гэнэ.

1 дүгээр саналыг дэмжье гэдгээр санал хураая.


Санал хураалт.


59 гишүүн оролцож, 44 гишүүн зөвшөөрч, 74,6 хувийн саналаар дэмжигдлээ.

2.Төслийн 3.1.1 дэх заалтыг доор дурдсанаар өөрчлөн найруулах:

“3.1.1."чөлөөт бүс" гэж гаалийн татварын болон бусад татварын хувьд гаалийн нутаг дэвсгэрийн гадна оршиж байгаад тооцогдох, аж ахуйн үйл ажиллагааны тусгай дэглэм бүхий Монгол Улсын нутаг дэвсгэрийн хэсгийг;” Саналыг ажлын хэсэг гаргаж Байнгын хороо дэмжсэн байна.

Дэмжье гэдгээр санал хураая.

Санал хураалт.


58 гишүүн оролцож, 46 гишүүн зөвшөөрч, 79,3 хувийн саналаар хоёр дахь санал дэмжигдлээ.

3.Төслийн 3.1.8 дахь заалтын “хувийн хэргээр” гэсний дараа “90 хүртэл хоногийн хугацаагаар” гэж, 3.1.9 дэх заалтын “хувийн хэргээр” гэсний дараа” 90 хоногоос дээш хугацаагаар” гэж тус тус нэмэх. Санал гаргасан ажлын хэсэг. Хууль зүйн байнгын хороо л болон Эдийн засгийн байнгын хороо дэмжсэн байна.

Д.Лүндээжанцан: -Асуулт асууя.


З.Энхболд:  -Лүндээжанцан гишүүн.


Д.Лүндээжанцан: -Тодорхой хоногууд тавьчихаад байгаа юм л даа. 90 хоног, 90-ээс дээш хоног гээд. Ингэхээр хуучин хуульд оруулж ирсэн өргөн баригдсан хуульд чинь үүнийг зохицуулаагүй хаячихсан байсан хэрэг үү? Өөрөөр хэлбэл, өргөн барьсан хуульд жишээ нь, зарим нь эдийн засгийн чөлөөт бүсэд байнга ажиллах хүн гэж харах байх. Монголд ажиллаж байгаа хүмүүс бол бүгдээрээ тэнд амьдрахаар багтахгүй. Зарим нь Эрээнд ч юмуу, Замын-Үүдэд ч юмуу амьдардаг. Тэгээд тэндээсээ явдаг байх юмуу. Би, төсөөлөл хэрэгтэй байна л даа. Жишээ нь Монока гээд жижигхэн улс байна шүү дээ. Тэрийг аминдаа тусгай бүсийн татваргүй бүсийн гол загвар, эталон болгож хүмүүс яриад байна. Францын иргэд тэнд орон байр нь өндөр өртөгтэй учраас ажилдаа явж очдог гээд. Гэтэл тэнд хамгийн олон  цагдаа ажилладаг гэж байгаа юм. Би очиж үзээгүй, гэхдээ үүнийг сонирхоод мэдээлэл авахад. Ингээд хилийн шалган гэдэг нь ямархуу хэмжээтэй хяналт, шалгалттай байдаг юм бэ. Хүмүүс нэг л сайн ойлгож чадахгүй байна шүү дээ. Тусгай бүс, чөлөөт бүс гэдгийг нэг л сайн ойлгож өгөхгүй. Тэгэхээр 90 хоног гэдэг чинь тэр олон мянган хүн 90-ээс дээш хоногийн визтэй орж ирээд байгаад байхыг хэлж байгаа юмуу, тэнд үйлдвэрлэл, үйлчилгээ явуулдаг хүмүүс нь байнга амьдраад байхыг хэлж байгаа юмуу? Энэ Гадаадын эрх зүйн байдлын хуультай яаж зохицож байна вэ гэдэг ийм тодруулах асуулт хэрэгтэй байна.

З.Энхболд:  -Ажлын хэсгийн дарга хариулъя.


Г.Батхүү: -Энэ Гадаадын эрх зүйн байдлын тухай хуулиар зохицуулагдсан яг энэ хуулийнхаа заалтыг барьж Байнгын хороон дээр энэ саналаар санал хураагдаж дэмжигдсэн юм. Энд яг тэр хуульд заасны дагуу гадаадын иргэн Монголд яаж оршин суух хугацаагаа сунгуулдаг, энэ зарчмаар л явна. Энд оршин суух хүн хэд байх вэ гэдэг асуудлыг өнөөдөр хуульд бид зохицуулах боломжгүй. Гэхдээ чөлөөт бүс дотор болон чөлөөт бүсийг түшсэн суурин гэдэг юмуу ийм маягаар хөгжих хоёр хувилбараар цаашаа явах байх гэсэн ийм байдлаар бид нар чөлөөт бүсийн суурьшлыг харж байгаа юм. Дотор нь суурьшиж, дотор нь амьдрах хүмүүсийн хувьд яг тэндээ манайд байгаа өнөөдрийн мөрдөгдөж байгаа хуулийн хүрээнд виз нэвтрэх асуудлыг шийдсэн ийм маягаар хуульчилж оруулж ирсэн юм.


З.Энхболд:  -Чөлөөт бүсэд хүн байшин бариад байнга амьдраад байх уу гэдэг л асуулт байна шүү дээ. Орон сууц барих эрх өгөх юмуу, газар? 

Г.Батхүү: -Ажлын хэсэг хариулна.


З.Энхболд: -Хэн нь хариулах вэ?

Т.Чимэгсанаа: -Оршин суух асуудал бол энэ хуулиар нээлттэй байгаа. Гэхдээ бид нар ерөнхий төлөвлөгөөгөөр хаагаад өгье. Одоо Замын-Үүдийн эдийн засгийн чөлөөт бүсийн ерөнхий төлөвлөгөө гарчихсан. Тэнд цөөхөн газар оршин суухаар орон сууцны зориулалттай гээд л явж байгаа.

З.Энхболд:  -Үгүй ээ, орон сууц ерөөсөө өгч болохгүй байхгүй юу. Орон сууц байна гэдэг чинь 90 хоногт хязгаарлагдахгүй гэсэн үг, гэрийн хаягтай болно гэсэн үг. Тэгээд ямар ч визгүйгээр орж ирээд насан туршдаа амьдарч болно гэсэн үг шүү дээ. 


Замын-Үүдэд орон сууц барихыг зөвшөөрчихсөн л байна шүү дээ. Тэгээд яах юм бэ, үүнээс болж энэ хуулиа буцаах юмуу?


-Лүндээжанцан гишүүн.


Д.Лүндээжанцан: -Би юун дээр болгоомжлоод байна вэ гэхээр өмнө нь дөрвөн хууль гаргачхаад тэгээд олигтой амжилтад хүрээгүй 15 жил явчихаад, одоо энэ хуулиа нэлээн сайн гаргахгүй бол бидний чанаргүй хууль гаргадаг, хэрэгждэггүй хууль гаргадаг гэдэг тоо нэгээр нэмэгдэх гээд байгаа учраас хаширлаж асуугаад байгаа байхгүй юу. Энэ дээр сайн ойлгож авч, механизмыг сайн тодруулж өгөх хэрэгтэй.


Одоо терроризм гээд байна шүү дээ. Терроризм ярьж байгаа нөхцөлд бол сайхан чөлөөтэй орчихоор тийм нүх сүв байна гээд, эхлээд террорист гэж хүн чинь мэдэгдэхгүй шүү дээ. Тэгээд дараа нь тэр зэвсэгтэй орж ирэхгүй. Энд, тэндгүй тэсрэх дэлбэрэх бодис манайд байгаа биз дээ, уул уурхай гэх мэтчилэнгээр энд бодууштай юм маш их байгаа юм. Ялангуяа иргэдийн орж ирэх, гарах хөдөлгөөн, хяналт зэрэг дээр бодууштай юм байгаа учраас манай ажлын хэсэг аль зэрэг судалж үзэж вэ, аюулгүй байдал талаасаа зүйлүүдийг нь яаж гал хамгаалалт бий болгож чадах вэ гэдгийг сайн судалж өгөхгүй бол эргээд хоёр сарын дараа Чөлөөт бүсийн хуульд нэмэлт, өөрчлөлт оруулах тухай хууль гээд яриад сууж байвал бид хүүхдүүдийн хэлдгээр шараа болох гээд байгаа юм гэдэг дээр л анхаарч үзээч ээ гэж хэлэх гээд байгаа юм.

З.Энхболд:  -Дөнгөж саяхан дэмжигдсэн 2 дугаар санал байна шүү дээ. Татварын хувьд гаалийн нутаг дэвсгэрийн гадна оршиж байгаад тооцогдох аж ахуйн үйл ажиллагааны тусгай дэглэм бүхий гэж байгаа юм. Гэтэл одоо орон сууцны газар өгчихсөн гээд сууж байгаа чинь насан туршдаа татвараас чөлөөлөгдөх газар орон сууцаа бариад сууж байна гэсэн үг шүү дээ. Ийм замбараагүй ойлголт байж болохгүй шүү дээ. Хэн чөлөөт бүсэд орон сууцны зөвшөөрөл өгөх тухай бодож олдог байна вэ? 
Д.Эрдэнэбат:  -Орон сууц яаж.

З.Энхболд: -Энэ ажил хариуцсан хүн чинь байна гэж байна, Эрдэнэбат сайд аа. Чөлөөт бүс рүү орж ажиллаж болно, орон сууц нь Замын-Үүд, сумандаа байх ёстой, Алтанбулаг сумандаа байх ёстой. Тэр бол ажлын байр. Тэр хүн орон сууцаа барьчихвал түүнээс хүн амын орлогын албан татвар авахгүй гэсэн үг шүү дээ. Ийм балай юмыг хэлэлцэх хэрэг байгаа юмуу?

-Засгийн газрын орж ирсэн хууль 80 санал хураалттай байж болохгүй шүү дээ. Засгийн газар буцааж аваад 80 саналаа дотор нь суулгаад санал хураалтгүйгээр баталж болж байна. Урьд нь ийм практик байгаа. Эрүүл мэндийн даатгалын хууль дээр тэгсэн. Энэ бол цагийн гарз байгаа байхгүй юу. Дээр нь Замын-Үүд, Алтанбулаг, Цагааннуурын чөлөөт бүс дээр орон сууц барьдаг тухайгаа мартах хэрэгтэй. 

Г.Батхүү:  -Тийм байж болохгүй шүү дээ.


З.Энхболд:  -Барьсан, зөвшөөрөл өгсөн гээд энэ хүн чинь тэгээд байна шүү дээ.


Г.Батхүү: -Тийм юм байхгүй.


З.Энхболд:  -Байхгүй биш, зөвшөөрөл өгчихөөд байна. 


-Үүнийг яах вэ, гишүүд ээ. Цаг хэмнээд одоо ажлын хэсэг дээр дэмжсэн саналуудаа хуульдаа шингээгээд буцаагаад өргөн барина биз дээ. Тэгвэл Батхүү гишүүн татаж аваад, Ерөнхий сайдтай. Ажлын хэсэг нь санал хураалтаа зогсооё гээд хэлчихгүй юу, тэгээд л боллоо шүү дээ.


-Ажлын хэсгийн дарга аа, яах юм бэ? 
Г.Батхүү: -Засгийн газрын оруулж ирсэн хууль дээр зарчмын зөрүүтэй 51 санал байгаа. 51 санал дээр ажлын хэсэг ажилласан. Сая бол чөлөөт бүсэд орон сууц барина гэдэг тухай асуудал, тийм заалт хуульд байхгүй.

З.Энхболд:  -Ажил хариуцаж байгаа хүн чинь орон сууцны зөвшөөрөл өгчихөөд байна шүү дээ.

Г.Батхүү: -Тийм өгсөн юм, хуучин орон сууцны зөвшөөрөл өгсөн, өгөөгүйг би өнөөдөр хэлж мэдэхгүй. Энэ хуулиар орон сууц байхгүйгээр хууль, эрх зүйн зохицуулалтыг оруулж ирж байгаа. Энэ бол 51 зарчмын зөрүүтэй санал байгаа. Энэ саналаар санал хураагаад, хэлэлцээд энэ хуулийг батлах ёстой байх гэж би бодож байгаа юм. Өнөөдөр үнэхээр Монголд хөрөнгө оруулалтыг татъя, чөлөөт бүсийн талаар муу байсан учраас муу байх ёстой гэдэг сэтгэлгээгээр хандаад байж болохгүй ээ. Муу юмаа сайжруулах дээр гишүүд саналаа хэлээд, саналаа хураагаад зөв болгоод явах юм л бидэнд шаардлагатай байгаа шүү дээ. Бид нар тэгье л гэж Их Хурал хугацаа сунгаж хуралдаж, нэг өдрийн өмнө ч гэсэн гадаадын хөрөнгө оруулалт дэмжсэн, дотооддоо үйлдвэрлэлээ дэмжсэн бодлогоо явуулъя гэж байгаа бол, би санал хураагаад явуулах нь зүйтэй байх гэж бодож байна. Гэхдээ татаж авах эрх надад байхгүй. Засгийн газрын хууль учраас.

З.Энхболд:  -Үдийн цайны завсарлага.

З.Энхболд: -Үдээс хойших хуралдаанаа эхэлье. Санал хурааж явж байгаа. Үдээс өмнө Ардчилсан намынхан дүүрэн байсан, одоо байхгүй байна. Үдээс өмнө Ардын намынхан байхгүй байсан, 100 хувь байна.

Ажлын хэсгийн ахлагч Батхүү гишүүн ээ, 3 дугаар саналаар санал хураах уу?

-Батхүү гишүүн.

Г.Батхүү: -Баярлалаа. 3 дугаар санал буюу 3.1.9 дэх заалтыг, 3 дугаар саналыг татаж авъя гэсэн саналыг ажлын хэсэг оруулж байна. Үүнийг бид Байнгын хороон дээр хэлэлцүүлгийн явцдаа хэлэлцээд дэгийн дагуу оруулж ирж санал хураалгая. 3 дугаар саналыг татаж байна.

З.Энхболд:  -Орж, гарахтай холбогдсон харилцаа, Монголын иргэн, гадаадын иргэн аль, алинд нь хамаатай.

Г.Батхүү: -Аль, алинд нь хамаатайгаар гадаадын иргэд, Монгол Улсын иргэдийг тусгай горимоор орж гардаг тэр юмыг бид Байнгын хороон дээр яриад дараагийн хэлэлцүүлэгт оруулж ирье.

З.Энхболд:  -3 дугаар саналаар санал хураахгүй. Ажлын хэсэг дахин боловсруулахаар авч үлдэж байна.

-4 дүгээр саналыг уншъя.

4.Төслийн 3.1.11 дэх заалтыг доор дурдсанаар өөрчлөн найруулах: 

“3.1.11.“чөлөөт бүсэд үйлдвэрлэсэн бараа” гэж бүтээгдэхүүн үйлдвэрлэхэд зарцуулсан нэмэгдсэн өртгийн 40-өөс дээш хувь нь чөлөөт бүсийн нутаг дэвсгэрт бий болсон барааг;” 

-Дамдины Дэмбэрэл гишүүн асууя.


Д.Дэмбэрэл: -40-өөс дээш хувийн өртгийн чөлөөт бүсийн нутаг дэвсгэрт бий болсон байнга гэсэн байна. Үйлдвэрлэсэн бараа гэдэгт. 40 хувь гэдэг нь тогтсон тоо юмуу? Хүн бодоход чөлөөт бүсдээ үйлдвэрлэсэн, бүтээсэн өртөг нь 50-иас дээш болж баймаар юм. Үүнийг чинь гаднаас бас их материал оруулж үйлдвэрлэх тийм бодлого явуулаад байгаа юмуу. Гадна талд бий болсон өртөг нь 60 хувийг эзэлж байхаар, тэгээд чөлөөт бүс рүү оруулаад 40 хувийн өртөг бүрдсэн гээд татвараас чөлөөлөгдөх юмуу? 40 хувь гэдэг нь өөрөө яаж тооцоолж тавигдсан тоо вэ? Олон улсын жишиг юмуу? Ер нь үүнийг юу гэж ойлгох вэ? Жишээлбэл, би бодож байна л даа. Бизнес эрхлэх юм бол гаднаас бүтээсэн нэлээн зүйлээ чөлөөт бүс дотор оруулж угсрах байдлаар, 40 хувь нь чөлөөт бүсэд энэ өртөг бүрэлдлээ, ийм учраас энэ бол чөлөөт бүсийн бараа гэдгээр хөнгөлөлт эдлээд явах уу гэсэн ийм  асуулт асуугаад байна л даа.

З.Энхболд:  -Санал гаргасан ажлын хэсгийн ахлагч Батхүү гишүүн хариулъя.


Г.Батхүү: -Ер нь Дэмбэрэл гишүүний асуултад хариулахад, олон орны энэ чиглэлийн хуулийг бид судалсан. Үдээс өмнөх хуралдаан дээр бас хариулж хэлсэн. Энэ дунджыг аваад үзэхэд өртөг өндөртэй түүхий эд, материалыг оруулж ирж явуулж байгаа чөлөөт бүсийн үйлдвэрлэл маань дунджаар ийм харьцааг бусад оронд барьдаг юм билээ. Тийм учраас 40 хувиас доошгүй гэдэг ийм хязгаарлалтыг хийж байгаа. 40 хувиас дээш гэж. Хамгийн доод тал нь 40 хувь байна гэж. Энэ бол бид бас мэргэжлийн байгууллагуудын хэлсэн тооцоо, үйлдвэрлэгчдийн зүгийн төлөөлөл оролцож, мөн олон улсын жишиг юмыг дагаж 40 гэдэг тоог эхний ээлжинд энэ бодитой тоо юм гэж оруулж ирж байгаа юм.


З.Энхболд:  -4 дүгээр саналаар санал хураая. Ажлын хэсэг, Эдийн засгийн байнгын хороо дэмжсэн байна.

4 дүгээр саналыг дэмжье гэдгээр санал хураая.

Санал хураалт.

56 гишүүн оролцож, 45 гишүүн зөвшөөрч, 81,8 хувийн саналаар дэмжлээ.

5.Төслийн 4.1 дэх хэсгийн “үндэсний болон гадаадын брэнд бүтээгдэхүүнийг дэмжих,” гэснийг хасах.

5 дугаар саналыг дэмжье гэдгээр санал хураая.

54 гишүүн оролцож, 38 гишүүн зөвшөөрч, 70,4 хувийн саналаар дэмжлээ.
6.Төслийн 5 дугаар зүйлийн гарчгийн “баримтлах угтвар нөхцөлүүд” гэснийг “баримтлах зарчим, угтвар нөхцөл” гэж, мөн зүйлийн 5.1 дэх хэсгийн “нөхцөлүүдийг” гэснийг “зарчим, нөхцөл” гэж тус тус өөрчлөх.

Дэмжье гэдгээр санал хураая.

56 гишүүн оролцож, 47 гишүүн дэмжиж, 83,9 хувийн саналаар дэмжлээ.


7.Төсөлд доор дурдсан агуулгатай 5.1.1 дэх заалт нэмэх:



“5.1.1.бизнесийг дэмжих зорилгоор нээлттэй, ил тод, шударга өрсөлдөөнд суурилсан байх;” Санал гаргасан ажлын хэсэг, Байнгын хороо дэмжсэн.

Санал хураалт.

51 гишүүн оролцож, 43 гишүүн зөвшөөрч, 84,3 хувийн саналаар дэмжлээ.

8.Төслийн 6.1 дэх хэсгийн “асуудлыг” гэсний өмнө “үйл ажиллагааны чиглэл, төрлийг тогтоох” гэж нэмэх.

8 дугаар саналыг дэмжье гэдгээр санал хураая.

Санал хураалт.
56 гишүүн оролцож, 44 гишүүн зөвшөөрч, 77,2 хувийн саналаар дэмжлээ.
9.Төслийн 6.3 дахь хэсгийн “хил дамнасан чөлөөт бүс байгуулж болно” гэснийг “хил дамнасан чөлөөт бүс байгуулж болох бөгөөд хил дамнасан чөлөөт бүсэд баримтлах бодлого, чиглэлийг холбогдох улс хоорондын гэрээгээр зохицуулна” гэж өөрчлөх. 

Хил дамнасан чөлөөт бүс гэдгийг нэг өгүүлбэрт хоёр дахин авсан байна. Уг бүсэд гээд бичвэл болох байсан юм шиг.

9 дүгээр саналыг дэмжье гэдгээр санал хураая.

Санал хураалт.

58 гишүүн оролцож, 44 гишүүн зөвшөөрч, 75,9 хувийн саналаар дэмжлээ.

-Батхүү гишүүн Монгол хэлний тухай хуулийг өргөн барьсан билүү? Ийм сул үгтэй юм орж ирээд байна.

Мэндчилгээ дэвшүүлье. Улсын Их Хурлын гишүүн Болорчулууны урилгаар Дорнод аймгийн Дашбалбар сумын 90 жилийн ойг тохиолдуулан тус сумын 173 иргэн /гурван ээлжээр юм байна, би нэг удаа мэндчилгээг бөөндөөд уншлаа/ Улсын Их Хурлын үйл ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе. Ийм олуулаа явж байдаг, сумандаа хүн үлдсэн юм байгаа биз дээ.
10 дугаар санал.

10.Төслийн 6.4, 6.5, 16.4 дэх хэсгийг тус тус хасах.  Ажлын хэсэг санал гаргасан байна. Дэмжье гэдгээр санал хураая.

Санал хураалт.
58 гишүүн оролцож, 43 гишүүн зөвшөөрч, 74,1 хувийн саналаар дэмжлээ.

11.Төсөлд доор дурдсан агуулгатай 7.1.2 дахь заалт нэмэх:

“7.1.2.чөлөөт бүсийг байгуулах, өөрчлөх, татан буулгах талаар санал боловсруулж, Засгийн газарт өргөн мэдүүлэх;” Ажлын хэсэг санал гаргаж, Байнгын хороо дэмжсэн байна. 
Дэмжье гэдгээр санал хураая.

Санал хураалт.

58 гишүүн оролцож, 49 гишүүн зөвшөөрч, 84,5 хувийн саналаар дэмжлээ.

12.Төсөлд доор дурдсан агуулгатай 7.1.9 дэх заалт нэмэх:

“7.1.9.энэ хуулийн 21.1-д заасан Хөрөнгө оруулагчдын зөвлөлөөс санал болгосон төсөл, хөтөлбөрийг сонгон шалгаруулахад тавих шалгуур үзүүлэлтийг тогтоох.”
-Сундуйн Батболд гишүүн.

С.Батболд: -Монгол хэлний хууль өргөн барьсан гишүүнээс асуугаадахъя. Түрүүн, 7.1.2 гээд санал хураасан дээр, “Засгийн газарт өргөн мэдүүлэх” гээд. Би бол Улсын Их Хуралд л хуулийн төсөл өргөн мэдүүлэх тухай асуудал байдаг болохоос Засгийн газарт өргөн мэдүүлэх тухай асуудал байхгүй гэж бодож байна. Үүнийхээ үг, үсгийг эцсийн хэлэлцүүлэг дээр анхаараарай гэж би хэлэх гээд байгаа юм. Батхүү гишүүн монгол хэлээ их сайн мэддэг болчихоод байгаа юм.

З.Энхболд:  -Батхүү гишүүн хариулъя.

Г.Батхүү: -Энэ үгийг найруулгаар өөрчилье. Бид нар өргөн мэдүүлнэ гэдэг Засгийн газарт гэж агуулга нь мөн. Гэхдээ “өргөн мэдүүлнэ” гэдэг үг дээр нь бид найруулгын өөрчлөлт оруулъя.

З.Энхболд:  -12 дугаар саналаар санал хураая.

12.Төсөлд доор дурдсан агуулгатай 7.1.9 дэх заалт нэмэх:

“7.1.9.энэ хуулийн 21.1-д заасан Хөрөнгө оруулагчдын зөвлөлөөс санал болгосон төсөл, хөтөлбөрийг сонгон шалгаруулахад тавих шалгуур үзүүлэлтийг тогтоох.”
Дэмжье гэдгээр санал хураая.

56 гишүүн оролцож, 47 гишүүн зөвшөөрч, 83,9 хувийн саналаар дэмжлээ.



13.Төслийн 8.4 дэх хэсгийн “ажлын албаны орон тоог” гэснийг “албаны албаны бүтэц, орон тоо, зардлын хязгаарыг” гэж өөрчлөх. 



-Нэг үг албаны, албаны гэж хоёр байх юмуу?


“албаны бүтэц, орон тоо, зардлын хязгаарыг” гэж өөрчлөх. 



Дэмжье гэдгээр санал хураая.



Санал хураалт.
56 гишүүн оролцож, 47 гишүүн зөвшөөрч, 83,9 хувийн саналаар дэмжлээ.


14.Төсөлд доор дурдсан агуулгатай 8.6 дахь хэсэг нэмэх:

“8.6.Чөлөөт бүсийн захирагч эрхлэх асуудлынхаа хүрээнд хууль тогтоомжид нийцүүлэн захирамж гаргах бөгөөд чөлөөт бүсийн захирагчийн захирамж хууль тогтоомжид нийцээгүй бол чөлөөт бүсийн захирагч өөрөө, эсхүл чөлөөт бүсийн асуудал эрхэлсэн Засгийн газрын гишүүн өөрчлөх буюу хүчингүй болгоно.”

-Отгонбаяр гишүүн.

Ё.Отгонбаяр: -Ажлын хэсгийн гаргасныг тодруулж асуух гэсэн юм. Энэ яг юу гэсэн заалт юм бэ? Чөлөөт бүсийн захирагч эрхлэх асуудлынхаа хүрээнд хууль тогтоомжийнхоо хүрээнд нийцүүлэн захирамж гаргана гэж. Эрхлэх асуудлынхаа хүрээнээс гадуур хууль тогтоомжид нийцүүлээгүй зарлиг гаргах тийм бололцоотой албан тушаалтан угаасаа байхгүй биз дээ? Энэ өгүүлбэр нь ерөөсөө ойлгомжгүй юм. Тэгээд хууль тогтоомжид нийцээгүй бол тэр хүн чинь ажлаа өгөх ёстой байлгүй дээ. Нэг юм гаргачихаад өөрөө түүнийгээ хүчингүй болгоно гээд шинэ эрх өгөөд байгаа юмуу? Хууль тогтоомжид нийцүүлээгүй зарлиг гаргаж хэд хоног ашиглачихаад буцаагаад түүнийгээ өөрөө хүчингүй болгож болно шүү гэж хэлэх гээд байгаа юмуу? Яг юу гээд байгаа заалт вэ? Ёстой ойлгогдохгүй байна.
З.Энхболд:  -Дашбалбар сумынханд мэнд хүргэе.

-Батхүү гишүүн хариулъя.

Г.Батхүү: -Энэ дээр бас редакцийн юм байна. Энэ юу гээд байгааг би танд агуулгыг хэлж өгөхөд, захирагч хэрвээ өөрийнхөө эрх мэдлийг хэтрүүлэн ашигласан юмуу, хууль зөрчсөн шийдвэр гаргавал өөрөө алдаагаа засаж болно, болохгүй бол дээд шатныхан нь, Засгийн газрын гишүүн засна гэсэн заалт юм. Яагаад гэвэл чөлөөт бүсийн захирагчийн эрх үүрэг, эрх мэдлийн хэмжээг энд бас тодорхойлж өгч байгаа заалтууд энэ дотор явж байгаа учраас бүрэн эрхийн хэмжээнд явж байгаа юм.

З.Энхболд:  -Үндсэн хуульд байдаг юм. Засгийн газар тэгвэл ингэнэ Их Хурал гэж. Тэгээд түүнтэй барьцаад л яг хуулаад биччихсэн байна л даа.
Г.Батхүү: -Байнгын хорооны дарга хариулах байх. Өөрөө шүүмжлээд байна. Уг нь Байнгын хорооны дарга өнөөдөр горимын дагуу хариулах ёстой шүү дээ, Батсуурь.

З.Энхболд:  -Батсуурь гишүүн хариулах юмуу? Нийцээгүй юм гаргаад байвал хөөгөөд л явуулна биз дээ. Гаргаад байгаад бай, тэгээд чи болго, болохгүй бол би болгоё гээд, зохиол шиг юм бичээд байх юм.
-Батхүү гишүүн.
Г.Батхүү: -14 дүгээр саналыг татаад авчихъя.

З.Энхболд: -Ажлын хэсэг 14-ийг татаж авсан учраас санал хураахгүй.


15.Төслийн 8.6.6 дахь заалтын “аж ахуйн нэгжийг болон үл хөдлөх хөрөнгийг“ гэснийг “хуулийн этгээдийг” гэж өөрчлөх. 
Хоорондоо харьцахгүй хоёр юмыг сольж байх юм.
-Нямдорж гишүүн.

Ц.Нямдорж: -Сая татаж авч болохооргүй юм татаад авчих юм. Хууль зүйн хувьд эргэлзээтэй бас зарим тохиолдолд хууль зөрчсөн шийдвэр гаргачихдаг явдал бүх шатанд л байдаг шүү дээ. Түүнийг хууль зүйн хувьд өөрөө засах, өөрөө засахгүй гэж үзэж байвал дээд шатны захиргааны байгууллагууд засдаг чинь хууль зүйд зүгээр тогтчихсон зарчим шүү дээ. Хоол иддэгтэй л адилхан юм шүү дээ. Үүнийг яах гэж шүүмжлээд, яах гэж татаж аваад байгаа юм бэ? Тийм юм гарна. Хуулийн хоёрдмол ойлголт, тухайн хүний хуулийн мэдлэг, боловсрол гэх мэтийн элдэв юмнаас наана чинь есөн шидийн л юм гардаг шүү дээ. Тэгэхээр Батхүү гишүүн юм болгон дээр битгий татаж авна гэж Байнгын хороон дээр яригдсан юмнаасаа ухраад бай л даа. 

Байнгын хороон дээр наадахыг чинь дэмжээд энд оруулж ирж санал хурааж байна шүү дээ. Сая өөрөө татчих гээд байна шүү дээ.

-Отгонбаяр аа, бүтнээрээ байсан нь дээр. Бас ойлгомжтой юман дээр дэмий юм хийдгээ болих хэрэгтэй шүү дээ.

З.Энхболд:  -14 өнгөрчихсөн, 15 дээр явж байна.
15 дээр Лүндээжанцан гишүүн.

Д.Лүндээжанцан: -Би 15 дээр ярих гэж байна. “Аж ахуйн нэгжийг болон үл хөдлөх хөрөнгийг” гэснийг “хуулийн этгээдийг” гэж өөрчлөх. Энэ дээр бас тодруулга хэрэгтэй байна. Өөрөөр хэлбэл, үл хөдлөх хөрөнгө, хуулийн этгээд гэдэг чинь хоёр өөр асуудал. Тэр дээр тодруулга авчихъя. Хэрвээ үл хөдлөх хөрөнгийн бүртгэл зэргийг больё гэж байгаа бол ард талд нь Хөдлөх, үл хөдлөх хөрөнгийн бүртгэлийн хууль байгаа шүү дээ. Түүнийгээ яаж харилцан уялдаатай шийдсэн бэ гэдгийг нэг тодруулчихъя. Өмнөх бол, самбаа, янчаан хоёр гэдэг шиг манай бүх хууль тогтоомжид ороод тогтчихсон нэр томьёо, тогтсон заалт байсан байхгүй юу. Тэрийг одоо больё.
15 дээр үл хөдлөх хөрөнгө, аж ахуйн нэгжийг гэдгийг хуулийн этгээд гэж өөрчилье гэдэг дээр нэг тодруулга авах шаардлагатай байна. Үл хөдлөх хөрөнгийн бүртгэл юмуу, Хуулийн этгээдийн бүртгэл гээд шинэ хуулиуд. Хуулийн этгээдийн бүртгэлийн хууль сая шинээр гарлаа. Энэ дээр хуулийн этгээдийн бүртгэл гэж байх юмуу, үл хөдлөх хөрөнгийн бүртгэл гэж байхгүй болж байгаа юмуу? Энэ дээр тодруулга авъя.

З.Энхболд:  -Батсуурь гишүүн.

Ж.Батсуурь: -8 дугаар зүйл тэр чигээрээ чөлөөт бүсийн захирагч, түүний бүрэн эрх гэж байгаа юм. Тэгэхээр нэгэнт чөлөөт бүс гэдэг нь хаалттай, тусгай бүс учраас тэнд аж ахуйн үйл ажиллагаа эрхэлж байгаа, түүнтэй холбогдон уг аж ахуйн нэгжтэй холбоотой үл хөдлөх хөрөнгийн бүртгэл зэрэг нь яг Чөлөөт бүсийн захиргаа, тэр захирагчийн мэдэлд тусгай бүртгэлтэй байна гэсэн тийм юм явж байгаа юм. Тийм учраас л энэ заалт орж ирээд байгаа юм. Тэгэхээр хуулийн этгээд гээд явчихаар үл хөдлөх хөрөнгөтэйгөө хамт явчихна гэсэн ойлголт давхар байгаа учраас аж ахуйн нэгж болон үл хөдлөх хөрөнгийг гэдгийг нь жаахан товчилсон маягтай ажлын хэсгээс ийм санал оруулж ирсэн юм.
З.Энхболд:  -Бүр болохгүй юм руугаа явж байна. Аж ахуйн нэгжийг нь бүртгэчихээр үл хөдлөх хөрөнгө нь давхар бүртгэгдчихнэ гэж хэлж байгаа бол болохгүй шүү дээ.

-Батхүү ажлын хэсгийн дарга өөрөөр хэлэх юмуу?

Г.Батхүү: -Чөлөөт бүсэд үйл ажиллагаа явуулж байгаа аж ахуйн нэгж бүртгэдэг журмны дагуу тэр гэрчилгээгээ аваад хөрөнгөө бүртгүүлнэ. Чөлөөт бүс бол өөрөө манайд чөлөөт бүсэд үйл ажиллагаа явуулж байгаа гэдэг бүртгэлдээ авах тухай асуудлыг л “хуулийн этгээдийн бүртгэл” гэнэ гэж оруулж ирсэн юм. Түүнээс, бүртгэчихсэн компанийг дахиад аж ахуйн нэгжийн болон үл хөдлөх хөрөнгийг нь бүртгэхгүйгээр чөлөөт бүсэд үйл ажиллагаа явуулах эрхийг нь олгосон бүртгэлийн тухай асуудал энэ дээр яригдаж байгаа учраас зөвхөн хуулийн этгээдийг бүртгэнэ гэж оруулж байгаа юм.

З.Энхболд: -Бусад нь бүгд ердийн хуулиараа явна, тийм ээ?

Г.Батхүү: -Ердийн хуулиараа явж байгаа юм.

З.Энхболд: -Тийм, тэгэхээр Батсуурь дарга хоёр юмыг бүртгэж байсныг болиод нэг болгочихсон гээд буруу тайлбарлаад байна л даа.

-Нямдорж гишүүн.

Ц.Нямдорж: -Энхболд дарга аа, гишүүд ээ. Өчигдөр бид энэ Чөлөөт бүсийн хуулийн асуудлаар 70, 80 саналыг өдөржингөө хэлэлцэж, нэг юм шийдсэн юм л даа. Одоо Их Хурал дээр Байнгын хорооны дэмжигдсэн санал хураагдаж байна. Байнгын хороон дээр дэмжигдчихсэн саналыг ажлын хэсгийн ахлагчаар татаж аваад, санал хураахгүй цаашаа явах уу, үгүй юу гэдэг дээрээ нэг тогтож авахгүй бол болохгүй. 

Байнгын хороон дээр ажлын хэсэг санал оруулж байгаа тохиолдолд ажлын хэсгийн ахлагч саналаа татах тохиолдол байдаг. Энэ бол ажлын хэсгийн ахлагчийн санал биш, Байнгын хорооны дэмжигдсэн санал шүү. Тийм учраас 14 дээрээ нэгдүгээрт санал хураалтаа явуулаад, энэ зарчим дээрээ нэг тогтчихмоор байна.
Хоёрдугаарт, хүссэн ч, эс хүссэн ч хууль зөрчсөн шийдвэр тэнд гарна. Тэгээд түүнийг нь нээлттэй хэрхэхийг нь шийдэхгүй хаячихвал нөгөө шүүгч нарын цалинг хэн тогтоохыг заалгүй хуульд хаяснаас болж өнөөдөр бий болж байгаа будлиан чинь үүснэ. Хуулийн цоорхой, хийдэл гэдэг юм чинь яг энэ дээр гардаг юм. Тийм учраас Батхүү 14 дүгээр саналаараа санал хураалгаад, оруулж ирсэн томьёоллыг нь дэмжээд явсан нь дээр ээ. Гарц байх хэрэгтэй шүү дээ. Баахан алдаатай хууль зөрчсөн шийдвэр гаргаад хаячихдаг, хэн ч засаж болдоггүй. Тэгээд тэр чинь засаж болохгүй учраас цаашаа хүчинтэй үйлчлээд хүн амьтан хохироогоод явж болохгүй шүү дээ. Хоёр асуудал дээр би зарчим ярилаа шүү. Нэгдүгээрт, цаашдаа ер нь Байнгын хороогоор дэмжигдсэн саналаар саналаа хураагаад дуусгадаг байх. Дэмжих эсэх нь Их Хурлын асуудал. Ажлын хэсэг бол саналаа татдаггүй байх. Ажлын хэсэг саналаа татдаг юмыг чинь Байнгын хороон дээрээ хийх ийм нэг ялгаа гаргаж авахгүй бол энэ болохгүй нь байна шүү. Наадах чинь, өнөөдөр энэ 14 дэх санал чинь Батхүүгийн санал биш, Байнгын хорооны санал шүү. 
З.Энхболд: -Байнгын хороог Байнгын хорооны дарга төлөөлнө, санал гаргасан гишүүд саналаа яахаа мэднэ шүү дээ.

-Дашбалбар сумынханд мэнд хүргэе, гурав дахь нь орж ирж байна.

15 дугаар саналаар саналаа хураая.

Санал хурааж байна.

51 гишүүн оролцож, 41 гишүүн зөвшөөрч, 80,4 хувийн саналаар дэмжлээ.



16.Төслийн 8.6.7, 8.6.11 дэх заалтыг тус тус хасах.




16 дугаар саналаар санал хураая.



Санал хураалт.

50 гишүүн оролцож, 38 гишүүн зөвшөөрч, 76,0 хувийн саналаар дэмжлээ.
-14 дүгээр саналаар санал хураахгүй гээд ажлын хэсэг нь шийдчихээд байхад хураалга гээд шахаад байж болохгүй шүү дээ. Чөлөөт бүсийн гэдэг үг нэг өгүүлбэр дотор дөрвөн удаа байна. Энэ ямар өгүүлбэр байх вэ?
Хоёрдугаарт, Лүндээжанцан гишүүний хэлснээр энэ бол зарчим учраас бичсэн, бичээгүй үүнийг мөрдөх ёстой шүү дээ. Чөлөөт бүсэд өөр учраас заавал бичиж өгч байгаа юмуу гэдэг л асуудал байгаа болохоос бүх төрийн байгууллагууд заавал мөрдөх ёстой. 14-ийг дахиж оруулна гэвэл дөрвөн удаагийн чөлөөт бүс гэдэг үггүйгээр л дахиад оруулж ир л дээ.


17.Төслийн 8.6.14 дэх заалтын “тусгай зөвшөөрөл олгох” гэсний дараа “асуудлыг чөлөөт бүсийн асуудал эрхэлсэн төрийн захиргааны төв байгууллагаас баталсан журмын дагуу олгох” гэж нэмэх.

17-г дэмжье гэдгээр санал хураая.



Санал хураалт.

49 гишүүн оролцож, 40 гишүүн зөвшөөрч, 81,6 хувийн саналаар дэмжлээ.

14 бол байж болно, гэхдээ ийм царай муутай юмаар хурааж болохгүй л гээд байна шүү дээ. 

-Отгонбаяр гишүүн 17 дээр.

Ё.Отгонбаяр: -Ажлын хэсгийн даргад найруулгаа анхаараач ээ гэж хэлэх гэсэн юм. Зарчмыг нь ойлгочихлоо, тэгээд дэмжлээ. Найруулгаар нь энд уншихаар “архи, тамхи худалдах, эрүүл мэндийн үйлчилгээ явуулах тусгай зөвшөөрлийг олгох асуудлыг чөлөөт бүсийн асуудал эрхэлсэн төрийн захиргааны төв байгууллагаас баталсан журмын дагуу олгох” гэсэн байна. Зөвшөөрлийг олгох биш, асуудлыг олгох болчихсон байна шүү. Тэр найруулгыг нь янзлаарай гэх гэсэн юм.
Д.Лүндээжанцан: -Би 18 дээр юм хэлье.

З.Энхболд:  -Уншаагүй байна шүү дээ.



18.Төслийн 9.1 дэх хэсгийн “мэргэжлийн хяналтын” гэснийг, 14 дүгээр зүйлийг тус тус хасах. 



-Лүндээжанцан гишүүн, дараа нь Гончигдорж гишүүн.



Д.Лүндээжанцан: -Хяналт л гэхээр хасаад, чөлөөт бүс л гэхээр юу ч үгүй, бүх юм царцаагаад, хууль тогтоомж үйлчлэхээ байчихна гэж үзэж болмооргүй санагдаад байгаа юм. Энд ингэж байна, 9.1-д “чөлөөт бүсэд гаалийн, визийн, Монгол Улсын болон гадаадын харьяатын хил зорчих, оршин суух, аж ахуйн нэгжийн бүртгэлийн валют зохицуулалтын мэргэжлийн хяналтын хөдөлмөр эрхлэлтийн, татварын бусад дэглэмүүд үйлчилнэ гэж байгаа юм. Хяналтыг бүрмөсөн хасах нь ямар байдаг бол. Тэнд амьд хүмүүс оршин тогтнож таарна. Тэгэхээр амьд хүмүүсийн эрүүл ахуйн аюулгүй байдалтай холбогдоод бас тодорхой. Тэнд ямар ч гэсэн гуанз, цайны газар байж л таарах гээд байгаа юм. Цай уухгүй байж болохгүй, бие засахгүй байж болохгүй. Тэгэхээр яаж ийгээд хяналт бол гарцаагүй байх гээд байна. Үүнийг л тодруулж асууя.



З.Энхболд:  -Батхүү гишүүн хариулъя.


Г.Батхүү: -Одоо чөлөөт бүс дээр амьдрал явна гэдэг нь үнэн. Одоо Монгол Улсад үйлчилж байгаа бүх хяналт чөлөөт бүсэд байгаад, бүх татвар чөлөөт бүсэд байна гэвэл чөлөөт бүс өөрөө тодорхойлолтоороо биш л байгаа юм. Чөлөөт бүсээс гарч байгаа бүтээгдэхүүнийг хянадаг байна. Монгол руу орж ирж байгаа бүтээгдэхүүн зохих журмынхаа дагуу хянагдаж хяналтад орж ирнэ. Яг энэ утгаараа олон улсын жишгээр бол чөлөөт бүс дотор тэр бүх төрлийн хяналт байдаггүй. Байдаг хяналтуудыг нь бид жишиг болгож л авч оруулж ирсэн. Тэгээд гишүүд энэ дээр өөрөөр санал гаргаад, санал дэмжигдвэл хяналтууд нь орж ирэх боломжтой. Гэхдээ “чөлөөт бүс” гэдэг чинь юу билээ гэдэг агуулга, тодоройлолтоо л манай гишүүд сайн бодоорой.



З.Энхболд:  -Мэргэжлийн хяналтаас чөлөөт бүс юм байна шүү дээ. Тэр орж болдоггүй, гуанзанд хордчихвол гуанз нь л хариуцах юм байна л даа. Хорио цээр яах вэ гээд ингээд.


-Лүндээжанцан гишүүн нэмж асууя.



Д.Лүндээжанцан: -Би бол чөлөөт бүсийг ойлгоод байна. Их олон төрлийн, зарим хууль тогтоомжууд үйлчилдэггүй, онцгой дэглэмтэй байна. Тэр олон давхардсан олон янзын хяналт бол бага, хүнд сурталгүй байна гэдгийг ойлгоод байна. Гэхдээ тэнд амьдрал явж байгаа учраас эн тэргүүний, ялангуяа тэр хүмүүсийн эрүүл ахуйн аюулгүй байдлыг хангасан тэр нөхцөл байдлын хяналт бол дор хаяхад байхаас өөр арга байхгүй. Тэнд эмийн сан байя гэж бодъё. Тэр эмийн хяналт бол тодорхой хэмжээнд байхаас л аргагүй болоод байна шүү дээ. Тэгэхээр үүнтэй холбогдсон юмыг бүрмөсөн үгүйсгээд аваад хаячих биш, яг тэр чөлөөт бүсийн үйл ажиллагаа явуулахад саад тотгор учруулахаар биш, харин чөлөөт бүсэд үйл ажиллагаа явуулж байгаа хүмүүсийн эрүүл ахуйн болон аюулгүй байдлын нөхцөлийг хангахад чиглэгдсэн байх.


З.Баянсэлэнгэ: -Дарга аа, асууя.


З.Энхболд: -Баянсэлэнгэ гишүүн ээ, асуулт аваад дууссан. Би түрүүн асуулт аваад Гончигдорж гишүүн сүүлийнх нь гээд. Энд нэр байхгүй байна.



З.Баянсэлэнгэ: -Тодорхой чиг үүрэгтэй холбоотой асуудлууд дарагдаж байгаа биз дээ?



З.Энхболд:  -Тэгвэл наад саналаа доош нь дар л даа. Кнопоороо л саналаа илэрхийлцгээ.



-Гончигдорж гишүүн асуух юмуу?



Гончигдорж гишүүн.


Р.Гончигдорж: -Энэ яах юм бэ биш л дээ. Ажлын хэсэг ялангуяа хоёрдугаар хэлэлцүүлэг дээр анхаарахгүй бол болохгүй юм. 9 дүгээр зүйл дээр бид нар аж ахуйн бүртгэлийн гээд байж байна. Үүнийгээ өөрчилсөнгүй. Яагаад гэвэл бид нар түрүүн гаргасан санал хураалт дээрээ аж ахуйн нэгжийн бүртгэлийн гэдгийг хуулийн этгээдийн бүртгэлийн болгосон. Түүнтэйгээ, хуулийн этгээдийн бүртгэлийн тэр дэглэмүүдийг тэр дэглэм үйлчилнэ гэж үүнийгээ зайлшгүй засах ёстой.



Хоёрдугаарт, энэ дээр юу орж ирж байна вэ гэвэл “болон бусад дэглэмүүд үйлчилнэ” гэж. Энэ бол хамаагүй задгай уут. Энэ юу гэж орох ёстой вэ гэвэл татварын болон энэ хуульд заасан бусад дэглэмүүд үйлчилнэ гэж ингэж заах ёстой. Тэгэхгүй бол хаана ч заагдаагүй дэглэмүүд, бусад дэглэмүүд үйлчилнэ гэдэг бол ерөөсөө болохгүй. Үүнийг гол нь хэлэх гэсэн юм. Тэгж байж энэ чинь өөрөө өмнөхтэйгөө уялдана, өөрөө бүтэн болно. 



Нөгөө талаас, 8.6.1 дээр эрх хэмжээний хүрээнд шийдвэр гаргана гэсэн энэ заалт байгаа юм. Энэ заалт дээр шийдвэр гаргах бөгөөд шийдвэр нь захирамжийн хэлбэртэй байна, энэхүү захирамж нь тийм, тийм байвал өөрөө өөрчлөх болон эсвэл дээд шатанд нь, үүнийг эрхэлдэг Засгийн газрын гишүүн өөрчилнө ээд 8.6.1 чинь энэ харилцаагаа зохицуулж байгаа юм. Шийдвэр гаргахад шийдвэр нь ямар хэлбэршилтэй байх юм бэ? Хэлбэршил нь тогтоол байх юмуу, тушаал байх юмуу. Тэгэхэд хэлбэршил нь захирамж байна гэж хэлж байгаа байхгүй юу. Түрүүний хураахгүй гэдэг дотор чинь бас нэг чухал заалт нь явж байгаа байхгүй юу. Захирамжийн хэлбэртэй байна. Тэгээд захирамж нь ийм, ийм тохиолдолд өөрөө өөрчлөх, хүчингүй болгох юмуу эсвэл дээд шат нь хүчингүй болгоно гэж ингэж оруулах хэрэгтэй. Тэгэхгүй 8.6 дахь заалт гэж тусгай заалт нэмж байгаа юм шиг болоод 8.6.1-ээсээ хөндийрсөн учраас гишүүд ойлгохгүй байна гэсэн ийм хоёр зүйлийг хэлье.



З.Энхболд:  -Саналаа хураая.



18-ыг дэмжье гэдгээр, мэргэжлийн хяналт орж болдоггүй чөлөөт бүс байгуулахыг дэмжье гэдгээр санал хураая.



Санал хураалт.
51 гишүүн оролцож, 22 гишүүн зөвшөөрч, 43,1 хувийн саналаар дэмжигдсэнгүй. Түрүүн Гончигдорж гишүүний хэлснийг анхаараад.


19.Төсөлд доор дурдсан агуулгатай 9.2 дахь хэсэг нэмэх:



“9.2.Чөлөөт бүс дэх төрийн үйлчилгээ нь худалдаа, татварын харилцаа, бизнес, хөрөнгө оруулалтыг хөнгөвчлөх цахим нэг цонхны үйлчилгээнд суурилна.”



Дэмжье гэдгээр санал хураая.



Санал хураалт.

51 гишүүн оролцож, 39 гишүүн зөвшөөрч, 76,5 хувийн саналаар дэмжлээ.
20.Төслийн 10.2 дахь хэсгийн “38.1-д” гэснийг “38.1.4-т” гэж өөрчлөх.



Дэмжье гэдгээр санал хураая.



51 гишүүн оролцож, 38 гишүүн зөвшөөрч, 74,5 хувийн саналаар дэмжлээ.
21.Төслийн 10.3 дахь хэсгийг хасах.



Дэмжье гэдгээр санал хураая.



Санал хураалт.

49 гишүүн оролцож, 35 гишүүн зөвшөөрч, 71,4 хувийн саналаар дэмжлээ.

-Асуулт гарсан уу? Хасдаг дээр үү, юу хассан байна?

Лүндээжанцан гишүүн.

Д.Лүндээжанцан: -13 дээр чөлөөт бүсэд төлбөр тооцоог үндэсний болон гадаад валютаар гүйцэтгэнэ гэж байгаа юм. Үүнийг хасчихаж байна. Тэгэхээр би бол чөлөөт бүсэд, эсвэл Монголд үйлчилдэг үндэсний мөнгөн тэмдэгтээр бараа, үйлчилгээ явуулна гэсэн хуулийн заалт байна шүү дээ. Тэр заалт чөлөөт бүсэд үйлчлээд үлдэх үү, эсвэл чөлөөт бүсэд тусгай дэглэм үйлчилж байгаа учраас ерөөсөө үндэсний мөнгөн тэмдэгтээр үйлчилгээ явагдахгүй, гадаад валютаар л үйлчилнэ гээд ингээд мушгиад явчих уу? Валютын зохицуулалтын тухай хуультай энэ аль зэрэг нийцэх вэ гэдэг дээр би зүгээр тодруулга авчихъя гэж бодож байгаа юм.

Хэрвээ үүнийг хассанаар шалтгаалаад эсвэл үндэсний валютыг хэт шахах тийм нөхцөл болчихгүй байгаа гэдэг л. Үндэсний валютаар хийнэ гээд зөвхөн энд оруулчихвал бас гаднынхныг хэтэрхий шахсан болох байх. Тэгэхээр аль, аль нь байж байх нь зүйтэй. Энэ заавал хасах хэрэгтэй юмуу, үгүй юмуу.
13.1-ийг хасна гээд байж байгаа байхгүй юу?
З.Энхболд: -10.3.

Д.Лүндээжанцан: -Тэгвэл уучлаарай.

З.Энхболд:  -Мэндчилгээ дэвшүүлье. Нийслэлийн Сонгинохайрхан дүүргийн 176 дугаар цэцэрлэгийн багш, ажилтан 10 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

-Лүндээ гишүүн андуурсан байна уу? Гэхдээ дуртай валютаараа юм явах юм байгаа биз дээ, тийм ээ.

22.Төслийн 10.6 дахь хэсгийг доор дурдсанаар өөрчлөн найруулах:

“10.6.Чөлөөт бүсэд нэвтрүүлж байгаа бараанд эрсдэлд суурилсан гаалийн хяналт тавина.” 

-Түрүүн гаалийн хяналттай байна гээд хураасан биз дээ. Тодруулж байгаа юмуу?

22-ыг дэмжье гээд санал хураая.

Санал хураалт.

49 гишүүн оролцож, 33 гишүүн зөвшөөрч, 67,3 хувийн саналаар дэмжлээ.
23.Төслийн 11.1 дэх хэсгийг доор дурдсанаар өөрчлөн найруулах:

“11.1.Хилийн боомтод байрлалтай чөлөөт бүсэд хил залгаа улсын иргэн 30 хоногийн хугацаатай визгүй, гуравдагч улсын иргэн харилцан зорчих нөхцөлийн асуудлаар байгуулсан Монгол Улсын олон улсын гэрээний дагуу зорчино.” Хууль зүйн байнгын хороо болон Эдийн засгийн байнгын хороо дэмжсэн заалт байна.
Дэмжье гэдгээр санал хураая.

Санал хураалт.

49 гишүүн оролцож, 37 гишүүн зөвшөөрч, 75,5 хувийн саналаар дэмжлээ.

24.Төслийн 12 дугаар зүйлийн “аж ахуйн нэгжийн” гэснийг “хуулийн этгээдийн” гэж өөрчлөх.

Дэмжье гэдгээр санал хураая.

Санал хураалт.

51 гишүүн оролцож, 36 гишүүн зөвшөөрч, 70,6 хувийн саналаар дэмжлээ.



25.Төслийн 12.1 дэх хэсгийг доор дурдсанаар өөрчлөн найруулах: 



“12.1.Чөлөөт бүсэд аж ахуйн үйл ажиллагаа эрхлэх хуулийн этгээд нь чөлөөт бүсийн захирагчийн ажлын албанд дараах баримт бичгийг бүрдүүлэн бүртгүүлнэ:
12.1.1.Монгол Улсын хуулийн этгээд бол өргөдөл, хуулийн этгээдийн улсын бүртгэлийн гэрчилгээний хуулбар, бүртгэлийн хураамж төлсөн баримт;

12.1.2.гадаад улсын хуулийн этгээд бол өргөдөл, гадаад улсын хуулийн этгээдийг гэрчилсэн баримт бичгийн хуулбар, итгэмжлэл, бүртгэлийн хураамж төлсөн баримт.”

Дэмжье гэдгээр санал хураая.

Санал хураалт.
51 гишүүн оролцож, 43 гишүүн зөвшөөрч, 84,3 хувийн саналаар дэмжлээ.

26.Төслийн 12.3 дахь хэсгийг хасах.

Дэмжье гэдгээр санал хураая.

Санал хураалт.
48 гишүүн оролцож, 38 гишүүн зөвшөөрч, 79,2 хувийн саналаар дэмжлээ.

27.Төслийн 12.4 дэх заалтын “төрийн захиргааны төв байгууллагад” гэснийг “төрийн захиргааны байгууллагад” гэж өөрчлөх.

-Лүндээжанцан гишүүн.

Д.Лүндээжанцан: -Төрийн захиргааны төв байгууллагад улирал тутамд хүргүүлнэ гээд байгаа юм. Тэрийг төрийн захиргааны байгууллага болгож байгаа юм. Чөлөөт бүсийн дээд талд төрийн захиргааны ямар байгууллага байна вэ? 

Хоёрдугаарт, төрийн захиргааны байгууллагад хүргүүлнэ гэдэг чинь аймгийнхаа Засаг даргын Тамгын газар хүргүүлэхийг хэлж байна уу? Тэр чинь төрийн захиргааны байгууллага шүү дээ. Эсвэл ямар нэгэн агентлаг байна уу гэдэг асуудал гараад байгаа юм. Тэгэхээр Үйлдвэрийн яаманд хүргүүлэхгүй, төрийн захиргааны байгууллага гээд дунд нь бас нэг шат дамжлага гараад тэр нь тодорхой бус юм шиг харагдаад байна. Энэ дээр нэг тодруулга авмаар байна.
З.Энхболд:  -Батхүү гишүүн.

Г.Батхүү: -Ажиллаж байгаа байгууллагууд бол орон нутгийнхаа төр захиргааны байгууллагад харьяалагдана. Жишээлбэл, бүртгэлийн байгууллагын харьяа хүн нь тэндээ ажиллана гэх мэтчилэнгээр. Тийм учраас орон нутгийн төрийн захиргааны байгууллага тухайн орон нутаг дээр явуулж байгаа бизнесийн үйл ажиллагаатай холбоотой мэдээ, мэдээллээ хүргүүлж байя гэдэг ийм санаагаар л ажлын хэсэг оруулж ирсэн.
З.Энхболд:  -Лүндээжанцан гишүүн.

Д.Лүндээжанцан: -Энэ дээр ингэж байна шүү дээ. Чөлөөт бүсийн ажлын алба нь гэж байгаа юм. Тэр нь чөлөөт бүсийн захирагчийн ажлын алба нь гадаадын хөрөнгө оруулалттай аж ахуйн нэгжийн болон хөрөнгө оруулалтын талаарх мэдээллийг хөрөнгө оруулалтын асуудал хариуцсан төрийн захиргааны төв байгууллагад гээд. Тэгэхээр энэ бас гадаадын хөрөнгө оруулалтын газар гээд агентлаг байсан шүү дээ. Одоо байхгүй болчихсон биз дээ. Тэгэхээр төрийн захиргааны байгууллагад гээд, энэ дээр тодорхой нэг ойлгоцтой л байхгүй бол, жишээлбэл, Эрдэнэбат сайдын яаманд энэ асуудлыг хариуцсан газар байгаа юмуу? Тэнд л явуулна гэж би ойлгоод байна шүү дээ. Тэр зөв үү, буруу юу? Түүнээс биш, бас нэг агентлаг.
З.Энхболд: -Уг нь яамандаа гээд ойлгомжтой байсан чинь одоо ингээд орон нутаг ч болчихлоо, агентлаг ч болчихлоо. Ойлгомжгүй болоод явчихлаа л даа. Засгийн газраас орж ирэхдээ зөв л орж ирсэн байлгүй дээ. Өөрчлөхгүй л явахгүй юу.
27-г дэмжье гэдгээр санал хураая.

Санал хураалт.
49 гишүүн оролцож, 20 гишүүн зөвшөөрч, 48,9 хувийн саналаар дэмжигдсэнгүй.
28.Төслийн 13.2 дахь хэсгийг доор дурдсанаар өөрчлөн найруулах:

“13.2.Чөлөөт бүсэд банк, банк бус санхүүгийн байгууллага, түүний салбар нэгж байгуулахтай холбогдсон харилцааг холбогдох хуулиар зохицуулна.”

-Бямбацогт гишүүн.

С.Бямбацогт: -Уг нь сая Батхүү гишүүн хэлсэн, чөлөөт бүс гэдэг маань чөлөөтэй байх ёстой гэж ажлын хэсгийн ахлагч хэлээд байгаа юм л даа. Тэгээд ч тэр мэргэжлийн хяналтын, гаалийн, визийн гээд дэглэмүүдийг тусгайлсан зохицуулалтын хуульд оруулж өгч байгаа. Гэтэл чөлөөт бүсэд банк, банк бус санхүүгийн байгууллага, түүний салбар нэгж байгууллагатай холбогдсон харилцааг холбогдох хуулиар зохицуулна гээд оруулчихсан. Энэ дээрээ бас тусгай дэглэм үйлчлэхээр, бүр илүү чөлөөтэй байхаар болгож өгч болоогүй юмуу? Засгийн газраас орж ирсэн санал дээр визийн, хорио цээрийн, мэргэжлийн хяналтын, татварын, гаалийн хяналтуудыг тусгайлан зохицуулаад оруулчихсантай адилхан ингэж болоогүй юмуу? Энд чинь үйлдвэрлэл, үйлчилгээ, худалдаа, эдийн засгийн харилцаанууд явна. Ингэхэд бас банк бус санхүүгийн байгууллагын үйл ажиллагаа маш чухал рольтой байна. Чөлөөтэй байлгах зорилгод нийцүүлэхийн тулд. Гэтэл “холбогдох хууль” гээд тавьчихаж байгаа нь бас жаахан хүндрэлтэй болох гээд байгаа юм биш үү? 
Чөлөөт бүсэд хөрөнгө оруулж байгаа хөрөнгө оруулагчид ч гэсэн бас энэ хуулиа хараад энэ хуулиас холбогдох бүх харилцааг зохицуулсан, ойлгомжтой болчихсон байвал уг нь амар байх л даа. Тэгэхгүй, дахиад нэг өөр хуультай, энэ хуулиас гадна бусад хуулиудыг судлах гээд хүндрэл бий болох гээд байх шиг байна. Энэ дээр нэг хариулт өгөөч.
З.Энхболд:  -Батхүү гишүүн хариулъя.

Г.Батхүү: -Үүнийг бид нар бас Монголбанк, мэргэжлийн байгууллагуудын хүмүүстэй ажлын хэсэг уулзаж ярилцсан юм. Тэгээд чөлөөт бүс дээр банк байгуулах асуудал бол яг Банкны хуулийнхаа дагуу ямар хэмжээний хөрөнгөтэй, эх үүсвэртэй байж ямар хуулийн хүрээнд банк байгуулах вэ, банк бус санхүүгийн байгууллагыг хүртэл байгуулах энэ дүрэм, журам үйлчлэхгүй бол чөлөөт бүстэй холбоотой янз бүрийн хяналтгүй мөнгөний асуудлууд маш их гардаг олон улсын ийм муу жишиг байгаа учраас яг энэ хуулийн хүрээнд байгуулахаас илүү чөлөөлөх бололцоо, боломж байхгүй гэж л манай банк, санхүүгийн байгууллагынхан л ийм хариу өгөөд байгаа юм.
Бид нар бас яг Бямбацогт гишүүний саналтай ижилхэн нэлээн либераль тал руу нь явуулъя гэсэн чинь мэргэжлийн байгууллагууд энэ дээр дэмжихгүй байгаа юм.

З.Энхболд: -Ажлын хэсгийн энэ санал зөв байх аа. Хадгаламж, зээлийн хоршоо шиг юм л үүснэ шүү дээ. Ямар ч зохиццуулалтгүй, дур дураараа, тэгээд л. Мөнгөн дээр л болдоггүй юм даа. Түүнээс бусдаар бол болно.
-Дэмжье гэдгээр санал хураая.

Санал хураалт.

48 гишүүн оролцож, 33 гишүүн зөвшөөрч, 68,8 хувийн саналаар дэмжлээ.

29.Төслийн 15.1 дэх хэсгийг доор дурдсанаар өөрчлөн найруулах:  

“15.1.Чөлөөт бүсэд гадаадаас ажиллах хүч, мэргэжилтэн авч ажиллуулахад Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуулийн 4.1.4 дэх заалт хамаарахгүй.”

-Энэ квотын заалт уу?
Даваасүрэн гишүүн.

Ц.Даваасүрэн: -Энэ заалт дээр би тодруулах гэсэн юм. Энэ чинь сая Энхболд дарга ч асуулаа. Квотод байгааг л байхгүй болгох гээд байна аа даа? Энэ орж, гарч байгаа хүмүүст ямар нэг хугацаа, хязгаар, байршил зэргийг нь тодорхой болгож өгөхгүй бол нэг мэдэхэд гаднын таун болчихсон байх ийм нөхцөл байдал үүсэж бас болзошгүй л дээ. Энэ талаар нь, хэрвээ энэ заалтыг авахад та нар ямар зохицуулалтууд байна гэж үзсэн бэ? Тэр чинь бас хязгааргүй ч тэгж болохгүй. Сүүлдээ бүр янз бүрийн нөхцөл байдал үүсэх ийм зүйл гарч болзошгүй гэж би бодож байна л даа. Тэгэхээр энд ямар зохицуулалтыг хийж өгье гэж бодож байгаа юм бэ?
З.Энхболд:  -Батхүү гишүүн.

Г.Батхүү: -Чөлөөт бүсийн байршил одоо бол бид байгаа гурван чөлөөт бүсээс гадна шинээр багуулагдах чөлөөт бүсүүд гээд ингээд үзэхээр зарим нь хүн амын суурьшлаас хол байгаа чөлөөт бүсүүд болон чөлөөт бүс дээр барьж байгуулагдах зарим үйлдвэр, аж ахуйн газрын онцлогоос шалтгаалаад бид нар орон нутгаасаа мэргэжилтэй боловсон хүчин, ажилчнаар хангах бололцоо, боломжгүй, гаднын хөрөнгө оруулалт нь орж ирэх гээд байдаг ийм нөхцөл бололцоо бий болж магадгүйгээс заавал тэр квотын хэмжээнд захирагдахгүйгээр чөлөөт бүс өөрөө үйлдвэрлэл байгуулахдаа хичнээн хэмжээний хүнийг орон нутгаас авч ажиллуулах, чөлөөт бүсийн захиргаагаар дамжуулж зөвшөөрөл авч оруулж ирдэг, тэндээ тогтолцоогоо барьдаг, иргэний бүртгэлийн харьяаллын байгууллагын төлөөлөл тэндээ байна. Тэр утгаараа тэндээ зохицуулдаг уян хатан зохицуулалтыг бий болгоё гэж байгаа юм. 
Тухайлбал, орж ирээд барилга бариад тодорхой хугацаанд ажиллачихаад гарч болно. Шаардлагатай бол тэнд мэргэжлийн үйлдвэрлэлийн ажилчид эхний ээлжинд гаднаас ирж ажиллах гэх мэтчилэнгийн ийм бололцоо, боломжийг нь нээж өгөхгүй бол бид нар чи чөлөөт бүс дээр үйлдвэр байгуул, тэр байгуулсан үйлдвэрт ажиллах хүнээ Засгийн газраар квот авч байж хүнээ оруулж ир гэх юм бол тэнд хөрөнгө оруулалт орж ирэхэд бас төвөгтэй, хүндрэлтэй байдал бий болох юм гэсэн ийм л уян хатан юмыг л хийж өгөх гэж ажлын хэсэг ийм зохицуулалтыг оруулж өгсөн юм.
З.Энхболд: -Чөлөөт бүсийг нээж байгаа чинь тэнд монголчуудыг л ажилтай болгох гэж байгаа юм биш үү? Энэ хуульд тийм зорилго байхгүй юмуу?

Г.Батхүү: -Зорилго байгаа. Одоо энэ хууль чинь эхнитй ээлжинд тэгнэ, үйлдвэр байгуулахдаа ингэнэ гэсэн юм байхгүй учраас хөрөнгө оруулагч магадгүй шууд мэргэжлийн боловсон хүчин нь хангалттай биш байгаа, эсвэл шинээр чөлөөт бүс байгуулахад суурьшлын бүсээс хол байгаа нөхцөлд мэргэжилтэй ажилчдын дутагдал гарах. Нөгөө талдаа магадгүй үйлдвэрээ барихад жишээлбэл, хятад ажилчид оруулж ирээд үйлдвэрээ бариад гаръя ч гэдэг юмуу, ийм бололцоог нь хаачихвал чөлөөт бүс дээр хөрөнгө оруулалт хийхэд нэг хязгаарлалт болчих байх гэсэн болгоомжлолоор оруулж ирсэн юм.
Гэхдээ энэ нь Засгийн газраас квот авахгүйгээр чөлөөт бүсийн захиргаа орон нутгийг өөрөө зохицуулалт хийх боломжтой. Яагаад гэвэл хянадаг байгууллагын төлөөлөл тэр чөлөөт бүс дээр ажиллах юм.

З.Энхболд: -Даваасүрэн гишүүн.

Ц.Даваасүрэн: -Энэ бас их ноцтой үр дагавар авчирч магадгүй ийм заалт болчихоод байгаа юм. Адаглаад хэрвээ орон нутгийн засаг захиргаа гэдэг юмуу, тэнд байгаа манай төрийн байгууллагын чөлөөт бүсэд ажиллаж байгаа төрийн байгууллага нь тодорхой зохицуулалт хийдэг ийм зүйлийг хуулиар оруулж өгөхгүй бол наадах чинь болохгүй ээ. Тэнд баахан юм шавна, тэнд бүртгэлтэй компаниуд аягүй бол наашаа ажиллах хүч ч гэдэг юмуу, ингээд сүүлдээ асуудал хүндэрсэн ийм хуулийн цоорхой болчихож бас болзошгүй гэж бодож байна.
Тэгээд ч угаасаа бид үнэн шүү дээ, монголчуудаа ажилтай болгох, орлого нэмэгдүүлэх, валютын эх үүсвэр бий болгох гэсэн ийм л зорилго байгаа. Хэвээ тэр компаниуд өөрийнхөө ажиллах хүчнийг жишээлбэл, тодорхой өндөр мэргэжлийн хүнээ ажиллуулах ч гэдэг юмуу, ажилчин түр оруулаад гаргана гэдэг дээр бол хялбарчилсан ямар нэгэн төрийн хяналтыг зайлшгүй хийж өгөх хэрэгтэй. Тэгэхгүй, зүгээр ингэж орхиж болохгүй. 

З.Энхболд: -Цэвэлмаагийн Баярсайхан гишүүн.

Ц.Баярсайхан: -Энэ заалт дээр хуучин заалт нь 15.1-ээрээ гадаад ажилчдын тоо нийт ажилчдын 50 хувиас хэтрэхгүй байна гэсэн ийм заалт байгаа л даа. Тэгэхээр сая Даваасүрэн гишүүний хэлж байгаатай уялдуулаад яг бүтээн байгуулалт, барилгын ажлын явцад нь квот олгох нь Засгийн газраас хамааралгүйгээр чөлөөт бүсийн захирагч нь шийдээд, үйлдвэр ажиллаад эхлэнгүүт нь харин монгол ажилчдын тоо нь төдөн хувиас багагүй байна, гадаад нь төд байна гэдгийг тогтоох маягаар найруулчихвал энэ бас арай уян хатан болох байх гэж бодож байгаа юм.
Мэдээж, тэнд ажиллах үндэсний иргэдийнхээ хувьд орлого нэмэгдүүлэх зорилгоор ажиллах хүчний 60-аас ч гэдэг юмуу, бид нар уул уурхай дээр 90 хувь гэж хийж өгсөн шүү дээ. Тэгэхээр энэ зарчмаар хураачихвал хоёрдугаар хэлэлцүүлгийн явцад гүйцээж боловсруулаад. Барилгын ажлын явцад нь квотыг нь бас уян хатан чөлөөт бүсийн захирагч нь өөрөө шийдээд, үйлдвэрээ барих явцдаа ажиллаад эхлэнгүүт нь монгол ажилчид нь илүү давамгай, 70, 80 хувь ч байдаг юмуу. Энэ чиглэлээр найруулаад санал хураалгавал яасан юм бэ?

З.Энхболд: -Баярсайхан гишүүний санал нь илүү дээр юм байна даа. Засгийн газар үйлдвэр барих, үйлдвэрийн дараах гэдгээр ялгаагүй орж ирсэн юм байна шүү дээ. Хатуу 50 хувь гэчихсэн. Тэгэхээр барих хугацаанд гадаадынхан нь илүү байж болдог, бариад дуусангуут нь тогтмол ажлын байранд нь монголчууд нь 80, 90 хувь байж байдаг.
Одоо ингэчихвэл болох юм биш үү? 29 дүгээр саналыг унагаачихаар 50 гэдгийгээ Баярсайхан гишүүний ярьдгаар барилгын ажил, барилгын ажлын байр гэдгээр найруулаад ороод ирвэл болох юм байна шүү дээ. Тэгвэл 29-ийг доош нь дараа, оронд нь тийм юм орж ирнэ гэдгээр. Эсвэл Батхүү гишүүн саналаа татаж аваад Баярсайхан гишүүнийхээр томьёолоод оруулаад ирэх үү?
-Батхүү гишүүн.

Г.Батхүү: -Ер нь Баярсайхан гишүүний саналаар сая Их Хурлын даргын өгсөн чиглэлийн дагуу зохицуулалт хийх нь зөв байх. Бид нар хэтэрхий бас нээж өгчихөөд байгаа нь үнэн. Тийм учраас тодорхой хяналттай. 

Даваасүрэн гишүүний яриад байгаа огт хяналтгүй байгаа биш шүү дээ. Гадаадын иргэн, харьяатын байгууллагын салбар чинь энд бас ажиллаж байгаа байхгүй юу. Тэр нь төрийнхөө үүргийн дагуу тэр зохицуулалтаа хийнэ. Гэхдээ эндээс тодорхой хуульд заалт хийж өгч байж байнгын нэмүү өртөг бий болох үйлдвэрлэл дээр нь монгол ажилчид ажилладаг, нэг удаагийн бүтээн босголтын ажил дээр нь шаардлагатай бол гадаадын иргэд орж ирдэг болгоё л гэсэн.

З.Энхболд: -Тэгээд татаж авах юмуу, авахгүй юмуу? Санал хураах уу, хураахгүй юу?

Г.Батхүү: -Саяын чиглэлийн дагуу татаж авъя.

З.Энхболд: -29-ийг татаж авлаа. Ц.Баярсайхан гишүүний хэлснээр найруулаад орж ирээрэй.

30.Төслийн 16.1.4 дэх заалтыг доор дурдсанаар өөрчлөн найруулах:

“16.1.4.Гаалийн тариф, гаалийн татварын тухай хуулийн 38.1.4-т зааснаас гадна зорчигчийн худалдаж авсан 3.0 сая төгрөг хүртэл үнийн дүнтэй барааг чөлөөт бүсээс гаалийн нутаг дэвсгэрт оруулахад гаалийн болон нэмэгдсэн өртгийн албан татвараас чөлөөлөх;”


Асуулттай гишүүд нэрээ өгье. Би бас асууя гэж бодож байсан юм. Визгүй болсон чинь Хиагтаас өдөр бүр 3 сая төгрөгийн архи ганзагаар зөөгөөд байна гэсэн. Одоо энэ чинь сөрөг болж эхэлж байна л даа. Нэг хүн нэг удаа гаргаж болох л байх. Өдөр бүр, өдөрт хоёр удаа 3 сая төгрөгийн архи зөөгөөд байвал яах вэ? Тамхи зөөгөөд байвал яах вэ?

-Батхүү гишүүн хариулъя.


Г.Батхүү: -Энхболд даргын саяын асууж байгаа тэр заалтыг бид хуулийн заалтаар хориглож өгсөн. Онцгой албан татвартай бүтээгдэхүүн болон эм, эмнэлгийн тоног төхөөрөмжийг энэ 3 сая төгрөгт хамааруулахгүй гээд заачихсан.


З.Энхболд: -Гэхдээ бусад барааг өдөр болгон гурав, гурваар зөөсөөр байгаад 365 хоногт чинь хэдэн тэрбум төгрөг болох вэ? Хэдэн зуун сая төгрөг.


Г.Батхүү: -Тэр асуудлыг өчигдөр Байнгын хороон дээр их тодорхой яриад, тодорхой хязгаарлалтуудын тухай яриад тэр санал дэмжигдээгүй. Энэ дээр шаардлагатай бол Байнгын хорооны дарга нэмж тайлбар өгөх байх.


З.Энхболд: -Батцогт гишүүн асууя.


Д.Батцогт: -Баярлалаа. Гаалийнхан байхгүй байх юм. Уг нь энэ хуулийг хэлэлцэхэд гаалийнхан байвал зүгээр л байсан юм. Зорчигчийн худалдан авсан бараан дээр сүүлд хуульд өөрчлөлт ороод хэд болчихлоо, би чөлөөт бүсэд үйлдвэрлэсэн барааны тухай ярьж байна уу, эсвэл чөлөөт бүсээр дамжаад ороод ирэхэд 3 сая төгрөг гэсэн ойлголт байна уу? Энэ зааг ялгаа. Хэрвээ үйлдвэрлээгүй бараа сая Энхболд даргын хэлдгээр хилээр дамжиж орж ирнэ гэвэл Алтанбулаг, Замын-Үүд дээр гаднаас орж ирж байгаа бараа нь чөлөөт бүс рүүгээ ороод л цаг болоод эргээд гарахад энэ чинь ийм асуудал үүсэх гээд байна шүү дээ. Энэ дээр нэг тодруулга хэрэгтэй байна. Ажлын хэсэгт гаалиас хүн байвал.

З.Энхболд: -Гаалийнхан уг нь баймаар юм. 

Хэн нь хариулах вэ?

-Чимэгсанаа.

Т.Чимэгсанаа: -Ажлын хэсэг дээр гаалийнхан ажиллаад Киотогийн конвенцид нийцэж байна уу, үгүй юу гэдэг дээр бид бас шинжилгээ хийгээд, тэгээд ер нь онцгой татвартай, эм, эмнэлгийн хэрэгсэл болохгүй юм байна. Бусад барааны хувьд гаалийн конвенц дээр Монголд боловсруулсан болон үйлдвэрлэсэн барааг тодорхой хувь хэмжээгээр гаалийн нутаг дэвсгэр рүү орж болно гээд конвенцид заачихсан байдаг юм билээ. Тэгээд 3 сая хэмжээнийхийг болно гээд бид нар хоорондоо яриад энэ заалтыг оруулсан юм. Боловсруулсан, үйлдвэрлэсэн орно.
З.Энхболд: -Одоо энэ саналыг хураачихвал дурын бараа болчихоод байна л даа. Чөлөөт бүсээр орж болно, чөлөөт бүсгүйгээр ордог хоёр барааг нөгөө талаар орохоор нь татвар аваад, чөлөөт бүсээр орохоор татвараас зугтаах цоорхой үүсгээд байна л даа. Энэ томьёолол лав энэ чигээрээ болохгүй байна. Би онцгой бараа биш, ерөөсөө бүх барааг.

Одоо яг Алтанбулаг дээр болж байгаа юмыг бид нар зөвшөөрөх юмуу, зөвшөөрөхгүй юмуу? Тэнд ерөөсөө үйлдвэрлэгдээгүй байхгүй юу. 

Г.Батхүү: -Би бас ажлын хэсгийн гишүүний хувьд одоо яриад байгаа асуудалтай санал нэг байгаа. Энэ дээр би бүр улаанбуудай дээр жишээ авч байгаад баахан ярьсан. Тухайлбал, нэг хүн болгон 3 сая төгрөгийн улаанбуудайг өдөрт хичнээн хүн оруулж ирж чадах вэ? Ингэвэл Монголын өөрийн үйлдвэрлэгчийн хувьд энэ зах зээл чинь унана гээд, Нямдорж тэргүүтэй нэлээд олон гишүүд энэ саналыг эрс эсэргүүцсэн. Тийм учраас энэ дээр стратегийн бараа гэж байхгүй, томьёолох ямар ч боломж байхгүй учраас Монголын зах зээлээс хямдхан орж ирж байвал орж байх нь зүйтэй гэсэн ийм л байр суурийг Байнгын хорооны олонх гишүүд илэрхийлсэн учраас би энэ саналыг дэмжүүлж чадаагүй. Би бол өөрөө яг ийм л бодолтой байсан. Энэ 3 сая дээр тодорхой хязгаарлалт тавьж өгөх хэрэгтэй. Үйлдвэрлэсэн бүтээгдэхүүн гэж оруулж өгөх хэрэгтэй гэсэн байр суурьтай байсан.
З.Энхболд: -Тэр бол үйлдвэрлэлийн чөлөөт бүс. Худалдааны чөлөөт бүс яах юм бэ? Тэнд чинь юу ч үйлдвэрлэгдэхгүй шүү дээ. Хил дээр байгаа 3 бол худалдааных шүү дээ.

-Батхүү гишүүн.

Г.Батхүү: -Одоогийн бид нарын гаргаж ирж байгаа Чөлөөт бүсийн хуулиар бол худалдааны гэдэг чөлөөт бүс байхгүй, нэг статустай болж байгаа. Хил дээр ч бай, нутгийн гүнд ч бай аль, аль нь үйлдвэрлэл явуулж болох бололцоотой байгаа учраас ерөнхий энэ хуульд нэг л зохицуулалт хийж  өгөхгүй бол, уг нь жишээлбэл Цагааннуурын худалдааны чөлөөт бүс гэж байсан шүү дээ. Тэр бол яг энэ хуулиар тэр хууль нь хүчингүй болоод чөлөөт бүс гэдэг статусдаа л орчихож байгаа юм. Тэгэхээр хил дээр байна уу, нутгийн гүнд байна уу, аль, аль нь үйлдвэрлэл явах боломжтой, аль, аль нь худалдаа хийх боломжтой учраас нэг л зохицуулалттай байх ёстой гэж ингэж үзэж байсан.

Ц.Баярсайхан: -Өмнө нь улирлын хуваарьтайгаар худалдаа хийдэг байсан боомтууд дээр иргэдийн худалдан авах дээр хүндрэл их үүсдэг байсан юм. Аж ахуйн нэгжийн хувьд ч гэсэн. Тэгэхээр цаанаасаа импортоор орж ирж байгаа барааг чөлөөт бүсээр дамжуулна гэдэг бол их хэмжээний барааг оруулж ирэхтэй холбоотой байх. Би тэгж ойлгоод байгаа юм. Өөрөөр хэлбэл, аж ахуйн нэгж 200 тонн цагаан будаа оруулаад ирэхэд нэг удаа шууд татвараа төлж оруулж ирснээс гаалийн бүс рүү оруулчихаж байгаа юм. Өөрөөр хэлбэл, энэ бол улсын хилээр ороод гаалийн бүс рүү орчихлоо. Тэгээд гаалийн бүсээсээ 10, 20 тонноор зөөх үедээ татвараа төлөөд борлуулалтаа хийхэд нь худалдаа эргэлт нь их сайжирдаг. Тэндээс иргэд худалдаж авбал болно.
Гэтэл одоо жишээлбэл, өмнөд хөрштэй хил худалдаа хийж явахад нэг хүнд 10 кг будаа ч гэдэг юмуу, 20 кг гурил гээд, түүнийг нь машинаар тээвэрлүүлэхгүй үүрүүлж байсан тохиолдол гарч байсан шүү дээ. Би бол импортоор орж ирж байгаа бараан дээр энэ худалдааны нөхцөл нь гаалийн баталгаат агуулах маягаар хэрэглэх юм байна гэж ингэж ойлгож байгаа.

Харин 3 сая төгрөгийн бараа гэдэг бол тэнд үйлдвэрлэгдсэн бүтээгдэхүүнийг авах юм бол, энэ нь илүү иргэддээ хэрэгтэй юм болов уу. Ингээд шийдчихвэл хилээр шууд авах, чөлөөт бүсээс бараа авах хоёрын ялгаа нь гарч ирнэ шүү дээ.  Аж ахуйн нэгжүүддээ ч ашигтай байхгүй юу. Тэгэхээр үүнийг жаахан ялгаад, түрүүн бас Батхүү гишүүн хэллээ. Өөрөөр хэлбэл, энэ бол тухайн чөлөөт бүсэд үйлдвэрлэсэн бараан дээрээ 3 сая, бүтээгдэхүүний хувьд ялгаагүй байвал. Тэгвэл их хэмжээний бараа нэг удаагийн хэлцлээр л орж ирж байгаа бараа чинь нэмэгдчихнэ, чөлөөт бүс дээрээ байж байгаад бага, багаар аваад байхад татвараа төлөөд л оруулаад байна. Иргэд маань тэндээс нь очоод худалдаад авчих бололцоотой.

З.Энхболд: -Лүндээжанцан гишүүн горимын санал.

Д.Лүндээжанцан: -Энд санал өгөхөд их төвөгтэй байна. Үйлдвэрлэсэн гээд шууд хажуугийн санал болгоод хураачих гэхээр бас горим зөрчигдчих гээд байна. Үүгээр нь шууд санал өгөхөөр бол хуулийн цоорхой бий болчих гээд байгаа юм шиг санагдаад байна. 
Хоёрдугаарт бол, ер нь чөлөөт бүсэд бараа үйлдвэрлэнэ гэж нэг хэсэгтээ хэцүү л дээ. Тэнд юу үйлдвэрлээд байх вэ. Ямар ч гэсэн тодорхой хугацаанд тэндээс зөвхөн худалдааны л импортын барааг худалдаж авах, дотоодынхоо барааг худалдаж авах ийм л зүйл гарна. Тэгэхээр үүнийг жаахан анхаарч үзсэн, чөлөөт бүсээс юм авч байгаа гэдэгт нь урамшуулал болсон тийм заалт байх ёстой гэдгээр би дэмжиж байна. Яг үүгээр нь санал өгөхөд хэцүү байгаа учраас үүнийг нээлттэй орхиод, хоёрдугаар хэлэлцүүлэгт орж ирэхдээ Байнгын хороон дээр хамгийн боломжтой хувилбарыг оруулж ирээд явж болохгүй юу гэсэн ийм горимын санал байна. Санал хураахгүйгээр орхиод явъя. Татаж авч хэрэггүй. Чиглэлийг нь сая гишүүдийн гаргасан саналууд дээр үндэслээд үйлдвэрлэсэн гэх үү. Тэгээд энэ асуудлыг  гүйцээн боловсруулаад хоёрдугаар хэлэлцүүлэг дээр оруулж. Ийм л байх ёстой гээд санал хураачих, эсвэл үүнийг бүрмөсөн унагаад хаячихаар аль аль нь зохимжгүй байна.

Их Хурлын дарга гүйцээн боловсруулах чиглэл өгөөд тэгээд нээлттэй орхиод явчихъя. Санал хураахгүйгээр цаашаа явчихвал.
З.Энхболд: -Батцогт гишүүн агуулгын талаар санал байвал хэлье.
Д.Батцогт: -Энэ яг өнөөдөр амьдрал дээр тохиолдож байгаа явдал л даа. Манай Алтанбулагийн хил дээр хилийн цаана Наушка дээр том ачааны машинууд ирж задраад, манай иргэд өдөржингөө түүнээс бага, багаар зөөж татваргүй оруулдаг ийм л ажил хийдэг байхгүй юу. Тэгэхээр чөлөөт бүсэд ийм асуудлыг нээгээд өгчихвөл тэнд албан ёсны том складтай, том агуулахтай. Тэндээсээ бараа зөөдөг ийм л ажлыг бид нар нээж өгчих гээд байна. Тэгэхээр боловсруулсан, хагас боловсруулсан ч гэдэг юмуу ямар нэгэн хэмжээгээр тэр чөлөөт бүсэд үйл ажиллагаа явуулаад тэр бараанд бас тодорхой хэмжээний өөрчлөлт орсон ийм зүйлийг л зөвшөөрөхөөр нээж өгсөн нь дээр байх гэсэн ийм бодолтой байна.

З.Энхболд: -Энэ саналыг гаалиас заавал бичгээр санал авах ёстой санал байна. Цоорхой үүсгэчихэж магадгүй байгаа учраас. 
-Тэгвэл дахин боловсруулахаар санал хураахаа болих уу? Гүйцээн боловсруулахаар 30 дугаар саналыг Батхүү гишүүн микрофонд хэлээдэх.

Г.Батхүү: -30 дугаар саналаар гишүүдийн өгч байгаа чиглэлийн дагуу гаалиас албан ёсоор бичгээр санал аваад, энэ асуудлыг дахин гүйцээн боловсруулж оруулж ирье.
З.Энхболд: -Үйлдвэрлэсэн бараанд илүү хамрагдахаар.

Г.Батхүү: -Үйлдвэрлэсэн бараанд хамааруулахаар дахин боловсруулаад, энэ асуудлыг санал хураалгүй нээлттэй орхих саналтай байна.

З.Энхболд: -30 дугаар саналаар санал хураахгүй, гүйцээн боловсруулна.

31.Төслийн 16.1.5 дахь заалт, 16.1.6 дахь заалтын “16.1.15”  гэснийг тус тус хасах.
-Лүндээжанцан гишүүн яагаад хасаж байгаа юм бэ гэж асууж байна. Цаг хэмнээд би өмнөөс чинь асуучихлаа.

Ажлын хэсэг хариулъя. Хариулт байна уу, байхгүй юу? Микрофоны дугаар чинь хэд байна вэ?

Т.Чимэгсанаа: -Чөлөөт бүсэд үйлдвэрлэсэн бараа гээд. Тухайн чөлөөт бүсэд үйлдвэрлэсэн барааг тодорхой хувь хэмжээгээр хөнгөлдөг конвенцид ийм заалт байдаг юм билээ. Бид нар яг тэр дагуу чөлөөт бүсэд үйлдвэрлэсэн барааг гаалийн нутаг дэвсгэрт оруулахад НӨАТ ноогдуулахгүй гээд оруулсан. Тэгээд энэ дээр гааль жаахан хориотой заалт өгсөн. Үүнийгээ орхичих, 3 сая дээр чинь үйлдвэрлэсэн, боловсруулсан явж байгаа гээд, үүнийг гаалийн дагуу хасаж байгаа.

З.Энхболд: -Өөрөө нэг конвенц яриад байх юм. Ямар юмны тухай яриад байгаа юм бэ? Манай улс гишүүн нь болчихсон юмуу, ямар нэртэй, хэдэн оны юу байдаг юм бэ?

Т.Чимэгсанаа: -Манай улс 2006 онд Дэлхийн гаалийн байгууллагын гишүүн болсон юм билээ. Гаалийн байгууллагын гишүүн бол Киотогийн конвенцийг хүлээн зөвшөөрдөг. Тэр Киотогийн конвенцид чөлөөт бүсийн талаарх “Д” хэсэгт нь зохицуулалтыг нь заагаад өгчихсөн байдаг юм билээ. Түүнийг зөрчвөл олон улсынхаа гэрээ, хэлэлцээрээр явдаг гээд гааль бол яг түүнийгээ баримталдаг.

З.Энхболд: -Бас тийм хязгаарлалт байгаа юм байна шүү.

Улсын Их Хурлын гишүүн Одонтуяа, Эрдэнэ нарын урилгаар Нийслэлийн Баянгол дүүргийн 21 дүгээр хорооны 42 иргэн чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.

-Дэмжье гэдгээр санал хураах уу?

31 дүгээр саналыг дэмжье гэдгээр санал хураая.

Санал хураалт.

45 гишүүн оролцож, 32 гишүүн зөвшөөрч, 71,1 хувийн саналаар 31-ийг дэмжлээ.

32.Төсөлд доор дурдсан агуулгатай 16.1.8 дахь заалт нэмэх:

“16.1.8.чөлөөт бүсэд бүртгэлтэй иргэн аж ахуйн нэгжийн чөлөөт бүсийн нутаг дэвсгэрт үйлдвэрлэсэн, борлуулсан бараа, гүйцэтгэсэн ажил, үзүүлсэн үйлчилгээнд нэмэгдсэн өртгийн албан татвар ногдуулахгүй.”

-Иргэн хүн бүтээгдэхүүн үйлдвэрлээд байж болох юм байна, тийм ээ? Иргэн хүн бүтээгдэхүүн үйлдвэрлэж болох уу? Үйлдвэр биш.

Д.Лүндээжанцан: -Дарга аа, түрүүчийн хассантайгаа зөрчилдөөд байна.

З.Энхболд: -Микрофонд хэлэх юмуу, зүгээр хэлэх үү?

-Лүндээжанцан гишүүн.

Д.Лүндээжанцан: -Түрүүчийн хассан бол чөлөөт бүсэд үйлдвэрлэсэн бараан дээр НӨАТ ноогдуулахгүй гэснийг болохгүй ээ, ноогдуулах асуудал гарч мэднэ гээд гаалийн юм яриад хасаад хаячихсан, зөвшөөрөөгүй. 
Гэтэл одоогийнх дээр болохоор чөлөөт бүсэд бүртгэлтэй иргэн, аж ахуйн нэгжийн гээд. Иргэн нь ч орно, аж ахуйн нэгж нь ч орно. Энэ үйлдвэрлэсэн, борлуулсан бараа, гүйцэтгэсэн ажил, үзүүлсэн үйлчилгээнд татвар ногдуулахгүй гээд. Ингээд гаалиас ирсэн саналын дагуу 16.1.5-ыг хассан заалт, энэ хоёр хоорондоо логикын хувьд зөрчилдөөд байгаа юм биш үү? Үүнийг би ажлын хэсгээс тодруулаадахмаар байна.
З.Энхболд: -Чөлөөт бүс дотроо татваргүй, чөлөөт бүсээсээ гаалийн бүс рүү ороход татвартай гэдэг хоёр өөр ойлголт юм биш үү? Хашаан дотроо болохоор татваргүй явж, явж байгаад гарахаараа бусад бүх юмаа төлдгөөрөө л төлнө шүү дээ.
Д.Лүндээжанцан: -15.1.5 гээд бидний хассан заалт бол ийм юм байна. Чөлөөт бүсэд үйлдвэрлэсэн барааг гаалийн нутаг дэвсгэрт оруулахад НӨАТ хамаарахгүй гэсэн энэ хоёрын ялгааг ажлын хэсэг хариулаадахаач. Адилхан санагдаад.
З.Энхболд:  -Ялгааг нь хэлээдэх. Түрүүчийн ажлын хэсгийн микрофоныг нээе.

Т.Чимэгсанаа: -Сая Их Хурлын даргын хэлсэнтэй санал нэг байна. Нэг нь чөлөөт бүс дотроо аж ахуйн нэгжүүд бараа, үйлчилгээгээ хоорондоо солилцох, борлуулах, тэнд гүйцэтгэсэн ажил үйлчилгээ, хоорондоо ийм ажил үйлчилгээ хийвэл НӨАТ байхгүй. Нөгөө нь чөлөөт бүсээсээ Монгол Улсын нутаг дэвсгэр рүү гарвал тэр татварын асуудал яригдаж байгаа. Татвараа өгнө гэсэн үг.

З.Энхболд: -Тэгвэл 16.1.8 дээрээ “чөлөөт бүс дотроо” гэдэг үг нэмж өгөхгүй бол болохгүй юм байна шүү дээ. Бүсэд бүртгэлтэй гэдэг бүртгэлтэйгийн тодруулга нь байгаа болохоос, хаана гэдэг нь байхгүй байгаа юм. Чөлөөт бүс дотроо хэрэглэгдэж дууссан.
-Нямаагийн Энхболд гишүүн.

Н.Энхболд: -Ялгаа нь тэндээ байгаа шүү дээ. Энэ дээр бол үйлдвэрлэсэн ч гэсэн дотроо хэрэглэчихсэн юмнуудын тухай яриад байна гэж бодож байна. Борлуулсан бүтээгдэхүүн гэхэд дотроо хэрэглэчихсэн, тийм ээ. Түүнд нь ямар ч юу байхгүй. Тэр дотор амьдраад л байвал тэр хүн ямар ч татваргүй л амьдраад байх нь байна шүү дээ. Жишээ нь, нэг хүн идэж уугаад ирлээ. Гарлаа бол татвартай. Тэр ялгааг нь энэ дээрээ дотооддоо хэрэглэгдсэн гэдэг үгээр нь оруулж өгөх ёстой юм байна.
З.Энхболд: -Батхүү гишүүн.

Г.Батхүү: -Энэ ингэж байгаа юм. Чөлөөт бүсэд бүртгэлтэй аж ахуйн нэгжийн чөлөөт бүсийн нутаг дэвсгэрт үйлдвэрлэсэн, борлуулсан бараа, гүйцэтгэсэн ажил, үзүүлсэн үйлчилгээнд НӨАТ ноогдуулахгүй гээд, таслалаараа явахаараа энэ агуулга нь зөв байна гэж бид нар ингэж оруулсан юм.
З.Энхболд: -Гаалийн нутаг дэвсгэр рүү ордог бараанд хамаагүй юм байна, тийм ээ?
Г.Батхүү: -Тийм, энэ дотроо агуулга нь зөв байгаа юм шүү.

З.Энхболд: -32-ыг дэмжье гэдгээр санал хураая.

Санал хураалт.
47 гишүүн оролцож, 28 гишүүн зөвшөөрч, 59,6 хувийн саналаар 32 дэмжигдлээ.


33.Төсөлд доор дурдсан агуулгатай 16.2 дахь хэсэг нэмэх: 
“16.2.Энэ хуулийн 10.2, 16.1.4-т заасан 3.0 сая төгрөг хүртэлх үнийн дүнтэй бараанд онцгой албан татвар ногдох бараа, эм, эмнэлгийн хэрэгсэл, биологийн идэвхт бүтээгдэхүүн хамаарахгүй.”

Нөгөө нь дэмжигдээгүй юм чинь үүнийг санал хураах уу? Нөгөө, 3 саядаа юу оруулах вэ гэдгээр бид нар нэг талд нь гараагүй байгаа шүү дээ. 

-Энэ бол дагасан санал биз дээ? Нөгөө нь дэмжигдвэл энэ дэмжигдэх ёстой байхгүй юу. 16.1.4-ийг бид шинэчлэн найруулна гээд хойш нь тавьчихсан байгаа шүү дээ.

-Нямаагийн Энхболд гишүүн.
Н.Энхболд: -Биологийн бүтээгдэхүүн гэдгээс чинь эм, эмнэлгийн хэрэгслээсээ хэр зэрэг том ялгаатай, зөвшөөрөл нь ямар байдаг юм бэ? Энэ чинь бол жирийн дэлгүүрт л зарагдаж байдаг зүйлүүд шүү дээ. БАД гэчихсэн, Орост бол хаа, хамаагүй зарагдаж байдаг шүү дээ. Чухам тэр зөвшөөрөл, үйлчилгээ, үр дүн нь ямар учиртай юм бол. Би зүгээр тодруулж асууж байгаа юм. Заавал энд байх ёстой зүйл мөн үү, биш үү гээд.
З.Энхболд: -Мэндчилгээ дэвшүүлье. Иргэний нийгмийн төлөөлөл 20 иргэн, Монгол Улсын шадар сайд Хүрэлсүхийн урилгаар Андууд хамтлагийн уран бүтээлчид Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.
-Батхүү гишүүн хариулъя.
Г.Батхүү: -Эм, эмийн хэрэгслийн хууль дотор эм, эмийн хэрэгсэл, биологийн идэвхт бүтээгдэхүүн гэж явдаг. Биологийн идэвхт бүтээгдэхүүн гэдэг нь нэг бүрчлэн нэр заасан бас тусгай бүртгэлтэй. Энэ бүтээгдэхүүн бол өөрөө үүнийг дагасан янз бүрийн бодис, биологийн идэвхт зүйл Монголд орж ирэх тийм бололцоо байдаг учраас үүнийг тусгай хяналтаар чөлөөтэй, татваргүй оруулахгүй байя гэдэг ийм саналыг бас холбогдох мэргэжлийн байгууллагууд өгөөд байгаа юм. Уг нь бид нар дангаар нь “эм” гэж оруулж ирсэн чинь эм, эмнэлгийн хэрэгсэл, биологийн идэвхт бүтээгдэхүүн гэж заавал цуг явуудах хэрэгтэй. Энэ бол татваргүй орж болдоггүй, бас тусгай хяналтад байх ёстой ийм чухал бүртгэлтэй тусгай бодисууд байдаг учраас гээд ийм үндэслэлээр оруулсан.
Ер нь 3 сая хүртэлх үнийн дүнтэй гэдэг нь, гишүүдийн яриад байгаа үнэн л дээ. Дээдэх заалтыг нь нээлттэй орхиж байгаа учраас үнийн дүн нь үлдэж болж байгаа юм. Нөгөө талдаа 3 сая төгрөг гэдгээ тодорхойлохгүйгээр бид нар бас энэ заалтыг нээлттэй үлдээгээд, өөрчлөөд оруулж ирж болно. Ерөөсөө ийм зүйл бол заавал татвартай орно, энгийн горимоор хуулийнхаа хүрээнд орно гэдэг ийм заалтыг оруулж ирэх тийм бололцоо энд нээлттэй байгаа юм.

Бид нар нэгэнт 3 сая гэчихсэн учраас түүнийгээ тодруулахын тулд, иргэдэд ойлгомжтой болгохын тулд энэ 3 сая дотор чинь л ийм юм орохгүй шүү гэж заагаад байгаагаас биш, жинхэнэ нээлттэй агуулгаараа бол ерөөсөө онцгой татвартай бараа, эм, эмнэлгийн хэрэгсэл, биологийн идэвхт бүтээгдэхүүн бол татваргүй, онцгой нөхцөлөөр орохгүй л гэсэн үг. Тэгэхээр Энхболд дарга аа,  нээлттэй орхиод, найруулгаар оруулж ирж болно.
З.Энхболд: -Ажлын хэсэг нээлттэй орхиод найруулгаар авъя гэж байна.

33-аар санал хураахгүй.


34.Төслийн 16.3.2 дахь заалтыг хасах.


Д.Лүндээжанцан: -Энэ дээр нэг тодруулъя.



З.Энхболд: -Ямар заалт хасаж байгааг нь уншсан уу?


Д.Лүндээжанцан: -Инноваци гээд нэг заалт байгаа.



З.Энхболд: -Лүндээжанцан гишүүн.



Д.Лүндээжанцан: -Бид нар нэмж байгаа юман дээр нэлээн анхаараад байгаа юм. Хасаж байгаа юман дотор нь, бас саван дотор чинь юу байгаа гэдэг шиг, хэрэгтэй юм хасагдчих вий дээ гэж би санаа зовоод, цаг бараад л асуугаад байна л даа. “Инновацийн төсөл хэрэгжүүлсэн иргэнд тухайн жилийн хүн амын орлогын албан татварын 50 хувийг буцаан олгоно” гэж байгаа юм. Энэ чөлөөт бүс дотор байгаа л явдал юм шиг байгаа юм. Тэгэхээр ер нь чөлөөт бүсэд хүн амын орлогын татвар нь ямар байх ёстой юм бэ? Байдаг учраас л хүн амын орлогын албан татвар байгаа учраас буцаан олголтын асуудал зохицуулагдсан юм шиг байна. Инноваци гэдгийг жаахан ярьж байгаад сүүлийн үед моодноос гараад, тэгээд манайх юм унтардаг чиглэл рүүгээ ороод байна л даа. Үүнийг нэг тодруулаад, яагаад хасаж байгаа юм бэ? Энэ уг нь, чөлөөт бүс чинь шинэлэг зүйлүүдийг нэвтрүүлсэн ийм бас нэг газар нутаг болж төлөвшөөсэй гэж л ингэж бодож байгаа учраас үүнийг заавал хасах шаардлага байна уу, үгүй юу? Хасах шаардлага нь юундаа байгаа юм бэ гэдгийг тодруулаад асуугаадахъя.


З.Энхболд: -Хэн хариулах вэ?



-Ажлын хэсэг хариулъя. 84 дүгээр микрофон.



Т.Чимэгсанаа: -16.3.1-ээр “чөлөөт бүсэд инноваци өндөр технологид суурилсан үйлдвэрлэл эрхэлж байгаа аж ахуйн нэгжийг ашигт үйл ажиллагаа эхлүүлсний дараагийн таван жилд ноогдох орлогын албан татвараас чөлөөлнө” гээд тодорхой зохицуулалт оруулчихсан байгаа.



16.3.2-ыг инновацийн өөрийнх нь хуулиар зохицуулъя гээд энэ санал хасагдсан.



З.Энхболд: -Нямаагийн Энхболд гишүүн.



Н.Энхболд: -Түрүүн бас өөр хуулиудаараа ярьж байсан санаж байна. Энэ, татварыг нь хурааж авчихаад буцааж олгоно гэж заавал байх ёстой юмуу? Ерөөсөө инновацийн төсөл хэрэгжүүлсэн иргэн тухайн жилийн хүн амын орлогын татварыг нь 50 хувиар бууруулж тооцоод ноогдуулна гээд бичээд явчихвал бид ядаж хоёр операци хэмнэх биш үү? Ер нь татвар хураахтай холбоотой, буцаан олгодог юмнууд дээр.



Энэ чинь хүн амын орлогын албан татвар авна шүү дээ. Би зарчим ярьж байна л даа. Ер нь татварын тодорхой хувийг буцааж олгодог юмнууд дээрээ тийм зарчим бариад явчихвал яагаад болдоггүй юм бол? Тал хувиар нь ноогдуулаад л авчихна биз дээ. Эхлээд 100 хувиар ноогдуулаад, хурааж аваад дахиад л 50 хувийг ь тооцоод буцааж олгоод. Энэ чинь төрийн хувьд ч, хувь хүний хувьд ч хоёр операци л давхар, давхар явагдаад байгаа зүйлүүд шүү дээ. Эхнээсээ л 50 хувь тооцоод л хураагаад явчихна биз дээ? 


З.Энхболд: -Тухайн тохиолдлын хувьд ач холбогдолгүй яриа болж байна. Яагаад гэвэл хасаад хуучин руугаа оруулж байгаа учраас. Ер нь татвар хураахдаа түүнийг яривал яасан юм бэ гэж байна.



34-ийг дэмжье гээд санал хураая.


Санал хураалт.
44 гишүүн оролцож, 29 гишүүн зөвшөөрч, 65,9 хувийн саналаар 34 дэмжигдлээ.


35.Төсөлд доор дурдсан агуулгатай 16.5 дахь хэсэг нэмэх:



“16.5.Чөлөөт бүсэд үйл ажиллагаа явуулж байгаа аж ахуйн нэгж нь татварын болон санхүүгийн бие даасан тайланг чөлөөт бүсийн Захирагчийн ажлын албанд хүргүүлнэ.”



-“Бие даасан тайлан” гэж шинэ ойлголт уу? Ийм үг аль хуульд байна вэ? Бие даагаагүй тайлан гэж бас байх уу? Толгой компани зэргээс нь ялгаж өгсөн юмуу?



-Батхүү гишүүн тайлбарлая.



Г.Батхүү: -Жишээлбэл, компанийн тодорхой үйл ажиллагааг чөлөөт бүсэд үйл ажиллагаагаа явуулж болж байгаа юм. Тэр нь тодорхой орон нутгийнхаа чөлөөт бүсдээ үйл ажиллагааныхаа тайланг өгөхгүй бол чөлөөт бүсэд явуулж байгаа үйл ажиллагааны татвараас чөлөөлсөн бусад үйл ажиллагааны тайлан нь тусдаа бие дааж гарч өгөхгүй болчихоод байгаа юм. Бие даасан гэдэг нь тодотгол байх. Түүнээс бие даасан гэдэг нь тайлангийн нэрийн томьёолол биш. Тэнд заавал тайлангаа өгье гэдэг агуулгыг явуулсан юм. Энд бас редакцийн юм байх шиг байна. Тайлангаа бие дааж гаргана гэж томьёолж болж байгаа юм. Редакцийн юман дээр Тамгын газар, Байнгын хороо их анхаармаар байна. Ажлын хэсэг бол саналаа хураагаад, томьёоллоо хийгээд л өгчихөж байгаа шүү дээ. Найруулгын чанартай юман дээр Тамгын газрын зүгээс их анхаарч ажилламаар байна. Уг нь тийм агуулгаар орж ирсэн юм. Тайлангаа бие дааж, тусад нь гаргаж өгнө гэсэн.


З.Энхболд: -Мэндчилгээ дэвшүүлье. Улсын Их Хурлын гишүүн Ганбаатарын урилгаар Говь-Алтай аймгийн 17 иргэн Улсын Их Хурлын чуулганы ажиллагаа, Төрийн ордонтой танилцаж байна. Та бүхэнд ажлын амжилт, эрүүл энх, сайн сайхныг хүсэн ерөөе.



Нэг аж ахуйн нэгж үндсэн үйл ажиллагаа нь ердийн аймаг, сумандаа байна. Бүсэд жаахан дэлгүүр нээчихжээ. Тэгэхээр тэр дэлгүүрийн санхүүгийн тайлан бие даасан байж чадахгүй шүү дээ. Аж ахуйн нэгж биш учраас татварын газар нь тэрийг ялгахгүй байхгүй юу.


Энд чинь “татварын болон санхүүгийн тайлан” гэдэг үг байна шүү  дээ. Редакциар яаж хийхийг би харахгүй л байна.



-Асуулттай гишүүд кнопоо дарчих.



Бакей гишүүнээр тасаллаа.



Энхболд гишүүн асууя.



Н.Энхболд: -Би ингэж ойлгоод байна шүү дээ. Нэг компани үйл ажиллагаагаа явуулж болно. Нэг нь бүсээс гадна нэг хэсэг ажил нь дотор. Тэр дотор явуулсан үйл ажиллагааныхаа санхүүгийн татварын тайланг тусдаа гаргаж өгч байх нь өөрөө чөлөөт бүсэд ер нь юу хийгдээд байгаа юм бэ, ямар хэмжээний ашиг олоод байгаа юм бэ, ямар татвар төлөгдөөд байгаа юм бэ гэсэн юм заавал хэрэгтэй шүү дээ. Би тэр утгаар нь бодож л ялгаж салгасан, тайланг яг бүс дотор явуулсан тайланг татварынхыг ч, санхүүгийнхийг ч гаргаад чөлөөт бүсийн захиргаанд өгнө гэж ойлгоод байна шүү дээ. Гадуур явдаг юмандаа бол чөлөөт бүс дотор ийм юм явсан гэдэг нь тэртэй тэргүй дотор нь ороод л явчихна биз. Тэр дотроосоо салгаад яг чөлөөт бүс дотроо юу болов гэдгээ харуулах тайланг эндээ өгөх юм гэж ойлголоо шүү дээ. Зөв үү. Тэр тохиолдолд, тодотгоод “чөлөөт бүсэд явуулсан үйл ажиллагааныхаа” гэж нэмээд оруулчихвал яасан юм бэ? Эсвэл чөлөөт бүсэд явж байгаа энэ ажлын үр дүнг тооцох гэдэг юмуу, тэр юмыг харах зорилгоор тэр хэсгийнх нь тусдаа тайланг гаргаж өгнө гээд тодотгол хийгээд оруулчихгүй юу.


З.Энхбод: -Хэн хариулах вэ?



-Батхүү гишүүн.



Г.Батхүү: -Жишээ нь, компанийн тодорхой нэгэн үйл ажиллагаа нь тэнд явдаг, ерөнхий баланс нь толгой компанидаа нэгтгэгддэг мөртлөө чөлөөт бүс дотор хийгдэж байгаа ажил, үйлчилгээнийх нь тайланг нь авахын тулд л, үйл ажиллагааных нь тайланг л тэндээ авъя гэж байгаа юм. Ийм маягаар бид энэ дээр томьёолж оруулж ирэх юм.



Татварын тайланг өгнө гэвэл энэ чинь дахиад бие даасан аж ахуйн нэгж байх тухай асуудал болчихоод байгаа юм. Тэгэхээр бие даасан аж ахуйн нэгж дээр түүгээр явна. Компанийн салбар тэнд үйл ажиллагаа явуулбал бие даасан тамга, тэмдэг, балансгүй салбар нэг чиглэлийн үйл ажиллагаа нь тэнд явагдвал тэр бүс дотор явуулсан ажлаа тусад нь тайлагнаж байж, тэр тайланд компанийнхаа ерөнхий тайланд энэ нь НӨАТ-аас чөлөөлөгдсөн юм, чөлөөт бүсэд явсан учраас энд нь татвар төлөгдөөгүй гэдэг нь төв балансаа хийхдээ зөв тооцогдоход хэрэгтэй юм гэсэн л санаа. Би гүйцэд сайн тайлбарлаж чадаагүй байж магадгүй. Дарга аа, найруулгын л юм байгаа юм. Агуулга нь саяын миний хэлдэг шүү. Жишээ нь, тэнд нэг том дэлгүүр нээчихсэн компанийн төв нь Сэлэнгэ аймаг дээр байхад Сэлэнгэ аймгийнхаа компанийн баланс дотор энэ хэсгийнх нь энэ үйл ажиллагаа нь чөлөөт бүсэд явсан учраас ийм, ийм татвараас чөлөөлөгдсөн юм гэдэг нь бие дааж харагдах ёстой байхгүй юу.



Нөгөө талдаа чөлөөт бүсийн үйл ажиллагааны тайланд бас орох ёстой. Чөлөөт бүсэд аж ахуйн нэгж явж байгаа бол өөр. Яг хуулийнхаа дагуу тайлан баланс нь гараад л явна.


 
З.Энхболд: -Одоо энэ дээр дахиад л татварын газраас асуухгүй бол болохоо больж эхэлж байгаа юм. Татвар ноогдохгүй бүсэд бүх гүйлгээгээ хийсэн болгож харуулаад, үндсэн компани нь татвар төлөхгүй байж болдог янз бүрийн татвараас зугтаадаг аргачлалууд байгаа шүү дээ. Толгой компани, охин компани хоёрын хооронд price transfer гээд янз бүрээр нэртэй. Тэнд байгаа дэлгүүр нь тусдаа бие даасан санхүүгийн тайлан гаргахгүй л дээ. Хэрвээ тусдаа аж ахуйн нэгж биш бол. Би үүнийг Татварын ерөнхий газраас заавал асуух ёстой гэж бодож байна. Гол нь татварын байгууллагад л хэрэгтэй тайлан байхгүй юу. Аль үйлчилгээг нь татвараас чөлөөлөх вэ, алийг нь чөлөөлөхгүй байх вэ гэдэг л ялгаа гаргах гээд байгаа юм. 


-Бакей гишүүн асууя.



А.Бакей: -Би асуух биш, энэ өгүүлбэрийг найруулгын шинжтэй өөрчлөх санал хэлэх гээд байна. Ингэж өөрчилж болохгүй юу? Аж ахуйн нэгж нь чөлөөт бүсэд явуулсан үйл ажиллагаатай холбоотой татварын тайланг тусад нь гаргаж чөлөөт бүсийн захирагчийн ажлын албанд хүргүүлнэ. Яг чөлөөт бүсийн үйл ажиллагаатай холбоотой хэсгээр нь татварын тайлангаа гаргаад тусад нь хүргэх тухай асуудал байна шүү дээ. Тэгээд найруулахад болох уу? Би бодоход цаад агуулга нь ийм л юм шиг байгаа юм.



З.Энхболд: -Ямар тамга дарах вэ, аль нягтлан нь гарын үсэг зурах вэ? Энэ нэмж байгаа юм чинь агуулгагүй болчихоод байна. 


-Татвар, гаалийнхантай ярья. Батхүү гишүүн микрофонд хэлчих.



Г.Батхүү: -35 дугаар асуудал дээр мэргэжлийн байгууллагуудын оролцуулж дахиад энэ томьёоллуудаа оруулъя. Энэ удаад ажлын хэсэг нээлттэй орхих саналтай байна.



З.Энхболд:  -35-аар санал хураахаа болилоо.



36.Төслийн 17.1 дэх хэсгийг доор дурдсанаар өөрчлөн найруулах: 



“17.1.Чөлөөт бүсийн захирагчийн ажлын алба нь улсын бүртгэл, татвар, гааль, шалган нэвтрүүлэх, хорио цээрийн дэглэмийг хэрэгжүүлэх ажлыг тухайн нутаг дэвсгэрийн төрийн байгууллагатай байгуулсан гэрээний үндсэн дээр тэдгээрийн төлөөллөөр дамжуулан хэрэгжүүлнэ.”



-Одоо энэ бүх нэр дурдсан байгууллагууд нэг, нэг хүнээ чөлөөт бүс дээр явуулж ажиллуулна гэсэн үг үү?



Асуулттай хүн байхгүй бол санал хураая.



-Даваасүрэн гишүүн.



Ц.Даваасүрэн: -Би үүнийг чинь ингэж уншаад байна шүү дээ. Тухайн нутаг дэвсгэрийн төрийн байгууллагатай байгуулсан гэрээний үндсэн дээр гэж байгаа чинь, гааль, татвартай биш байгаа юм. Тухайн нутаг дэвсгэр дээр гэхээр тэнд байгаа Замын-Үүдийн Засаг даргын Тамгын газартай гэсэн үг үү?



З.Энхболд: -Батхүү гишүүн хариулъя.



Г.Батхүү: -Энэ бас л нутаг дэвсгэрийн гэдэг нь илүү байна. Үүнийг сүүлд нь ажлын хэсэг дээр Нямдорж гишүүн санал гаргаад, тухайн орон нутагтаа харьяалалтай байх ёстой гээд тодорхой зүйлийг Алтанбулагийн жишээн дээр тэндээ салбарууд нь байгаа учраас гээд яриад байсан юм. Сая Даваасүрэн гишүүний хэлдгээр энэ чинь салбаргүй тийм газруудад чөлөөт бүс байгуулагдах боломж нь нээлттэй байгаа байхгүй юу. Тухайлбал, гаалийн салбар байдаггүй, гадаадын иргэн, харьяатын салбар байдаггүй газрууд байвал нутаг дэвсгэрийн гэдэг нь хаачихаад байгаа юм. Тэгэхээр нутаг дэвсгэрийн” гэдэг үггүйгээр хэрэгжүүлэх ажлыг төрийн байгууллагатай байгуулсан гэрээний үндсэн дээр тэдгээрийн төлөөллөөр дамжуулан хэрэгжүүлнэ гэсэн санал байгаа юм.


З.Энхболд: -Сумын мэргэжлийн хяналт нь очиж суух юмуу, аймгийн мэргэжлийн хяналтаас хүн ирэх юмуу?


Г.Батхүү: -Тэрийг нь гэрээт байгууллага нь шийднэ гэж.



З.Энхболд: -Тэгвэл ажлын хэсэг “тухайн нутаг дэвсгэр” гэдэг үгээ дарж байгаа юм байна, тийм үү?


-Сэлэнгэ аймгийн захиргаатай биш, Гаалийн ерөнхий газар, Татварын ерөнхий газар, Хилийн цэргийн удирдах газар, Мэргэжлийн хяналтын газартай гэрээ байгуулахаас биш, Алтанбулаг сум юмуу эсвэл Сэлэнгэ аймгийн захиргаатай гэрээ байгуулж тэнд байдаг ганц хүнийг нь аваачиж суулгахгүй юм байна, тийм үү.



36-г дэмжье гэдгээр санал хураая.



Санал хураалт. 
47 гишүүн оролцож, 39 гишүүн зөвшөөрч, 83,0 хувийн саналаар 36-г дэмжлээ. “тухайн нутаг дэвсгэрийн” гэдэг үггүйгээр дэмжлээ.


37.Төслийн 19.1 дэх хэсгийн “орлогын 80 хувийг” гэснийг хасах.



-Лүндээ гишүүн байна уу? 37 дээр юм асууна гэсэн.



Д.Лүндээжанцан: -Энэ дээр би саналаа хэлье.



З.Энхболд: -Лүндээжанцан гишүүн.



Д.Лүндээжанцан: -80 хувийг улсын төсөвт төвлөрүүлнэ гэж. Чөлөөт бүс бол явж, явж манай бас л хууль санаачлагчдын болоод ажлын хэсгийнхны тайлбарлаж байгаагаар бол манай улс орныг л урагш нь хөгжүүлэх их том юм болно гэж л яриад байгаа шүү дээ. Үнэхээр бидний энэ мөрөөдөл биелээд улс орны эдийн засагт чухал хувь нэмрээ оруулаад дээр нь төсөв бүрдүүлэхэд хувь нэмрээ оруулах ёстой байх.



80 хувийг нь шууд төвлөрүүлчих нь бас онцгүй байх. Гэлээ гэхдээ үүнийг хасчихаар өөр төрлийн зохицуулалт байна уу? 80 хувь биш юмаа гэхэд заавал 60, 80, 50 гэж бид нар тоо буудах хэрэггүй байж болно. Гэхдээ улсын төсөвт орох ёстой. Тэгэхээр 15.1 дүгээр зүйл буюу 80 хувь гэдгийг хасна гээд шууд хасахаар ороод ирлээ шүү дээ. Орлуулсан заалт нь хаана байгаа вэ гэдгийг би тодруулах гээд байгаа юм.

З.Энхболд: -Батхүү гишүүн хариулъя.

Г.Батхүү: -38 дугаар санал буюу 19.2 дээр энэ хуулийн 19.1-д заасан орлогын тодорхой хувийг чөлөөт бүсийг хөгжүүлэх, дэд бүтцийн бүтээн байгуулалтын ажлыг түргэтгэх, эдийн засгийн үр ашгийг дээшлүүлэх зорилгоор зарцуулна гээд ажлын хэсэг ингэж шийдсэн юм. 80 хувиас дээш 20 хувь гэдэг чинь жишээ нь хэдэн миллиард төгрөг ордог болчихвол 20 хувь хэдэн төгрөг байх вэ. Магадгүй, одоо 1 сая төгрөгийн орлоготой байвал хэдэн төгрөг байх вэ гэдгийг нь хувилж тавих нь буруу юм. Дээр нь, энд чөлөөт бүсэд зохион байгуулж байгаа хүмүүс нь төрийн албан хаагчид байна. Төрийн албан хаагчид бол цалингаа, авдаг урамшууллаа авдаг байхаас биш, чөлөөт бүс дээр ажилласан гэдгээрээ давуу эрх эдлэхгүй гээд, би энэ дээр бас эсрэг саналтай байсан чинь манай Байнгын хороон дээр Нямдорж тэргүүтэй гишүүд дэмжихгүй байж байгаад 80 хувийг болиулсан. Гэхдээ бид дараагийн заалт дээр нь бид нэмж оруулж ирж байгаа юм. Журмыг нь Засгийн газар батлахаар оруулж ирж байгаа юм. Яагаад гэвэл би түрүүн үндэслэл хэллээ шүү дээ. Ямар орлоготой байх үед нь хэдэн хувийг нь өгөх вэ гэдгээ Засгийн газар өөрөө тогтоох, тухайн үед нь нээлттэй байхгүй бол хувилаад хатуу зоогоод өгчихөөр 10 тэрбум төгрөгийн 20 хувь хэд вэ, 1 тэрбум төгрөгийн 20 хувь хэд вэ гэдэг нь харьцангуй юм болчихно.

З.Энхболд:  -Ажлын хэсэг ингэж л бодсон юм байна л даа. Хувиа хасчихаад, 100 хувь хурааж авчихаад, хэрвээ хэрэгтэй бол буцаагаад 100 хувь өгчихье, хэрэггүй бол өөр газар өгчихье л гэж.

-Лүндээжанцан гишүүн тодруулъя.

Д.Лүндээжанцан: -Чөлөөт бүсэд хуримтлуулсан орлогыг 80 хувь гэж, улсын төсөвт төвлөрүүлнэ гэдгийг нь хасчихаад, тэгээд түүний дэд бүтэц зэргийг хөгжүүлэхэд зориулна гээд юм хийчихэж болно. Гэтэл энэ чинь цааш, цаашдаа ажиллаад чөлөөт бүсэд дэд бүтэц, бусад хөрөнгө оруулалт хийх шаардлагагүй болоод үлдэгдэл хөрөнгө гараад ирнэ ээ дээ. Түүнийг Засгийн газар журмыг нь батлаад дураараа зохицуулах эрх байх ёсгүй. Ямар ч гэсэн улсын төсөв, Монгол Улс нэгдмэл улс. Улсынхаа төсвийг өөрсдөө зарцуулаад, тэнд чинь улс доторх жижиг улс болох гээд байна шүү дээ. Ийм учраас үүнийг харьцааны асуудлыг эхийг нь эцээхгүй, тугалыг нь тураахгүй, чөлөөт бүсийг хөгжүүлэхэд нь энэ орлогыг зарцуулдаг байх ёстой байх. Тэр байтугай улсын төсвөөс юм өгч байгаа, батлуулна. Гэхдээ ер нь улсын төсөвтөө л.
З.Энхболд: -Батхүү гишүүн.

Г.Батхүү: -19.1.2-т заасан орлогын тодорхой хувийг гэж байгаа юм. Үүнийгээ Их Хуралдаа оруулж ирж байж, саналаа оруулж батлуулна шүү дээ. Тэр Их Хурлаар оруулж батлуулсан хөтөлбөрийнхөө хүрээнд гаргасан мөнгөө юунд зарцуулах вэ, хэдэн хувийг нь зарцуулах вэ гэдэг тухай асуудал ярьж байгаагаас биш, чөлөөт бүсийн оруулж ирсэн орлогыг Засгийн газар өөрөө мэдээд хувь тогтоогоод зарцуулах тухай асуудал энд байхгүй шүү дээ. Яагаад гэвэл энэ хууль чинь өөрөө өнөөдөр Монгол Улсын хүчин төгөлдөр байгаа хууль, эрх зүйн орчны хүрээнд л үйл ажиллагаа явуулах боломжийг нээж өгч байгаа учраас түүнийг заавал давхардуулж заах шаардлагагүй л гэж үзсэн юм. Түүнээс, Улсын Их Хурлаар батлуулж, тэгээд ингэнэ гэдэг заалтыг энд бичих шаардлагагүй гэж үзэж байгаа юм.

З.Энхболд:  -Санал хураах уу?

-Даваасүрэн гишүүн микрофонд хэлье.

Ц.Даваасүрэн: -Хувь хэмжээг Их Хурал тогтооно. Түүнээс биш, хувь хэмжээг Засгийн газар тогтоож болохгүй. Хувь хэмжээг нь тогтоогоод өгсний дараа юунд зарцуулахаа шийдэх тийм эрх хэмжээ олгож болно.

З.Энхболд: -37-г хураагаад цаашаа явах уу?

37-г дэмжье гэдгээр санал хураая.

49 гишүүн оролцож, 6 гишүүн дэмжиж, 87,7 хувийн саналаар дэмжигдсэнгүй.

38.Төсөлд доор дурдсан агуулгатай 19.2, 19.3 дахь заалт нэмэх:

“19.2.Энэ хуулийн 19.1-д заасан орлогын тодорхой хувийг чөлөөт бүсийг хөгжүүлэх, дэд бүтцийн бүтээн байгуулалтын ажлыг түргэтгэх, эдийн засгийн үр ашгийг дээшлүүлэх зорилгоор зарцуулна.



19.3.Энэ хуулийн 19.2-т заасан орлогын тодорхой хувийг зарцуулах журам, хувь хэмжээг Засгийн газар тухай бүр тогтооно.”



-Батхүү гишүүн.



Г.Батхүү: -19-ийн 1 дүгээр заалт сая санал хураалтаар дэмжигдэж байгаа учраас 19.3-ыг татах санал байна. 



З.Энхболд:  -19.3 дахь саналаар санал хураалгахгүй юм байна, тийм ээ?



Г.Батхүү: -Тийм.



З.Энхболд:  -Гончигдорж гишүүн.



Р.Гончигдорж: -Энд орлогын хуваарилалтын тухай асуудал ярьж байна, зарцуулалтын эрх мэдлийн хуваарилалтын тухай асуудал ярьж байна. Энэ хоёрыгоо салгаад хооронд нь уялдуулаад үз дээ. Одоо бид нар 80 хувийг нь улсын төсөвт оруулна буюу 20 хувийг нь үлдээнэ гэж байгаа юм. 20 хувийг үлдээж байгаа зүйлийг юунд яаж зарцуулах вэ гэдэг дээр эрх мэдэл яаж хуваарилагдах юм бэ? Энэ асуудал нь уг нь саяын 19.3 гэж орж ирж байгаа юм. Одоо 19.2-т заасан орлого гэхгүйгээр уг нь 19.1-ийг юу гэж хэлэх вэ гэхээр энд төвлөрүүлж орлогын 20 хувийг өөртөө үлдээнэ гэдгээр нь томьёолбол зөв. Бусад нь тэр очих газраа л очно шүү дээ. Тэгээд энд орлоготой болчихов оо доо. Тэгвэл, хэрэв ингэж оруулъя гэж байгаа бол энэ 19.1-д заасан орлогыг юунд яаж зарцуулах журмыг Засгийн газар тухай бүрд нь тогтоож байж болох байхгүй юу. Тэгэхгүй бол одоо энэ асуудал дээр, саяынх дээр санал хураах утгагүй. 37 дэмжигдээгүй учраас 38 ерөөсөө хураагдахгүй. Тэгээд л орхигдоно. Уг нь эрх мэдлийн хуваарилалтад нь чөлөөт бүсийн захирагчийн алба бол чөлөөт бүсээ хөгжүүлэхийн төлөө юуг юунд зарцуулах вэ гэдэг бүрэн эрхээ эдэлнэ гэж үзвэл саяын энэ хэрэггүй. Тэгэхгүй, бас Засгийн газар оролцоно гэвэл түүнийгээ одоо энэ дээр нэмж өгнө. Засгийн газар оролцохгүй бол тэр захирагчийн алба нь түүнийгээ зарцуулаад явна.  


Батхүү гишүүний хэлснээр маш их хэмжээний орлоготой болчихоод, түүний 20 хувь гэдэг бол их хэмжээтэй болно гээд ирэх юм бол тэр дээр Засгийн газрын тодорхой зохицуулалтын оролцоо байж болно. Энэ чинь юу вэ гэхээр өөрт нь үлдээсэн орлого гэдгээр. Өөрөөр хэлбэл, тухайн жилийн Төсвийн хуультай хамаарахгүйгээр хуулиар үүнийг оруулж байгаа юм. Бид зүгээр Төсвийн хууль, бусад хуулиуд дээрээ татвар дээр. Татварын харилцааг зөвхөн Татварын хуулиар зохицуулж байя. Энэ бол татварын харилцааны тухай асуудал биш. Татвараас олсон орлогын хуваарилалтын тухай асуудал байхгүй юу. Хуваарилалтын тухай асуудлыг зөвхөн Төсвийн хуулиар зохицуулна гэдэг ийм юм бас байхгүй шүү дээ. 


З.Энхболд: -Отгонбаяр гишүүн, дараа нь Давасүрэн гишүүн.



Ё.Отгонбаяр: -Энэ чинь орлогын тодорхой хувиа аваад үлдэж байгаа юм чинь түүнийг юунд зарцуулж болох вэ гэдэг чиглэлийг зааж өгсөн 19.2 дугаар заалт нь байж болох байх. Харин ажлын хэсэг 19.3-ыг татаж байгаа бол, энэ дээр угаасаа Засгийн газар тогтооно гэдэг нь хууль зөрчиж байгаа юм чинь, ганцхан 19.2-ын төгсгөл дээр нь эдийн засгийн үр ашгийг дээшлүүлэх зорилгоор Засгийн газраас тогтоосон журмын дагуу зарцуулна гээд хийчихвэл, тэгээд явчих гээд санагдаад байх юм.



З.Энхболд: -Даваасүрэн гишүүн.



Ц.Даваасүрэн: -Энэ манайд нийтлэг практик биш учраас бид эхнээс нь бас нэг шийдэл гаргаж өгөх ёстой. Одоо бол орлогын тодорхой хэсгийг бид нар орон нутагт үлдээхдээ заавал төлөөллийн байгууллагын ард түмний, иргэний төлөөллийн байгууллагаар нь шийдүүлж байгаа шүү дээ. Энэ дээр бид ямар нэгэн тийм хэлбэр олох хэрэгтэй болчихоод байгаа байхгүй юу. Захиргаандаа үлдэх ёстой юу, аль эсвэл Замын-Үүдийн Иргэдийн Төлөөлөгчдийн Хурал гэхээр арай холдоод явчихна, тийм үү. Тэгэхээр энэ дээр бид ямар нэгэн төлөөллийн байгууллагыг шийднэ гэж оруулж өгөхгүй бол, тэгээд түүнийгээ Төсвийн хуульдаа оруулж өгөх хэрэгтэй болно. Энэ чинь татварын орлого байгаа байхгүй юу. Тэгээд татварын орлогын тодорхой хэсгийг захиран зарцуулж байгаа бид нарын өнөөдрийн уваарь хийж байгаа бол бүх шатны Иргэдийн Төлөөлөгчдийн Хурал Их Хурал байгаа. Засгийн газар бол тэгж болохгүй.


З.Энхболд: -Замын-Үүдээс хашааныхаа гадна талд тэнд ажилладаг ажилчдынхаа орон сууц барья гэвэл бүсээс гараад явчихаж байгаа учраас болохгүй нь байна шүү дээ, тийм ээ? 



-Отгонбаяр гишүүний “зорилгоор зарцуулна” хоёрын хооронд 19.3-аасаа арай өөр үг оруулж хураагаад, 19.3-аа хасаад явчихвал яасан юм бэ? /3-аа 2 руугаа шингээгээд/. Бүсийн гадна бас юм хийвэл бас хийж болдог байхаар.



38-ыг саяын Отгонбаяр гишүүний ярьснаар дэмжих үү?



-Санал хураалт.

50 гишүүн оролцож, 37 гишүүн зөвшөөрч, 74,0 хувийн саналаар 38 дугаар санал Отгонбаяр гишүүний саналтайгаар дэмжигдлээ.





39.Төслийн 21.1 дэх хэсгийн “Чөлөөт бүс нь” гэсний дараа “хөрөнгө оруулалтыг татах,” гэж нэмэх, “хөрөнгө оруулагчийн зөвлөлтэй байж болно” гэснийг “хөрөнгө оруулагчийн зөвлөлтэй байна” гэж өөрчлөх.



-Отгонбаяр гишүүн.



Ё.Отгонбаяр: -Ажлын хэсгээс тодруулах гэсэн юм. Хуулийнхаа эх дээр “хөрөнгө оруулагчдын” гэсэн байсан, энэ дээрээ “хөрөнгө оруулагчийн” гээд нэг тоон дээр авчирсан байна. Ялгаа нь юундаа байгаа вэ? Алдаа юмуу? Ялгаа бий шүү дээ.



З.Энхболд:  -Батхүү гишүүн.



-Нэг хүн зөвлөл байж болохгүй байх л даа, нэг байгууллага.



Г.Батхүү: -Тийм, наадах чинь редакцийн алдаа, “оруулагчдын” гэдгээрээ явна.



З.Энхболд:  -“хөрөнгө оруулагчдын” гэдгээр санал хураая.



Санал хураалт.
49 гишүүн оролцож, 34 гишүүн зөвшөөрч, 69,4 хувийн саналаар дэмжлээ.



40.Төсөлд доор дурдсан агуулгатай 21.3 дахь хэсэг нэмэх:

“21.3.Хөрөнгө оруулагч хувийн хэвшлийн байгууллага нь чөлөөт бүсийн асуудал эрхэлсэн төрийн захиргааны төв байгууллагатай байгуулсан гэрээний үндсэн дээр чөлөөт бүсийн удирдлага, менежментийг хэрэгжүүлж болно.”

Чөлөөт бүсээ хувийн компанид өгөөд гэрээ байгуулаад удирдуулж болно гэсэн үг байна.
-Асуулттай гишүүд кнопоо дарчих.
Отгонбаяр гишүүнээр асуулт тасаллаа.

-Отгонбаяр гишүүн асууя.

Ё.Отгонбаяр: -Ажлын хэсэг үүнийг тодруулж өгөөч. Яг ямар зорилгоор энэ заалт оруулж байгаа юм бэ? Жишээлбэл, хөрөнгө оруулагч хувийн хэвшлийн байгууллага гэдэг нь гадаадын байгууллага байвал бас болно гэсэн үг үү? Манай Замын-Үүдийн чөлөөт бүсийг Хятадын нэг компани удирдахыг бид зөвшөөрөх юмуу? Энэ чинь тэгж ойлгогдохоор уншигдаад байна.
Хоёрдугаарт, хөрөнгө оруулагч төрийн өмчийн оролцоотой байгууллага байвал яах юм бэ? Заавал хувийг хүнд өгнө гэсэн санаа явж байгаа юмуу? Үүнийг тодруулж өгөөч.
З.Энхболд:  -Батхүү гишүүн хариулъя.

Г.Батхүү: -Зарим, нэлээн олон орны туршлагыг үзэхэд олон хэлбэрээр чөлөөт бүсийн үйл ажиллагаагаа явуулдаг юм билээ .Энэ дээр хөрөнгө оруулагч буюу эсвэл менежментийн баг ирж чөлөөт бүсийн бизнесийнх нь үйл ажиллагааг удирддаг. Чөлөөт бүсийн захиргаа бол тэр босоо бүтэцтэй байгууллагынхаа төлөөллөөр дамжуулаад төрийн хяналтаа хийдэг, төрийн үйл хэргээ гүйцэтгэдэг чиглэл нь тэндээ байдаг ийм хувилбарууд олон оронд байдаг юм билээ.

Тийм учраас бид нар чөлөөт бүс дээр оруулсан хөрөнгө оруулагч мөн хөрөнгө оруулагч биш ч гэсэн менежментийн хувьчлалаар чөлөөт бүсийн үйл ажиллагааг явуулъя гэдэг энэ бололцоо, боломжийг нь нээлттэй байлгая гэж ингэж “болно” гэж оруулж өгсөн. Энэ дээр заавал ингэж байна гэсэн заалт байхгүй, ямар нэгэн оронд хандсан заалт байхгүй. Хэрвээ Засгийн газар, Улсын Их Хурал шийдвэр гаргаад шинэ чөлөөт бүс байгуулдаг ч юмуу, одоо байгаа чөлөөт бүсийг үүнийг ийм төсөл шалгаруулах журмаар ийм менежментийн багт өгье гэдэг юмуу эсвэл хөрөнгө оруулаад чөлөөт бүс байгуулж байгаа хүн өөрөө менежментээ хийе гэвэл тэр бизнесийн менежментийг авч явах бололцоог нь нээлттэй орхиё гэсэн ийм санаагаар оруулсан юм.
З.Энхболд:  -Хязгаарлалтыг нь ойлгомжтой болгохгүй бол захирагчийнхаа ажлыг түрээслэх гэж байгаа юм шиг ойлгогдоод байна.

-Отгонбаяр гишүүн.

Ё.Отгонбаяр: -Ерөнхий санааг нь ойлгож байна. Гэхдээ хоёр асуудал гараад байна л даа. Хөрөнгөө оруулчихсан хувийн байгууллага ирээд бид нар энэ менежментийг нь авч явъя гэвэл ямар нэгэн хязгаарлалтыг бид тэнд авч үлдэх үү гэдэг нэг асуудал асуулт төрүүлээд байна.

Хоёрдугаарт, Жишээлбэл, та бидний очиж танилцаад байсан Альберта-гийн баялгийн сан Алтанбулагт хөрөнгө оруулалт хийчихээд, бид нар энэ менежментийг чинь аваад явъя гэхээр, танайх төрийн өмчтэй байгууллага учраас танайд менежментийг өгөхгүй гэсэн ийм асуудал болчих вий. Энэ хязгаарлалтуудыг ойлгомжтой болгох бололцоо бий юу гэж асуумаар байна.

З.Энхболд:  -Батхүү гишүүн хариулъя.

Г.Батхүү: -Гишүүдийн саналыг үндэслээд энэ дээр заавал хувийн хэвшил гэхгүйгээр хөрөнгө оруулагч гэсэн томьёоллоор оруулж ирж болно. Удирдлага гээд, чөлөөт бүсийн удирдлага гэдэг бол уг нь менежментийн удирдлага гэсэн чиглэлээр л оруулах гэсэн юм л даа. Тэгээд энд чөлөөт бүсийн удирдлага гэхээр чөлөөт бүсийн захиргаагаа төлөөлж байгаа юм шиг харагдаад байна. Тэгэхээр “удирдлага” гэдэг үг дээр найруулгын чанартай өөрчлөлт оруулж болно. “Менежмент” гээд хийчихэж болно.
З.Энхболд:  -Тэгвэл одоо санал хураахдаа удирдлага гэдэг үгийг дараад “чөлөөт бүсийн менежментийг хэрэгжүүлж болно” гээд хураачих уу?

Г.Батхүү: -Тийм. Тэгээд “хөрөнгө оруулагч” гэдгээр яваад, “хувийн хэвшлийн” гэдгийг нь орхичихъё гэж.
З.Энхболд:  -Бусад нь хэвээрээ биз дээ?

Г.Батхүү:  -Тийм.

З.Энхболд:  -Тэгээд “хөрөнгө оруулагч нь” гэж үлдээх юмуу? Хувийн компани болохгүй гэсэн үг юмуу? “Хувийн хэвшлийн байгууллага” гэдгийг дарлаа. 

Хөрөнгө оруулагч нь чөлөөт бүсийн менежментийг удирдлагагүйгээр хэрэгжүүлж болно гэсэн ийм редакцитайгаар дэмжье гэдгээр санал хураая.

Санал хураалт.

48 гишүүн оролцож, 33 гишүүн зөвшөөрч, 68,8 хувийн саналаар дэмжлээ /засвартайгаар дэмжсэн/.



41.Төслийн 22.1 дэх хэсгийг хасах.



-Бакей гишүүн асууя.



А.Бакей: -22.1 бол чөлөөт бүсэд олгох газрын хэмжээ, хилийн цэсийг тогтоох асуудлыг Засгийн газрын өргөн мэдүүлснээр Улсын Их Хурал шийдвэрлэнэ гэсэн ийм заалт байгаа юм байна л даа. Энэ асуудлыг эндээс хасчихаар өөр ямар хуулиар зохицуулагдах вэ гэдэг асуудал байгаа юм. Давхардаад хасаж байна уу, ямар учиртай юм бэ?


З.Энхболд:  -Ажлын хэсэг тайлбарлая. 84.





Т.Чимэгсанаа: -Бакей гишүүний асуултад хариулъя. Энэ заалт давхацсан байгаа. 6.1 дээр ийм заалт байгаа. Монгол Улсад чөлөөт бүс байгуулах, түүний байршил, чөлөөт бүсэд олгох газар нутгийн хэмжээ, хилийн цэсийг тогтоох асуудлыг Засгийн газрын өргөн мэдүүлснээр Улсын Их Хурал шийдвэрлэнэ гээд явж байгаа юм.



З.Энхболд:  -Давхардсан заалтыг хасаж байгаа юм байна. 



41 дүгээр саналыг дэмжье гэдгээр санал хураая.



Санал хураалт.


46 гишүүн оролцож, 30 гишүүн зөвшөөрч, 65,2 хувийн саналаар 41-ийг дэмжлээ.


42.Төслийн 22.5 дахь хэсгийг доор дурдсанаар өөрчлөн найруулах:

 “22.5.Чөлөөт бүсэд газар эзэмшүүлэх, ашиглуулах асуудлыг Газрын тухай хуулиар зохицуулна.”

Санал хураах уу? Дэмжье гэдгээр санал хураая.

Санал хураалт.

46 гишүүн оролцож, 30 гишүүн зөвшөөрч, 65,2 хувийн саналаар дэмжлээ.


43.Төслийн 22.6 дахь хэсгийг доор дурдсанаар өөрчлөн найруулах:

“22.6.Чөлөөт бүсэд газар эзэмших эрхийг төсөл сонгон шалгаруулалтаар авсан хуулийн этгээдэд дуудлага худалдааны анхны үнийг бүрэн төлж барагдуулсны дараа газар эзэмших, ашиглах эрхийн гэрчилгээ олгоно.”

-Газрын тухай хуулиас өөр заалтаар явж байгаа учраас ингэж тусгайлан зааж байгаа юмуу? Газрын тухай хуульд энэ заалт нь байдаггүй юмуу? 

Ажлын хэсэг хариулъя.

Т.Чимэгсанаа: -Энэ дээр, яг Газрын тухай хууль дээр анхны үнийг бүрэн төлсний дараа газар эзэмших эрхийн гэрчилгээ олгоно гэсэн заалт байдаггүй юм билээ. Бид нар сая судалгаа хийсэн, 22 орны Чөлөөт бүсийн хуулийг судлаад үзэхэд ер нь чөлөөт бүс хөгжсөн газруудад эхлээд газрыг төсөл сонгон шалгаруулах болон дуудлага худалдаагаар олгодог. Эхлээд газраа анхны үнийг төлснийх нь дараа газраа олгож гэрчилгээг нь баталгаажуулж өгдөг юм билээ. Тэгээд энэ заалтыг оруулсан юм.

З.Энхболд:  -Одоо бол дуудлагад орчихоод мөнгөө өгөхгүй байсан ч гэсэн гэрчилгээгээ аваад явчихдаг юм байна шүү дээ. Сонин л хуультай юм байна.

-Гончигдорж гишүүн.

Р.Гончигдорж: -Хуульд эхний төсөл дээр газрын суурь үнийг бүрэн төлж барагдуулсны дараа гээд, газрыг худалдаж байгаа юм шиг ойлголтоор томьёолсон нь бүр буруу. Энд газар эзэмших эрхийг худалдаж байгаа гэдэг ойлголт байгаа биз? Тэгэхгүй бол энэ чинь газар худалдаж байгаа юм шиг. Тэгээд манай Арвин гишүүнийг бүх газар худалдагдаад дууссан гэдэг үг чинь ийм томьёоллоос гарч ирээд байгаа байхгүй юу. Тийм учраас энэ анхны авч байгаа суурь үнэ чинь юуны үнэ юм бэ? Эзэмших, ашиглах эрхийг худалдаж байгаа худалдаа юу? Энэ томьёоллоо зөв томьёолж оруулж ирэхгүй бол энэ маань одоо тэгээд бас дараа нь янз янзын яриа руу ороод явчихдаг юм. Тийм учраас энэ чөлөөт бүсэд газар эзэмших эрхийг төсөл сонгон шалгаруулалтаар авсан хуулийн этгээдэд эрх худалдах дуудлага худалдааны анхны үнийг бүрэн төлж барагдуулсны дараа. Эрх худалдах дуудлага худалдаа байх нь байна шүү дээ. Тийм томьёолол байхгүй бол газраа дуудлагаар худалдаж байгаа юм шиг болно. Тийм найруулгуудыг оруулах нь зүйтэй гэсэн ийм саналыг хэлж байгаа юм. Эрх л худалдаалагдаж байгаа болохоос, газар худалдаалагдаж байгаа юм биш.
З.Энхболд:  -Тодорхой хугацаагаар газар түрээслэх эрх олгохоос, эзэмших, эзэн болох эрх биш биз дээ? “Эзэмших” гэдэг үг чинь эзэн болох гэдэг үгнээс гарсан юм биш үү? Газрыг тодорхой хугацаагаар түрээслүүлээд буцааж авах эрх биз дээ, тийм ээ?
Ц.Оюунгэрэл: -Би нэг юм хэлье.

З.Энхболд:  -Манай “эзэмших, ашиглах, түрээслэх, захиран зарцуулах” гээд ингээд будлиан болчихоод байгаа юм л даа.

-Оюунгэрэл.

Ц.Оюунгэрэл: -Чөлөөт бүсийн тухай хууль дээр “газар эзэмших” гэдэг үгийг хэрэглэхээс их болгоомжилмоор байна. Яагаад гэхээр эзэмших гэдэг үг маань бид ойлгохдоо өмчлөгч биш гэж ойлгодог. Гэхдээ англи дээр орчуулагдахдаа “possesion” гээд “өмчлөл” гэж орчуулагддаг. Англи хэл дээр газрын харилцаа нь зөвхөн өмчлөх, ашиглах гэдэг хоёрхон харилцаа байдаг. Тийм учраас “possesion, use” гээд ашиглах, өмчлөх гэдэг хоёр харилцаагаар англи хэлний орчуулга яваад өгдөг. Монгол хэл дээр болохоор өмчлөх, эзэмших, ашиглах гээд гурван харилцаа газар дээр гараад ирдэг. Тэгэхээр бид нарын энэ гурван харилцааг гадаадын хөрөнгө оруулагч нар өөрсдийнхөө ойлгодог хоёр харилцаагаар л ойлгодог. Тэгэхээр манай эзэмших, өмчлөх хоёрыг хоёуланг нь өмчлөх гэж ойлгоод байдаг юм. Ийм учраас бид нар “эзэмших” гэдэг үгийг Чөлөөт бүсийн хуульд ерөөсөө хэрэглэж болохгүй, үүнийг өөр үгээр орлуулах хэрэгтэй. Өөр үгээр орлуулж болохгүй бол зөвхөн “ашиглах” гэдэг үгээр л бүхнийг ярих хэрэгтэй гэж бодож байна.
З.Энхболд:  -Түрээслэх эрх биз дээ?

Ц.Оюунгэрэл: -Ашиглах эрх чинь болно шүү дээ.  Ашиглах эрхээр бүх түрээс ч явна, үйл ажиллагаа явуулах чинь ч явна, зүгээр жирийн ашиглах эрхээр л явмаар байна шүү дээ. Энэ чинь, гадаадын хөрөнгө оруулагч нар чинь газрын өмчлөгч болчихлоо гээд бодчихно л доо, хамгийн гол нь.

З.Энхболд:  -Халх голд 300 мянган га худалдаж авлаа гээд зарлаад байгаа биз дээ? Тэр доторхыг нь уншихаар түрээслэх эрх л юм билээ шүү дээ. Тэгээд яг энэ үгийн будлианаас болоод нөгөө хэд нь өмчлөх эрх худалдаж авлаа гэж ойлгоод байгаа юм биш үү.
-Лүндээжанцан гишүүн.

Д.Лүндээжанцан: -Монгол Улсын Иргэний хууль үйлчилж байна. Өмчлөх эрхтэй холбоотой асуудалд эзэмших, ашиглах, захиран зарцуулах гурван эрхийн нийлбэрийг ойлгоод байдаг. Гэхдээ өмчлөл, эзэмшил гэдгийнх нь тодорхойлолт бол, ер нь эзэмших гэдэг бол өөрийнхөө харьяанд байлгахыг л хэлээд байгаа юм. Ашиглах гэдэг нь үр ашигтай чанарыг нь гаргаж авахыг нь хэлээд байдаг. Захиран зарцуулах гэдэг нь арилжаалж наймаалаад дураараа яах ч бүх эрх нь болчихоод байдаг. Тэгэхээр энэ гурван эрхтэй холбогдуулаад Иргэний хуулийн өнөөдрийн хүчин төгөлдөр үйлчилж байгаа хуулиараа явахаас арга алга байна.
Эзэмших эрхийг нь аваад хаячихвал ганц ашиглах эрхийг үлдээх юм бол болохгүй байна. Эдийн засгийн утга нь алдагдаад байна. Монгол Улсын иргэнд 60 жил эзэмшээд 40 жил сунгаж байна. Гадаадын иргэнд 15 жилээр өгч байгаа байх. Тэгээд таван жил тутамд сунгана гээд. Тэгэхээр ингээд ирэхээр “эзэмших эрх” гэдгийг бас болгоомжтой. Оюунгэрэл гишүүний яриад байгаа болгоомжлох нь зөв байгаа юм. Гэхдээ “эзэмшил” гэдэг бол угтаа ер нь өөрийнхөө мэдэл, харьяанд хязгааргүй байлгах, гэхдээ түүнийг улс үндэсний болон хортойгоор, зориулалтын бус ашиглавал буцааж эргүүлэн авах эрх төрд байж байгаа ийм зүйл. Энэ дээр болгоомжтой хандах. 

З.Энхболд:  -Англи хэл дээр хоёр байдаг юмыг гурав болгоод хүний толгой эргүүлээд байх ямар хэрэг байгаа юм бэ? Өөрийн чинь хэлж байгаагаар бол “эзэмших” гэдэг бол эзэн болно л гэсэн үг юм байна шүү дээ.

Д.Лүндээжанцан: -Ер нь харьяандаа байлгана л гэсэн утгатай үг.

З.Энхболд:  -Харин тийм үг чинь дэлхийн хуулийн ойлголтод байдаггүй юм биш үү? Бид нар сонин юм зохиочихоод.

Д.Лүндээжанцан: -Байна. Түүнийг орчуулахдаа говермент гэдэг үгийг төр засаг ч гэж орчуулаад, Засгийн газар ч гэж орчуулаад байдагтай адилхан, янз бүрээр буруу, зөрүү ойлгоод байгаа байхгүй юу. Манайх яаж орчуулах вэ гэдгээсээ шалтгаалж байгаа юм. Тэгэхээр Иргэний хуулийг англи руу, Герман руу хийсэн. Үүнийг ялгаатай хийсэн. Тийм учраас үүнийгээ зөв ойлгож, түүнийгээ гадаадын иргэнд газар эзэмшүүлэх асуудал бол хугацааны хувьд хязгаартай байдаг. Харин сүүлийн үед гадаадын хөрөнгө оруулалт, бас янз бүрийн юмаар үүнийг хугацааг нь уртасгах тухай зэрэг ярианууд гараад. Харин тэгж болохгүй. Тэгэхээр эзэмших, ашиглах хоёр бол хоёулаа байж, цогц асуудал болно. Ямар ч гэсэн Монгол Улсын хүчин төгөлдөр байгаа Иргэний хуульд “эзэмших, ашиглах, захиран зарцуулах” гурвыг тусад нь салгаад нарийвчлаад заагаад өгчихсөн. Өмчлөх эрх гэдэг нь тусдаа ойлголт.
З.Энхболд:  -Харин наад ойлголт чинь л одоо ойлгомжгүй.
Д.Лүндээжанцан: -Орчуулахдаа буруу, зөрүү орчуулаад, ингээд баллачихаад байгаа байхгүй юу.н

З.Энхболд:  -Яаж орчуулах юм бэ? Байхгүй юмыг юу гэж орчуулах юм бэ?

Д.Лүндээжанцан: -Өмчлөх эрх. Та бүхэн бол англиар л яриад байна. Энэ чинь.

З.Энхболд:  -Нэрсээ өгчих.

-Гончигдорж гишүүнээр асуулт тасаллаа.

Дэмбэрэл гишүүн.

С.Дэмбэрэл: -Яг одоо манай хуульд өмчлөх, эзэмших, ашиглах, захиран зарцуулах гээд ойлголтууд байгаа. Олон улсын хэмжээнд бол одоо жишээлбэл, ownership  гэж хэлээд байдаг, хөрөнгө оруулалтын дараа эзэмших гэдэг ойлголт чинь түрүүний хэлсэн possesion буюу энэ нь дотроо түрээслэх, хөрөнгө оруулах, тодорхой авсан объект дээр хөрөнгө оруулж болно шүү дээ. Энэ чинь өөрөө өмчлөөгүй, гэхдээ тэр эрхийг нь зааж өгч байгаа юм. Энэ өөрөө энэ төрлүүд чинь өөрөө дотроо маш олон хэлбэрүүдэд хуваагдаж байгаа юм. Тийм учраас Өмч хувьчлалын хуульд бид шууд худалдан авахаас гадна олон, олон арга тухайн үедээ зааж өгсөн. Яг л үүнтэй адилхан.

Хоёрдугаарт, одоо жишээлбэл, Монголбанкны тухайн хуульд “валютын нөөцийг эзэмших” гэж байгаа юм. Үүний англи хувилбар нь бусад улсын хуульд own гэж явж байдаг юм. Ингээд бас жаахан будлих гэдэг юмуу, иймэрхүү. Гэхдээ энэ бол ownership, өмчлөх асуудал буюу өмчийн нэг эзнээс нөгөө эзэнд яг очиж байгаа тэр асуудал биш шүү дээ. Төр өмчлөгч хэвээрээ байгаа. Төр тодорхой хөрөнгө оруулагчид та энэ газар дээр өөрчлөлт, дүрсийг нь хувиргах гэх мэтийн хөрөнгө оруулалтын хэлбэрүүдээр хөрөнгө оруулалт хийж болно гэдэг эрхийг л олгож байгаа юм. Би бол миний уншсан өмчлөлтэй холбоотой, өмч хувьчлал эхэлснээс хойш Монгол Улсад хэрэгжиж байсан процесстой холбоотой бүх үйл явц дандаа ийм байдлаар л явсан байдаг. Тийм ч учраас одоо энэ саналаараа л явна гэж. Одоо саяынхаа саналаар. Өөрөөр хэлбэл, түрүүн Гончигдорж гишүүний тайлбарласан эзэмших эрхийг л бид өгч байгаа шүү дээ. Өмчлөх эрх биш.
З.Энхболд: -Оюунгэрэл гишүүн.
Ц.Оюунгэрэл: -Хамгийн гол нь чөлөөт бүс учраас би ингэж яриад байна л даа. Түүнээс биш, чөлөөт бүс биш газарт төр очоод наадах чинь тийм эрх, ийм эрх гээд нарийн ширийн юмнуудыг нь зохицуулаад өгчихнө. Чөлөөт бүс болохоор энд бүх төрлийн хуулийн тогтолцоотой, бүх орны хүмүүс ирээд бизнесээ чөлөөтэй хийнэ гэж бодож байгаа. Тэгээд тэр маань ямар нэгэн байдлаар буруу ойлгогдоод, буруу ойлгогдсоноосоо болоод эдийн засгийн орчин нь улс төржчих вий гэж санаа зовсондоо л ингэж хэлж байна л даа. Тэгэхээр эдийн засгийн орчноо үнэхээр л цэвэр эдийн засгийн орчин байлгая гэж бодож байвал бид анхнаасаа дэлхий нийтийн эдийн засгийн хэл дээр юмыг нь маргаангүй орчуулагдах байдлаар энэ хуулийг гаргамаар байна л даа. Тэгээд маргаантай орчуулагдахаар байгаа зүйлээ эргэж харахаар ерөнхийдөө зарчмынх нь хувьд заалтаа дэмжээд, гэхдээ энэ заалтууд дээр, гэхдээ ялангуяа газрын “эзэмших” гэдэг үг хэрэглэхгүйгээр тэр эзэмших гэдэг утгыг гаргах ямар боломж байна вэ. Хугацаатай ашиглах гэдэг юмуу, хугацаатай дангаараа ашиглах гэдэг юмуу, давуу эрхтэй ашиглах гэдэг юмуу, яаж ийгээд маргаангүй орчуулагдах тийм үгээр би солих саналтай байна. Түүнээс биш, ерөнхийдөө тэнд бизнес хийх орчныг хязгаарлахын төлөө энэ үгийг хэлээд байгаа юм биш. Хамгийн гол нь бизнес хийх орчин нь өөрөө эргээд улс төржчих вий дээ гэж санаа зовсондоо хэлж байна шүү дээ.
Д.Лүндээжанцан: -Иргэний хуульд газар өмчлөх гэдгийг чинь эзэмших, ашиглах, захиран зарцуулах гээд.

Ц.Оюунгэрэл: -Тэгээд олон улсын хөрөнгө оруулагч чинь манай Иргэний хуулиар манайд бүх заргаа хийдэг бол болж байна л даа. Гэтэл ихэнх бизнесийн зарга чинь Лондон руу явчихаад байгаа биз дээ? Ингэхээр чинь бид нар хохирогч болоод үлдчихээд байгаа биз дээ? Бид нар хамгийн гол нь улсаараа эдийн засгийн хохирогч болмооргүй байна шүү дээ. Эдийн засгийн хохирогч болохгүйн тулд анхнаасаа эдийн засгийнхаа нэр томьёон дээр олон улсад ямар ч шүүх дээр очсон маргаангүй манай талд юм нь зөв ойлгогдохоор л томьёолмоор байна шүү дээ. Би тэр томьёоллыг л ярьж байна. Түүнээс биш, зарчмын хувьд дэмжиж байна шүү дээ.

З.Энхболд:  -Отгонбаяр гишүүн.

Ё.Отгонбаяр: -Ингээд дэмий маргаанд байхын оронд ингэж томьёолбол гишүүдэд сонсогдож байна уу? “Чөлөөт бүсэд хөрөнгө оруулагчийн харилцаатай холбогдох эрхийг” гээд. Тэгвэл Монгол Улсын иргэн хөрөнгө оруулж байгаа бол газрын харилцааны хуулиараа хэдэн жилээр ч юм бэ аваад явчихдаг, гадаадын иргэн хөрөнгө оруулалттай аж ахуйн нэгж, байгууллага байвал тэр Гадаадын хөрөнгө оруулалтын хуулиараа явна гэдэг нь ойлгомжтой болчих болов уу гэж бодож байна.

Харин гишүүдийн анхаарлыг нэг зүйлд хандуулъя. Энэ найруулгаа харахгүй бол буруу ойлголт төрчихмөөр харагдаад байна. Чөлөөт бүсэд газар эзэмших эрхийг төсөл сонгон шалгаруулалтаар авсан хуулийн этгээдэд дуудлага худалдааны анхны үнийг төлсний дараа өгнө гэчихсэн. Тэгсэн мөртлөө 22.7 дээр газартай холбоотой эрхийг төсөл сонгон шалгаруулах, дуудлага худалдааны аль нэг хэлбэрийг сонгоно гээд заачихсан байгаа юм. Одоо үүнийг нь уншихаар нэг нөхөр сонгон шалгаруулалтад ороод төслөө сонгон шалгаруулчихаад, дараа нь дахиад дуудлага худалдаанд орж газраа авахаар ингэж ойлгогдохоор найруулагдсан байна. Үүнийг бас анхааралдаа аваач ээ гэж хэлэх гэсэн юм. Газрын харилцаатай холбогдох эрх гээд өөрчилж болох уу? Агуулга нь ийм болчихоод байна шүү гэж. Буруу найруулаад ороод ирсэн байна гэж байна шүү дээ.
З.Энхболд:  -Гончигдорж гишүүн.

Р.Гончигдорж: -Баярлалаа. Лүндээжанцан гишүүн ээ, бид энэ хуулиараа л баримаар байна. Би чөлөөт бүсэд газрын бизнес байхгүй гэж ойлгож байгаа. Өөрөөр хэлбэл, хэрэв ашиглах тухай харилцаа орж ирвэл “ашиглана” гэдэг бол барьцаалах, бусдад эрхээ шилжүүлэх гэх мэтчилэн тэр эрхээр хангагдана. Өөрөөр хэлбэл, ашиглах эрх авчихаад тэр газраа бусдад түрээслүүлэх гэх мэтчилэнгээр, ер нь газраас нь авах ашгуудыг нь тэгэхгүй ээ. Энэ дээр зөвхөн “ашиглана” л гэж энэ хуулийн концепци орж ирж байгаа. Тийм биз? Зөвхөн ашиглана. Тийм учраас энэ дээр ашиглахаас өөр тийм эрхийн үг энд нээгдэхгүй гэж ойлгож байгаа. Ажлын хэсэг энэ дээр тайлбар хэлээрэй. Яагаад гэвэл ашиглана гэдэг бол, ашиглах эрх гэдэг бол өөрөө дотроо саяын барьцаалах, бусдад эрхээ шилжүүлэх гэх мэтчилэн энэ эрхээрээ нэмж хангагдсан учраас ашиглах гэдгээрээ ялгагддаг эрх. Тийм учраас ерөнхийдөө англи хэл дээрээ ч яриад байна, possesion, ownership гэдэг хоёр зүйл шүү дээ. Ownership нь өмчлөл, possesion нь бидний ойлгож байгаагаар бол яг эзэмших эрх нь шүү дээ. Ийм байдлаар, энэ агуулгаар ярих учраас үүнийг яах ёстой вэ гэвэл чөлөөт бүсэд газар ашиглах эрхийг төсөл сонгон шалгаруулалтаар авсан хуулийн этгээдэд газар ашиглах, дуудлага худалдааны анхны үнийг бүрэн төлж дууссаны дараа газар ашиглах эрхийн гэрчилгээ олгоно гэж. Энд, чөлөөт бүс дээр ерөөсөө эзэмших эрхийн тухай асуудал байхгүй шүү. 
Хууль нь өөрөө тэгж орж ирсэн. Тийм биз дээ. Хуульд газрыг авсан хүн зүгээр л чөлөөт бүсэд үйл ажиллагаа явуулахын төлөө л ашиглана. Түүнээс эзэмшлийн харилцаа энд үүсэхгүй. Угаасаа Газрын хуульд гадаадын иргэнд ашиглах тухай эрх олгодоггүй шүү дээ. Та нар хар даа, гадаадын иргэнд Монгол Улс зөвхөн ашиглуулдаг, түүнээс эзэмшүүлдэггүй. Газрын хуулиа хараарай. Газрын хуульд гадаадын иргэнд хэзээ ч эзэмшүүлэх асуудал байхгүй, ашиглуулдаг. Ашиглана гэдэг нь би энэ газар дээр ийм үйл ажиллагаа ингэж, ингэж газрыг би ийм зориулалтаар л ашиглана, тэр ашиглах эрх нь төдөн жил байна. Дараа нь үйл ажиллагаагаа явуулсан бол төдөн жилээр үүнийг нь сунгаж өгнө гэж. Яг манай дээр үүссэн хотын асуудал чинь энэ дээр л бэрхшээл учирсан шүү дээ. Угаасаа эхлээд ашиглах зорилготой бөгөөд ашиглалтынхаа дагуу ашиглаж байвал тэр газар дээр нь нэгэнт суурилуулчихсан бол дараа нь эзэмших эрхийг нь. Өөрөөр хэлбэл, бусдад өөрөөр ашиглах боломжгүй болгож газрын ашиглалтаа хэрэглүүлсэн бол тэндээ эзэмшлийг нь нөхөх ийм шатлалтай яваагүй нь улсууд одоо газар чөлөөлөлт дээр эзэмшсэн этгээдээс газрыг яагаад ч чөлөөлж чадахгүй байгаа байхгүй юу. Ашиглах эрхээр авсан газар дээр чөлөөлөлтүүд тун ойлгомжтой хийгдэж болно. Тийм учраас одоо бидний энэ хуульд чөлөөт бүсэд газар зөвхөн ашиглах харилцаагаар л орж ирж байгаа. Эзэмшлийн харилцаа энд байхгүй.
Дуудлага худалдааны үнэ гэдэг бол нэг эрх худалдаж авч байгаа юм. Ашиглах эрхээ худалдаж авч байгаа юм. Тэр үнийг бид нэг суурь үнэ гэж ойлгоно. Тэгээд ашиглаад цаашаа явахдаа газар ашиглаж байгаагийн төлбөрүүдээ төлөөд явна шүү дээ. Ийм хоёр зүйл байхгүй юу.

Д.Лүндээжанцан: -Сонгон шалгаруулалт байхгүй юу?

Р.Гончигдорж: -Сонгон шалгаруулалтаар төсөл шалгаруулаад. Ашиглах гэж байгаа хүн юунд ашиглах гэж байгаагаа эхлээд ингэж ашиглаж болох юм байна гэж гаргаж ирж байгаа юм. Тэгвэл ингэж ашиглах гэж байгаа бол одоо ашиглах эрх дээр дуудлага худалдаа явна. Төслийг нь шалгаруулчихлаа, ийм, ийм төслүүд болох юм байна, ийм ажил эрхлэх гэж байгаа бол болох юм байна. Дараа нь энэ газар дээр. Тэгвэл энэ газар дээр ашиглах эрхийг дуудлага худалдаагаар олгоно, тэр дээрээ өрсөлдөнө. Тэгээд тэр дуудлага худалдаагаар хамгийн их үнийг өгсөн гэдэг юмуу, юу гэдэг юм шалгаруулалтын горимууд нь бодвол гарах байлгүй дээ. Яг ийм хатуу журмаар энэ дээр хууль хийгдэх ёстой шүү. Энэ бол огт философи биш. Энэ бол хамгийн хатуу прекрат. Монгол Улсын хуулиар гадаадын иргэнд эзэмших тухай байхгүй шүү. Ер нь чөлөөт бүс дээр эзэмших эрхийг өгч болохгүй. Яг үүгээр, Арвин гишүүний эмзэглэж байгаа зүйл тэр байхгүй юу. Алтанбулаг дээр газар эзэмшинэ гээд авчихсан. Энэ дээр өөрөө үйл ажиллагаа явуулахгүй, газраа бусдад арилжаалж, түрээслүүлэх юмаар бизнес хийж байгаа байхгүй юу. Чөлөөт бүс үүний төлөө биш. Та нарын хуулийн үзэл бол зөвхөн ашиглах эрхээр өгнө.  

Д.Лүндээжанцан: -Нээлттэй орхиё.


З.Энхболд: -Манай Иргэний хуулийн маргаан одоо ингээд гарч ирж байгаа юм. Бид “өмчлөх” гэдэг үгийг өмчлөх, эзэмших, эзэмших гэдэг үгийн язгуур бол эзэн. Ийм хоёр үгээр хэлчихснээс болоод дэлхий даяараа будилчихаад байгаа байхгүй юу. Газрын түрээсийн эрх худалдаж авчихаад, түүнийгээ эзэн боллоо гэж ойлгож байгаа, тийм буруу ойлголтыг бид энд л засахгүй бол өөр газар засагдахгүй шүү дээ.

-Батхүү гишүүн.

Г.Батхүү: -Энэ заалтыг чөлөөт бүсэд газар эзэмших эрхийн төсөл сонгон шалгаруулалтад орж байгаа. Тэгээд ийм сонгон шалгаруулалтад орсон хүн бол дуудлага худалдааныхаа анхны үнийг төлчихөөд, энэ өөрөө эрх авах, дуудлага худалдааныхаа анхны үнийг гэдэг чинь энэ өгүүлбэрээрээ ойлгомжтой байгаа шүү дээ. Төлчихөөд, дотоодын иргэн эзэмших эрхээ гадаадын иргэнд ашиглах эрхийн гэрчилгээ олгоно гээд энэ хуульд уг нь яг өнөөдрийн байгаа хүчин төгөлдөр хуулийн дагуу л биччихсэн байгаа юм л даа. Энэ дээр маргаад баймааргүй. Ашиглана, эзэмшин гэдэг чинь өнөөдөр Газрын тухай хуулиараа дотоодын иргэнд яах вэ, гадаадын иргэнд яах вэ гэдэг нь тодорхой л байгаа, ямар хугацаагаар вэ гэдэг нь тодорхой байгаа. 
Гончигдорж даргын яриад байгаа зарж болохгүй, түрээслүүлж болохгүй гэдэг заалт нь энэ хуульд биччихсэн байж байгаа. Тэгэхээр энэ дээр ямар ч маргаан байхгүй юм. Тэгэхээр би одоо байгаа энэ заалт дээр би чөлөөт бүсэд газар эзэмших гэдгийн оронд шаардлагатай гэвэл эзэмших, ашиглах эрхийг төсөл сонгон шалгаруулалтаар авсан хуулийн этгээд дуудлага худалдааныхаа анхны үнийг бүрэн төлж барагдуулсны дараа “газар эзэмших, ашиглах эрхийн гэрчилгээ олгоно” гээд ганцхан үг нэмж болж байна. Эсвэл үггүй байсан ч ойлгомжтой байгаа юм гэж хэлэх гээд байгаа юм. Хуульд л ингэж байгаа юм чинь бид яах юм бэ. Тэр хууль нь өөрчлөгдвөл үндсэн хуулиа дагаад л өөрчлөлт ороод явна шүү дээ.

З.Энхболд: -“эзэмших” гэдэг үг нь монголын иргэнд, “ашиглах” гэдэг үг нь гадаадын иргэнд. 
Д.Эрдэнэбат: -Гадаадын иргэнд ингэнэ, дотоодын иргэнд ингэнэ гээд хуульд заасны дагуу.

З.Энхболд:  -Одоо Алтанбулагийг чинь зараад дууссан гээд байгаа шүү дээ. Тэгээд одоо Алтанбулаг дээр хүн очоод худалдааны төв нээх гэсэн чинь “миний байшин дээр чи байшингаа барь, чи бол улсаас газар авахгүй, яагаад гэвэл би урьдчилаад худалдаад авчихсан” гэж байгаа юм биш үү?

Д.Лүндээжанцан: -“эзэмшүүлэх, ашиглуулах асуудлыг Газрын тухай хуулиар зохицуулна” гээд ерөнхий заагаад өгчихсөн байж байгаа.

З.Энхболд:  -Ажлын хэсэг, Алтанбулагийн чөлөөт бүсийн дарга ярья.

Ч.Чимэдсүрэн: -Эрхэм гишүүдийн энэ өдрийн амгаланг айлтгая. Алтанбулаг худалдааны чөлөөт бүсэд анх дөнгөж нээгдэнгүүтээ 86 аж ахуйн нэгжид бүх газраа хуваарилаад өгчихсөн юм билээ. Энэ нь ашиглах хоёр гэрчилгээ, үлдсэн нь дандаа эзэмшихээр. Тэгээд сая 2014 оны 6 дугаар сарын 10-нд Засгийн газрын 153 дугаар тогтоол гараад, хөрөнгө оруулалтын гэрээний зөрчилтэй, газрын гэрээний зөрчилтэй аж ахуйн нэгжүүдийн эрхийн гэрчилгээг цуцалсан. Ашиглах нэг гэрчилгээ бас цуцлагдсан юм. Ингээд яг өнөөдрийн байдлаар Алтанбулаг чөлөөт бүс дээр аж ахуйн нэгж, байгууллагуудад эзэмшүүлэх, ашиглуулах зориулалттай 440 га талбайгаас 240 га орчим талбай нь эзэмших, ашиглах гэрчилгээгээр аж ахуйн нэгжид хуваарилагдаад өгчихсөн. 200 га талбай нь сул хэвээрээ байгаа юм. 
Ер нь чөлөөт бүс дээр газар зарна гэдэг ойлголт огт байхгүй. Эзэмших эрх нь сая Засгийн газрын 153 дугаар тогтоолын хүчинтэй хугацаанд 12 дугаар сарын 31 хүртэл хүчинтэй байсан. 31-ээс хойш сайдын өгсөн чиглэлийн дагуу цаашид томоохон хөрөнгө оруулалтыг дэмжих чиглэлээр өөр газруудаа суллаж байгаад томоохон бүтээн байгуулалтад оруулна гэсэн ийм чиглэл, даалгавартай байгаа.
З.Энхболд:  -Эзэмших, ашиглах хоёрын хооронд ялгаа байна уу?

Ч.Чимэдсүрэн: -Эзэмших гэдэг дээр манай дотоодын аж ахуйн нэгж, Монгол Улсын иргэний аж ахуйн нэгж гэж ойлгохоор байгаа. Энэ дээр зарим аж ахуйн нэгжүүд нь хөрөнгө оруулалтаа хийгээд байшингаа барьчихсан байгаа шүү дээ. Жишээлбэл, Норс барс гэдэг компанид яалт ч үгүй эзэмших.
З.Энхболд:  -Байшин барьснаа больё. Байшин бариагүй газар эзэмшлийн гэрчилгээтэй байлаа. Тэгэхээр нь та нар байшингаа хугацаанд нь барьсангүй гээд дараагийн байгууллагад өгч болох уу?

Ч.Чимэдсүрэн: -Болно. 

З.Энхболд:  -Тэгвэл наадах чинь эзэмших эрх биш байна шүү дээ.

Ч.Чимэдсүрэн: -Газрын тухай хуулиараа хөрөнгө оруулалтын гэрээгээрээ нэг жилийн хугацаанд хөрөнгө оруулалтаа хийгээгүй байвал газар эзэмших эрхийг нь шууд цуцалж байгаа ийм журам үйлчилж байгаа юм.

З.Энхболд:  -Харин энэ чинь түрээслэх эрх байхгүй юу. Тэгэхээр Газрын тухай хууль чинь ингээд дахиад будлиулчихсан байгаа байхгүй юу. 
-Одоо энэ байгаагаар нь санал хураах юмуу, яах юм бэ? Хууль ойлгомжгүй, хуулийг хэрэгжүүлж байгаа нь ойлгомжгүй. Нээлттэй орхих уу? Яг одоо санал хураавал уналаа, Батхүү гишүүн ээ, харж байгаа биз? Энэ жигүүрт Сарангэрэл, Лүндээжанцан гишүүн хоёр л үлдэж. Отгонбаяр гишүүн байна.

Гишүүд ээ, санал хураамаар байна. Саналаа хураая, гишүүд танхимд орж ирье. Үүний дараа Монгол хэлний тухай хууль хэлэлцэнэ.

Чөлөөт бүс бол хилийн бүсэд байгаа. Одоо байгаа гурвын чинь хоёр нь хил дээр байгаа. Цагааннуур хилийн дотор. Тэгэхээр хилийн бүсэд газар эзэмшүүлэх нь монгол ч бай, гадаад ч бай бас аюултай шүү дээ. 

Д.Лүндээжанцан: -Нээлттэй орхиё.

З.Энхболд:  -Санал хураахгүй, хойшоо тавимаар байна. Батхүү гишүүн санал хураавал унах гээд байна. Хойшлуулъя гээд микрофонд хэлчих. Хилээс хол Цагааннуурт бол болж байна. Хилийн бүсэд энэ чинь болохгүй байна.
-Ажлын хэсэг л хэлнэ, өөр хүн хэлэхгүй ээ.

Г.Батхүү: -Одоо байгаагаар нь явуулъя гэдэг саналаа би түрүүн хэлчихсэн шүү дээ.
З.Энхболд: -Тэгвэл санал хураагаад л наадах чинь уналаа.

43 дугаар саналыг дэмжье гэдгээр санал хураая. Баахан эзэнгүй кнопнууд ингээд.

Санал хураалт.

48 гишүүн оролцож, 24 гишүүн дэмжиж 50 хувийн саналаар дэмжлэг авсангүй.
-Хилийн бүсийн онцлогийг харгалзаарай. Тэнд өмчлөх болон эзэмших тухай ойлголт байж болохгүй.
44.Төслийн 22.7 дахь хэсгийн “гэрээ хэлэлцээр,” гэснийг хасах.

-Лүндээ гишүүн харж байна уу, наана чинь юу хасах гэж байна вэ.

Ё.Отгонбаяр: -Төсөл сонгон шалгаруулах, дуудлага худалдаа гэдэг дээр “гэрээ хэлэлцээр” гэж бичсэн байсан. Түүнийг нь хасаж байгаа. Миний түрүүн асуугаад байдаг, урд талын заалт чинь давхар болоод байна гээд.

З.Энхболд:  -Тэгэхээр үүнийг хасчихаар зөв болчих юмуу?

Ё.Отгонбаяр: -Угаасаа уначихсан юм чинь, тэгээд л явчихъя.

З.Энхболд:  -Уначихсан юм бол 44-өөр санал хураахаа болих юмуу?

Д.Лүндээжанцан: -Саяын хураадагтай уялдаж гарч ирээд энэ хасуулчихсан юм байна.
З.Энхболд:  -44 хэрэггүй юу?

-Отгонбаяр гишүүн.

Ё.Отгонбаяр: -Уучлаарай, би үүнийг өөр заалт гэдгийг нь хэлэх гэсэн юм. Яагаад гэвэл энэ чинь газрын харилцааг тогтоохдоо төсөл шалгаруулах, дээр нь дуудлага худалдаа гэсэн ийм юм хэлчихээд, дахиад гэрээ, хэлэлцээр гэсэн 3 дахь заалт байсныг “гэрээ, хэлэлцээр”-ийг нь авч хаяж байгаа тийм л утгатай заалт. Урд талынхтай шууд холбогдохгүй. Урд талынхтай би холбож асуугаад байсан нь, урд талын уначихдаг заалт маань хоёр аргаар хийнэ гэж хэлчихээд, хоёр аргаар нь цувуулж хийхээр юм шиг ойлголт төрүүлээд байсан юм.
З.Энхболд:  -44-ийг дэмжье гэдгээр санал хураая.

Санал хураалт.

47 гишүүн оролцож, 31 гишүүн зөвшөөрч, 66 хувийн саналаар дэмжигдлээ.
45.Төслийн 22.9 дэх хэсгийг хасах.


-Дэмжье гэдгээр санал хураая.
49 гишүүн оролцож, 35 гишүүн зөвшөөрч, 71,4 хувийн саналаар 45 дахь санал дэмжигдлээ.

46.Төслийн 23.2 дахь хэсгийн”экспортын” гэснийг, төслийн 23.3 дахь хэсгийг тус тус хасах.

46 дугаар саналыг дэмжье гэдгээр санал хураая.

Санал хураалт.

49 гишүүн оролцож, 35 гишүүн зөвшөөрч, 71,4 хувийн саналаар дэмжигдлээ.
47.Төслийн 24.4 дэх хэсгийн  “төсөв” гэсний өмнө “болон орон нутгийн” гэж, “гадаадын” гэсний өмнө “хувийн хэвшлийн хөрөнгө оруулалт,” гэж тус тус нэмэх. 
47-г дэмжье гэдгээр санал хураая.

Санал хураалт.

49 гишүүн оролцож, 34 гишүүн зөвшөөрч, 69,4 хувийн саналаар 47 дэмжигдлээ.
48.Төслийн 25.2 дахь хэсгийг доор дурдсанаар өөрчлөн найруулах:

“25.2.Хилийн боомт дахь чөлөөт бүсийн харуул хамгаалалтын үүргийг хил хамгаалах байгууллага, бусад чөлөөт бүсийн харуул хамгаалалтын үүргийг холбогдох байгууллагатай байгуулсан гэрээний үндсэн дээр тус тус гүйцэтгэнэ.” 
-Хэн гүйцэтгэх нь байхгүй байна. Гэрээ байгуулах нь бодвол захиргаа л байх даа.

Батхүү гишүүн.

Г.Батхүү: -Энэ дээр уг нь цагдаа, дотоодын цэрэг гэсэн санал орж ирсэн юм билээ. Тэгээд ажлын хэсэг дээр ярьж байгаад, бас Нямдорж гишүүн болон олонх гишүүд заавал хилийн боомтын биш бол тухайн харуул хамгаалалтын байгууллагаар сонгон шалгаруулалтын юмуу, ямар нэгэн хэлбэрээр сонгоод, тэр байгууллагатайгаа гэрээ хийхээр нээлттэй орхиё гэдгээр ажлын хэсэг олонх нь шийдээд энэ томьёоллоор орж ирж байгаа юм. Хийх байгууллага бол ойлгомжтой, чөлөөт бүсийн захиргаа хийнэ.

З.Энхболд:  -Хилийн боомт дээр бол сонголтгүй юм байна, тийм ээ. Хилийн дотор бол гэрээгээр.

Г.Батхүү: -Тийм, сонголтгүй.

З.Энхболд:  -Захиргаа нь гэдэг үг байхгүй бол дотор нь байгаа байгууллага манайх ч гэрээ байгуулна, танайх ч гэрээ байгуулна гээд явчихгүй юу?
-48-ыг дэмжье гэдгээр санал хураая.

Санал хураалт.

51 гишүүн оролцож, 43 гишүүн зөвшөөрч, 84,3 хувийн саналаар 48 дэмжигдлээ.
49.Төслийн 26.3.1 дэх заалтын “10 дахин” гэснийг “5-10 дахин” гэж өөрчлөх. Ажлын хэсэг санал гаргасан байна, Эдийн засгийн байнгын хороо дэмжсэн.
Дэмжье гэдгээр санал хураая. Торгууль интервальтай болгож байгаа юмуу.

Санал хураалт.

52 гишүүн оролцож 43 гишүүн зөвшөөрч, 82,7 хувийн саналаар дэмжигдлээ.

50.Төслийн 10.2 дахь хэсгийн “гаалийн бүрдүүлэлт шаардахгүй” гэснийг “гаалийн хялбарчилсан бүрдүүлэлт хийнэ” гэж өөрчлөх. Санал гаргасан Улсын Их Хурлын гишүүн Ц.Баярсайхан, Байнгын хороо дэмжсэн.
Дэмжье гэдгээр санал хураая.

Санал хураалт.

52 гишүүн оролцож, 38 гишүүн дэмжиж, 73,1 хувийн саналаар дэмжлээ.

51 дэх санал буюу сүүлчийн санал байна.

51. Төслийн 11.3 дахь хэсгийг доор дурдсанаар өөрчлөн найруулах:


“11.3.Энэ хуулийн 11.1-д заасан гадаадын иргэн, харьяалалгүй хүний визийн байх хугацаа болон визгүй зорчих хугацааг нэг удаад 30 хүртэл хоногоор сунгаж болно.” Санал гаргасан Улсын Их Хурлын гишүүн Ганбат.

-Асуух гишүүд нэрээ өгье.


Отгонбаяр гишүүнээр асуулт тасаллаа. Энхболд гишүүн асууя.


Н.Энхболд: -Энэ чинь визийг нь хэн сунгаж байх тухай асуудал яригдаж байгаа вэ?

З.Энхболд: -Батхүү гишүүн хариулъя.

Г.Батхүү: -Энхболд гишүүний асуултад хариулъя. Чөлөөт бүсийн захиргаанд Гадаадын иргэн, харьяатын байгууллагын төлөөлөл бас төрийн үүргээ гүйцэтгэж ажиллана. Өнөөдөр тэр байгууллагын хүчин төгөлдөр мөрдөж байгаа хуулийн хүрээнд нэг удаа 30 хоног сунгах эрх зүйн боломж байгаа. Энэ хуулийн хүрээнд сунгах асуудлаа хийнэ гэсэн мэргэжлийн байгууллагын саналыг үндэслэж оруулсан юм.

З.Энхболд: -Баасанхүү гишүүн.
О.Баасанхүү: -Баярлалаа. Гадаадын иргэн визтэй байх юм байна, бас харьяалалгүй иргэн визтэй байх юм байна гэж ойлголоо. Харьяалалгүй иргэнийг яаж үзээд байгаа вэ? Би түүнийг бас ойлгохгүй байна. Цагаач иргэд гэж би ойлгоод байгаа юм. Цагаач иргэд миний ойлгож байгаагаар ногоон паспорттай гэж хэлдэг тийм хүмүүс байгаа шүү дээ. Монгол Улсын нутаг дэвсгэрт төрж өсөөд олон жил болоод бараг монгол иргэдээсээ ялгарахгүй болчихсон иргэд байдаг. Тэгэхээр эд нар яг гадаадын иргэний нэгэн адил хандах ёстой юу? Ер нь харьяалалгүй хүнд яаж виз өгөх вэ? Дипломат байдлаар яаж виз олгодог юм бэ? Түүнийг бас тодорхой хэлж өгөөч.

З.Энхболд: -Ганбат гишүүний гаргасан саналд Батхүү гишүүн хариулахгүй. Санал гаргасан гишүүн байхгүй байна.

Харьяалалгүй хүн гэж аль ч улсын иргэн биш хүнийг хэлээд байгаа юм. Манайд байгаа цагаач гэдэг хүн бол тухайн улсынхаа иргэн манайд олон жилээр амьдарч байгаа тийм хүмүүсийг хэлж байгаа юм. Манай улсын иргэн болоогүй тийм хүмүүсийг.

-Отгонбаяр гишүүн.

Ё.Отгонбаяр: -Их Хурлын дарга аа, би тэгээд хэнээс асуух болчихов оо? Санал гаргасан хүн нь байхгүй. Та хариулаад байгаа юм чинь танаас асуух юмуу? Ойлгомжгүй болчихоод байна. Гол нь визгүй зорчих хугацааг нэг удаад 30 хүртэл хоногоор сунгаж болно гээд бид нар 11.1-ийг эхлээд санал хураахдаа гуравдагч орны иргэдийг нь Монгол Улсын олон улсын гэрээгээр зохицуулна гээд заагаад хураасан. Тэгэхээр гэрээнүүдийг визтэй, визгүй зорчих хугацаанууд нь янз бүр байдаг. Тэгээд энэ 30 хоногийн сунгах хязгаарыг нь зөрччихгүй юу? Зөрчигдөх тийм нөхцөл байдал үүсэх үү? Би хэлж мэдэхгүй байна. Хоёрдугаарт, визийн байх хугацаа гэдэг үг байхгүй л дээ. Визийн хугацааг л сунгахгүй бол, тэр хүний карманд виз байх хугацаа юм шиг ойлгогдоод байна. Тэр хүний Монгол Улсад байх хугацаа гэж ойлгоод байна.

З.Энхболд: -Энэ, Хууль зүйн байнгын хороон дээр баахан ярьсан шүү дээ. Би юу гэж ярьсныг нь санадаггүй. Лүндээ гишүүн мэдэх үү?

Лүндээжанцан гишүүн.

Д.Лүндээжанцан: -Визийн байх ёстой хугацаа гэж байсан чинь, гадаадын харьяат, иргэний харьяаллын албаныхан байх ёстой хугацаа гэж хуульд бичигдсэн учраас үүгээр байх ёстой гээд ийм юм оруулаад ирсэн. Монгол Улсад байх хугацаа гэж ойлгож байна. Хоёрдугаарт, Хууль зүйн байнгын хороон дээр юу яригдсан бэ гэхээр хугацаагүй байснаас ямар ч гэсэн хугацаатай байсан нь дээр, ийм учраас ийм өөрчлөлт оруулъя гээд. Одоо найруулгын засварын дараа дагаж өөрчлөгдөж байгаа баахан хуулийн санал хураалт болох гэж байгаа шүү дээ. Тэр дээр бас энэ асуудал байгаа юм. Ижилхэн.

Хоёр дахь нь, харьяалалгүй хүн гээд түрүүн яриад байсан. Монгол Улсын хувьд харьяалалгүй хүн бол одоогоор хоёрхон байна л даа /аль ч улсын харьяат нь нотлогдоогүй хүн/. Цагаач иргэдийн хувьд ер нь Монгол Улсад байгаа цагаач иргэд нь нэг улсынх нь 0,33 хувиас хэтэрч болохгүй гээд, тэгээд цагаач иргэдийн байх ёстой тоог Их Хурлаас төд байна гэж тодорхой хугацаанд тогтоож өгдөг. Уг нь жил бүр байсан, түүнийг нь гурван жилээр ч билүү ингээд хэмжээг нь тогтоогоод өгчихсөн. Энэ байгаа хүмүүс бол Монгол Улсынхаа иргэдтэй яг адилхан оршин суух газраа сонгох болон шилжилт хөдөлгөөн бүх л юм нээлттэй байгаа. Тэгээд үүнийг яаж зохицуулах юм, мэдэхгүй. Ямар ч гэсэн хугацаагүй байснаас хугацаа тавья. Яагаад гэхээр хил орчмын иргэд болон бусад хүмүүс орж ирээд визгүй зорчдог газрынхан орж ирээд хугацаагүй болчихдог. Тийм учраас энэ дээр хугацаагаар хязгаарлаж өгье гэдэг саналыг л Ганбат гишүүн гаргаж байгаад Хууль зүйн байнгын хороон дээр санал хураагаад ингээд орчихсон ийм л. Тэгээд саналаа Эдийн засгийн байнгын хороонд явуулсан байгаа.
З.Энхболд:  -Хууль зүйн байнгын хороо дэмжсэн санал. Байнгын хороог нь доор нь бичээгүй байна. Хэрвээ 30 хоногоор визийнх нь хугацааг хязгаарлаж өгөхгүй бол чөлөөт бүсэд ороод насан туршдаа амьдраад байх юм байна гэж ярьсан юм. Тийм учраас гишүүд.
-Цаг сунгаж Монгол хэлний тухай хуулийг хэлэлцэх үү, яах вэ? Ажлын хэсгийг нь би хүлээлгээд байна л даа. Одоо дахиад дөрвөн хуудас найруулгын болон өөр хуульд орох өөрчлөлт байна.

Маргааш өглөө Монгол хэлний асуудлаар эхэлье. Өнөөдөртөө энэ асуудлаа дуусгая.

-Монгол хэлний ажлын хэсгийг явуулчих даа.

Ё.Отгонбаяр: -Би уг нь, асуултыг маань буруу ойлгочихлоо гэж бодоод байна.

З.Энхболд:  -Отгонбаяр гишүүний асуултад учрыг нь олоод хариулах боломжтой хүн алга байна.

Бодвол Гадаадын иргэн, харьяат нь компьютертэй, тэр дотор бүх улстай байгуулсан хэлэлцээр нь байдаг.
Ё.Отгонбаяр: -Ийм хуулийг дараа нь баталчихаад, баахан гадаад улстай гэрээ хэлэлцээрийн өөрчлөлтөд орчихгүй юм байгаа биз дээ?

З.Энхболд: -Тэр хэлэлцээрт нийцүүлэх байх. Улс болгонтой нь өөр өөр нөхцөл байгаа байх.

Үүнийг дэмжье гэдгээр санал хураая.  
50 гишүүн оролцож, 33 гишүүн зөвшөөрч, 66 хувийн саналаар дэмжлээ. Сүүлчийн зарчмын зөрүүтэй саналыг дэмжлээ.

Найруулгын саналыг би бөөнөөр нь уншъя. Хоёр хуудас уншина.
Хоёр.Найруулгын шинжтэй саналын томьёолол:

1.Төслийн 5.1.2 дахь заалтын “цахилгаан” гэснийг “эрчим хүчний” гэж өөрчлөх.

2.Төслийн 7.1.6 дахь заалтын “хэрэгжилтэд” гэснийг “хэрэгжилтийг хангуулах” гэж өөрчлөх.



3.Төслийн 8.6.5, 8.6.9 дэх заалтуудыг нэгтгэн доор дурдсанаар найруулах:




“8.6.5.чөлөөт бүсийн дэд бүтэц, бүтээн байгуулалтын үйл ажиллагааг зохион байгуулах, төрийн өмчийн барилга байгууламжийн ашиглалтыг хариуцах, хяналт тавих;”



4.Төслийн 10.7 дахь хэсгийн “чөлөөт бүсэд орсон, гарсан барааны бүртгэлийг” гэснийг “чөлөөт бүсэд нэвтрүүлсэн барааны бүртгэлийг” гэж өөрчлөх.

5.Төслийн “чөлөөт бүсэд үйлчлэх” гэснийг “чөлөөт бүс дэх” гэж тохиолдол бүрд өөрчлөх.

6.Төслийн 11.2 дахь хэсгийн “визийн зөвшөөрлийн  хугацаанд” гэснийг “визийн байх хугацаанд гэж өөрчлөх.


7.Төслийн 11.4.3 дахь заалтын “16 насанд хүрээгүй” гэсний өмнө “Монгол Улсын” гэж нэмэх.

8.Төслийн 12.2 дахь хэсгийг доор дурдсанаар найруулах:

“12.2.Чөлөөт бүсийн захирагчийн ажлын алба нь энэ хуулийн 12.1-д заасан баримт бичгийг  хүлээн авснаас хойш ажлын таван өдрийн дотор  хянаж, журамд заасан шаардлага хангасан гэж үзвэл чөлөөт бүс дэх хуулийн этгээдийн бүртгэлд бүртгэж, гэрчилгээ олгох ба уг гэрчилгээ нь зөвхөн  тухайн чөлөөт бүсэд хүчин төгөлдөр үйлчилнэ.”  

9.Төслийн 12.5 дахь хэсэг, 12.6.1 дэх заалтын “бүртгэлийн гэрчилгээ” гэсний өмнө, 12.6 дахь хэсгийн “бүртгэлээс хасна” гэсний өмнө “чөлөөт бүс дэх хуулийн этгээдийн” гэж тус тус нэмэх.

10.Төслийн “16.1.Чөлөөт бүсэд экспорт, импортын татвар ногдуулах, татвараас чөлөөлөх:”гэснийг “Чөлөөт бүсэд татварын дараах хөнгөлөлт, чөлөөлөлт үйлчилнэ:” гэж өөрчлөх.

11.Төслийн 16.1.3 дахь заалтын “экспортын гаалийн албан татвартай бол түүнийг ногдуулж, нэмэгдсэн өртгийн албан татварыг буцаан олгоно” гэснийг “нэмэгдсэн өртгийн албан татварыг “0” хувь хэмжээгээр ногдуулах;” гэж өөрчлөх.

12.Төслийн 16.2.1, 16.2.2 дахь заалтын “аж ахуйн нэгжид” гэснийг аж ахуйн нэгжийн чөлөөт бүсээс олсон орлогод” гэж, 16.2.2 дахь заалтын “экспортын үйлдвэрлэл” гэснийг “экспортын бүтээгдэхүүний үйлдвэр” гэж тус тус өөрчлөх.

13.Төслийн 16.3 дахь хэсгийн “Чөлөөт бүсэд” гэсний дараах “хөнгөлөлт чөлөөлөлттэй холбоотой бусад зохицуулалт” гэснийг “энэ хуулийн 16.1, 16.3-т зааснаас гадна дараах татварын хөнгөлөлт, чөлөөлөлт үйлчилнэ” гэж өөрчлөх. 



14.Төслийн 17.2 дахь хэсгийн “Хуулийн этгээдийн болон үл хөдлөх эд хөрөнгийн бүртгэл, татвар хураалт,” гэснийг хасах.



15.Төслийн 18.1 дэх заалтыг доор дурдсанаар найруулах:



“18.1.Чөлөөт бүсэд Монгол Улсад хүчин төгөлдөр мөрдөж байгаа хуулийн шаардлагад нийцсэн үйлдвэрлэл, үйлчилгээ, аялал жуулчлал, худалдаа, олон улсын банк, санхүү, төлбөрт таавар, бооцоот тоглоом зэрэг бүх төрлийн үйл ажиллагаа явуулж болно.” 


16.Төслийн 23.5 дахь хэсгийн “газрын төлбөрөөс” гэсний өмнө “Энэ хуулийн 23.4-т заасан” гэж нэмэх.

17.Төслийн 26.1 дэх хэсгийн “зөвшөөрлийг шууд цуцална” гэснийг “бүртгэлийн гэрчилгээг цуцална” гэж өөрчлөх.

18.Төслийн 26.2 дахь хэсгийн “дэлхийн эдийн засгийн хямрал, зах зээлийн хүндрэлтэй нөхцөл байдлаас үл хамаарах шалтгаанаар” гэснийг хасах. Ажлын хэсэг гаргасан байна.
Зарим нь найруулга биш л байна.

-Нямаагийн Энхболд гишүүн.
Н.Энхболд: -11 дүгээр санал байна. Түрүүн миний ярьж байсан зүйл байна. Татвар ноогдуулчихаад хурааж аваад буцаан олгодог тэр юмаа шууд ноогдуулахгүй гээд биччихвэл яагаад болохгүй гэж вэ? Энэ дээр яг тэгээд л найруулчихсан байна л даа. НӨАТ-ыг 0 хувь хэмжээгээр ноогдуулна гээд. Түүн шиг түрүүчийнхээ аль заалт билээ, хурааж авчихаад 50 хувийг буцаана гэж байсныг тэр дээрээ шууд 50 хувиар ноогдуулна гээд биччихэж болдоггүй юмуу?
Хоёрт, 15 дугаар санал. Одоо тэртэй тэргүй энэ хууль ингээд батлагдана л даа. Урьд нь ч байж байгаа. Тэгээд нөгөө Казиногийн хууль чинь бараг хэрэггүй юм биш үү? 
Ж.Батсуурь: -Хуулийн шаардлагад нийцсэн гээд.

Н.Энхболд:  -Тэгвэл түүнийгээ болилоо. Батхүү гишүүн ээ, 11 дүгээр санал дээр тийм бололцоо байх уу?
З.Энхболд:  -Батхүү гишүүн ээ, чөлөөт бүсэд казино гэдэг чинь одоо 20-иод жил үйлчилж байгаа хууль биз дээ? /хэн ч байгуулаагүй л болохоос/.
Г.Батхүү: -Өнөөдрийн байгаа хүчин төгөлдөр хуулиудад нээлттэй байгаа шүү дээ. Замын-Үүдийн чөлөөт бүс казино байгуулж болно гэсэн хууль байгаа. Нөгөө тал нь аж ахуйн үйл ажиллагааны зөвшөөрлийн тухай хуульд бас казиног байгуулахыг хориглоно, ганцхан чөлөөт бүсэд байгуулж болно гэсэн заалттай байхгүй юу. Тэгэхээр бид энд казино гэдэг үгээр нь оруулаагүй. Өнөөдөр Монгол Улсад хүчин төгөлдөр байгаа хуулийн хүрээнд бид энэ таавар, бооцоот тоглоом гэдгээр нь оруулаад явж байгаа. Энэ дээр шинэ юм огт байхгүй шүү. Өнөөдөр байгаа хуулийнхаа хүрээнд л явж байгаа.

З.Энхболд:  -Тэгээд энэ найруулга нь түрүүчийнхээсээ, анх өргөн барьсан хуулиасаа юугаараа ялгагдаж байгаа юм бэ?  

Г.Батхүү: -Ажлын хэсэг, 84 дүгээр микрофон дээр хариул даа.

З.Энхболд: -Найруулга нь хуучин байснаасаа юугаараа өөр болж байгаа юм бэ?

-Ажлын хэсэг хариулъя.

Т.Чимэгсанаа: -Сүүлийн томьёоллоор жаахан хураангуй болоод, зэрэг, бүх төрлийн гэдэг үгнүүдийг хассан байгаа. Энэ дээр ингэсэн юм, “нийгэм, зах зээл, дэд бүтэц зэрэг бүх төрлийн” гэдэг дээр Байнгын хороо яриад нийгэм, зах дээл, дэд бүтэц гэдгийг нь хасъя, тэгээд бусдаар нь явуулъя гээд дэмжсэн.

З.Энхболд:  -Тэгвэл бүх төрлийн бизнес хийж болох юм байна, тийм үү?
-Найруулгын саналыг дэмжье гэдгээр хураая. 0 хувиар ноогдуулна гэдгийг 50 хувиар гэж өөрчилж болохгүй юу гээд байна.
Татварын ерөнхий хууль дээр байдаг бол болохгүй гэсэн үг байхгүй юу.

Санал хураая. Одоогийн хурааж байгаа санал бол Татварын ерөнхий хуультай нийцэж байгаа учраас хурааж байгаа. Хэрвээ нийцэхгүй бол хураахгүй шүү дээ.

Найруулгын саналыг дэмжье гэдгээр санал хураая.

50 гишүүн оролцож, 42 гишүүн зөвшөөрч, 84 хувийн саналаар дэмжигдлээ.
Чөлөөт бүсийн тухай хуулийн шинэчилсэн найруулгын төслийн хамт өргөн мэдүүлсэн хууль, тогтоолын төслүүдийн талаарх ажлын хэсгийн гаргасан саналууд байна.

 
Нэмэгдсэн өртгийн албан татварын тухай хуульд нэмэлт, өөрчлөлт оруулах тухай хуулийн төслийн талаар:



1.Төслийн 1 дүгээр зүйлийн 1 дэх заалт буюу 12 дугаар зүйлийн 12.1.8 дахь заалтын “болон Чөлөөт бүсэд үйлдвэрлэсэн бараа” гэснийг хасах. Санал гаргасан ажлын хэсэг. 


-Татвар ноогдуулж байгаа юмуу, эсвэл ноогдуулахаас хасаж байгаа юмуу?



Энэ саналыг дэмжье гэдгээр санал хураая.



Санал хураалт.



51 гишүүн оролцож, 41 гишүүн зөвшөөрч, 80,4 хувийн саналаар дэмжигдлээ.


Газрын төлбөрийн тухай хуульд нэмэлт оруулах тухай хуулийн төслийн талаар:

1.Төслийн 1 дүгээр зүйл буюу нэмэлтээр орж байгаа хуулийн 8 дугаар зүйлийн 1 дэх хэсгийн 12 дахь заалтын ”экспортын” гэснийг, 13 дахь заалтыг  тус тус хасах.

-Нэмэлтээр орж байгаа хууль гэж юугаа хэлж байгаа юм бол? Хэн мэдэх вэ?

Ажлын хэсэг.

Т.Чимэгсанаа: -Нэмэлтээр орж байгаа гэдгийг Байнгын хорооны референт тайлбарлах байх.

З.Энхболд: -Хэн тайлбарлах вэ?

Ш.Ариунжаргал: -Эдийн засгийн байнгын хорооны зөвлөх Ариунжаргал. Энэ өөрийнхөө Газрын төлбөрийн хуульд нэмэлт оруулж байгаа энэ хуулиа хэлж байгаа юм. Жаахан тодруулж л өгсөн юм.

З.Энхболд:  -Нэмэлтээр орж байгаа хуулийн 8 дугаар зүйл гэхээр хэн хаанаас яаж хайж олох вэ?

Ш.Ариунжаргал: -Нэмэлтээр орж байгаа өөрийнхөө энэ хуулийг хэлж байгаа юм. Газрын төлбөрийн хуульд нэмэлт оруулах тухай юм.

З.Энхболд:  -Гишүүд ойлгож байна уу?

-Дэмжье гээд санал хураая.

48 гишүүн оролцож, 38 гишүүн дэмжиж, 79,2 хувийн саналаар дэмжлээ.


Үл хөдлөх эд хөрөнгийн албан татварын тухай хуульд нэмэлт оруулах тухай хуулийн төслийн талаар:



1.Төслийн 1 дүгээр зүйл буюу 7 дугаар зүйлийн 7.1.5 дахь заалтыг доор дурдсанаар өөрчлөн найруулах:




“7.1.5.чөлөөт бүсэд баригдаж бүртгэгдсэн барилга байгууламж.” Ажлын хэсэг санал гаргаж, Байнгын хороо дэмжсэн байна.


Дэмжье гэдгээр санал хураая.



Санал хураалт.



48 гишүүн оролцож, 37 гишүүн зөвшөөрч, 77,1 хувийн саналаар дэмжлээ.


Аж ахуйн нэгжийн орлогын албан татварын тухай хуульд нэмэлт оруулах тухай хуулийн төслийн талаар:



1.Төслийн 1 дүгээр зүйл буюу “19 дүгээр зүйлийн 19.12, 19.13 дахь хэсэг” гэснийг “18 дугаар зүйлийн 18.1.13, 18.1.14 дэх заалт” гэж өөрчлөх. Ажлын хэсэг санал гаргаж, Байнгын хороо дэмжсэн байна.



Дэмжье гэдгээр санал хураая.


Санал хураалт.



48 гишүүн оролцож, 37 гишүүн зөвшөөрч, 77,1 хувийн саналаар дэмжигдлээ.



Хот байгуулалтын тухай хуульд нэмэлт, өөрчлөлт оруулах тухай хуулийн төслийн талаар:



1.Төслийн 1 дүгээр зүйл буюу 6 дугаар зүйлийн 6.1.7 дахь заалтын “төслийг” гэснийг “ерөнхий төлөвлөгөөг” гэж өөрчлөх.


Дэмжье гэдгээр санал хураая.



Санал хураалт.



48 гишүүн оролцож, 39 гишүүн зөвшөөрч, 81,2 хувийн саналаар дэмжигдлээ.


Хилийн боомтын тухай хуульд өөрчлөлт оруулах тухай хуулийн төслийн талаар:


1.Төслийн 2 дугаар зүйл буюу 7 дугаар зүйлийн 7.3 дахь хэсгийн “боомтын” гэсний дараах “болон Засгийн газраас санал болгосон” гэснийг хасах.


Дэмжье гэдгээр санал хураая.



Санал хураалт.



48 гишүүн оролцож, 38 гишүүн зөвшөөрч, 79,2 хувийн саналаар дэмжлээ.



Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай хуулийн төсөл:



1.Төслийн 1 дүгээр зүйл буюу 16 дугаар зүйлийн 16.4 дэх хэсгийн “16.2.4-16.2.6” гэснийг “16.2.5, 16.2.6” гэж өөрчлөх.



Дэмжье гэдгээр санал хураая.



Санал хураалт.



47 гишүүн оролцож, 36 гишүүн зөвшөөрч, 76,6 хувийн саналаар дэмжлээ.


“Тогтоол хүчингүй болсонд тооцох тухай” улсын их хурлын тогтоолын төсөл:



1.Төслийн 1 дэх заалтын 2 дахь дэд заалтыг хасах.



47 гишүүн оролцож, 37 гишүүн зөвшөөрч, 78,7 хувийн саналаар дэмжлээ.



Саяын санал дэмжигдсэн тохиолдолд хураалгахаар дараагийн санал байна.


2.”Цагааннуур худалдааны чөлөөт бүс байгуулах тухай” Монгол Улсын Их Хурлын 2005 оны 12 дугаар сарын 01-ний өдрийн 74 дүгээр тогтоолын “худалдааны” гэснийг хасах.



Дэмжье гэдгээр санал хураая.



Санал хураалт.



47 гишүүн оролцож, 34 гишүүн зөвшөөрч, 72,3 хувийн саналаар дэмжлээ.


Чөлөөт бүсийн тухай хуулийг дагаж мөрдөх журмын тухай хуулийн төслийн талаарх саналууд:



-Эхний санал хураагдангуут бүгдийг нь хураах юмуу. 2, 3, 4, 5 гээд?



1.Төслийн 2 дугаар зүйлийг хасах гэдэг саналыг дэмжье гэдгээр санал хураая.


Санал хураалт.



48 гишүүн оролцож 35 гишүүн зөвшөөрч, 72,9 хувийн саналаар дэмжлээ.


Саяын санал дэмжигдсэн тохиолдолд хураалгах гурван санал байна.



1.“Замын-Үүд” эдийн засгийн чөлөөт бүс байгуулах тухай” Монгол Улсын Их Хурлын 2004 оны 04 дүгээр сарын 22-ны өдрийн 17 дугаар тогтоолын “эдийн засгийн” гэснийг, мөн тогтоолын 1 дэх заалтын “худалдаа, үйлдвэрлэл, аялал, жуулчлалын үйл ажиллагаа явуулах” гэснийг тус тус хасах. 

2.“Алтанбулаг худалдааны чөлөөт бүс байгуулах тухай” Монгол Улсын Их Хурлын 2002 оны 06 дугаар сарын 28-ны өдрийн 38 дугаар тогтоолын “худалдааны” гэснийг хасах. 


3.“Алтанбулаг худалдааны чөлөөт бүс байгуулах тухай” Монгол Улсын Их Хурлын 2002 оны 06 дугаар сарын 28-ны өдрийн 38 дугаар тогтоолын 2-4 дэх заалтыг тус тус хүчингүй болсонд тооцох. Саналыг ажлын хэсэг гаргасан байна.


-Асуулт байгаа юмуу? Та ажлын хэсэгт байгаа юу?



Дамдины Дэмбэрэл гишүүн асууя.



Д.Дэмбэрэл: -Худалдааны чөлөөт бүс шүү дээ. Тэгээд худалдааны гэдэг үгүүдээ хасаад байгаа нь ямар учир холбогдолтой юм бэ? Цагааннуурын худалдааны чөлөөт бүс гэдэг нэртэй хуулиас хуулийнх нь нэр хасагдаагүй байхад дотор байгаа нэг үгийг нь хасаад. Угаасаа л наадах чинь нэрээрээ худалдааны чөлөөт бүс шүү дээ. Эдийн засгийн чөлөөт бүс гэж анх тогтоогүй шүү дээ. Энэ нэр нь өөрчлөгдөөгүй байхад доторх юмыг нь хасаад байдаг чинь? Угаасаа л худалдааны чөлөөт бүс гэдэг нэртэй хууль нь хэвээрээ л байж байгаа шүү дээ. Үүнийг юу гэж тайлбарлах вэ? Би сайн ойлгохгүй л байгаад байна шүү дээ.



З.Энхболд:  -Батхүү гишүүн хариулъя.



Г.Батхүү: -Бид нар Чөлөөт бүсийн тухай хууль бол өнөөдрийн байгаа бид нарын ярьж байгаа гурван чөлөөт бүсээс гадна дахиад хэдэн ч чөлөөт бүс байгуулсан үйлчлэх боломжтой тийм гол толгой, малгай хууль болж байгаа. Бүгдийг чөлөөт бүс гэдэг нэг ижил статустай болгож үүнийг хууль, эрх зүйн зохицуулалттай болгож өгч байгаа юм. Тэгэхгүй бол зарим нь худалдааны чөлөөт бүс гээд нэг бие даасан хуультай, зарим нь зүгээр чөлөөт бүс гээд, эдийн засгийн чөлөөт бүс гээд янз бүрийн ойлгомжтой статустай, өөр өөр хуулиар зохицуулагдсан байсан зохицуулалтыг ижил болгож байгаа юм. Тийм учраас энд тухайн чөлөөт бүсэд зориулж гаргасан хуулиуд нь хүчингүй болоод одоо яг энэ шинэ Чөлөөт бүсийн тухай хуулиар цаашдаа үйл ажиллагаа нь нэг ижил хуулийн зохицуулалттай болж явах юм. Цаашдаа байгуулах чөлөөт бүсүүд нь ч гэсэн чөлөөт бүс гэдэг статусаараа ижил хуулийн зохицуулалттай болж явах ийм боломжийг бүрдүүлж байгаа юм.



З.Энхболд:  -Хууль нь хүчингүй болчихсон юм бол байгуулах тухай тогтоолуудыг нь хүчингүй болгож болдоггүй юмуу? Засвар оруулаад явуулаад байна л даа, логик нь?



Г.Батхүү: -Байнгын хороо хариул даа.



З.Энхболд:  -Батсуурь гишүүн.


Ж.Батсуурь: -Анхны байгуулчихсан, тогтоолоор байгуулагдаад явж байгаа учраас тэр чөлөөт бүсийг татан буулгах тухай асуудал яригдаагүй учраас тэр тогтоол нь хүчинтэй байх ёстой юм. Хуульд нийцүүлж байна гэсэн санаагаар явж байгаа.


З.Энхболд:  -Чөлөөт бүсийн тухай хууль гэдэг хууль гарлаа, хуучин чөлөөт бүсүүддээ шинээр гэрчилгээ өгөөд явчихаж болдоггүй юмуу? Заавал Их Хурлаар байгуулсан тогтоолоор үлдээгээд байхаар?


Г.Батхүү: -Тогтоол нь тухайн чөлөөт бүсийг байгуулахад Их Хурлын шийдвэр гарна шүү дээ. Ерөнхий хуулиар л зохицуулах.



З.Энхболд:  -Цаашид ч гэсэн Чойрын чөлөөт бүс гэвэл тогтоол нь үлдэх юм байна. Тэгээд худалдаа юмуу, эдийн засаг гэдгийг нь аваад ердийн болгоод байгаа юм байна. 




Саяын Чөлөөт бүсийн тухай хуулийг дагаж мөрдөх журмын тухай хуулийн өөрчлөлтийг дэмжье гэдгээр санал хураая.



Санал хураалт.



48 гишүүн оролцож, 39 гишүүн зөвшөөрч, 81,2 хувийн саналаар дэмжигдлээ.


Гаалийн тухай хуульд нэмэлт оруулах тухай хуулийн төсөл:



-Энэ гурвыг би тус тусад нь хураалгах уу? Дугаарлачихсан байна.



Батсуурь гишүүн.



Ж.Батсуурь: -Энэ хамт хураагдаад явчихсан юм. 1, 2 гээд дугаарлачихсан болохоос нэг юм. Байнгын хороон дээр хамт хураая гээд шийдээд явсан шүү дээ.



З.Энхболд:  -Гишүүд нэгийг нь дэмжээд нөгөөг нь дэмжихгүй байх магадлал байгаа юу?



Ж.Батсуурь: -Тийм магадлал байхгүй, нэг зохицуулалт юм шиг байна билээ.



З.Энхболд: -Зүйл, зүйлээр хураах учраас би хоёр хураах гээд байна л даа.



За, цаг алдаж байхаар хоёр хураачихъя.



1.Төслийн 2 дугаар зүйлийг хасах гэснийг дэмжье гэж санал хураая.



Санал хураалт.



50 гишүүн оролцож, 38 гишүүн зөвшөөрч, 76 хувийн саналаар дэмжлээ.




2.Төсөлд доор дурдсан агуулгатай 2 дугаар зүйл нэмэх:

“2 дугаар зүйл. Гаалийн тухай хуулийн 4 дүгээр зүйлийн 4.2 дахь хэсгийн “гаалийн баталгаат бүсийн” гэсний дараа “болон чөлөөт бүсийн” гэж нэмсүгэй.” 

Дэмжье гэдгээр санал хураая.

50 гишүүн оролцож, 40 гишүүн зөвшөөрч, 80 хувийн саналаар дэмжлээ.


Төрийн хяналт шалгалтын тухай хуульд өөрчлөлт оруулах тухай хуулийн төсөл: 



1.Төрийн хяналт шалгалтын тухай хуульд өөрчлөлт оруулах тухай хуулийн төслийг буцаах.


Дэмжье гэдгээр санал хураая.



Санал хураалт.



52 гишүүн оролцож, 42 гишүүн зөвшөөрч, 80,8 хувийн саналаар дэмжлээ.


Улсын бүртгэлийн ерөнхий хуульд өөрчлөлт оруулах тухай хуулийн төсөл:



1.Улсын бүртгэлийн ерөнхий хуульд өөрчлөлт оруулах тухай хуулийн төслийг буцаах саналыг дэмжье гэдгээр санал хураая.


Санал хураалт.



52 гишүүн оролцож, 43 гишүүн зөвшөөрч, 82,7 хувийн саналаар дэмжлээ.



Хуулийн этгээдийн улсын бүртгэлийн тухай хуульд нэмэлт оруулах тухай хуулийн төсөл:


1.Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг буцаах.


Дэмжье гэдгээр санал хураая.



53 гишүүн оролцож, 43 гишүүн дэмжиж, 81,1 хувийн саналаар дэмжлээ.



Саяын буцсан гурван хуулийг уншъя.



Төрийн хяналт шалгалтын тухай хуульд өөрчлөлт оруулах тухай хуулийн төсөл буцаах тухай.



Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Монгол Улсын Их Хурлаас ТОГТООХ нь:



Монгол Улсын Засгийн газраас 2014 оны 6 дугаар сарын 12-ны өдөр Улсын Их Хуралд Чөлөөт бүсийн тухай хуулийн шинэчилсэн найруулгын төсөлтэй хамт өргөн мэдүүлсэн Төрийн хяналт шалгалтын тухай хуульд өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонх нь тухайн асуудлаар хууль, Улсын Их Хурлын бусад шийдвэр гаргах шаардлагагүй гэж үзсэн тул хууль санаачлагчид нь буцаасугай.


Үүнийг баталсанд тооцогдож байгаа.



-Эцсийн найруулга дээр саналтай гишүүн байна уу?



Алга байна. Сонссоноор тооцлоо.



Улсын бүртгэлийн ерөнхий хуульд өөрчлөлт оруулах тухай хуулийн төсөл буцаах тухай.



Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Улсын Их Хурлаас ТОГТООХ нь:



Монгол Улсын Засгийн газраас 2014 оны 6 дугаар сарын 12-ны өдөр Улсын Их Хуралд Чөлөөт бүсийн тухай хуулийн шинэчилсэн найруулгын төсөлтэй хамт өргөн мэдүүлсэн Улсын бүртгэлийн ерөнхий хуульд өөрчлөлт оруулах тухай хуулийн төслийг нэгдсэн хуралдаанд оролцсон гишүүдийн олонх тухайн асуудлаар хууль, Улсын Их Хурлын бусад шийдвэр гаргах шаардлагагүй гэж үзсэн тул хууль санаачлагчид нь буцаасугай.


Энэ тогтоолын эцсийн найруулга дээр саналтай гишүүн байна уу?



-Алга байна. Сонссоноор тооцлоо.



Хуулийн этгээдийн улсын бүртгэлийн тухай хуульд нэмэлт оруулах тухай хуулийн төсөл буцаах тухай.



Монгол Улсын Их Хурлын чуулганы хуралдааны дэгийн тухай хуулийн 22 дугаар зүйлийн 22.5 дахь хэсгийг үндэслэн Улсын Их Хурлаас ТОГТООХ нь:



Монгол Улсын Засгийн газраас 2014 оны 6 дугаар сарын 12-ны өдөр Улсын Их Хуралд Чөлөөт бүсийн тухай хуулийн шинэчилсэн найруулгын төсөлтэй хамт өргөн мэдүүлсэн Хуулийн этгээдийн улсын бүртгэлийн тухай хуульд нэмэлт оруулах тухай хуулийн төслийг нэгдсэн хуралдаанд оролцсон гишүүдийн олонх тухайн асуудлаар хууль, Улсын Их Хурлын бусад шийдвэр гаргах шаардлагагүй гэж үзсэн тул хууль санаачлагчид нь буцаасугай.



Энэ тогтоолын эцсийн найруулга дээр саналтай гишүүн байна уу?



-Алга байна. Сонссоноор тооцлоо.



Үүгээр Чөлөөт бүсийн тухай хуулийн шинэчилсэн найруулга болон холбогдох бусад хууль, тогтоолын төслүүдийн анхны хэлэлцүүлгийг хийлээ.



Байнгын хорооны саналаар Чөлөөт бүсийн тухай, Чөлөөт бүсийн тухай хууль хүчингүй болсонд тооцох тухай, Алтанбулаг худалдааны чөлөөт бүсийн эрх зүйн байдлын тухай хууль хүчингүй болсонд тооцох тухай, Замын-Үүдийн эдийн засгийн чөлөөт бүсийн эрх зүйн байдлын тухай хууль хүчингүй болсонд тооцох тухай, Цагааннуур худалдааны чөлөөт бүсийн эрх зүйн байдлын тухай хууль хүчингүй болсонд тооцох тухай, Ажиллах хүч гадаадад гаргах, гадаадаас ажиллах хүч, мэргэжилтэн авах тухай хуульд нэмэлт оруулах тухай, Гаалийн тухай хуульд нэмэлт оруулах тухай, Гадаадын иргэний эрх зүйн байдлын тухай хуульд өөрчлөлт оруулах тухай, Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Үл хөдлөх хөрөнгийн албан татварын тухай хуульд нэмэлт оруулах тухай, Төрийн хяналт шалгалтын тухай хуульд өөрчлөлт оруулах тухай, Улсын бүртгэлийн ерөнхий хуульд өөрчлөлт оруулах тухай, Хуулийн этгээдийн улсын бүртгэлийн тухай хуульд нэмэлт оруулах тухай, Аж ахуйн нэгжийн орлогын албан татварын тухай хуульд нэмэлт оруулах тухай, Нэмэгдсэн өртгийн албан татварын тухай хуульд нэмэлт оруулах тухай, Хот байгуулалтын тухай хуульд нэмэлт, өөрчлөлт оруулах тухай, Аж ахуйн нэгжийн тусгай зөвшөөрлийн тухай хуульд нэмэлт оруулах тухай, Архидан согтуурахтай тэмцэх тухай хуульд өөрчлөлт оруулах тухай, Тамхины хяналтын тухай хуульд өөрчлөлт оруулах тухай, Хилийн боомтын тухай хуульд өөрчлөлт оруулах тухай, Чөлөөт бүсийн тухай хуулийг дагаж мөрдөх журмын тухай хуулиудын төслийг эцсийн хэлэлцүүлэгт бэлтгүүлэхээр Эдийн засгийн байнгын хороонд шилжүүллээ.


-Гишүүдэд баярлалаа. Өнөөдрийн чуулган тарлаа. Маргааш өглөө Монгол хэлний хуулиар эхэлье.



Бичлэг буулгасан:



ПРОТОКОЛЫН АЛБАНЫ 
ШИНЖЭЭЧ








Б.БАТГЭРЭЛ

